
 

 

 

 

ᒪᓕᒐᓕᐅᕐᕕᒻᒥ ᑲᑎᒪᔾᔪᑎᒥᓃᑦ 

 

ᐋᖅᑭᒋᐊᖅᓯᒪᓐᖏᑦᑐᑦ ᓇᕿᑦᑕᖅᑕᐅᓯᒪᔪᑦ 

  

ᕿᑎᖅᑰ, ᒪᐃ 27, 2021 

 

ᐃᖃᓗᐃᑦ, ᓄᓇᕗᑦ 

 

 

 

ᐋᖅᑭᒋᐊᕈᑎᑦ: 

  

  

  

  

  

  

  

  

  

  

 

 

ᐊᑏ ᐅᑎᖅᑎᓯᐅᒃ ᐋᖅᑭᒋᐊᖅᑕᐅᔪᐃᑦ ᑎᑎᕋᖅᑎᒧᑦ ᐅᕝᕙᓘᓐᓃᑦ ᑐᖏᓕᐊᓄᑦ 

ᒪᓕᒐᓕᐅᕐᕕᒻᒥ ᑲᑎᒪᔾᔪᑎᒥᓃᑦ ᓇᕿᔾᔪᑕᐅᓐᖏᓚᑦ ᑐᑭᓕᐊᖅᑕᐃᓐᓇᕆᓗᒋᑦ ᒪᓕᒐᓕᐅᖅᑏᑦ 

ᐊᐃᕙᓂᖏᑦ. ᓇᕿᑕᐅᓯᒪᑐᐃᓐᓇᖅᑐᐃᑦ ᐅᖃᐅᓯᐅᓪᓗᐊᑕᖅᑐᑦ. ᐅᖃᖅᑕᐅᒃᑲᓂᖅᑐᒥᒃ 

ᐊᓯᐊᑎᒍᓪᓘᓐᓃᑦ ᓲᕐᓗ ᓇᓗᓇᐃᖅᑕᐅᔪᖃᒃᑲᓐᓂᕆᐊᖃᖅᐸᑦ ᐋᖅᑭᒋᐊᖅᑕᐅᔪᓐᓇᖅᑐᑦ 

ᑭᓇᑐᐃᓐᓇᖅ ᒪᓕᒐᓕᐅᕐᕕᒻᒥ ᑲᑎᒪᔾᔪᑎᓂᒃ ᐅᖃᓕᒫᖅᑐᑦ ᓱᖅᑯᐃᒪᓂᐊᕐᒪᑦ ᐅᖃᖅᑕᒥᓂᕐᒥᒃ. 

ᑲᑎᒪᐅᑎᒥᓂᓕᕆᔪᑦ ᐅᖃᓕᒫᕋᓐᓂᑦᑎᑦᓯᔭᕆᐊᓖᑦ ᐊᔾᔨᒌᑉᐸᓐᖏᒻᒪᑎᒃ ᐅᖃᖅᑕᐅᔪᖅ 

ᑎᑎᕋᖅᓯᒪᔪᕐᓗ. ᐊᐃᕙᔾᔪᑎᒥᓃᑦ, ᓯᑎᐱᕆ 20, 1983, ᒪᑉᐱᖅᑐᒐᖓ 27299. 

 

ᐴᓯᔅᓂᐅᑉ 6-ᖓᓐᓂᒃ ᓇᕿᑕᐅᔾᔪᑎᖓ, ᑎᓕᓯᔾᔪᑎ 55  



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᐹᓪ ᖁᐊᓴ 

(ᐊᒡᒍ) 

 

ᐊᐅᓚᑦᑎᔩᑦ 

ᐊᓪᓚᑦᑎ 

ᔮᓐ ᑯᐊᒃ 
 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᓵᓕ ᐊᐅᓚᕿᐊᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ 

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 

(ᖁᑦᑎᒃᑐᖅ) 

ᓯᕗᓕᖅᑎᐅᑉ ᑐᖏᓕᐊ; ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᓂᕐᒧᑦ 

 

ᑑᓂ ᐋᖁᐊᖅ 

(ᐅᖅᓱᖅᑑᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

 

ᐸᑎᑯᓗᒃ ᐊᕐᓇᒃᑲᖅ 

(ᐃᖃᓗᐃᑦ-ᓂᐊᖁᓐᖒ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ 

(ᐃᖃᓗᒃᑑᑦᓯᐊᖅ) 

ᒥᓂᔅᑕ ᓄᓇᓕᓐᓄᑦ ᒐᕙᒪᒃᑯᓐᓄᓗ ᐱᔨᑦᑎᖅᑎᒃᑯᓐᓄᑦ; 

ᒥᓂᔅᑕ ᑲᒪᒋᔭᖃᖅᑐᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂᑦ  

 

ᐊᖓᔪᖅᑳᖅ ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ) 

ᒥᓂᔅᑕ ᑮᓇᐅᔭᓕᕆᓂᕐᒧᑦ, ᐃᒃᓯᕙᐅᑕᖅ ᑮᓇᐅᔭᓂᑦ 

ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; ᒥᓂᔅᑕ 

ᒪᓕᒐᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑐᓕᕆᓂᕐᒥᒃ; ᒥᓂᔅᑕ ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑕᐃᓕᒪᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᕗᑦ ᓯᓚᑦᑐᖅᓴᕐᕕᒃᑯᓐᓂᑦ 

ᔪᐃᓕ ᖃᐃᕐᓂᖅ 

(ᐊᒥᑦᑐᖅ) 

 

ᐸᐅᓗᓯ ᕿᔪᒃᑖᖅ 

(ᐅᖅᑯᒻᒥᐅᑦ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ 

(ᑲᖏᖅᖠᓂᐅᑉ ᓂᒋᐊ) 

ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ 

ᐃᓄᑐᖃᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ 

ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 

 

ᐋᑕᒻ ᓚᐃᑦᓯᑑᓐ 

(ᐃᖃᓗᐃᑦ-ᒪᓂᕋᔭᒃ) 

 

ᐋᕐᓗᒃ ᒪᐃᓐ 

(ᐊᕐᕕᐊᑉ ᐅᐊᓐᓇᖓ-ᑎᑭᕋᕐᔪᐊᖅ) 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ 

(ᐸᓐᓂᖅᑑᖅ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; 

ᒥᓂᔅᑕ ᐅᖃᐅᓯᕐᓄᑦ; ᒥᓂᔅᑕ 

ᑲᒪᒋᔭᖃᖅᑐᖅ ᓄᓇᕗᒥ 

ᐃᒡᓗᓕᕆᔨᕐᔪᐊᒃᑯᓐᓂᑦ  

 

ᐸᑎᖅ ᓇᑦᓯᖅ 

(ᐊᐃᕕᓕᒃ) 

 

ᑳᓪᕕᓐ ᐲᑕᓴᓐ 

(ᖁᕐᓗᖅᑑᖅ) 

ᑕᐃᕕᑎ ᖃᒪᓂᖅ 

(ᑐᓄᓂᖅ) 

 

ᐃᒥᓕᐊᓄ ᕿᓐᖑᖅ 

(ᓇᑦᓯᓕᒃ) 

 

ᐋᓚᓐ ᕋᒻᐴᑦ 

(ᑕᓯᐅᔭᕐᔪᐊᖅ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ ᐃᒃᓯᕙᐅᑕᖅ 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓂᒃ 

 

ᓯᕗᓕᖅᑎ ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ 

ᐊᒻᒪᓗ ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ ᐊᕙᑎᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᑖᖅᐸᓕᐊᔪᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ ᓄᓇᖃᖅᑳᖅᓯᒪᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᖃᖅᑐᖅ ᐃᑯᒻᒪᖅᑯᑏᑦ ᐊᑭᖏᓐᓂᑦ 

ᕿᒥᕐᕈᔩᑦ ᑲᑎᒪᔨᖏᓐᓂᑦ   

  

ᑯᕋᐃᒃ ᓯᒪᐃᓚᒃ 

(ᖃᒪᓂᑦᑐᐊᖅ) 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ 

(ᐃᖃᓗᐃᑦ-ᓯᓈ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; 

ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ ᐊᕐᓇᐃᑦ ᑲᑎᒪᔨᕐᔪᐊᖏᓐᓂᑦ 

 

ᖄᑕᓂ ᑕᐅᑐᓐᖏ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᕿᑎᖅᑰ, ᒪᐃ 27, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1 

ᐃᖃᓗᐃᑦ, ᓄᓇᕗᑦ 

ᕿᑎᖅᑰ, ᒪᐃ 27, 2021 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᑑᓂ ᐋᖁᐊᖅ, ᐸᑎᑯᓗᒃ ᐊᕐᓇᒃᑲᖅ, ᐊᖓᔪᖅᑳᖅ ᔩᓂ ᐃᖃᓪᓗᐊᖅ, ᐊᖓᔪᖅᑳᖅ 

ᔪᐊᔾ ᕼᐃᒃᔅ, ᐊᖓᔪᖅᑳᖅ ᑕᐃᕕᑎ ᔪᐊᓇᓯ, ᔪᐃᓕ ᖃᐃᕐᓂᖅ, ᐸᐅᓗᓯ ᕿᔪᒃᑖᖅ, ᐊᖓᔪᖅᑳᖅ ᖁᐊᓴ ᑯᓱᒐᖅ, 

ᐋᑕᒻ ᓚᐃᑦᓯᑑᓐ, ᐋᕐᓗᒃ ᒪᐃᓐ, ᐊᖓᔪᖅᑳᖅ ᒫᒡᒍᓚ ᓇᑲᓱᒃ, ᐸᑎᖅ ᓇᑦᓯᖅ, ᑳᓪᕕᓐ ᐲᑐᓴᓐ, ᑕᐃᕕᑎ ᖃᒪᓂᖅ, 

ᐃᒥᓕᐊᓐᓄ ᕿᓐᖑᖅ, ᐅᖃᖅᑎ ᐹᓪ ᖁᐊᓴ, ᐋᓚᓐ ᕋᒻᐴᑦ, ᓯᕗᓕᖅᑎ ᔫ ᓴᕕᑲᑖᖅ, ᐊᖓᔪᖅᑳᖅ ᐃᓕᓴᐱ 

ᓯᐅᑎᐊᐱᒃ, ᑯᕋᐃᒃ ᓯᒪᐃᓚᒃ, ᖄᑕᓂ ᑕᐅᑐᓐᖏ. 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᐹᓪ ᖁᐊᓴ): ᐅᓪᓗᒃᑯᑦ. ᑐᓐᖓᓱᑦᑎᐊᕆᑦᑎ. ᐅᓪᓗᐊᐃᓐᓄᒃᑯᑦ. ᐱᒋᐊᓚᖅᑎᓐᓇᑕ 

ᑐᒃᓯᐊᓚᐅᑲᒃᑕ.  

 

>>ᑐᒃᓯᐊᖅᑐᑦ 

 

ᐅᖃᖅᑎᐅᑉ ᐅᖃᐅᓯᒃᓴᖓ 

 

ᐅᖃᖅᑎ: ᐅᓪᓗᐊᐃᓐᓄᒃᑯᑦ. ᐱᒋᐊᓚᐅᖅᑎᓐᓇᑕ ᖁᔭᓐᓇᒦᕈᒪᔪᖓᐃᓛᒃ ᓯᕗᓪᓕᖅᐹᑦᑎᐊᕐᒥ ᑖᒃᑯᐊ ᒪᓕᒐᓕᐅᖅᑏᑦ 

ᑕᒫᓃᑦᑐᓐᓇᕐᒪᑕ ᐊᒻᒪᓗ ᓄᓇᓕᖕᒥᓃᒃᑲᓗᐊᖅᑎᓪᓗᒋᑦ ᒪᓕᒐᓕᐅᖅᑏᑦ ᑕᒪᕐᒥᒃ ᐃᓚᐅᖕᒪᑕ. ᑐᓐᖓᓱᑦᑎᐊᕐᓕᑦ 

ᐊᒻᒪᓗ ᑐᓐᖓᓱᑦᑎᐊᒃᑲᓐᓂᖁᕙᒃᑲ ᑕᒫᓃᑦᑐᓐᓇᕋᑦᑕ ᐅᓪᓗᒥᐅᔪᖅ.  

 

ᑕᐃᒪ ᑕᒪᓐᓇᐃᓛᒃ ᓄᕙᖕᓇᕐᔪᐊᖅ ᐱᔾᔪᑎᒋᓪᓗᒍ ᑕᒫᓂ ᓄᓇᕗᑦᑎᓐᓂ ᐊᒻᒪᓗ ᑕᒡᕙᓂ ᐃᖃᓗᐃᑦ ᐱᓗᐊᖅᖢᒋᑦ 

ᐅᐱᕐᖓᒃᓵᖑᔪᖅ ᑕᒫᓂ ᐃᒃᓯᕚᖅᑎᓪᓗᑕ ᒪᓕᒐᓕᐅᕐᕕᑦᑎᓐᓂ ᑕᐃᒫᒃ ᒪᓕᒐᓕᐅᖅᑏᑦ ᑲᑎᒪᓂᐊᕐᒪᑕ 

ᒪᕐᕈᐃᓕᖓᓗᑕ ᓄᓇᓕᖕᓃᑦᑐᓪᓗ ᐊᒻᒪᓗ ᑕᕝᕙᓃᑦᑐᑦ ᑭᓯᐊᓂ ᐊᑕᐅᓯᐅᓗᑕ ᑲᑎᒪᓂᐊᕐᒥᒐᑦᑕ ᑕᕝᕙᓂ. 

 

ᓄᓇᕗᒻᒥᐅᑕᐃᑦ ᑕᐃᒪ ᑕᐅᑐᖕᓂᐊᖅᑐᑦ ᑎᕖᒃᑯᑦ, ᓈᓚᐅᑎᒃᑯᓪᓘᓐᓃᑦ ᐅᕝᕙᓘᓐᓃᑦ ᖃᕋᓴᐅᔭᒃᑯᑦ. ᑕᐃᒪ 

ᐅᔾᔨᕆᓂᐊᖅᑐᒃᓴᐅᕗᓯ ᑖᒃᑯᐊ ᒪᓕᒐᓕᐅᖅᑎᐅᖃᑎᕗᑦ ᐃᓚᖏᑦ ᓄᓇᓕᖕᒥᓃᒻᒪᑕ ᐃᓚᐅᓪᓗᑎᒃ. ᑕᐃᒪ ᑕᒫᓂ 

ᑲᓇᑕᒥ ᑲᓇᑕᓕᒫᒦᓛᒃ ᐊᕕᒃᑐᖅᓯᒪᔪᓂᓗ ᒪᓕᒐᓕᐅᖅᑎᖏᑦ ᑕᐃᒪ ᑕᒪᕐᒥᑦᑎᐊᖅ ᑖᒃᑯᐊ ᐊᓯᔾᔨᖃᑦᑕᖅᓯᒪᓕᕐᒪᑕ 

ᑕᒪᓐᓇ ᓄᕙᖕᓇᕐᔪᐊᖅ ᐱᔾᔪᑎᒋᓪᓗᒍ. ᐊᒻᒪᓗ ᒫᓂᑦᑕᐅᖅ ᓄᓇᕗᒻᒥ ᑕᐃᒪᓐᓇᐃᑦᑎᐊᕐᒥᒐᑦᑕ. 

 

ᑕᐃᒪ ᐳᓛᖅᑎᕗᑦ ᐃᓛᒃ ᑕᒫᓃᑦᑐᓐᓇᓐᖏᒃᑲᓗᐊᖅᑎᓪᓗᒋᑦ ᒪᑐᓯᒪᐃᓐᓇᕋᓗᐊᖅᑎᓪᓗᒍ ᖃᐅᔨᒪᓂᐊᖅᐳᓯ 

ᐅᑕᖅᑭᑦᑎᐊᕐᓂᐊᖅᑕᒍᑦ ᑕᕝᕗᖓ ᐃᓯᕈᓐᓇᖅᓯᓛᕐᓂᐊᕐᓂᖏᓐᓂ ᑖᒃᑯᐊ ᐃᓄᖁᑎᕗᑦ ᑕᕝᕙᓂ ᐃᒡᓗᖁᑖᓂ. ᑕᐃᒪ 

ᐃᖅᑲᐅᒪᒍᓰᓛᒃ ᑕᒫᓂ ᐅᑭᐅᖑᓚᐅᖅᑐᖅ ᐃᓛᒃ ᑲᑎᒪᑎᓪᓗᑕ ᓇᓗᓇᐃᔭᓚᐅᖅᓯᒪᒐᑦᑕ ᑕᒪᓐᓇ ᓄᓇᕗᒻᒥ 

ᓂᕈᐊᕐᓂᖅ ᑕᐃᑭᑯᖓ ᐊᒃᑑᐸᒥ ᑕᒫᓂ ᐊᕐᕌᒍᒋᔭᑦᑎᓐᓂ ᐋᖅᑭᒃᓯᒪᖕᒪᑦ. 

 

ᑕᐃᒪᓐᓇᑦᑕᐅᖅ ᑲᓇᑕᒥᐅᑕᑎᑐᑦ ᐊᔾᔨᒋᑐᐃᓐᓇᕋᑦᑎᒍᑦ ᐃᓚᖏᓐᓄᑦ, ᑕᐃᒪ ᐅᑭᐅᓄᑦ ᑎᓴᒪᓄᑦ ᑕᕝᕙᓂ 

ᐋᖅᑭᒃᓯᒪᕙᒃᑲᑦᑕ. ᑕᐃᒪ ᐸᕐᓇᒃᐸᓪᓕᐊᑎᓪᓗᒋᑦ ᓂᕈᐊᕐᓇᕐᓂᐅᓛᖅᑐᒥᒃ ᓄᓇᕗᒻᒥᐅᑕᐃᑦ ᖃᐅᔨᒪᑦᑎᐊᖁᕙᒃᑲ 

ᑕᒪᓐᓇ ᒪᓕᒋᐊᖃᖅᑕᕗᑦ ᓄᕙᖕᓇᕐᓂᕐᔪᐊᖅ ᑕᒪᓐᓇ ᐱᔾᔪᑎᒋᓪᓗᒍ, ᒪᓕᒋᐊᖃᕐᓂᐊᕋᑦᑎᒋᑦ ᐊᒻᒪᓗ ᑖᒃᑯᐊ 

ᑕᒪᕐᒥᓕᒫᑦ ᒪᓕᖁᔭᐅᔪᐃᑦ ᒪᓕᖃᑦᑕᕐᓚᕗᑦ ᑕᒪᑦᑕ. ᑕᐃᒪᓐᓇᑦᑕᐅᖅ ᓇᓂᑐᐃᓐᓇᖅ ᑲᓇᑕᒥ 

ᑕᐃᒪᓐᓇᐃᖃᑦᑕᖅᓯᒪᖕᒪᑕ ᑕᒫᓂ ᐊᕐᕌᒍᒋᔭᑦᑎᓐᓂ. 

 

ᐊᒻᒪᓗ ᐊᑕᐅᑦᑎᒃᑯᑦ ᐃᓛᒃ ᑕᐃᒪ ᐃᖅᑲᐅᒪᑦᑎᐊᕆᐊᕈᒪᒐᓗᐊᕆᕗᒍᑦ ᑕᒪᓐᓇ ᐊᓯᔾᔨᑲᐅᖅᑐᓲᖑᖕᒥᖕᒪᑦ 

ᐅᔾᔨᕆᑦᑎᐊᖅᓯᒪᒐᑦᑎᒍᑦ ᐅᔾᔨᕆᑦᑎᐊᖅᓯᒪᓂᐊᕐᒥᔭᕗᑦ. ᑕᐃᒪ ᑕᒪᓐᓇ ᐱᔾᔪᑎᒋᓪᓗᒍ ᐊᓯᔾᔨᑳᓪᓚᒋᐊᖃᖅᐸᑦ 

ᓂᕈᐊᕐᓂᖅ ᐱᔾᔪᑎᒋᓪᓗᒍ ᑖᒃᑯᐊ ᒪᓕᒐᓕᐅᖅᑏᑦ ᓇᖕᒥᓂᖅ ᐃᓱᒪᓕᐅᕐᓂᐊᕐᒥᔪᑦ. 

 

ᑕᐃᒪ ᑕᒪᓐᓇ ᓄᕙᖕᓇᕐᓂᕐᔪᐊᖅ ᑕᒫᓃᓕᖅᑎᓪᓗᒍ ᐊᒥᓱᐃᑦ ᐱᕙᓪᓕᐊᔪᑦ ᓄᓇᕗᒻᒥ ᖃᐅᔨᖃᑦᑕᖅᓯᒪᒐᑦᑎᒍᑦ. 

ᐃᓚᐃᖅᓯᒪᔪᓪᓗ ᐊᒥᓲᓪᓗᑎᒃ, ᐃᖅᑲᐅᒪᖃᑎᒋᕙᕗᑦ. ᐊᒻᒪᓗ ᐃᖅᑲᐅᒪᑦᑎᐊᕆᕙᕗᑦ ᑕᒫᓂ ᐊᕐᕌᒍᒋᔭᑦᑎᓐᓂ 

ᐃᓄᐃᑦ ᑏᕖᕈᓐᓇᖅᓯᓚᐅᕐᒪᑕ ᐃᓄᒃᑎᑑᑦᑎᐊᖅᑐᓂᒃ ᑕᑯᒃᓴᐅᓪᓗᑎᒡᓗ ᓇᓂᑐᐃᓐᓇᖅ. ᑕᒫᓂ ᔮᓐᓄᐊᕆᒥ 

ᐱᒋᐊᓕᓚᐅᖅᓯᒪᖕᒪᑦ ᑖᓐᓇ ᖁᔭᓕᔪᒪᔭᕋ ᓴᖅᑭᓕᐊᓯ ᑯᓄᒃ ᑕᒪᑐᒥᖓ ᐊᒻᒪ ᐊᓯᖏᑦ ᑖᒃᑯᐊ 

ᐱᒋᐊᖅᑎᑦᑎᓪᓚᕆᓚᐅᕐᒪᑕ. 

 

ᒫᓐᓇ ᐅᖄᕐᔪᒍᒪᓕᕐᒥᔪᖓ ᐃᖅᑲᐅᒪᔾᔪᑎᒃᓴᑦᑎᓐᓂᒃ ᐱᖓᓱᓗᐊᓂᒃ ᐊᒥᓲᒐᓗᐊᖅᑎᓪᓗᒋᑦ ᐅᑯᐊ ᑕᐃᔪᒪᔭᒃᑲ. ᑖᓐᓇ 

ᐃᓐᓇᕆᓚᐅᕐᒥᔭᕗᑦ ᐃᓕᓴᐱ ᐆᑦᑐᕙᒃ ᒥᑦᑎᒪᑕᓕᖕᒥᐅᑕᐅᓚᐅᖅᑐᖅ ᑖᓐᓇ ᐃᓕᑕᕆᔭᐅᓚᐅᖅᓯᒪᔪᖅ “Order of 

Canada”-ᒥᒃ 2002-ᖑᑎᓪᓗᒍ. ᑕᒪᓐᓇ ᐃᓄᐃᑦ ᐅᖃᐅᓯᖓ ᐊᒻᒪᓗ ᐃᓕᖅᑯᓯᖓ ᑕᑯᒃᓴᐅᑏᓐᓇᕋᓱᓚᐅᕐᒪᒍ 

ᐊᒻᒪᓗ ᑕᐃᒪᓐᖓᑦ ᐃᑲᔪᕋᓱᐃᓐᓇᕐᒪᑦ ᓄᓇᓕᖕᒥᓂᒃ. ᑕᒪᓐᓇ ᐃᖅᑲᐅᒪᔭᕗᑦ. ᑖᓐᓇ ᐃᓅᔪᓐᓃᓚᐅᕐᓂᖓ ᐊᒻᒪᓗ 

ᑖᒃᑯᐊᑦᑕᐅᖅ ᑐᓵᔭᕗᑦ ᐊᒃᓱᕈᖃᑦᑕᖅᑎᓪᓗᒋᑦ ᐊᒃᓱᕈᐃᓐᓇᕐᓂᐊᕋᓗᐊᖅᑎᓪᓗᒋᑦ, ᓱᓕ ᑭᓯᐊᓂ 

ᐃᖅᑲᐅᒪᔪᒪᒐᓗᐊᕐᒥᔪᖓ ᑖᒃᑯᐊ ᑐᓵᔨᐅᕙᓚᐅᕐᒥᔪᓂᒃ, ᓂᒃ ᐊᕐᓇᑦᑎᐊᖅ ᐃᒡᓗᓕᖕᒥᐅᑕᖅ ᑖᓐᓇ ᑐᓵᔨᐅᓚᐅᕐᒥᔪᖅ 

ᐊᑯᓂᐊᓗᒃ ᐊᒻᒪᓗ ᒪᐃᔭᐅᕙᓚᐅᕆᓪᓗᓂ ᐃᒡᓗᓕᖕᒥ.  

 

ᑖᓐᓇᑦᑕᐅᖅ ᑐᓵᔨᐅᖃᑕᐅᓚᐅᖅᓯᒪᖕᒥᔪᖅ ᐃᖅᑲᐅᒪᓂᐊᕐᒥᔭᕗᑦ ᒪᓕ ᑰᓕ ᑖᓐᓇ ᓯᕗᓪᓕᖅᐹᖑᓪᓗᓂ ᐃᖃᓗᐃᑦ 

ᒪᓕᒐᓂᒃ ᑐᑭᓯᓂᐊᕐᕕᖕᒥ ᓴᖅᑭᓕᓵᖅᑎᓪᓗᒍ, ᑕᐃᑲᓂ ᐃᑲᔪᓪᓚᕆᓚᐅᖅᓯᒪᖕᒪᑦ ᐊᒻᒪᓗ ᑐᓵᔨᐅᖃᑦᑕᖅᓯᒪᓪᓗᓂ. 

ᑖᓐᓇ ᐃᖅᑲᐅᒪᔭᐅᓚᐅᕐᒥᔪᖅ ᑕᐃᑲᓂ ᐃᓐᓇᒃᑯᕕᖕᒥ ᓴᓇᑦᒥ ᑲᓇᑕᒥ. 

 

ᑖᒃᑯᐊ ᒪᓕᒐᓕᐅᖅᑎᐅᖃᑎᒃᑲ ᑕᒪᕐᒥᒃ ᑖᒃᑯᓂᖓ ᐃᖅᑲᐅᒪᖃᑎᖃᕈᒪᕗᖓ ᐃᓕᔅᓯᓐᓂᒃ. 

 

ᐊᒻᒪᓗ ᑕᕝᕙᓂ ᒪᓕᒐᓕᐅᖅᑎᐅᑎᓪᓗᖓ ᐊᒡᒍᒧᑦ, ᑖᒃᑯᐊᑦᑕᐅᖅ ᓇᓗᓇᐃᔭᕈᒪᖕᒥᔭᒃᑲ, ᑖᒃᑯᐊ 

ᐃᑲᔪᕋᓱᓪᓚᕆᖕᒪᑕᐃᓛᒃ ᑕᒪᓐᓇ ᓄᕙᖕᓇᕐᔪᐊᖅ ᐱᔾᔪᑎᒋᓪᓗᒍ, ᐊᑏ ᐅᔾᔨᖅᓱᑦᑎᐊᕆᑦᑎ. ᐊᒻᒪᓗ ᑖᒃᑯᐊ 

ᖁᔭᓐᓇᒦᑦᑎᐊᖅᐸᒃᑲ ᐋᓐᓂᐊᖅᓯᐅᑏᑦ, ᐃᖢᐊᖅᓴᐃᔩᑦ, ᓇᔭᓐᖑᐊᑦ. ᑖᒃᑯᐊ ᑕᕝᕙ ᓯᕗᓪᓕᖅᐹᓪᓚᕆᐅᓪᓗᑎᒃ 

ᐅᐸᒃᑕᐅᕙᒃᑐᑦ ᑕᒪᒃᑯᓄᖓ ᐋᓐᓂᐊᖅᑐᖃᕌᖓᑦ. ᑖᒃᑯᐊ ᑕᖃᔪᐃᑦᑑᓂᖏᓐᓂᒃ ᖁᔭᓕᑦᑎᐊᖅᑕᕗᑦ ᑕᕝᕙᓂ 

ᐃᒡᓗᕐᔪᐊᑦᑎᓐᓂ. 

 

ᐊᒻᒪᓗ ᐊᔭᐅᖅᑐᒃᑲᓐᓂᑐᐃᓐᓇᖅᐸᒃᑲ ᓄᓇᕗᒻᒥᐅᑕᐃᑦ ᑕᒪᓐᓇ ᓄᕙᖕᓇᕐᔪᐊᖅ ᐱᔾᔪᑎᒋᓪᓗᒍ ᑲᐱᔭᐅᖃᑦᑕᕆᑦᑎ. 

ᑲᐱᔭᐅᓂᖅ ᑕᒪᓐᓇ ᑭᓯᐊᓂ ᐊᑐᕐᓗᒍ ᖃᓄᐃᑦᑐᓐᓃᓛᕐᒥᒐᑦᑕ. ᐅᑎᑦᑎᐊᕐᓗᑕᓗ ᐃᓅᓯᕆᓚᐅᖅᑕᑦᑎᓐᓂᒃ. 

ᑕᒪᓐᓇᐃᓛᒃ ᑲᐱᔭᐅᓂᖅ ᐊᑐᐃᓐᓇᐅᖕᒪᑦ ᓄᓇᔅᓯᓐᓂ ᑐᓴᖃᑦᑕᖅᖢᑕ. ᐊᑏ, ᑕᒪᔅᓯ ᑲᐱᔭᐅᓇᓱᒋᑦᑎ ᑕᒪᓐᓇ 

ᐃᑲᔫᑎᖃᓪᓚᕆᖕᒪᑦ. ᐃᓚᐃᖃᑦᑕᕈᒪᓐᖏᓐᓇᑦᑕ. 

 

ᐊᒻᒪ ᖁᕕᐊᓱᑦᑎᐊᕐᒥᔪᖓ ᑲᐱᔭᐅᓯᒪᒐᒪ ᒪᕐᕈᐃᖅᓱᖅᓯᒪᓪᓗᖓ ᐊᒻᒪ ᑖᒃᑯᐊ ᐊᒥᓱᐃᑦ ᒪᓕᒐᓕᐅᖅᑎᐅᖃᑎᒃᑲ 

ᑲᐱᔭᐅᓯᒫᓂᖕᒪᑕ, ᖁᔭᓐᓇᒦᖅᐸᒃᑲ. 

 

ᑕᐃᒪ ᑲᔪᓯᓚᐅᖅᑎᓐᓇᑕ ᑕᐃᒪ ᐅᖃᓕᒫᕐᓂᐊᓕᕐᒥᒐᒪ ᑖᔅᓱᒥᖓ ᑲᒥᓴᓂᒋᔭᑦᑕ ᑎᑎᕋᖅᓯᒪᔭᖓᓂᒃ. 

ᖃᓪᓗᓇᐅᔭᑐᐃᓐᓇᕐᓗᖓ. 

 

(ᑐᓵᔨᑎᒍᑦ) ᐅᖃᖅᑎ, ᐅᖃᐅᔾᔨᒋᐊᕈᒪᔪᖓ ᐊᑐᓕᖁᔨᒐᒪ ᒪᓕᒐᓕᐅᕐᕕᒻᒧᑦ ᓄᓇᕗᒻᒥ ᑲᔪᓯᑎᑕᐅᖁᓪᓗᒋᑦ 

ᐱᖁᔭᔅᓴᐃᑦ ᐊᐃᑉᐹᓂ ᐃᔅᓯᕙᓂᖃᖅᑎᓪᓗᒋᑦ ᑕᓪᓕᒪᒋᔭᖓ ᒪᓕᒐᓕᐅᕐᕕᒃ. ᒪᓕᒐᔅᓴᖅ 69 ᐃᓚᒋᐊᖅᓯᒍᒪᔾᔪᑎ 

ᑮᓇᐅᔭᓂᒃ ᐊᐅᓚᑦᑎᓂᕐᒧᑦ ᐋᖅᑭᐅᒪᑎᑦᑎᓂᕐᒧᓪᓗ ᒪᓕᒐᖅ ᓈᓴᐅᑎᓕᒃ 3-2020-2021. ᒪᓕᒐᔅᓴᖅ 70 

ᑮᓇᐅᔭᓂᒃ ᐃᓚᒋᐊᖅᓯᒍᒪᔾᔪᑎ ᐊᐅᓚᑦᑎᓂᕐᒧᑦ ᐋᖅᑭᐅᒪᑎᑦᑎᓂᕐᒧᓪᓗ. ᓈᓴᐅᑎᓕᒃ 1-2021-2022. ᒪᓕᒐᔅᓴᖅ 

71, ᑮᓇᐅᔭᓂᒃ ᐃᓚᒋᐊᖅᓯᒍᒪᔾᔪᑎ ᐊᑭᑐᔪᖅᑐᕈᑎᔅᓴᓄᑦ ᒪᓕᒐᖅ ᓈᓴᐅᑎᓕᒃ 1-2021-2022. ᐊᒻᒪ ᒪᓕᒐᔅᓴᖅ 

72, ᐊᑯᓐᓂᖓᓂ ᑮᓇᐅᔭᓂᒃ ᑮᓇᐅᔭᖅᑖᕈᒪᔾᔪᑎ ᒪᓕᒐᔅᓴᖅ 2, 2022-2023ᒧᑦ. ᑖᒃᑯᐊ ᐄᕙ 

ᐋᕆᐊᖕᒦᓐᖔᖅᑐᐃᒡᒎᖅ ᓄᓇᕗᑦ ᑲᒥᓴᓇᖓᓂᒃ. 

 

(ᑐᓵᔨᑎᒎᕈᓐᓃᖅᑐᖅ) ᑖᒃᑯᐊ ᑕᕝᕙ ᑐᓴᖅᑎᑦᑐᒪᓗᐊᖅᑲᐅᔭᒃᑲ ᐊᒻᒪᓗ ᑐᓐᖓᓱᑦᑎᐊᒃᑲᓐᓂᖁᕙᒃᑲ ᑕᐅᑐᒃᑐᑦ 

ᑐᓵᔪᓪᓗ. ᒥᓂᔅᑕᐃᑦ ᐅᖃᐅᓯᒃᓴᖏᑦ. (ᑐᓵᔨᑎᒍᑦ) ᐊᕙᑎᓕᕆᔨᒃᑯᑦ ᒥᓂᔅᑕᖓ, ᒥᓂᔅᑕ ᓴᕕᑲᑖᖅ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

ᐊᖓᔪᖅᑳᑉ ᐅᖃᐅᓯᖓ 621 - 5(2): ᐃᖅᑲᐅᒪᔭᐅᓂᖓ ᒫᑯᓯ ᑕᐃᒃ (ᓴᕕᑲᑖᖅ) 

 

ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ ᐅᖃᖅᑎ. ᐊᕐᕕᐊᕐᒥᐅᑦ ᒪ’ᓈᖅᐸᑉᓯ. ᓴᓇᑦᑕᐃᓖᒃ ᒪᕐᕉᒃ ᑏᕖᒃᑰᖅᑕᕐᓂᐊᓕᕐᒥᒐᑦᑕ.  

 

(ᑐᓵᔨᑎᒍᑦ) ᐅᖃᖅᑎ, ᐅᓪᓗᒥ ᓂᑯᕕᑦᑐᖓ ᐃᖅᑲᐅᒪᒍᒪᓪᓗᖓ ᓇᓄᓕᕆᔨᐅᓚᐅᖅᑐᒥᒃ ᒫᑯᓯ ᑕᐃᒃ ᑖᓐᓇ 

ᐅᒡᒍᐊᖅᑑᒐᓗᐊᖅ ᖁᓛᒎᓕᒃᑯᑦ ᑲᑕᖃᑕᐅᓚᐅᕐᖓᑦ ᐊᐃᐳᓪ 25, 2021-ᖑᑎᓪᓗᒍ. ᑖᓐᓇ ᑕᑉᐹᓂ ᑕᓪᓗᕈᑎᐅᑉ 

ᐃᒪᖓᓂ ᓇᓄᕐᓂᒃ ᓈᓴᐃᒐᓱᑦᑐᑎᒃ ᑖᒃᑯᐊ ᑲᑕᑦᑐᐊᓘᓚᐅᕐᖓᑕ ᐃᓅᒍᓐᓃᖅᑐᐃᓐᓇᐅᓚᐅᖅᑐᑎᒃ ᐊᖁᑎᖓᓗ 

ᓯᑏᕙᓐ ᐸᐃᔾ ᐊᒻᒪᓗ ᐊᐅᓚᐅᓯᕆᔭᖓ ᐸᓐᓇᓐ ᑕᐃᕕ.  

 

ᒫᑯᓯ ᑖᓐᓇ ᐊᖏᖅᓯᒪᓂᖃᑦᑎᐊᓪᓚᕆᓚᐅᖅᑐᖅ ᓇᓄᕐᓂᒃ ᐊᐅᓚᑕᐅᓂᖏᓐᓄᑦ ᓄᖑᑦᑕᐃᓕᒪᑎᑕᐅᓂᖏᓐᓄᓪᓗ 

ᓄᓇᕗᒻᒥ ᐊᒻᒪ ᑲᓇᑕᓕᒫᒥ. ᓯᓚᕐᔪᐊᓕᒫᒥᓗ ᐅᖃᐅᓯᕆᕙᑦᑐᓂᒋᑦ ᐱᓕᕆᓚᐅᖅᑐᑦ ᓄᓇᕗᒻᒥ ᐃᓄᓐᓂᒃ 

ᖃᓂᔅᓴᖅᑐᓂ ᐱᓕᕆᖃᑎᖃᖅᑐᑎᒃ ᑲᔪᓰᓐᓇᖅᑐᒥᒃ ᑖᒃᑯᐊ ᓇᓄᖃᐃᓐᓇᖁᓪᓗᒋᑦ ᐊᒻᒪᑦᑕᐅᖅ ᐃᓄᐃᑦᑕᐅᖅ 

ᐃᓕᖅᑯᓯᖏᓐᓂᒃ ᐃᑉᐱᒍᓱᑦᑎᐊᓚᐅᕐᒥᔪᖅ ᐊᒻᒪ ᓇᓄᐃᑦ ᑎᒥᖏᓐᓂᒃ ᖃᐅᔨᓴᖅᑎᐅᖃᑦᑕᓚᐅᖅᑐᖅ ᐊᕐᕌᒍᓂᒃ 

ᖁᓕᓂᒃ ᐊᕙᑎᓕᕆᔨᒃᑯᓐᓂ ᐊᒻᒪ ᓇᓄᕐᓂᒃ ᑲᒪᔨᐅᓚᐅᕆᓪᓗᓂ ᓯᕗᓂᐊᒍᑦ. ᑖᓐᓇ ᐃᓕᓴᐃᔨᐅᖃᑦᑕᓚᐅᕐᒥᔪᖅ 

ᓯᓚᑦᑐᖅᓴᕐᕕᒻᒥ ᐃᓕᓴᐃᔨᓄᑦ ᐊᕐᕌᒍᕋᓛᓗᓐᓄᑦ. ᐊᒻᒪ ᓇᓂᕈᓘᔮᓗᒃ ᐃᖅᑲᓇᐃᔭᖃᑦᑕᖅᓯᒪᔪᖅ 

ᐸᕐᓇᖃᑕᐅᖃᑦᑕᖅᓯᒪᔪᖅ ᐊᑐᓕᖅᑎᑦᑎᒐᓱᐊᖅᑎᓪᓗᒋᑦ ᖃᐅᔨᓴᕈᑎᐅᔪᐃᑦ ᐊᔾᔨᒌᓐᖏᑦᑐᕈᓘᔭᕐᓂᒃ 

ᓂᕈᐊᖅᑕᐅᓯᒪᕕᐅᔪᓂᒃ. 

 

ᑖᓐᓇ ᒫᑯᓯ ᐊᔾᔨᐅᓚᐅᓐᖏᑦᑐᖅ ᐃᓅᓯᖓ ᐊᒻᒪᑦᑕᐅᖅ ᐃᓪᓚᑎᑦᑎᒐᔪᒃᑲᐅᓪᓗᓂ ᑭᒃᑯᕈᓘᔮᓗᓐᓄᓪᓗ 

ᐳᐃᒍᖅᑕᐅᑦᑕᐅᑎᒋᔾᔮᓇᓂ. ᖁᕕᐊᓇᓚᐅᖅᑐᖅ ᐃᖅᑲᓇᐃᔭᖃᑎᒋᒋᐊᖓ. ᐃᑉᐱᒍᓱᑦᑎᐊᓪᓚᕆᓚᐅᕐᖓᑦ 

ᐃᖅᑲᓇᐃᔭᖅᓯᒪᓂᕆᔭᒥᓂᒃ ᖃᐅᔨᒪᓂᐊᓗᒋᓕᖅᑕᒥᓂᓪᓗ ᐊᒻᒪᑦᑕᐅᖅ ᐃᓅᓯᕐᒥᒃ ᐊᖏᖅᓯᒪᓂᖃᑦᑎᐊᖅᑐᓂ. ᑖᓐᓇ 

ᐅᒡᒍᓇᖅᑑᒐᓗᐊᖅ ᐊᓯᐅᔨᔭᐅᒻᒪᑦ ᒐᕙᒪᒃᑯᓐᓄᑦ ᐱᖃᑎᖏᓐᓄᓪᓗ ᐃᖅᑲᓇᐃᔭᖃᑎᖏᓐᓄᓪᓗ. ᒫᓐᓇ 

ᓇᓪᓕᒋᓂᕋᕈᒪᕙᒃᑲ ᒫᑯᓯ ᐃᓚᖏᑦ ᐃᖅᑲᓇᐃᔭᖃᑎᖏᓪᓗ ᐊᒻᒪᓗ ᑕᐃᒃᑯᐊ ᐃᓚᖏᑦ ᓯᑏᕙᓐ ᐸᐃᔾ, ᐸᓐᑕᓐ 

ᑕᐃᕕᐅᓪᓗ ᐱᖃᑎᓪᓗ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕᐅᔪᖅ ᐱᕙᓪᓕᐊᔪᓕᕆᓂᕐᒧᑦ ᐊᒻᒪᓗ ᐃᖏᕐᕋᔪᓕᕆᓂᕐᒧᑦ, 

ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᑉ ᐅᖃᐅᓯᖓ 622 - 5(2): ᐊᕕᑦᑐᖅᓯᒪᓂᐅᔪᓂ ᐃᑲᔫᑎᓄᑦ ᒪᑭᒃᑲᓐᓂᕈᑎᓄᓪᓗ ᑮᓇᐅᔭᒃᑯᕕᒃ 

(ᐊᕿᐊᕈᖅ) 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ ᐅᖃᖅᑎᑦᑎᔨ. ᖁᑦᑎᒃᑐᒥᐅᑕᐃᑦ ᑕᕝᕙᐅᕗᑏᑦᑎᐊᖅᐸᒃᑲ. ᐅᖃᕋᔮᖅ 

ᖃᖓᑦᑕᕈᓐᓇᓛᖅᑐᒍᑦ ᑕᑉᐸᐅᓐᖓᕈᒪᓕᖅᑐᓪᓛᓘᒐᓗᐊᕋᒪ.  

 

(ᑐᓵᔨᑎᒍᑦ) ᐅᖃᖅᑎ, ᒪᓕᒐᓕᐅᖅᑎᐅᓪᓗᑕ ᒪᓕᒐᓕᐅᕐᕕᒻᒥ ᖃᐅᔨᒪᒐᑦᑕ ᓇᒻᒥᓂᖃᐅᑏᑦ ᐊᑦᑐᖅᑕᐅᑲᒻᒪᔅᓯᒪᑦᒪᑕ 

ᓱᓕ ᓄᕙᓐᓇᕐᔪᐊᖅ ᑯᕕᑦ 19ᒧᑦ. ᐊᒻᒪ ᖄᖓᒍᒃᑲᓐᓂᖅ ᓇᒻᒥᓂᖃᐅᑎᓕᕋᓛᑦ ᐃᑲᔪᖅᓯᔾᔪᑎᒋᕙᑦᑕᑦᑕ 

ᖄᖓᒍᒃᑲᓐᓂᖅ ᐱᓕᕆᕕᒍᑦ ᑲᑐᔾᔨᖃᑎᖃᓕᕐᒥᔪᖅ ᑲᓇᑕᒥ ᐅᑭᐅᖅᑕᖅᑐᒥ ᐱᕙᓪᓕᐊᔪᓕᕆᔨᒃᑯᖏᓐᓂᒃ 

ᐊᒻᒪᑦᑕᐅᖅ ᓄᓇᕗᒻᒥ ᓄᓇᓖᑦ ᓯᕗᓂᔅᓴᖏᓐᓂᒃ ᑲᒪᔨᐅᔪᑦ ᑎᒥᐅᔪᐃᑦ ᑕᒫᓂ ᐊᕕᑦᑐᖅᓯᒪᓂᖏᓐᓂᒃ 

ᒪᑭᒃᑲᓐᓂᖁᓪᓗᒋᑦ ᓇᒻᒥᓂᖃᐅᑎᓖᑦ ᓄᓇᕗᒻᒥ. ᑲᑐᔾᔨᖃᑎᒌᓂᑕ ᐊᑖᒍᑦ ᑕᒪᒃᑯᐊ ᑎᒥᖁᑎᕗᑦ ᐊᑎᓕᐅᖅᓯᒪᔪᐃᑦ 

$3,933,000-ᕌᖅᑐᒥᒃ ᐊᖏᖃᑎᒌᒍᒻᒥᒃ ᐱᑎᑦᑎᓂᐊᖅᑐᑦ ᓄᓇᕗᒻᒥ ᓇᒻᒥᓂᖃᐅᑎᓐᓂᒃ ᐊᑐᖅᑐᐊᕈᓐᓇᕐᓗᑎᒃ 

ᑮᓇᐅᔭᓂᒃ, ᐊᓯᒃᑲᓐᓂᖏᓐᓂᒃ ᐊᑐᖅᑐᐊᕐᕕᐅᓲᑦ ᐃᑲᔪᖅᑕᐅᓂᐊᕐᖓᑕᐃᓛᒃ ᐊᐅᓚᑦᑎᒐᓱᑦᑎᓪᓗᒋᑦ 

ᓇᒻᒥᓂᖃᐅᑎᒥᓂᒃ. 

 

ᐊᖑᖅᑕᐅᔪᓐᓇᕐᓂᖃᖅᑐᐃᑦ ᓄᓇᕗᒻᒥ ᓇᒻᒥᓂᖃᐅᑎᓖᑦ ᐱᒍᓐᓇᖅᑐᐃᑦ ᐃᓱᖃᕐᓗᑎᒃ $100,000ᓂᒃ 

ᐊᓯᒃᑲᓐᓂᖏᓐᓂᒃ ᑮᓇᐅᔭᓂᒃ ᑕᒪᐅᓇ ᕿᑐᕐᖏᐅᕈᑎᖃᓐᖏᑐᒃᑯᑦ ᐃᓚᖏᓪᓗ ᐅᑎᖅᑎᒋᐊᖃᕋᔭᕋᑎᒃ ᑮᓇᐅᔭᑦ 

ᐊᑐᖅᑐᐊᕋᔅᓴᐃᑦ ᑕᐃᒫᒃ. ᐊᑐᐃᓐᓇᕈᖅᑎᑕᐅᓚᐅᖅᓯᒪᒻᒪᑕ ᓄᓇᓕᓐᓂ ᓯᕗᓂᔅᓴᓕᕆᔨᒃᑯᖏᓐᓄᑦ ᓄᓇᕗᑦ 

ᐊᕕᑦᑐᖅᓯᒪᓂᓕᒫᖏᓐᓂᑦ. ᑖᒃᑯᐊ ᕿᑭᖅᑖᓗᒻᒥ ᓇᒻᒥᓂᖃᐅᑎᓂᒃ ᐱᕙᓪᓕᐊᑎᑦᑎᓂᕐᒧᑦ ᑯᐊᐸᕇᓴᓐ ᑭᕙᓪᓕᕐᒥ 

ᓇᒻᒥᓂᖃᐅᑎᓂᒃ ᐱᕙᓪᓕᐊᑎᑦᑎᓂᕐᒧᑦ ᐃᓪᓗ ᐊᒻᒪᑦᑕᐅᖅ ᑭᕙᓪᓕᕐᒥ. ᕿᑎᕐᒥᐅᓂᓗ ᓯᕗᓪᓕᕐᒥ ᑲᒪᔨᐅᔪᐃᑦ. 

ᑖᒃᑯᐊ ᑮᓇᐅᔭᑦ ᐊᑐᐃᓐᓇᐅᖏᓐᓇᓂᐊᖅᑯᑦ ᓄᓇᕗᒻᒥ ᐃᑲᔪᖅᓯᒍᑎᐅᓗᑎᒃ ᒫᓐᓇ ᑮᓇᐅᔭᓕᕆᔾᔪᑎᑦ ᐊᕐᕌᒍᖓᓂ 



ᕿᑎᖅᑰ, ᒪᐃ 27, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᑐᖅᑕᑎᓐᓂ. ᑐᑭᓯᒋᐊᕈᒪᒍᔅᓯ ᑖᒃᑯᓂᖓ ᑐᔅᓯᕌᔅᓴᐅᔪᓂᒃ ᖃᐅᔨᒃᑲᕈᓐᓇᖅᑕᓯ ᕿᑭᖅᑖᓗᒻᒥ ᓇᒻᒥᓂᖃᐅᑎᓂᒃ 

ᐱᕙᓪᓕᐊᑎᑦᑎᓂᕐᒧᑦ ᑯᐊᐳᕇᓴᓐ ᐊᒻᒪᓗ ᑭᕙᓪᓕᕐᒥ ᓇᒻᒥᓂᖃᐅᑎᓂ ᐱᕙᓪᓕᐊᑎᑦᑎᓂᕐᒧᑦ ᐃᓪᓗ ᐊᒻᒪ 

ᕿᑎᕐᒥᐅᓂ ᓄᓇᓖᑦ ᓯᕗᓂᔅᓴᓕᕆᔨᖏᑦ ᑎᒥᐅᔪᐃᑦ.  

 

ᖁᔭᓕᕙᒃᑲ ᐃᖅᑲᓇᐃᔭᖅᑎᒃᑲ ᑲᑐᔾᔨᖃᑎᕗᓪᓗ ᑲᓇᑕᒥ ᐅᑭᐅᖅᑕᖅᑐᒥ ᐱᕙᓪᓕᐊᔪᓕᕆᔨᒃᑯᖏᓐᓂᒃ ᐊᒻᒪᑦᑕᐅᖅ 

ᓄᓇᕗᒻᒥ ᓯᕗᓂᔅᓴᓕᕆᓂᕐᒧᑦ ᑎᒥᐅᔪᐃᑦ ᐊᒻᒪ ᓄᓇᓕᓐᓂᑦᑕᐅᖅ ᓯᕗᓂᔅᓴᖏᓐᓄᑦ ᑎᒥᖁᑎᓕᕆᔨᐅᔪᐃᑦ 

ᐃᑲᔪᖅᓰᖏᓐᓇᖃᑦᑕᕐᖓᑕ ᑕᒪᒃᑯᓂᖓ ᐱᒻᒪᕆᐊᓘᔪᓂᒃ ᓴᖅᑭᖅᑎᕆᑎᓪᓗᑕ ᓄᓇᕗᒻᒥ ᐱᑕᖃᕆᐊᖃᓪᓚᕆᑦᑐᓂᒃ 

ᓄᓇᕗᒻᒥ ᓇᒻᒥᓂᖃᐅᑎᓕᓐᓄᑦ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕᐅᔪᖅ ᐃᓕᓐᓂᐊᖅᑐᓕᕆᓂᕐᒧᑦ, ᒥᔅᑕ ᔪᐊᓇᓯ.  

 

ᐊᖓᔪᖅᑳᑉ ᐅᖃᐅᓯᖓ 623 - 5(2): ᐃᓕᓐᓂᐊᖅᑐᓕᕆᓂᕐᒧᑦ ᐃᑲᔫᑎᑦ ᓄᓇᕗᒻᒥᐅᓄᑦ ᓄᕙᕐᔪᐊᕐᓇᖅ-19 

ᖃᓂᒪᓐᓇᐅᑎᓪᓗᒍ (ᔪᐊᓇᓯ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᓇᑯᕐᒦᒃ, ᐅᖃᖅᑏ ᐊᒻᒪᓗ ᐅᓪᓗᒃᑯᑦ ᓄᓇᕗᒻᒥᐅᑦ. ᐅᓪᓗᒃᑯᑦ 

ᒪᓕᒐᓕᐅᖅᑎᐅᖃᑎᒃᑲ ᐱᓗᐊᖅᑐᒥᒃ ᑖᒃᑯᐊ ᖃᕋᓴᐅᔭᒃᑯᑦ ᓄᓇᒥᓐᓂᒃ ᑲᑎᒪᖃᑕᐅᔫᒐᓗᐊᑦ, ᑕᕝᕙᐅᕗᓯ. 

 

ᐅᖃᖅᑏ, ᑕᒪᕐᒥᐸᓗᒃ ᐃᓄᐃᑦ ᓄᓇᕐᔪᐊᓕᒫᒥᑎᑐᑦ ᓴᐱᓕᖅᓴᕋᐃᓐᖏᓐᓂᖏᓐᓂᒃ ᓄᓇᕗᒻᒥᐅᑦ 

ᖃᐅᔨᓴᖅᑕᐅᓯᒪᕗᖅ ᑕᕝᕘᓇ ᓄᕙᔾᔪᐊᕐᓇᖅ 19 ᓄᓇᕐᔪᐊᓕᒫᒥ ᖃᓂᒪᓐᓇᐅᑎᓪᓗᒍ. ᐅᓄᖅᑐᓪᓗ ᐃᓕᓐᓂᐊᕐᕖᑦ 

ᓅᑉᐸᓪᓕᐊᑎᓪᓗᒋᑦ ᐃᓕᓐᓂᐊᕐᕕᒻᒦᓂᕐᒥᒃ ᐊᒻᒪᓗ ᐊᖏᕐᕋᖅᓯᒪᓪᓗᑎᑦ ᐃᓕᓐᓂᐊᕐᓂᕐᒧᑦ ᑖᒃᑯᐊ ᐃᓕᓐᓂᐊᖅᑏᑦ 

ᖃᑕᓐᖑᑎᒌᑦ ᐊᒻᒪᓗ ᐃᓕᓴᐃᔩᑦ ᑕᑯᑎᑦᑎᓯᒪᕗᑦ ᓴᓐᖏᓂᕐᒥᓂᒃ ᐱᔪᒪᓂᕐᒥᓂᓪᓗ ᑕᕝᕙᓂ ᐊᔅᓱᕈᓐᓇᖅᑐᒃᑰᒐᓗᐊᖅ.  

 

ᐅᖃᖅᑏ, ᐃᓕᓐᓂᐊᕐᓂᓕᕆᔨᒃᑯᑦ ᐃᑲᔪᖅᓰᑦᑎᐊᖅᓯᒪᕗᑦ ᐃᓕᓐᓂᐊᖅᑎᖁᑎᒥᓂᒃ ᖃᑕᓐᖑᑎᒌᓂᒃ 

ᐃᓕᓴᐃᔨᖁᑎᖏᓐᓂᓪᓗ ᓯᕗᓪᓕᐅᔾᔨᓂᒃᑯᑦ ᐋᓐᓂᐊᖅᑕᐃᓕᒪᓂᕐᒥᒃ ᖃᓄᐃᓐᖏᑎᐊᖅᑕᐃᓕᒪᓂᕐᒥᓪᓗ ᖃᐅᑕᒫᒃ 

ᐃᓕᓐᓂᐊᓂᕐᒥ. ᐱᓕᕆᕝᕕᒐ ᓴᖅᑭᑎᑦᑎᓯᒪᕗᑦ ᐃᓕᓐᓂᐊᓂᕐᒧᑦ ᐅᑎᕆᐊᕈᑎᓂᒃ ᐊᑐᒐᒃᓴᓂᑦ ᐊᑐᖅᑕᐅᔪᔅᓴᓂᓪᓗ 

ᐃᓕᓐᓂᐊᕕᓐᓄᑦ ᐃᖅᑲᓇᐃᔭᖅᑎᓄᑦ ᐃᑲᔪᖅᑐᐃᑦᑎᐊᕈᒪᓪᓗᑎᒃ ᓅᑉᐸᓪᓕᐊᓂᕆᔭᐅᔪᒥ ᐊᖏᕐᕋᒥ ᐃᓕᓐᓂᐊᓂᕐᒧᑦ 

ᐊᒻᒪᓗ ᐃᓕᓐᓂᐊᕕᒻᒧᑦ ᐅᑎᖅᐸᓪᓕᐊᑎᓪᓗᒋᑦ ᑲᒪᒋᔭᖃᔅᓯᓐᓈᖅᑐᑎᒃ ᑖᒃᑯᐊ ᐃᓕᓐᓂᐊᖅᑏᑦ ᐃᓱᒪᒃᑯᑦ 

ᐃᑉᐱᒋᔭᖏᓐᓂᓪᓗ ᖃᓄᐃᓐᖏᑦᑎᐊᖁᓪᓗᒋᑦ.  

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᑕᒪᓐᓇ ᓄᕙᔾᔪᐊᕐᓇᖅ ᐱᒋᐊᓕᓵᖅᑲᐅᑎᓪᓗᒍ ᐃᓕᓐᓂᐊᖅᑐᓕᕆᔨᒃᑯᑦ 

ᐊᑐᓕᖅᑎᑦᑎᓯᒪᔪᑦ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐊᑦᑕᓇᔾᔭᐃᖅᓯᒪᓂᕐᒧᓪᓗ ᒪᓕᒐᓂᒃ ᐊᑐᖅᑕᐅᓂᐊᖅᑐᓂᒃ 

ᐃᓕᓐᓂᐊᕐᕕᓐᓂ ᐊᑑᑎᖃᑦᑎᐊᑐᒃᑯᓪᓗ ᑲᔪᓯᑎᑕᐅᖁᓪᓗᒍ. ᑖᒃᑯᐊ ᐊᑐᐃᓐᓇᕈᖅᑎᑕᐅᓯᒪᔪᑦ ᒪᓕᒐᐃᑦ ᒪᓕᑦᑕᐅᔪᑦ 

ᐃᓕᓐᓂᐊᕕᓐᓄᑦ ᐊᒻᒪᓗ ᐊᕐᕌᒍᒧᑦ ᐊᑐᕐᓂᐊᕆᓪᓗᑎ.  

 

ᐱᓕᕆᕕᕗᑦ ᓴᖅᑭᑦᑎᓯᒪᓕᖅᑐᑦ Edsby-ᓂᒃ ᐃᓕᓴᖅᑏᑦ ᐊᖏᕐᕋᒥ ᐃᓕᓐᓂᐊᖅᑐᑦ ᐃᑲᔪᖅᑕᐅᑲᓐᓂᖁᓪᓗᒋᑦ 

5,000-ᓂᒃ ᐱᑐᒃᑕᐅᓯᒪᔪᓄᑦ ᐱᔪᓐᓇᖅᑐᓂᒃ ᓂᐅᕕᖅᓯᒪᓕᖅᑐᒍᑦ ᐃᑲᔫᑕᐅᑲᓐᓂᖁᓪᓗᒋᑦ ᐃᓕᓴᖅᑏᑦ ᐊᖏᕐᕋᒥ 

ᐃᓕᓐᓂᐊᖅᑐᑦ. ᓯᕗᓪᓕᐅᑎᓯᒪᔭᕗᑦ ᐃᓕᓴᖅᑏᑦ ᖃᑕᓐᖑᑎᒌᑦ ᐃᓕᓐᓂᐊᖅᑏᓪᓗ ᓴᓇᕐᕈᑎᖃᑦᑎᐊᖁᓪᓗᒋᑦ ᑕᒪᓐᓇ 

ᐱᔭᕐᓂᖏᑦᑐᖅ ᐊᑐᖅᑎᓪᓗᒍ.  

 

ᐅᖃᖅᑏ, ᐊᕐᕌᒍ ᐅᖓᑖᓄᑦ ᓄᓇᕗᒻᒥᐅᑦ ᑕᒪᑐᒧᖓ ᑎᑭᑕᐅᓯᒪᔪᑦ ᓄᕙᓐᓇᕐᔪᐊᕐᒥ ᐃᓅᓯᖅᐳᓪᓗ 

ᐊᓯᔾᔨᖅᓯᒪᓕᖅᖢᑎᒃ ᓇᐅᒃᑯᑐᐃᓐᓇᖅ. ᑕᐃᒃᑯᐊ ᐃᓕᓴᕆᔪᒪᕙᒃᑲ ᓄᓇᕗᒻᒥᐅᑦ ᐃᓕᓐᓂᐊᓂᕐᒥᒃ ᑲᔪᓯᑎᑦᑎᑎᐊᖅᑐᑦ 

ᐊᒻᒪᓗ ᐱᐅᓂᖅᐹᓂᒃ ᓴᖅᑭᑦᑎᔪᒪᔪᒍᑦ ᓱᕈᓯᑦᑎᓐᓄᑦ ᒪᒃᑯᑦᑐᓄᓪᓗ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕᐅᔪᖅ ᐃᓕᖅᑯᓯᓕᕆᓂᕐᒧᑦ, ᒥᔅ ᓇᑲᓱᒃ.  



ᕿᑎᖅᑰ, ᒪᐃ 27, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᑉ ᐅᖃᐅᓯᖓ 624 - 5(2): ᐃᓕᑕᕆᔭᐅᓂᖓ ᑐᑭᓕᐅᕆᔩᑦ ᐊᓪᓚᕝᕕᖓ ᓄᕙᕐᔪᐊᕐᓇᖅ-19 

ᖃᓂᒪᓐᓇᐅᑎᓪᓗᒍ (ᓇᑲᓱᒃ) 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑏ. ᐅᓐᓄᓴᒃᑯᑦ ᒪᓕᒐᓕᐅᖅᑎᐅᖃᑎᒃᑲ ᐊᒻᒪᓗ ᐸᓐᓂᖅᑑᕐᒥᐅᑦ 

ᐅᓪᓗᒃᑰᖅᑲᒃᑲ.  

 

ᐅᖃᖅᑎᑦᑎᔩ, ᓇᖏᖅᓯᕗᖓ ᐅᓪᓗᒥ ᐃᓕᓴᕆᔪᒪᓪᓗᒋᑦ ᐱᔭᕆᐊᖃᓪᓚᕆᑦᑐᑎᒃ ᐱᓕᕆᓂᖏᓐᓂᒃ ᑐᑭᓕᐅᕆᔩᑦ 

ᐊᒻᒪᓗ ᐃᖅᑲᓇᐃᔭᖅᑎᓂᒃ. ᐃᓕᖅᑯᓯᓕᕆᔨᒃᑯᑦ ᐃᖅᑲᓇᐃᔭᕐᕕᐅᔪᑦ ᒪᑐᔭᐅᓚᐅᕐᒪᑕ ᓄᓇᕗᑦ ᒐᕙᒪᒃᑯᑦ 

ᐱᓕᕆᕕᖏᓐᓂ ᑎᒥᖁᑎᖏᓪᓗ ᐱᖃᑕᐅᓪᓗᑎᒃ. ᑭᓯᐊᓂ ᑐᑭᓕᐅᖅᑕᐅᔭᕆᐊᖃᖃᑦᑕᖅᑐᑦ ᑲᔪᓰᓐᓇᓚᐅᕐᒪᑕ ᐊᒻᒪᓗ 

ᑐᐊᕕᕐᓇᖅᑑᓪᓗᑎᒃ ᑐᑭᓕᐅᖅᑕᐅᖁᔭᐅᔪᑦ ᐊᒥᓱᕈᖅᐹᓪᓕᖅᓯᒪᓪᓗᑎᓪᓗ ᑕᐃᒪᓐᖓᑦ ᐱᒋᐊᖅᑎᓪᓗᒍ ᐊᒥᓱᑦ 

ᖃᓂᒻᒪᓇᕐᔪᐊᖅ ᒫᑦᓯ 2019-ᒥ.  

 

ᑐᑭᓕᐅᕆᔩᑦ ᐃᖅᑲᓇᐃᔭᖅᑎᖏᑦ ᐱᔭᕇᖅᓯᓪᓗᑎᒃ ᑐᑭᓕᐅᕆᔭᕆᐊᖃᖅᑕᖏᓐᓂᒃ ᐅᖓᑖᓄᑦ 2.2 ᒥᓕᐊᓐ 

ᐅᖃᐅᓯᕐᓂᒃ ᓄᓇᔾᔪᐊᕐᓇᐅᖅ 19ᒨᖓᔪᓂᒃ ᖃᔅᓯᑲᓪᓚᐅᔪᑦ ᑕᐃᒃᑯᐊ ᑐᔅᓯᕌᖅᑕᑦ ᐱᔭᐅᕙᑦᑐᑎᒃ ᐃᖅᑲᓇᐃᔭᕐᓇᖅ 

ᐃᑲᕐᕋᖏᓐᓂᒃ ᐃᖅᑲᓇᐃᔭᕐᓇᐅᒍᓐᓃᖅᑎᓪᓗᒍ. 

 

ᐅᖃᖅᑎᑦᑎᔨ, ᑐᓵᔩᑦ ᐊᒻᒪ ᑐᑭᓕᐅᕆᔩᑦ ᐊᑐᓪᓚᕆᑦᑐᑦ ᑲᔪᓯᑎᑦᑏᓐᓇᖃᑦᑕᖅᑐᑦ ᑐᓴᐅᒪᔭᐅᒋᐊᓕᓐᓂᒃ ᓄᓇᕗᒻᒥ 

ᐊᒻᒪᓗ ᒐᕙᒪᒃᑯᓐᓂ ᓴᖅᑭᖅᑕᐅᒋᐊᓕᓐᓂ. ᑐᓴᖅᑕᐅᔭᕆᐊᖃᖅᑐᑎᒃ ᓄᓇᕗᒻᒥᐅᓄᑦ ᐃᓄᑦᑐᑦ ᐅᐃᕖᑎᑐᑦ 

ᐊᔪᕐᓇᓐᖏᑦᑐᑯᓘᓪᓗᓂᐅᓐᖏᒻᒪᑦ ᐱᔭᔅᓴᖏᑦ ᑕᑯᓐᓇᖅᑐᒋᑦ. 

 

ᑐᓂᓯᒪᑦᑎᐊᖃᑦᑕᕐᒪᑕ ᐱᔭᔅᓴᕆᔭᖏᓐᓂᒃ ᐊᒻᒪᓗ ᐊᔅᓱᕈᕐᓇᖅᑑᓪᓗᑎᒃ ᐱᓇᓱᐊᒐᕆᓪᓗᒋᑦ. ᑲᑎᒪᔩᑦ ᑕᕝᕙᓂ 

ᑲᑎᒪᕕᒻᒥ ᐊᒻᒪᓗ ᐃᓚᒋᔪᒪᕙᔅᓯ ᖁᔭᒋᓪᓗᒋᑦ ᑖᒃᑯᐊ ᑐᓵᔩᑦ ᐊᒻᒪᓗ ᑐᑭᒧᐊᖅᑎᑦᑎᔩᑦ ᑲᔪᓯᑎᑦᑏᓐᓇᕐᖓᑕ 

ᐅᓪᓗᒥᒧᑦ. ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ.  

 

ᑲᔪᓯᓚᐅᖅᑳᖅᑎᓐᓇᑕ ᑖᒃᑯᐊ ᒪᓕᒐᓕᐅᖅᑎᐅᖃᑎᕗᑦ ᐊᖏᕐᕈᖅᓯᒪᔪᑦ ᖃᐅᔨᒪᖁᑐᐃᓐᓇᖅᐸᒃᑲ ᑖᒃᑯᐊ 

ᑕᒪᓐᓇᐃᓛᒃ ᐊᑲᐅᓐᖏᓕᐅᕈᑏᑦ ᓄᑖᕈᖅᐸᓪᓕᐊᔪᓂ ᒥᒃᓵᓄᑦ ᐊᑐᖃᑦᑕᕋᑦᑎᒍᑦ ᑕᐃᒪᓐᓇᐃᓐᓇᕐᒪᑦ ᑕᒪᓐᓇ 

ᖃᕋᓴᐅᔭᖅ ᓇᒃᓯᐅᑎᔭᐅᓇᓱᒃᑑᒐᓗᐊᑦ ᑖᒃᑯᐊ ᒥᓂᔅᑕᐃᑦ ᐅᖃᐅᓯᕆᓵᖅᑕᖏᑦ ᑕᕝᕙᓐᖓᑦ ᐃᒡᓗᕐᔪᐊᖁᑎᑦᑎᓐᓂ 

ᖃᐅᔨᒪᖁᑐᐃᓐᓇᖅᐸᒃᑲ ᑖᒃᑯᐊ ᒪᓕᒐᓕᐅᖅᑎᐅᖃᑎᖃᖅᑐᑦ.  

 

ᑲᔪᓯᓗᑕ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᓇᑦᓯᓕᖕᒧᑦ ᒥᔅᑕ ᕿᓐᖑᖅ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 878 - 5(2): ᑕᕆᐅᕐᒥ ᐊᐅᓚᑦᑎᓂᖅ (ᕿᓐᖑᖅ)  

 

ᕿᓐᖑᖅ: ᖁᔭᓐᓇᒦᒃ ᐅᖃᖅᑎᑦᓯᔨ. ᑕᒃᑰᖅᐸᑉᓯ ᑕᒪᑉᓯ ᑕᐃᑲᓂ ᐃᖃᓗᖕᓃᑦᑐᐃᒍᑦ ᑖᒃᑯᐊᓗ ᖃᕆᑕᐅᔭᒃᑯᑦ 

ᑲᑎᒪᖃᑎᒋᔭᕗᑦᑕᐅᖅ.  

 

ᐅᖃᖅᑎᑦᓯᔨ, ᐅᑉᓗᒥ ᐅᖃᐅᓯᒃᓴᖃᕈᒪᕗᖓ ᑕᐃᑉᓱᒪ ᓄᓇᖁᑎᑉᑕ ᒥᒃᓵᓄᑦ. ᑖᑉᑯᐊ ᐊᖃᐅᓯᖃᕐᕕᒋᖃᑦᑕᕋᑉᑭᑦ 

ᐊᕐᕖᑦ ᑐᖁᕋᖅᑐᑦ ᓇᑦᑎᓕᐅᑉ ᑕᕆᐅᖓᑕ ᐃᓛᓂ. ᑕᐃᒻᓇ ᑕ’ᓇᐃᑦᑑᑎ’ᓗᒍ ᐃᓅᓯᑉᑎᓐᓄᑦ ᐃᖢᐊᓐᖏᑦᑑᖕᒪᑦ. 

ᓂᕐᔪᑎᓂᒃ ᓂᕿᖃᖅᐸᒃᑲᑉᑕ ᐃᓅᑉᓗᑕ. ᓂᕿᐱᑐᖃᕆᕙᒃᖢᑎᒍᑦ ᐃᓛᓐᓂᑦ. ᐃᓛᓐᓂᑦ ᑕ’ᓇᐃᓐᖏᒃᑲᓗᐊᖅᑎ’ᓗᒍ.  

 

ᐅᖃᖅᑎᑦᓯᔨ, ᑖᑉᑯᐊ ᖃᐅᔨᒪᕗᒍᑦ ᐊᓐᖑᑎᒃᓴᑦ ᖃᓄᐃᓐᖏᑦᑎᐊᖅᑎᓪᓗᒋᑦ ᐋᓐᓂᐊᕐᓇᓐᖏᑦᑑᖕᒪᑦ ᐃᓅᓯᑉᑎᓐᓄᑦ. 

ᑖᑉᑯᐊᓪᓗ ᐊᓐᖑᑎᒃᓴᑦ ᖃᓄᐃᑦᑑᑎ’ᓗᒋᑦ ᐋᓐᓂᐊᖅᐸᒃᑐᑦ ᑐᖁᕙᒃᖢᑎᒡᓗ. ᑖᒻᓇ ᐅᕙᑦᑎᓐᓄᑦ ᓂᕿᒋᕙᒃᑎᓪᓗᑎᒍᑦ 

ᐃᖢᐊᓐᖏᑦᑑᖕᒪᑦ.  

 



ᕿᑎᖅᑰ, ᒪᐃ 27, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎᑦᑎᔨ, ᑖᒻᓇ ᐅᕙᑦᑎᓐᓄᑦ ᓯᕗᓕᕆᔭᑉᑎᓐᓂᒃ ᑐᓴᒃᒪᒃᑲᓚᐅᕈᒃ ᐃᓅᓱᒃᑑᑎᓪᓗᑕ ᓄᓇᑕᕋᐅᑎᓪᓗᑕᓗ 

ᐅᑉᓗᒥᒧᑦ ᑎᑭᓪᓗᒍ ᓄᑕᕋᑉᑎᓐᓄᑦ ᐃᕐᖑᑕᑉᑎᓐᓄᑦ ᑭᖑᕚᒃᓴᑦᑎᓐᓄᓪᓗ ᑲᔪᓯᑉᑲᕈᒪᕙᑦ-ᖅᑯᑦ. ᐊᕙᑎᒋᔭᖅᑯᑦ 

ᖃᓄᐃᓐᖏᑦᓯᐊᖁᑉᓗᒋᑦ ᐅᕙᑉᑎᓐᓂᓪᓗ ᐊᕙᑎᑉᑎᓐᓂᓪᓗ. ᐅᖃᖅᑎᑦᑎᔨ, ᑖᒻᓇ ᐅᖃᐅᓯᒃᓴᕆᔪᒫᖅᐸᕋ 

ᐱᕕᒃᓴᖃᓕᖅᐸᑦ ᐊᐱᖅᑯᓯᒃᓴᖃᕐᕕᖕᒥ. ᖁᔭᓐᓇᒦᒃ ᐅᖃᖅᑎᑦᓯᔨ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐊᕐᕕᐊᑦ ᐅᐊᖕᓇᖓᓄᑦ ᑎᑭᕋᕐᔪᐊᕐᒧᓪᓗ, 

ᒪᓕᒐᓕᐅᖅᑎ ᒪᐃᓐ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 879 - 5(2): ᐸᓂᒃᑖᓚᐅᕐᓂᖓ (ᒪᐃᓐ)  

 

ᒪᐃᓐ: ᒪ’ᓇ ᐅᖃᖅᑎᑦᓯᔨ. ᐅᑉᓗᑦᓯᐊᖅ ᑲᑎᒪᔨᐅᖃᑎᒃᑲ. ᖃᕆᑕᐅᔭᒃᑯᓪᓗ ᑲᑎᒪᖃᑎᖃᓕᕋᒪ ᖁᕕᐊᓱᒃᐳᖓ.  

 

ᐅᖃᖅᑎᑦᓯᔨ, ᐅᕙᑉᑎᓐᓂᓐᖔᖅᑐᒥᒃ, ᐃᓛᒃ ᐅᕙᒻᒻᓂᓐᖔᖅᑐᒥᒃ ᓄᓕᐊᒻᒥᖔᖅᑐᒥᒡᓗ ᐅᖃᐅᓯᒃᓴᖃᕋᒪ ᐅᑉᓗᒥ. 

ᑕᐃᒪ ᐊᐃᐳᓪ 20ᖑᓚᐅᖅᑎᓪᓗᒍ ᑕᖅᑭᐅᓚᐅᖅᑐᒥ ᐸᓂᒃᑖᓚᐅᕋᑉᑕ ᖁᕕᐊᓱᓪᓚᕆᒃᑐᒍᖕᐃᓛᒃ. ᑲᑎᒪᔨᐅᖃᑎᒃᑲ 

ᐊᒥᖅᑳᖃᑎᒋᓱᐊᓚᐅᕋᑉᑭᑦ ᑕᒪᑦᓱᒪ ᒥᒃᓵᓄᑦ ᐊᑦᑎᓚᐅᕋᑉᑎᒍᑦ ᖃᑉᓗᓈᑎᑐᑦ ᒪᐃᕝ ᔭᓂᔅ ᔫᓐ ᐊᒻᒪ ᐃᓄᒃᑐᑦ 

ᐊᕐᓇᓱᖔᖅ. ᖁᕕᐊᓱᓗᐊᒧᑦ ᐃᖃᓗᖕᓂ ᐃᓅᑎᓪᓗᒍ ᐆᒻᒪᑎᒐ ᓯᖅᑯᖅᑲᔭᓚᐅᕐᒪᑦ ᒫᓐᓇᒧᑦ ᓱᓕ ᐃᒻᒪᖄ 

ᐊᖏᒡᓕᖅᓯᒪᔫᔮᖅᑐᖅ ᓱᓕ ᐆᒻᒪᑎᒐ. ᑕᐃᑉᑯᐊ ᐱᓕᕆᔩᑦ ᑕᒃᐱᑲᓂ ᕿᑭᖅᑖᓘᑉ ᐋᓐᓂᐊᕐᕕᖓᓂ ᐃᓗᐊᖅᓴᐃᔩᑦ 

ᓇᔭᓐᖑᐃᓪᓗ ᒪ’ᓈᕈᐊᖅᖢᒋᑦ ᐊᒻᒪᓗ ᑕᒫᓂ ᐊᕐᕕᐊᓂ ᓇᔭᓐᖑᐊᕆᔭᐅᔪᑦ ᐊ’ᓂᐊᖅᑕᐃᓕᑎᑦᓯᔨᒃᑯᑦ ᐱᓕᕆᔨᖏᑦ 

ᒪ’ᓈᕈᐊᖅᖢᒋᑦ. ᐳᐃᒍᓐᖏᖦᖢᖓᓗ ᐃᖃᓗᖕᒥᐅᑕᓂᒃ ᑖᕗᓐᖓᖅᓯᒪᓚᐅᖅᑎᓪᓗᑕ ᐃᓄᑑᑎᑕᐅᒋᐊᖃᓕᓚᐅᕐᒥᒐᑉᑕ 

ᐃᖃᓗᖕᒥᐅᑦ ᑐᓐᖓᓇᐃᓐᓇᐅᔭᖅᖢᑎᒃ ᐃᑲᔪᖅᑐᐃᓪᓗᕿᐅᔭᖅᖢᑎᒡᓗ ᐱᓕᕆᓚᐅᕐᒪᑕ ᒪ’ᓈᖅᐸᑉᓯ. ᒪ’ᓇᑦᓯᐊᒥᐊᖅ 

ᐊᒻᒪᓗ ᓂᕈᐊᖅᑎᒋᔭᒃᑲ ᐊᕐᕕᐊᓂ ᑎᑭᕋᕐᔪᐊᕐᒥᓪᓗ ᖁᕕᐊᓱᖃᑎᖃᑦᑕᖅᑐᑦ ᒪ’ᓈᕈᐊᖅᖢᒋᑦ.  

 

ᐅᖃᖅᑎᑦᓯᔨ, ᑕᒪᓐᓇ ᒪᓕᒐᓕᐅᖅᑎᐅᓂᖅ ᐱᔭᕆᐊᑐᔫᒐᓗᐊᖅ ᐊᔪᕐᓇᖅᑐ’ᖣᒐᓗᐊᖅ ᑭᓯᐊᓂ ᑕᒪᓐᓇ 

ᐊᖓᔪᖅᑳᖑᓂᖅ ᐊᑖᑕᐅᓂᖅ ᐱᔭᕆᐊᑐᒐᓐᓂᕐᒪᑦ ᐊᖏᓗᐊᒐᓐᓂᕐᒪᑦ ᐃᓛᒃ ᑕᒪᓐᓇ, ᐅᖃᖅᑎᑦᓯᔨ ᑲᑎᒪᔨᐅᖃᑎᒃᑲ 

ᐅᖃᔾᔪᐃᓱᐊᕐᓂᖅᐸᑕ ᖃᓄᖅ ᐊᖓᔪᖅᑳᖑᑦᓯᐊᕋᔭᕐᒪᖔᕐᒪᑦ ᐊᑖᑕᐅᑦᓯᐊᕋᔭᕐᒪᖔᕐᒪ ᓯᐅᑏᒃᑲᒃ 

ᐅᒃᑯᐃᖔᖏᓐᓇᐅᔭᕐᓂᐊᖅᐳᖓ ᑐᓵᓂᓗᐃᓐᓇᐅᔭᕐᓂᐊᖅᐳᖓ ᐃᓕᑉᓯᓐᓂᒃ ᑲᑎᒪᔨᐅᖃᑎᒻᓂᒃ. ᒪ’ᓇ ᐅᖃᖅᑎᑦᓯᔨ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐃᖃᓗᐃᑦ-ᒪᓂᕋᔭᖕᒧᑦ, ᒥᔅᑕ ᓚᐃᑦᓯᑑᓐ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 880 - 5(2): ᓄᕙᕐᔪᐊᕐᓇᖅ-19 ᖃᓂᒪᔾᔪᑕᐅᓂᖓ ᐃᖃᓗᓐᓂ (ᓚᐃᑦᓯᑑᓐ)  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐅᓐᓄᓴᒃᑯᑦ ᐊᒻᒪᓗ ᐅᓪᓗᖃᑦᑎᐊᕆᔅᓯ ᒪᓕᒐᓕᐅᖅᑎᐅᖃᑎᒃᑲ 

ᓂᕈᐊᖅᑎᕗᓪᓗ ᓄᓇᕗᒻᒥᐅᓪᓗ.  

 

ᐅᓪᓗᒥ ᓇᖏᖅᓯᕗᖓ ᓂᓪᓕᐅᑎᖃᕈᒪᓪᓗᖓ ᓄᕙᖕᔪᐊᕐᓇᖅ ᖃᓄᖅ ᐅᕙᑦᑎᓐᓄᑦ ᐊᒃᑐᐃᓂᖃᕐᒪᖔᑦ ᐅᕙᑦᑎᓐᓂ 

ᐊᒻᒪᓗ ᖃᐅᔨᒪᑦᑎᐊᖅᑐᒍᑦ ᒫᓐᓇ ᓄᕙᖕᔪᐊᕐᓇᖅ ᑕᒪᓐᓇ ᐱᒋᐊᓚᐅᖅᓯᒪᖕᒪᑦ ᐅᐃᐳᓪ 15 ᐱᓇᓱᐊᕈᓯᐅᓕᖅᑐᖅ. 

ᐱᔭᕐᓂᓐᖏᑦᑎᐊᓘᓯᒪᔪᖅ ᑕᒫᓂ ᐃᖃᓗᖕᓂ ᐊᒻᒪᓗ ᐃᓅᓯᖅᐳᑦ ᐊᓯᔾᔨᓪᓚᕆᒋᐊᖃᖅᓯᒪᓪᓗᓂ ᑕᒪᓐᓇ 

ᓄᕙᖕᔪᐊᕐᓇᖅ ᐱᓪᓗᒍ.  

 

ᐅᖃᖅᑎ, ᐃᕐᓂᕋ ᑎᓴᒪᓂᒃ ᐊᕐᕌᒍᑖᓵᓚᐅᕐᒪᑦ ᐊᒻᒪ ᑐᒡᓕᐊᓂᒃ ᒪᑐᓯᒪᑎᓪᓗᑕ ᐅᐸᒃᑕᐅᑦᑕᐃᓕᒪᐃᓐᓇᖅᖢᑕ 

ᑕᐃᒪᓐᓇ ᐃᕙᒍᑐᐃᓐᓇᑯᓘᓪᓗᑕ ᖁᕕᐊᓲᑎᒋᓚᐅᖅᑕᕗᑦ ᓇᓪᓕᐅᑎᔪᑯᓘᖕᒪᑦ. ᓇᓪᓕᐅᑎᑦᑎᐊᕆᑦ. 

 

ᐊᒻᒪᓗ 6 ᐱᓇᓱᐊᕈᓯᑦ ᑕᐃᒪᓐᓇ ᐊᑐᖅᑎᓪᓗᒍ ᐆᒻᒪᓚᐅᕋᒪ ᓈᑲᓪᓚᖃᓕᖅᖢᖓᓗ ᑭᓯᐊᓂ ᓄᓕᐊᓐᓄᑦ 

ᐅᖃᓚᐅᖅᑐᖓ ᖁᕕᐊᓲᑎᒋᓂᐊᖅᑕᕗᑦ ᑕᒪᓐᓇ ᐃᓱᓕᑉᐸᑦ ᓄᕙᖕᔪᐊᕐᓇᖅ ᖁᕕᐊᓲᑎᒋᓛᖅᑕᕗᑦ ᐊᒻᒪᓗ 

ᐊᖏᕐᕋᖅᓯᒪᖃᑦᑕᓕᕋᒪ ᑕᒪᓐᓇ ᐊᖏᑦᑐᐊᖅᖢᒍ ᐅᖃᐅᓯᕆᔭᕋ. 

 

ᑕᐃᒃᑯᐊ ᐅᓄᕈᓐᓃᖅᐸᓪᓕᐊᕗᑦ ᓄᕙᖕᔪᐊᕐᓇᖃᕐᓂᕋᖅᑕᐅᔪᑦ ᑭᓯᐊᓂ ᑕᐃᒪᐃᒃᑲᓗᐊᖅᑎᓪᓗᒍ 

ᒪᓖᓐᓇᕆᐊᖃᖅᑕᕗᑦ ᑕᐃᒃᑯᐊ ᒪᓕᒋᐊᖃᖅᑎᑕᐅᔪᑦ ᑕᐃᔅᓱᒧᖓ ᓘᒃᑖᕐᔪᐊᕐᒪᑦ. ᖁᔭᓕᓂᕋ ᑕᒪᓐᓇ 

ᓂᓪᓕᐅᑎᒋᑲᐃᓐᓇᕈᒪᕙᕋ ᐃᓅᓯᖓᑦ ᐊᒃᑐᖅᑕᐅᓯᒪᓪᓚᕆᖕᒪᑦ ᐃᖃᓗᖕᒥᐅᑕᐃᑦ. ᖁᔭᓐᓇᒦᒃ ᐃᓘᓐᓇᓯ 

ᒪᓕᑦᑎᐊᕋᔅᓯ ᐊᒻᒪᓗ ᑕᐃᒃᑯᐊ ᖁᔭᒋᖕᒥᔭᒃᑲ ᑕᐃᒃᑯᐊ ᐃᓕᓴᐃᔪᑦ, ᕿᑐᕐᖓᓖᑦ ᕿᑐᕐᖓᕆᔪᑦ ᐊᖏᕐᕋᒥᓗ 

ᐃᖅᑲᓇᐃᔭᖅᑐᑦ. ᖁᔭᓐᓇᒦᖅᐸᒃᑲ ᐃᓘᓐᓇᖏᑦ ᐊᖏᖅᓯᒪᔪᑦ ᐃᓚᒥᓃᑦᑐᑦ ᐊᒪᓐᓇ ᐊᑐᖅᑎᓪᓗᒍ. 

 

ᖁᔭᒋᕙᒃᑲ ᑭᒃᑯᓗᒃᑖᑦᑎᐊᑦ ᒪᓕᒐᕐᓂᒃ ᒪᓕᒋᐊᓕᓐᓂᒃ ᒪᓕᑦᑐᑦ. ᓂᓪᓕᐅᑎᖃᒃᑲᓐᓂᕈᒪᒐᒪ ᐃᓘᓐᓇᖏᓐᓄᑦ 

ᐊᖏᖅᑕᐅᔪᒪᔪᖓ ᐱᔭᕇᖅᓯᔪᒪᓪᓗᖓ. ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ ᑐᒃᓯᕋᕐᒪᑦ ᐅᖃᐅᓯᒃᓴᒥᓂᒃ ᐱᐊᓂᒍᒪᓪᓗᓂ. ᐋᒃᑳᖅᑐᖃᖅᐸ? ᑐᓴᓐᖏᓐᓇᒪ 

ᑲᔪᓯᑐᐃᓐᓇᕆᑦ, ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ ᐊᒻᒪᓗ ᒪᓕᒐᓕᐅᖅᑎᐅᖃᑎᒃᑲ. ᖁᔭᓐᓇᒦᒃ.  

 

ᓇᓗᓇᐃᕈᒪᖕᒥᕙᒃᑲ ᑕᐃᒃᑯᐊ ᓄᓇᕗᒻᒥ ᐃᓕᓴᖅᑏᑦ ᐃᓕᓐᓂᐊᖏᓐᓇᕐᒪᑕ ᐊᖏᕐᕋᒥᓂᒃ 

ᐱᔭᕐᓂᖏᑦᑐᖅᓯᐅᕋᓗᐊᖅᑎᓪᓗᒍ. ᐊᒃᑐᖅᑕᐅᓪᓚᕆᖕᒪᑕ ᐊᖏᕐᕋᒥ ᐃᓕᓴᕆᐊᓖᑦ ᐊᒻᒪᓗ ᑕᒪᓐᓇ ᐱᔭᕐᓂᖏᔾᔪᑎᓕᒃ 

ᑭᓯᐊᓂ ᐊᖏᖅᓯᒪᑦᑎᐊᕋᒥ ᐊᒃᓱᕈᑦᑎᐊᖅᖢᑎᒃ ᐃᓕᓐᓂᐊᑦᑎᐊᕋᓱᒃᑐᑦ ᑕᒪᑐᒪᓂ ᐊᕐᕌᒍᒥ.  

 

ᓇᓗᓇᐃᕈᒪᖕᒥᔭᒃᑲ ᐃᓕᓐᓂᐊᖅᑐᓕᕆᔨᒃᑯᑦ ᐱᓗᐊᕐᓗᒋᑦ ᐃᓕᓴᐃᔩᑦ ᐊᒃᓱᕉᑎᒋᓪᓗᓂᔾᔪᒃ ᑕᒪᓐᓇ 

ᐱᓕᕆᐊᕆᓯᒪᖕᒪᔾᔪᒃ ᐃᓕᓐᓂᐊᖅᑎᑦᑏᓐᓇᖅᖢᑎᒡᓗ. ᐊᒻᒪᓗ ᖁᔭᒋᓪᓚᕆᒍᒪᖕᒥᔭᕋ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᒥᓂᔅᑕᖓᑦ ᐊᒻᒪᓗ ᐸᖅᑭᔩᑦ ᑕᐃᒃᑯᐊ ᐃᓄᖕᓂᒃ ᑕᖃᓚᐅᖅᓯᒪᖅᑰᔨᓇᑎᒃ ᑖᒃᑯᐊ ᐃᓄᖕᓂᒃ ᑲᒪᑦᑎᐊᕋᓱᖕᒪᑕ 

ᑕᒪᓐᓇ ᓄᕙᕐᔪᐊᕐᓇᖅ ᐊᒃᓱᕈᕐᓇᖅᑑᑎᓪᓗᒍ. ᐊᒃᓱᕉᑏᓐᓇᕐᓗᑎᒃᑯᑦ ᑕᒪᓐᓇ ᐃᓱᓕᑦᑎᔪᓐᓇᖅᑕᕗᑦ 

ᐱᑕᖃᕈᓐᓃᕐᓗᓂᓗ.  

 

ᐅᖃᖅᑏ, ᖃᐅᔨᖕᒪᖕᒥᔪᒍᑦ ᑕᒪᓐᓇ ᓄᓇᕐᔪᐊᕐᒥ ᓄᕙᖕᓇᕐᔪᐊᖅ ᐃᓱᓕᑲᐅᑎᒋᔾᔮᖏᑦᑐᖅ ᑭᓯᐊᓂ ᑖᕗᖓ 

ᐊᒃᓱᕈᐃᓐᓇᕆᐊᖃᖅᑐᒍᑦ. ᒪᓕᒐᓕᐅᖅᑎᐅᓪᓗᑕ ᐱᔭᒃᓴᖅᑖᖅᑎᑕᐅᕗᒍᑦ ᖃᓄᖅ ᑕᒪᓐᓇ ᑲᒪᒋᔭᐅᓂᐊᕐᒪᖔᑦ 

ᓄᕙᕐᔪᐊᕐᓇᖅ ᒐᕙᒪᒃᑯᓐᓂ.  

 

ᐅᖃᖅᑏ, ᐊᑏ ᐃᑲᔪᖅᓱᕐᓚᕗᑦ ᑕᐃᒃᑯᐊ ᓄᓇᖅᑲᑎᒌᓕᒫᑦ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐊᐃᕕᓕᖕᒧᑦ, ᒥᔅᑕ ᓇᑦᓯᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 881 - 5(2): ᐅᐱᒋᔭᐅᓂᖓ ᓴᓪᓕᓂ ᒪᓕᒐᓕᕆᔨᓐᖑᖅᑳᖅᓯᒪᔪᖅ: ᓲᓯ ᐊᒡᒋᖅ 

ᒪᑮᑐᕆᒃ (ᓇᑦᓯᖅ)  

 

ᓇᑦᓯᖅ: ᑐᓴᖅᓴᐅᕗᖔ? ᑐᓴᖅᓴᐅᓕᖅᐳᖓ? ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᓪᓗᒥ ᑕᐃᓐᓇ ᒫᑯᓯ 

ᐅᖃᐅᓯᕆᖅᑲᐅᔭᖓ ᓯᕗᓕᖅᑎᑦᑕ ᐃᖅᑲᐅᒪᒋᕙᕋ ᐃᖅᑲᓇᔭᖃᑎᒋᖃᑦᑕᓚᐅᖅᓯᒪᒐᒃᑯ ᓯᕗᓪᓕᕐᒥ ᒥᓂᔅᑑᓪᓗᖓ. 

ᑕᐃᓐᓇ ᐊᓕᐊᓇᐃᓚᐅᖅᑐᖅ ᖁᕕᐊᓇᓚᐅᖅᑐᖅ ᐱᓕᕆᖃᑎᒋᓪᓗᒍ. ᕿᒪᒃᑕᑯᓗᖏᑦ ᓇᒡᓕᖕᓇᐅᕗᑦ.  

 

ᐅᓪᓗᒥ ᐅᖃᖅᑏ ᓴᕆᒪᕈᓱᒃᐳᖓ ᑖᓐᓇ ᓴᓪᓕᕐᒥᐅᑕᖅ ᐊᐱᖅᓱᖅᑎᓐᖑᕐᓂᐊᓕᕐᒪᑦ ᒥᔅ ᓲᓯ ᐊᒡᒋᖅ ᒥᑭᑦᑐᒃ. ᑖᓐᓇ 

ᓯᕗᓪᓕᖅᐹᖑᓪᓗᓂ ᓴᓪᓕᕐᒥ ᑕᐃᒪᐃᑦᑐᓐᖑᓇᕆᔭᖑᓕᕐᒪᑦ ᓴᕆᒪᑎᒻᒪᕆᑉᐸᕗᑦ.  

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᓲᓯ ᐱᔭᕇᕋᑖᓚᐅᕐᒪᑦ ᒪᓕᒐᓕᐅᖅᑎᐅᓂᕐᒧᑦ ᐃᖃᓗᖕᓂ ᐊᒻᒪᓗ ᐃᓕᓐᓂᐊᖅᑐ 

ᓯᓚᑦᑐᓴᕐᕕᒻᒥ University of Saskatchewan ᐱᖃᓯᐅᑎᓯᒪᓚᐅᕐᒪᑕ. ᑖᓐᓇ ᓲᓯ ᐊᔅᓱᕈᖃᑦᑕᖅᓯᒪᔪᖅ 

ᐃᓗᖏᖅᑐᑦᑎᐊᖅᑐᓂ ᐃᓕᓐᓂᐊᖅᑕᒥᓐᓂᒃ ᐊᒻᒪᓗ ᐱᔭᕇᖅᓯᒍᓐᓇᖅᓯᓚᐅᕐᒪᑦ ᓘᒃᑖᖑᖅᓯᒪᓕᖅᐳᑦ 

ᒪᓕᒐᓕᐅᓂᐅᓂᕐᒥᒃ. ᓲᓯ ᐱᓕᕆᖃᑦᑕᖅᓯᒪᕗᖅ ᐃᓚᒌᑦᑐᓕᕆᔨᒃᑯᓐᓄᑦ ᓄᓇᓕᒻᒥᓂᒃ. ᖃᐅᔨᒪᓂᕐᒥᓂᒃ 

ᐱᓕᓂᐅᓂᕐᒥᓄᓪᓗ ᓲᓯ ᐱᓇᓱᒍᓐᓇᑦᑎᐊᓕᖅᐳᖅ ᒪᓕᒐᓕᕆᓂᐅᓂᕐᒧᑦ. (ᑐᓵᔨᑎᒎᕈᓐᓃᖅᑐᖅ) ᓴᕆᒪᒋᕙᕗᑦ. 

ᖁᔭᓐᓇᒦᒃ, ᐅᖃᖅᑏ.  



ᕿᑎᖅᑰ, ᒪᐃ 27, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᑕᓯᐅᔭᕐᔪᐊᕐᒧᑦ. ᒥᔅᑕ ᕋᒻᐴᑦ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 882 - 5(2): ᐅᐱᒋᔭᐅᓂᖏᑦ ᓄᓇᕗᑦ ᓯᓚᑦᑐᖅᓴᕐᕕᒻᒥ ᐃᓱᓕᑦᑎᓯᒪᔪᐃᑦ 

(ᕋᒻᐴᑦ)  

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓐᓄᓴᒃᑯᑦ ᓄᓇᕗᒻᒥᐅᑦ ᐊᒻᒪᓗ ᒪᓕᒐᓕᐅᖅᑎᓕᒫᑦ ᑕᕝᕙᓃᑦᑐᓕᒫᑦ 

ᑲᑎᒪᖃᑕᐅᔪᑦ. 

 

ᐅᖃᖅᑏ, ᖁᕕᐊᓱᐃᓐᓇᐸᑦᑐᖓ ᓇᖏᑦᑕᕆᐊᔅᓴᖅ ᖁᔭᓐᓇᒦᕈᒪᓪᓗᒋᑦ ᓂᕈᐊᖅᑎᖁᑎᒃᑲ ᐊᒃᓱᕈᖃᑦᑕᖅᓯᒪᔪᑦ 

ᐃᓕᓐᓂᐊᕋᓱᑦᑕᒥᓐᓂᒃ ᐱᔪᓐᓇᐸᓪᓕᐊᓂᖅᓴᒥᓐᓄᑦ ᓯᕗᓂᔅᓴᒥ.  

 

ᐅᓪᓗᒥ ᐃᓕᓴᕆᔪᒪᔭᒃᑲ ᖁᕕᐊᓲᑎᒋᔪᒪᓪᓗᒋᓪᓗ ᑕᓪᓕᒪᐅᔪᑦ ᐃᓱᓕᑦᑎᓯᒪᔪᑦ ᓯᕗᓪᓕᖅᐹᖓᑕ ᐊᕐᕌᒍᐊᓂᒃ 

ᓯᓚᑦᑐᖅᓴᕐᕕᖕᒥ ᐊᓪᓚᒃᑎᐅᓂᕐᒥᒃ ᓴᓂᑭᓗᐊᕐᒥ. ᐃᓱᓕᑦᑎᓚᐅᖅᑐᑦ ᐅᑯᐊᖑᓚᐅᖅᑐᑦ ᓗᐃᔅ ᐊᕼᐊᐃᑦᑐᖅ, ᐹᓪ 

ᐊᒪᕈᐊᓕᒃ, ᒪᐃᓇ ᖄᐱᒃ, ᓗᓯ ᐋᓐ ᓅᕙᓕᖓ ᐊᒻᒪᓗ ᑯᕆᓯᑏᓐ ᐊᓗᕈᑦ. ᐅᖃᖅᑎ, ᖁᕕᐊᓲᑕᐅᓚᐅᖅᑐᑦ 

ᐃᓱᓕᑦᑎᓂᖏᓐᓄᑦ ᑕᖅᑭᐅᓚᐅᖅᑐᒥ ᑭᓯᐊᓂ ᓄᕙᖕᔪᐊᕐᓇᕐᒧᑦ ᐱᖃᑎᖏᑦ, ᐃᓚᖏᑦ ᑭᒡᒐᖅᑐᐃᔨᖃᓐᖏᖦᖢᑎᒡᓗ 

ᐸᐃᑉᐹᕐᓂᒃ ᑎᓂᔭᐅᕙᓪᓕᐊᑎᓪᓗᒋᑦ. ᖁᕕᐊᓱᑦᑎᐊᖅᑐᖓ ᐃᓕᓴᕆᔪᓐᓇᕋᒃᑭᑦ ᑎᑭᐅᑎᓯᒪᔭᖏᓐᓂᒃ.  

 

ᐅᖃᖅᑎ, ᐃᓕᓐᓂᐊᕌᓂᒃᓯᒪᔪᑦ ᐅᑎᓛᕈᒪᔪᑦ ᐊᑉᐸᖓᓄᑦ ᐊᕐᕌᒍᖓᓄᑦ ᐃᓕᓐᓂᐊᕐᓂᕐᒥᒃ ᐅᑭᐊᒃᓵᖑᓕᖅᑎᓪᓗᒍ . 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ. ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐃᖃᓗᐃᑦ ᓂᐊᖁᓐᖑᒧᑦ. ᒥᔅ ᐊᕐᓇᒃᑲᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 883 - 5(2): ᓄᕙᕐᔪᐊᕐᓇᖅ-19 ᐊᒃᑐᐃᓯᒪᓂᖓ (ᐊᕐᓇᒃᑲᖅ)  

 

ᐊᕐᓇᒃᑲᖅ: ᖁᔭᓐᓇᒦᒃ ᐅᖃᖅᑎᑦᑎᔨ. ᐅᕙᖓᑦᑕᐅᖅ ᑰᕕᑦ 19ᒧᑦ ᒥᒃᓵᓄᑦ ᐅᖃᐅᓯᖄᕐᔪᒍᒪᒻᒥᔪᖓ. ᓯᕗᓪᓕᖅᐹᒥᒃ 

ᑐᓐᖓᓱᑦᑐᐃᓐᓇᐅᓂᐊᖅᑯᓯ.  

 

(ᑐᓵᔨᑎᒍᑦ) ᐅᖃᖅᑎ, ᐅᑉᓗᒥ ᐅᖃᐅᓯᔅᓴᖄᕐᔪᒍᒪᒻᒥᔪᖓ ᓄᕙᖕᔪᐊᕐᓇᖅ 19 ᖃᓄᖅ ᐊᒃᑐᐃᓯᒪᓂᖓ ᓄᓇᕗᒻᒥ. 

ᓯᕗᓪᓕᖅᐹᕐᒥᒃ ᐅᖃᖅᑎ ᐃᑉᐱᒋᒐᒃᑯ ᐊᒃᓱᐊᓗᒃ ᐊᑕᐅᓈᕈᔾᔭᐅᓯᒪᒐᑦᑕ ᓄᓇᕗᒻᒥᐅᑕᐅᓂᕗᑦ 

ᓄᕙᒡᔪᐊᕐᓇᖃᖅᑎᓪᓗᒍ. ᓯᕗᓕᖅᑎᐅᑦᓯᐊᕙᓐᓂᖏᑦ ᑲᒪᑦᓯᐊᓂᖏᓪᓗ ᓄᕙᒡᔪᐊᕐᓇᖅ ᐱᓪᓗᒍ ᐊᒃᓱᐊᓗᒃ 

ᐱᐅᔫᓯᒪᔪᖅ.  

 

ᐱᕕᐊᕆᓯᒪᔭᒃᑲ ᓄᓇᓕᒻᒥ ᐃᖃᓗᓐᓂ ᐊᒻᒪᓗ ᓄᓇᕗᓗᒃᑖᕐᒥ ᖃᓄᖅ ᑲᒪᓯᒪᓂᖏᓐᓂᒃ ᐊᒃᓱᕈᕐᓇᖃᑦᑕᖅᑎᓪᓗᒍ 

ᐅᑉᓗᒥ. ᐊᑦᓱᐊᓗᒃ ᐃᑉᐱᓇᖅᓯᒪᔪᑦ ᑮᓇᐅᔭᑎᒍᑦ ᐃᑲᔪᖅᑕᐅᒍᓐᓇᖅᓯᒪᒻᒪᑦ ᒐᕙᒪᑐᖃᒃᑯᓐᓂᑦ ᓄᓇᕗᓪᓗ 

ᒐᕙᒪᒃᑯᖏᓐᓂᒃ ᐊᒻᒪ ᐃᓄᐃᑦ ᑎᒥᖁᑎᖏᓐᓂᒃ. ᐊᒻᒪ ᐃᓛᓐᓂᒃᑯᑦ ᐃᓄᑐᐃᓐᓇᕐᓂᒃ. ᐃᓚᒌᑦ 

ᐃᑲᔪᖅᑕᐅᔪᓐᓇᖁᑉᓗᒋᑦ ᖃᑕᓐᖑᑎᒌᑦ ᐊᒻᒪ ᑐᓴᖃᑦᑕᖅᓯᒪᓪᓗᖓᓗ ᓄᓇᕗᒻᒥᐅᑕᓂᒃ ᑕᒪᓐᓇ ᐃᑲᔪᖅᑐᐃᒍᑎ 

ᑕᒪᓐᓇ ᓄᕙᒡᔪᐊᕐᓇᖅ ᐱᓪᓗᒍ. 

 

ᐅᖃᖅᑎ, ᐃᓄᐃᑦ ᖁᔭᓕᓂᖃᖅᓯᒪᒻᒥᕗᑦ ᑭᒃᑯᓕᒫᑦ ᑲᐱᔭᐅᒍᒪᔪᑦ ᑲᐱᔭᐅᒍᓐᓇᑦᓯᐊᓚᐅᕐᒪᑕ 

ᐅᑕᖅᑭᓗᐊᕌᓗᓐᖏᑦᑐᑎᒃ. ᐄ, ᓄᕙᒡᔪᐊᕐᓇᖅ ᐅᕙᑦᑎᓐᓄᓕᒫᖅ ᐊᒃᓱᕈᕐᓇᖅᓯᒪᕗᖅ. ᑭᓯᐊᓂ ᑭᑐᓕᒫᒥᒃ 

ᐱᐅᓂᖃᓲᖑᒻᒥᒻᒪᑦ ᓲᕐᓕ ᐃᑲᔪᕈᑎᒋᒻᒥᔭᕗᑦ ᐃᓚᒌᑦ ᑲᑎᓐᖓᓂᖅᓴᐅᔪᓐᓇᖅᓯᓯᒪᒻᒪᑕ ᐊᒥᓱᑦ 

ᐃᖃᓪᓕᐊᒍᓐᓇᖅᓱᑎᒃ ᐊᖑᓇᓱᒍᓐᓇᖅᖢᑎᒃ ᓅᑕᕈᓐᓇᖅᖢᑎᒡᓗ.  

 

ᐅᖃᖅᑎ, ᐃᓕᑕᕆᒐᓗᐊᖅᑕᕋ ᑭᒃᑯᓕᒫᑦ ᐃᓚᒥᓂᒃ ᑲᑎᒪᐃᓐᓇᕈᓐᓇᖅᓯᒪᓐᖏᒻᒥᒻᒪᑕ ᐃᓄᑑᓐᖑᖅᓱᑎᒃ 

ᒪᑐᓯᒪᔪᖃᐅᖅᑎᓪᓗᒍ. ᑕᐃᒪᐃᒐᓗᐊᖅᑎᓪᓗᒍ ᓄᕙᒡᔪᐊᕐᓇᖅ ᐃᓱᒪᓕᕆᓂᕐᒥᒃ ᓴᖅᑭᒋᐊᒃᑲᓐᓂᕐᒪᑦ ᓄᓇᕗᒻᒥᐅᓄᑦ 



ᕿᑎᖅᑰ, ᒪᐃ 27, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᓇᑕᒥᐅᓗᒃᑖᓂᒡᓗ. ᐅᓄᖅᓯᒋᐊᖅᓯᒪᒻᒪᑕ ᒪᑯᐊ ᐃᓱᒪᓕᕆᔩᑦ ᐅᖃᓘᑎᒃᑯᑦ ᐅᖃᓗᕝᕕᐅᒍᓐᓇᖅᑐᑦ ᓇᐅᒃᑯᑦ 

ᖃᕆᑕᐅᔭᒃᑯᓪᓘᓐᓃᑦ. 

 

ᐅᖃᖅᑎ, ᐊᐱᕆᕗᖓ ᐱᔭᕇᕈᓐᓇᕐᒪᖔᒃᑯ ᐅᖃᐅᓯᒃᑯᑦ? 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇ ᒪᓕᒐᓕᐅᖅᑎ ᐊᖏᖅᑕᐅᔪᒪᒻᒪᑦ ᐱᐊᓕᒍᒪᓪᓗᓂᖏᑦ ᐅᖃᐅᓯᒃᓴᖏᑦ. 

ᐋᒡᒑᖅᑐᖃᖅᐸ? ᐱᑕᖃᓐᖏᒻᒪᑦ ᑲᔪᓯᒍᓐᓇᖅᐳᑎᑦ ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᖁᔭᓐᓇᒦᒃᑕᐅᖅ ᒪᓕᒐᓕᐅᖅᑎᐅᖃᑎᒃᑲ.  

 

ᖃᐅᔨᓯᒪᕗᖓ ᑐᓐᖓᓱᒃᑐᕐᔪᐊᕐᓂᒃ ᐋᓪᓚᓂᒡᓘᓐᓃᑦ ᐃᑲᔪᕋᓱᒃᐸᒃᑐᓂᒃ ᐃᓄᑑᓐᖑᖅᑐᓂᒃ ᑲᑉᐱᐊᓱᒃᑐᓂᒃ 

ᑖᒃᑯᓂᓘᓐᓃᑦ ᐃᑲᔪᖅᑕᐅᓪᓗᐊᑐᖅᑎᓪᓗᒋᑦ. ᓄᕙᒡᔪᐊᕐᓇᖅ 19 ᑎᑎᑦᑎᓇᓐᖏᒻᒪᑦ. ᓲᖑᔪᐊᓘᖕᒪᑦ 

ᐋᓐᓂᐊᕐᓇᐅᓪᓗᓂ ᓯᐊᒻᒪᑦᑕᐅᑎᒋᔪᓐᓇᖅᓱᓂᓗ ᒪᓕᒐᖃᖅᑎᑦᓯᓐᖏᒃᑯᑦᑕ. ᖃᓄᐃᖁᓇᑕᐅᒐᓗᐊᖅ. 

ᐱᕙᓪᓕᐊᓯᒪᕗᒍᑦ ᑲᑕᑉᐹᓪᓕᖅᓯᒪᓪᓗᑎᒃ ᐃᖃᓗᖕᓂ ᓄᕙᒡᒡᔪᐊᕐᓇᖃᖅᑐᑦ. ᐅᕙᒍᓪᓗ ᐃᑲᔪᕈᓐᓇᖅᑐᐃᓐᓇᐅᕗᒍ 

ᒪᓕᒃᑐᐃᓐᓇᐅᓗᑕ ᓘᒃᑖᖅ ᐹᑐᓴᓐ ᒪᓕᒐᓕᐊᕆᓯᒪᔭᖏᓐᓂᒃ. ᖁᔭᓐᓇᒦᒃ ᐅᖃᖅᑎ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅᑕ ᖃᒪᓂᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 884 - 5(2): ᐃᓅᔪᓐᓃᓚᐅᕐᓂᖓ ᐃᓕᓴᐱ ᐆᑦᑐᕙᒃ (ᖃᒪᓂᖅ)  

 

ᖃᒪᓂᖅ: ᐅᓪᓗᒃᑯᑦ ᐅᖃᖅᑎ, ᓄᓇᖅᑲᑎᒃᑲ, ᒪᓕᒐᓕᐅᖅᑎᐅᖃᑎᒃᑲ ᓄᓇᕗᒻᒧᓪᓗ.  

 

(ᑐᓵᔨᑎᒍᑦ) ᖁᔭᓐᓇᒦᒃ ᐅᖃᖅᑎ. ᐅᓪᓗᒥ ᐅᖃᐅᓯᒃᓴᖃᕈᒪᑉᓗᖓ ᓄᓇᖅᑲᑎᕗᑦ ᐃᓅᔪᓐᓃᓚᐅᕐᓂᖓ ᐃᓕᓴᐱ 

ᐆᑦᑐᕙᒃ. ᐅᖃᖅᑎ, ᒥᑦᑎᒪᑕᓕᖕᒥᐅᓕᒫᑦ ᕿᒃᓵᖅᐳᑦ ᐃᓅᔪᓐᓃᓚᐅᕐᓂᖓᓄᑦ. ᖃᐅᔨᒪᒐᕕᑦ ᐅᖃᖅᑎ, ᐃᓕᓴᐱ 

ᐊᒃᓱᐊᓗᒃ ᐃᓕᑕᕆᔭᐅᖃᑦᑕᖅᓯᒪᖕᒪᑦ ᐱᔾᔪᓯᐊᖅᓱᓂᓗ ᐃᑲᔪᕐᔪᐊᖅᓯᒪᓪᓗᓂᓗ ᓄᓇᓕᑦᑎᓐᓂ ᓄᓇᕗᒻᒥᐅᓂᓗ. 

2002ᒥ ᐃᓕᓴᕆᔭᐅᓚᐅᖅᓯᒪᔪᖅ ᑲᓇᑕᒥ “Order of Canada” ᐊᒻᒪ ᑎᒃᑯᐊᖅᓱᐅᓚᐅᕐᓂᖓ 

ᓇᐅᑦᓯᖅᑐᖅᑕᐅᑉᓗᓂ. ᐅᑭᐅᑦ 30ᑦ ᐅᖓᑖᓄᑦ ᖃᐅᔨᓯᒪᓪᓚᕆᒻᒪᑦ ᐊᓯᔾᔨᐸᓪᓕᐊᓂᖓᓂᒃ ᐃᓕᖅᑯᓯᑦᑎᓐᓂᒃ ᐊᒻᒪᓗ 

ᐊᑭᓕᖅᓱᖅᑕᐅᓇᓂ ᐃᖃᔪᖃᑦᑕᖅᓯᒪᑉᓗᓂ ᐃᓕᓐᓂᐊᖅᑐᓕᕆᓂᕐᒥᒃ, ᐋᓐᓂᐊᖅᑐᓕᕆᓂᕐᒥᒃ, ᐃᑲᔪᖅᑎᐅᓂᕐᒥᒃ 

ᐊᒻᒪ ᐃᖅᑲᖅᑐᐃᔪᓕᕆᓂᕐᒥᒃ ᓯᕗᓕᖅᑎᐅᓂᖓᒍᑦ ᐊᑦᓱᐊᓗᒃ ᐃᑲᔪᕐᓂᖃᖅᓯᒪᒻᒪᑦ. ᐊᒻᒪᑦᑕᐅᖅ 

ᐅᐱᒋᔭᐅᓯᒪᓪᓚᕆᒻᒥᔪᖅ ᐅᖃᐅᓯᕐᒥᒃ ᖃᐅᔨᒪᓪᓚᕆᐅᓂᖓ ᐊᒻᒪ ᐃᓄᐃᑦ ᖃᐅᔨᒪᓂᖏᓐᓂᒃ 

ᐅᖃᓕᒫᒐᓗᐊᖅᓯᒪᓪᓗᓂ ᐊᒻᒪᓗ ᐅᖃᐅᓯᖅᑕᖏᓐᓂᒃ ᑖᓐᓇ ᐱᐅᓕᐊᖃᕋᓱᒃᓯᒪᒻᒪᑦ ᐃᓄᐃᑦ ᐱᐅᓯᖓᓐᓂᒃ 

ᐃᓕᖅᑯᓯᖓᓐᓂᒡᓗ ᐅᑉᓗᒥᐅᓕᖅᑐᖅ. 

 

ᐅᖃᖅᑎ, ᐅᐱᒋᒻᒪᕆᓚᐅᖅᐸᕋ ᖃᐅᔨᒪᒻᒪᕆᓚᐅᕋᒃᑯ ᐃᓕᓴᐱ ᐆᑦᑐᕙᒃ ᐅᖃᖅᓱᖓᓗ ᐃᑲᔪᕐᓂᕆᓚᐅᕐᓂᖓ 

ᐅᕙᑦᑎᓐᓄᑦ ᐊᑦᑐᐊᓚᖓᔪᑦ ᐊᕐᕌᒍᓄᑦ ᐊᒡᒋᖅᑐᓄᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᑲᖏᖅᖠᓂᐅᑉ ᐅᐊᖕᓇᖓᓄᑦ 

ᐃᒡᓗᓕᒑᕐᔪᖕᒧᓪᓗ, ᒥᔅ ᑕᐅᑐᓐᖏ. 

 

ᑕᐅᑐᓐᖏ: ᑐᓴᖅᓴᐅᓕᖅᐳᖓ? ᐅᖃᖅᑎ, ᖁᔭᓐᓇᒦᒃ. ᑐᓴᖅᓴᐅᕗᖓ? ᑐᓴᖅᓴᐅᓕᖅᑰᕋᒪ ᑕᐃᒪ ᐅᖃᕈᒪᒐᒪ 

ᐅᑉᓗᒥ ᐊᐱᖅᑯᑎᖃᕐᓂᐊᕋᒪ ᓈᒻᒪᒃᓯᒃᐸᑦ ᑕᒪᒃᑯᐊ ᓄᓇᓕᕋᓛᑦ ᑲᐳᕐᓂᕐᒧᑦ ᐃᓂᓪᓚᒃᓴᕐᕕᐅᓯᒪᖕᒪᖔᖏᑦᑕ. 

ᐅᖃᖅᑎ, ᑐᓵᓕᖅᐲᑦ? 

 

ᐅᖃᖅᑎ: ᒪᒥᐊᓇᖅ. ᒪᒥᐊᓇᖅ ᒪᓕᒐᓕᐅᖅᑎ ᑕᐅᑐᓐᖏ ᑐᓴᖅᓴᐅᔪᓐᓃᕐᒪᑦ. ᑲᔪᓯᑐᐃᓐᓇᓚᐅᐱᓪᓚᖕᓂᐊᕋᑦᑕ 

ᐊᓯᖏᓐᓄᑦ, ᐅᑎᕐᕕᒋᓇᓱᖕᓂᐊᖅᐸᕗᑦ ᐊᔪᓐᖏᒃᑯᑦᑕ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐊᒥᑦᑐᕐᒧᑦ, 

ᒥᔅᑕ ᖃᐃᕐᓂᖅ. 

 



ᕿᑎᖅᑰ, ᒪᐃ 27, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᒐᓕᐅᖅᑎᐅᑉ ᐅᖃᐅᓯᖓ 885 - 5(2): ᐊᒃᑐᖅᑕᐅᓯᒪᓂᖏᑦ ᐋᓐᓂᐊᖅᑐᓕᕆᓂᕐᒧᑦ ᐱᔨᑦᑎᕈᑎᑦ 

ᓄᕙᕐᔪᐊᕐᓇᖅ-19 ᖃᓂᒪᓐᓇᐅᑎᓪᓗᒍ (ᖃᐃᕐᓂᖅ)  

 

ᖃᐃᕐᓂᖅ: ᖁᔭᓐᓇᒦᒃ ᐅᖃᖅᑎ. ᐅᓪᓗᒃᑯᑦ ᒪᓕᒐᓕᐅᖅᑎ, ᒥᓂᔅᑕᐃᓪᓗ. ᐅᖃᖅᑎ, ᐅᓪᓗᒥ 

ᓂᑯᕕᔾᔪᑎᖃᖅᑐᖓᑦᑕᐅᖅ ᑕᒪᓐᓇ ᓄᕙᒡᔪᐊᕐᓇᖅ ᐱᓪᓗᒍ 19, ᑕᒫᓂ ᐃᖃᓗᖕᓂ ᓴᖅᑭᓚᐅᖅᑎᓪᓗᒍ, 

ᑭᒡᒐᖅᑐᖅᑕᓐᓂᑦᑕᐅᖅ ᑕᒪᓐᓇ ᓴᖅᑭᓕᓚᐅᖅᑐᖅ ᐱᓐᖑᖅᑐᓚᐅᖅᑎᓪᓗᓂ ᑕᒫᓂ ᐃᖃᓗᖕᓂ ᓄᕙᒡᔪᐊᕐᓇᖅ 19, 

ᐊᒥᓱᐃᑦ ᓄᖅᑲᖅᑎᓯᒪᓚᐅᕐᒪᑕ ᐋᓐᓂᐊᕐᕕᓕᐊᕋᓱᒃᖢᑎᒃ ᑕᒪᐊᖓ ᐃᓱᒫᓗᒃᖢᑎᒃᑕᐅᖅ ᐱᑖᕆᐊᒃᓴᖅ 

ᓄᕙᒡᔪᐊᕐᓇᖅ 19ᒥᒃ.  

 

ᐅᕙᖓᑦᑕᐅᖅ ᓇᖕᒥᓂᖅ ᐃᓱᒫᓗᓚᐅᕋᓗᐊᕆᕕᖓ ᑕᒪᐅᓐᖓᕈᒪᓐᖏᒃᑲᓗᐊᖅᑎᓪᓗᖓ 

ᑭᒡᒐᖅᑐᐃᑦᑎᐊᕈᒪᓂᑯᒧᑦᑕᐅᖅ ᑕᒪᐅᖓ ᑕᐅᑐᒡᓗᒋᑦ ᒥᓂᔅᑕᐃᑦ ᐱᔪᒪᓚᐅᕋᒪ. ᑕᐃᒪᓕ ᐅᖃᖅᑎᑦᑎᔨ, 

ᐅᖃᕈᒪᑐᐃᓐᓇᕆᕗᖓ ᖃᓄᕐᓕᑭᐊᖅ ᑕᐃᒪ ᑕᒪᓐᓇ ᐋᓐᓂᐊᕐᕕᓕᐊᖃᑦᑕᖅᑐᐃᑦ ᐱᓗᐊᖅᑐᒥᒃ ᐃᓐᓇᖅᐳᑦ, 

ᓯᖓᐃᔪᐃᑦ, ᓇᐃᓴᐅᑎᒥᒃ ᑕᑯᔪᒪᓂᐊᕋᓗᐊᖅᐳᖓ ᖃᓄᑎᒋ ᑖᓐᓇ ᐱᒋᐊᓚᐅᖅᑎᓪᓗᒍ ᓄᕙᖕᔪᐊᕐᓇᕐᓂᖅ ᖃᔅᓯᑦ 

ᐊᒥᑦᑐᕐᒥᐅᑦ ᓄᖅᑲᖅᑎᑦᑎᓚᐅᖅᐸᑦ ᐅᕝᕙᓘᓐᓃᑦ ᐅᖓᕙᕆᐊᕌᕐᔪᓚᐅᖅᐸᑦ ᐋᓐᓂᐊᕐᕕᓕᐊᕈᑎᒃᓴᖓᓂᒃ ᑖᓐᓇ 

ᓄᕙᖕᔪᐊᕐᓇᖅ ᐱᔾᔪᑎᒋᓪᓗᒍ? ᑕᐃᒪᓕ ᐊᐱᖅᓱᕐᓂᖃᕐᓂᐊᓕᕈᒪ ᑖᔅᓱᒥᖓ ᐊᐱᖅᓱᕐᓂᖃᕐᓂᐊᕋᒪ, 

ᐊᑦᑕᕐᓇᖅᑐᒧᐊᖁᔨᓐᖏᒻᒥᒐᒪ ᐅᕙᖓ ᑕᐃᒪ ᑕᐃᒪᓐᓇᐅᑎᓪᓗᒍ ᐊᐱᖅᓱᕐᓂᖃᕐᓂᐊᕋᒪ ᐋᓐᓂᐊᖃᖅᑕᐃᓕᕆᔨᒃᑯᑦ 

ᒥᓂᔅᑕᖓᓐᓄᑦ ᖃᓄᐃᖓᓕᕐᒪᖔᖅ ᑕᒪᓐᓇ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᐊᓯᖏᓐᓄᑦ ᓅᓚᐅᖅᑎᓐᓇᑕ ᐆᒃᑐᑲᓐᓂᕐᓂᐊᕋᑦᑕ. 

ᒪᓕᒐᓕᐅᖅᑎ ᑲᖏᖅᖠᓂᐅᑉ ᐅᐊᖕᓇᖓᓄᑦ ᐃᒡᓗᓕᒑᕐᔪᖕᒧᓪᓗ, ᒥᔅ ᑕᐅᑐᓐᖏ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 886 - 5(2): ᓄᕙᕐᔪᐊᕐᓇᖅ-19-ᒧᑦ ᑲᐴᑎᑦ (ᑕᐅᑐᓐᖏ)  

 

ᑕᐅᑐᓐᖏ: ᓈᓚᒃᐱᓐᖔ, ᐅᖃᖅᑏ? ᖁᔭᓐᓇᒦᒃ, ᐅᖃᖅᑏ. ᑕᐃᒪ ᓈᒻᒪᒃᓯᒃᐸᑦ ᑕᒪᓐᓇ ᓄᕙᒡᔪᐊᕐᓇᖅ 

ᐱᔾᔪᑎᒋᓪᓗᒍ ᐊᐱᖅᓱᖅᑕᐅᓚᐅᕋᒪ. ᐊᔪᖅᑐᖅ ᓱᓖ? ᑐᓵᕕᓐᖓ, ᐅᖃᖅᑏ? ᑖᓐᓇ ᓄᕙᒡᔪᐊᕐᓇᖅ ᐱᔾᔪᑎᒋᓪᓗᒍ 

ᑕᒪᒃᑯᐊ ᓄᓇᓕᕋᓛᑦ ᖃᑯᒍ ᐃᓂᓪᓚᒃᓴᕐᕕᐅᒃᑲᓐᓂᕐᓂᐊᕐᒪᖔᑕ ᑲᐳᖅᑕᐅᓂᕐᒧᑦ. ᑐᓴᓚᐅᕋᒪ ᑕᒪᒃᑯᐊ ᑲᐳᑏᑦ 

ᑎᑭᓵᕐᒪᑕ ᓄᓇᕗᒻᒧᑦ ᒫᓐᓇᓕ ᐃᖅᑲᖅᓴᐅᑎᒋᓗᒍ ᐃᓂᓪᓚᒃᓴᖅᓯᒪᔪᖃᕐᒪᖔᑦ ᓄᓇᓕᕋᓛᓄᑦ ᑲᐴᑎᓂᒃ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᓇᓗᓇᐃᖁᑐᐃᓐᓇᖅᐸᒃᑲ ᓄᓇᓕᖕᓃᑐᓂᓛᒃ ᐱᓗᐊᕐᓗᒋᑦ 

ᑐᓵᑦᑎᐊᖃᑦᑕᖅᑐᒍᑦ ᓂᓪᓕᑐᐊᕌᖓᑦᑕ ᐊᐱᖅᓱᖃᑦᑕᓐᖏᒃᑲᓗᐊᕈᔅᓯ ᓱᖁᑕᐅᓐᖏᑦᑐᖅ.  

 

ᒪᓕᒐᓕᐅᖅᑏᑦ ᐅᖃᐃᓯᒃᓴᖏᑦ. ᒪᓕᒐᓕᐅᖅᑎ ᐃᖃᓗᐃᑦ-ᓯᓈ, ᒥᔅ ᓯᐅᑎᐊᐱᒃ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 887 - 5(2): ᐃᓱᒪᖃᑦᑎᐊᕆᓐᓂᕐᒧᑦ ᐊᒃᑐᖅᑕᐅᓯᒪᔪᑦ ᓄᕙᕐᔪᐊᕐᓇᖅ-19 

ᐱᔾᔪᑎᒋᓪᓗᒍ (ᓯᐅᑎᐊᐱᒃ)  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᐅᓐᓄᓴᒃᑯᑦ, ᐊᓕᐊᓇᐃᑦ ᑕᕝᕙᓃᓕᕐᒥᒐᑦᑕ. (ᑐᓵᔨᑎᒎᓕᖅᑐᖅ) ᓯᕗᓪᓕᖅᐹᒥᒃ 

ᐅᕙᓂ ᐃᒪᐃᓕᐅᔪᓐᖏᓐᓇᒪ ᑕᐃᒪᐃᓕᐅᕐᓂᐊᓕᖅᑯᖓ. ᐅᖃᖅᑏ, ᐊᒻᒪ ᔮᓐ, ᑲᑐᔾᔨᖃᑎᒌᑦᑐᓯ 

ᐊᔅᓱᕈᖅᓯᒪᔪᐊᓘᒐᔅᓯ ᑲᑎᒪᒍᓐᓇᑎᑦᑎᒐᔅᓯ. ᑕᐃᒪ ᑕᐃᒪᐃᓕᕙᔅᓯ.  

 

ᐱᒋᐊᕐᓂᐊᕋᒪ ᐅᖃᑦᑕᐅᑎᒋᓗᖓ ᖁᕕᐊᓱᒃᑲᒪᐃᓛᒃ ᐅᕙᓃᒋᐊᔅᓴᖅ ᓄᑖᒥᒃ ᐃᓅᓯᕐᒥᒃ ᐅᖃᐅᓯᖃᕐᓗᑕ ᐃᓱᒪᒃᑯᓪᓗ 

ᐊᔅᓱᕈᕐᓇᐸᒃᑲᓗᐊᖅᑎᓪᓗᒍ ᓄᕙᓐᓇᕐᔪᐊᖅ ᐱᔾᔪᑕᐅᓪᓗᓂ. ᐃᓱᒪᓕᕆᔨᒃᑯᑦ ᑖᒃᑯᐊ ᑭᒃᑯᕈᓘᔮᓗᓐᓂᒃ 

ᖃᓂᓐᖏᑎᐊᖅᑑᒐᓗᐊᓂᒃ ᐊᒃᑐᐃᑦᑎᐊᖃᑦᑕᕐᖓᑕ. ᑕᐃᒪᐃᓕᒍᓐᓇᖅᑐᖓ. ᐅᓪᓗᒥ ᐃᑉᐸᓴᕐᓗ ᐱᐅᓐᖏᑦᑐᐊᓗᓐᓂᒃ 

ᓇᓪᓕᐅᓂᖅᓯᐅᓚᐅᕋᒪ ᓄᑲᑯᓗᒻᒪ ᓈᒻᒪᓯᔾᔭᐅᓚᐅᕐᒥᒻᒪᑦ ᐃᓅᒍᓐᓃᕐᕕᒋᓚᐅᖅᓯᒪᔭᖓ ᐊᒻᒪᑦᑕᐅᖅ ᖃᖏᐊᑯᓗᒻᒪ 

ᐃᓅᒍᓐᓃᕐᕕᒋᓚᐅᖅᓯᒪᔭᖓ ᓈᒻᒪᓚᐅᕆᓪᓗᓂ.  

 



ᕿᑎᖅᑰ, ᒪᐃ 27, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓱᒪᓕᕆᓂᖅ ᑕᒪᓐᓇᐃᓛᒃ ᐊᔅᓱᐊᓗᒃ ᓂᓪᓕᐊᔾᔪᑕᐅᒋᐊᓕᒃ ᓄᕙᓐᓇᕐᔪᐊᒥᑐᐊᖅ ᐅᖃᐅᓯᖃᓐᖏᓪᓗᑕ. ᖃᐅᑕᒫᖅ 

ᐱᑕᖃᐃᓐᓇᕐᖓᑦ. ᑖᓐᓇ ᐅᖃᐅᓯᕆᒍᒪᖅᑲᐅᒐᒃᑯ ᐱᒻᒪᕆᐊᓘᓱᒋᓪᓗᒍᐃᓛᒃ ᑕᒪᒃᑯᐊ ᓇᓪᓕᐅᓂᖅᓯᐅᖃᑦᑕᖅᑐᐃᑦ 

ᑎᑭᑕᐅᖃᑦᑕᖅᑐᐃᑦ ᖃᓄᐃᕝᕕᒥᓂᐅᔪᓄᑦ ᐊᕐᕌᒍᓂᒃ ᑕᓪᓕᒪᓂᒃ ᐊᓂᒍᖅᑐᓂᒃ ᐊᒥᐊᓱᓪᓗᓂᒃ 

ᐃᓅᒍᓃᖅᑐᖃᖅᓯᒪᔪᖅ ᐃᖃᓗᓐᓂ ᐃᒻᒥᓃᖃᑦᑕᑐᐃᑦ ᐃᓄᐊᖅᑕᐅᖃᑦᑕᑐᐃᓪᓗ ᐊᒥᓱᖅᐹᓗᓯᒪᒻᒪᑕᐃᓛᒃ. ᐃᓅᓰᓪᓗ 

ᑕᐃᒪ ᐊᒃᑐᖅᑕᐅᓯᒪᔪᐃᑦ ᐃᓄᐃᑦ ᐊᒥᓱᐊᓘᕗᑦ. ᖃᖓᑐᐃᓐᓇᕈᓘᔮᓗᒃᑯᑦ ᑲᓇᑕᒥᐅᑕᐅᓪᓗᑕ 

ᓯᓚᖅᔪᐊᕐᒥᐅᑕᐅᓪᓗᑕ ᑕᒪᒃᑯᐊᓗ ᕿᕐᓂᖅᑐᐃᑦ ᐃᑉᐱᒋᔭᐅᓂᖅᓴᐅᒍᒪᖃᑦᑕᖅᓯᒪᓪᓗᑎᒃ 

ᐊᓯᐅᔨᖃᑦᑕᖅᓯᒪᒻᒪᑕᑦᑕᐅᖅ. ᐊᒻᒪ ᓄᓇᕗᒻᒥᐅᑕᐅᓪᓗᑕ ᑕᐃᒫᔅᓴᐃᓐᓇᖅ ᐃᓚᕗᑦᑕᐅᖅ ᐋᓐᓂᖅᑕᐅᓯᒪᔪᐃᑦ 

ᐃᑲᔪᕖᓐᖓᕆᐊᖃᖅᑕᕗᑦ.  

 

ᐃᓱᒪᒃᑯᑦ ᐊᔅᓱᕈᖅᐸᒃᑲᓗᐊᕐᒥᔪᖓᑦᑕᐅᖅ ᐃᓚᒌᑦᑎᑐᑕ ᑲᑎᑦᑎᐊᖅᑐᐊᓘᕙᒃᑲᑦᑕ ᓄᕙᓐᓇᕐᔪᐊᖅᑕᖃᖅᑎᓪᓗᒍ 

ᑕᐃᒪᓕ ᐃᓚᒌᑦᑕᐅᖅ ᐊᓯᐅᔨᖔᖃᑦᑕᒥᒻᒪᑕ. ᑕᐃᒫᒃ ᓂᓪᓕᐊᒍᑎᒌᓐᓇᖃᑦᑕᓂᐊᖅᑕᕋ ᑕᒪᒃᑯᐊ ᑭᒃᑯᑐᐃᓐᓇᐃᑦ 

ᖃᓄᓐᖏᑦᑐᐃᑦ ᐊᓯᔾᔩᕋᓱᑦᑐᐃᑦ ᐊᓯᔾᔩᑦᑎᐊᕈᓐᓇᓛᕐᖓᑕ ᒫᓐᓇᑦᑎᐊᐸᓗᒃᑯᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐅᖅᓱᖅᑑᒧᑦ, ᒥᔅᑕ ᐋᖁᐊᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 888 - 5(2): ᓄᕙᕐᔪᐊᕐᓇᖅ-19 ᐱᔾᔪᑎᒋᓪᓗᒍ ᐃᓄᓕᒫᓄᑦ ᒪᓕᒃᑕᐅᔭᕆᐊᓖᑦ 

(ᐋᖁᐊᖅ)  

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑐᓐᖓᓱᒋᔅᓯ ᒪᓕᒐᓕᐅᖅᑎᓕᒫᑦ ᑲᑎᒪᖃᑕᐅᔪᐃᑦ, 

ᐅᖓᓯᑦᑐᒦᒃᑲᓗᐊᖅᑐᑕ ᒫᓐᓇ ᐱᓐᖑᐊᖅᑐᓄᑦ ᑲᒪᔨᓐᖑᐊᕌᓘᔮᓕᕋᒪ ᓯᐅᒻᒥᐅᓯᔭᖅᑐᖓ.  

 

(ᑐᓵᔨᑎᒎᕈᓐᓃᖅᑐᖅ) ᖁᐊᓇᖅᑯᑎᑦ ᒥᔅᑕ ᐃᒃᒃᓯᕙᐅᑖᖅ. ᐅᖃᐅᓯᕆᔪᒪᑉᓗᒍ ᐅᖅᓱᖅᑑᕐᒥᐅᖃᑎᑉᑲᑦ ᖁᔭᒋᔪᒪᑉᓗᒋᑦ 

ᐊᖏᔪᒥᒃ, ᒪᓕᑦᓯᐊᖃᑦᑕᕐᒪᑕ ᒪᓕᒃᑕᐅᔪᒃᓴᒥᒃ ᓄᕙᖕᓇᕐᔪᐊᖅ ᐱᔾᔪᑎᒋᓪᓗᒍ. ᖁᔭᒋᑉᑎᐊᖅᐸᒃᑲ ᐊᖏᔪᒥᒃ, 

ᓂᐅᕚᕕᓐᓂᒃ ᑕᑯᑉᓴᐅᖃᑦᑕᕐᒪᑕ ᒪᑑᒪᑦᓯᐊᖅᖢᑎᒃ. ᐊᑐᕆᐊᒥᒃ ᑖᒃᑯᐊ ᐃᖢᐃᒃᑲᓗᐊᖅᑎᓪᓗᒍ ᐊᑐᖃᑦᑕᕐᒪᑕ 

ᒪᓕᓪᓗᐊᕐᓗᑎᒃ ᒪᓕᒐᕐᒥᒃ. ᐃᓚᐃᓐᓇᐅᒐᓗᐃᑦ ᒪᓕᖃᑦᑕᖏᑦᑑᒐᓗᐃᑦ. ᐊᒥᓲᖅᑲᐃᑦ ᒪᓕᖃᑦᑕᕐᒪᑕ ᖁᔭᒋᕙᒃᑲᑦ 

ᖁᔭᒋᑦᑎᐊᖅᖢᒋᓪᓗ. ᐃᓅᖃᑎᒌᑦᑎᐊᕐᓂᕐᒥᒃᑕᐅᖅ ᐃᓕᖓᖕᒪᑦᑕᐅᖅ ᑕᒪᓐᓇ ᒪᓕᒋᐊᕐᓂᕐᒥᒃ ᒪᓕᒐᕐᒥᒃ.  

 

ᐊᒻᒪ ᖁᔭᓕᒍᒪᖕᒥᔭᒃᑲ ᑲᒪᔨᒋᔭᕗᑦ ᓄᓇᑦᑎᓐᓂ ᑕᐃᒃᑯᐊ ᐋᓐᓂᐊᓲᖅᑏᑦ, ᓇᔭᓐᖑᐊᑦ. ᑐᑭᓯᔭᐅᓐᖏᓐᓂᕈᒪ, 

ᖁᔭᒋᑦᑎᐊᑕᒃᑲ ᑲᒪᑦᑎᐊᖃᑦᑕᕐᖓᑕ ᐃᓅᖃᑎᑦᑎᓐᓂᒃ ᑕᒫᓂ. ᑕᑲᒍᓐᓇᖅᓯᔫᒐᓗᐊᑦ ᑕᖃᔫᔮᓚᐅᕋᑎᒃ 

ᑲᔪᓰᓐᓇᖅᑎᑦᑎᐊᖃᑦᑕᖅᑐᐃᑦ, ᖁᔭᓕᑦᑎᐊᑕᒃᑲ ᐊᔅᓱᐊᓗᒃ. 

 

ᐅᖃᐅᔾᔭᐅᖃᑦᑕᖅᑐᒍᑦ ᐃᓅᖃᑎᑉᑎᓐᓄᑦ ᓄᓇᕘᓕᒫᒥᒃ ᒪᓕᒐᓕᐅᖅᑐᖏᓪᓗ ᑖᑉᑯᓂᖓ ᒪᓕᖁᔭᐅᔪᖅ ᐊᑐᖅᑐᑎᒍᑦ 

ᓈᒪᖁᔭᐅᒐᑉᑕ ᐃᓅᑦᓯᐊᖁᓪᓗᑕᓗ ᐃᓅᒃᑳᕈᒪᑉᓗᑕᓗ ᒪᓕᖁᔭᐅᕙᑉᑲᑦᑕ. ᑐᓵᓚᕗᑦ ᓄᓇᖅᓯᓚᐅᖅᓯᑑᖅᑐᓂᒃ, ᑖᒻᓇ 

ᐊᖏᔪᒥᒃ ᖁᔭᒋᕙᑉᓯ ᒪᓕᑦᓯᐊᕋᑦᓯ ᐅᖅᓱᖅᑑᕐᒥᐅᖃᑎᒃᑲᑦ ᓈᓚᒡᕕᑕ ᐅᐱᕐᖔᒥ. ᖁᐊᓇᖅᑯᑎᑦ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᑲᔪᓯᓚᐅᖅᑳᖅᑎᓐᓇᑕ ᑐᓐᖓᓱᑦᑎᐊᖁᕙᕋ ᒪᓕᒐᓕᐅᖅᑎ ᕿᔪᒃᑖᖅ, ᖃᖓᓂᐊᓗᒃ ᑕᕝᕙᓂ 

ᐃᒃᓯᕚᖂᔨᓚᐅᕐᒪᑦ, ᑐᓐᖓᓱᑦᓯᐊᕆᑦ. 

 

>>ᐸᑦᑕᑐᖅᑐᑦ 

 

ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ, ᒪᓕᒐᓕᐅᖅᑎ ᖁᑦᑎᒃᑐᕐᒧᑦ. ᒥᔅᑕ ᐊᕿᐊᕈᖅ. ᒪᒥᐊᓇᖅ, 

ᓇᖏᖅᓯᖅᑰᔨᓚᐅᕋᓗᐊᖅᖢᓂ ᐋᒃᑲ ᓱᓇᐅᕝᕙ. 

 

ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ, ᒪᓕᒐᓕᐅᖅᑎ ᑲᖏᖅᖠᓂᕐᒧᑦ ᓂᒋᐊᓄᑦ. ᒥᔅᑕ ᑯᓱᒐᖅ. 

 

 

 



ᕿᑎᖅᑰ, ᒪᐃ 27, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᒐᓕᐅᖅᑎᐅᑉ ᐅᖃᐅᓯᖓ 889 - 5(2): ᐅᐱᕐᖓᒃᑯᑦ ᑲᔪᓯᓂᖃᑦᑎᐊᓚᐅᕐᓂᖏᑦ ᑲᖏᖅᖠᓂᕐᒥ (ᑯᓱᒐᖅ)  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᐅᑉᓗᒃᑯᑦ, ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᑐᓐᖓᓱᒋᑦ ᒪᓕᒐᓕᐅᕐᕕᒻᒧᑦ 

ᐅᑎᒃᑲᓐᓂᕋᕕᑦ.  

 

(ᑐᓵᔨᑎᒎᕈᓐᓃᖅᑐᖅ) ᖁᕕᐊᓇᖅ, ᐅᑉᓗᒥ ᐅᖃᖅᑎᑦᓯᔩ, ᑲᖏᖅᖠᓂᕐᒥᐅᑕᐅᖃᑎᒃᑲ ᖁᔭᓐᓇᒦᕈᒪᑉᓗᒋᑦ ᑕᒪᓐᓇ 

ᓄᕙᒡᔪᐊᕐᓇᖅ ᐅᖃᐅᓯᒃᓴᑑᔮᖃᑦᑕᓕᕐᒪᑦ. ᐊᒥᓱᑲᓪᓛᓗᐃᑦ ᐊᓯᖏᑦ ᐱᓕᕆᐊᖑᒐᓗᐊᖅᑎᓪᓗᒋᑦ 

ᑲᖏᖅᖠᓂᕐᒥᐅᑕᐃᑦ ᓈᓚᐃᓐᓇᕐᒪᑕ, ᑐᑦᑕᕐᕕᐅᓂᖏᓐᓄᓪᓗ ᑕᒪᒃᑯᓂᖓ ᒪᓕᒋᐊᖃᖃᑦᑕᖏᓐᓂ 

ᐊᒥᓲᓂᖅᓴᐅᓯᒪᖃᑕᐅᖏᓐᓇᕐᒪᑕ ᑐᑦᑕᕐᕕᐅᒐᔪᓐᓂᖏᓐᓄᑦ ᑎᖕᒥᓲᓄᑦ ᕿᑭᖅᑖᓗᒻᒥ ᐊᕙᖓᑦ ᐅᐊᓕᓂᕐᒥ ᐊᒻᒪ 

ᖃᑉᓗᓈᑦ ᓄᓇᖓᓐᓂ. ᖁᔭᓐᓇᒦᖏᒃᑯᑦ ᓈᓚᐃᓐᓇᖅᑐᑦ ᐅᔾᔨᖅᑐᐃᓐᓇᖅᑐᓪᓗ. 

 

ᑕᐃᒪᓐᓇᐃᒃᑲᓗᐊᖅᑎᓪᓗᒍ ᖁᔭᓐᓇᒦᕈᑎᔪᒪᑉᓗᒋᑦᑕᐅᖅ ᑲᖏᖅᖠᓂᕐᒥᐅᑕᐃᑦ ᐸᑲᓪᓚᒃ, ᐸᑲᓪᓚᓚᐅᕐᒥᖕᒪᑕ ᑕᒪᓐᓇ 

ᐊᑐᕋᓗᐊᖅᑎᓪᓗᒍ ᐸᑲᓪᓚᑦᑎᑦᓯᓚᐅᖅᑐᑦ ᑐᑲᓴᔾᔪᐊᖅᑎᑦᑎᓚᐅᖅᑐᒡᓗ ᐱᓕᕆᕕᔾᔪᐊᓚᐅᕐᒪᑕ 

ᖃᓄᐃᑦᑐᖃᓚᐅᖏᑦᓯᐊᖅᖢᓂᓗ. ᑕᐃᒃᑯᐊ ᖁᔭᓐᓇᒦᒃ, ᑭᐱᓐᖑᐃᔭᐅᕙᒻᒪᑕ ᓄᓇᖅᑲᑎᑦᑎᓐᓂ ᐊᒻᒪ 

ᐱᓇᓱᐊᕈᕆᓚᐅᖅᑕᑦᑎᑉᓂ ᐃᖃᓗᒡᒎᑦᑐᐊᓘᓚᐅᕐᒥᖕᒪᑕ ᐃᖣᒎᖅᑐᑦ ᑐᓱᒋᓚᐅᕆᕙᒃᑲ. 

 

ᐃᖃᓗᖕᓂ ᓯᓚᕆᓯᒪᖏᑦᑐᑑᖅᑰᓕᖅᑐᖓ, ᓄᓇᕘᒻᒥ ᐃᒻᒪᖄ. ᐅᖃᖅᑎᓗ ᐅᕙᒍᒃ ᓯᓚᕆᓯᒪᖏᑦᑐᑑᖅᑰᓕᖅᑎᒍᒃ 

ᐊᓃᕋᓱᖃᑦᑕᖅᑐᒎᒐᓗᐊᖅ ᐊᐅᓚᔾᔪᑎᖃᓐᖏᓗᐊᒧᑦ. ᖁᔭᓐᓇᒦᒃ, ᑖᒃᑯᐊ ᖁᔭᓐᓇᒦᕈᒪᓗᐊᖅᑲᐅᑉᓗᒋᑦ ᐊᒻᒪ 

ᑕᐃᒪᓐᓇ ᑕᒪᒃᑯᓂᖓ ᑲᑎᑎᑦᓯᕙᒃᑐᑦ ᐊᒻᒪ ᓂᐅᕕᕐᕖᑦ, ᐱᓕᕆᕝᕖᑦ ᑐᓂᐅᖃᐃᓐᓇᖅᑐᑦ ᓄᓪᓗᒐᒃᓴᓂᒃ ᓱᓇᓂᒃ 

ᑕᒪᓐᓇ ᑲᔪᓯᑦᓯᐊᕈᓐᓇᖁᓪᓗᒍ ᖁᔭᓐᓇᒦᖅᖢᒋᑦ. ᐊᒻᒪ ᖃᐅᔨᒪᔪᖓ ᐅᒐᒡᒎᓕᕐᒥᑉᐸᑕ ᑕᐃᒪᓐᓇᑦᓯᐊᖅ ᓱᓕ 

ᐱᓕᕆᔪᒫᕐᒥᒻᒪᑕ ᑐᓱᒋᕙᒃᑲ ᐊᒻᒪ ᖁᔭᒋᖃᑎᕙᒃᑲ. ᐅᖃᖅᑎᑦᓯᔩ, ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᐅᐱᕐᖓᒃᓵᑦᓯᑦᓯᐊᑐᒃᓴᐅᓚᐅᖅᐳᑦ ᒫᓐᓇ ᓱᓖᓛᒃ ᓄᓇᕗᒻᒥᐅᑕᐃᑦ, ᖁᔭᓐᓇᒦᒃ. 

ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ, ᐊᑎᖁᑎᖃᕈᓐᓃᕋᒪ. ᒪᒥᐊᓇᖅ, ᒪᓕᒐᓕᐅᖅᑎ ᕿᑭᖅᑖᓘᑉ ᓂᒋᖓᓄᑦ, ᒥᔅᑕ 

ᔪᐊᓇᓯ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 890 - 5(2): ᓯᓚᒥ Hᐋᑭᕐᕕᒃ ᑭᓐᖓᕐᓂ (ᔪᐊᓇᓯ)  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᓇᑯᒃᒦᒃ, ᐅᖃᖅᑏ. ᐃᒻᒪᖄ ᑕᐃᕕᑎᐅᖃᑎᒐ ᑕᒻᒪᕐᓂᖅᑲᐅᒐᕕᐅᖃᐃ 

ᑎᑎᕋᕐᓂᕕᐅᒃ ᐊᑎᖓ ᑕᐃᕕᑎᐅᖃᑎᒋᒐᒃᑯ.  

 

ᐅᖃᖅᑏ, ᐅᓪᓗᒥ ᓇᖏᖅᓯᒍᒪᕗᖓ ᐃᓛᒃ, ᓯᕗᓪᓕᖅᐹᒥᖃᐃ ᑕᐃᑲᓂ ᑭᓐᖓᕐᓂ ᑕᐃᓐᓇ ᓄᕙᒡᔪᐊᕐᓇᖃᓚᐅᖅᑐᖅ 

ᐱᑕᖃᕈᓐᓃᕐᓂᕋᖅᑕᐅᒻᒪᑦ ᐃᑉᐸᑦᓴᖅ ᖁᕕᐊᒋᕙᕋ. ᐊᒻᒪᓗ ᑕᐃᒪᐃᑦᓴᐃᓐᓇᖁᓇᖅᑯᖅ ᑭᓯᐊᓂ ᐅᖃᖅᑏ, 

ᓄᕙᒡᔪᐊᕐᓇᖅ ᒥᒃᓵᓅᖏᑦᑐᖅ ᓇᖏᖅᓯᔾᔪᑎᖃᕈᒪᒐᒪ ᑕᕝᕙᓂ ᐅᑭᐅᖑᔪᖅ ᑭᓐᖓᕐᓂ ᕼᐋᑭᕐᕕᖓ 

ᒪᑐᐃᕈᓐᓇᖅᓯᓐᓂᑕᐃᓐᓇᓚᐅᕐᖓᑦ. ᑭᓯᐊᓂᓕ ᐅᕕᒃᑲᓛᖁᑎᑦᑎᓐᓂ ᑖᓐᓇ ᓄᖅᑲᕈᑎᒋᓚᐅᔭᖏᒻᒪᑦ ᑖᓐᓇ 

ᕼᐋᑭᕐᓂᖅ. ᐅᖃᖅᑏ, ᑖᓐᓇ ᐳᐊᕐᕆᑎ ᓱᓇᐅᕝᕙ ᐊᑑᑎᓕᐊᓘᓐᓂᕐᒪᑦ.  

 

ᐅᖃᖅᑏ, ᑖᒃᑯᐊ ᓯᑕᒪᐅᓪᓗᑎᒃ ᐱᒋᐊᖅᑎᑦᓯᓗᐊᓚᐅᖅᑐᐃᑦ ᐳᐊᕐᕆᔭᖅᓱᑎᒃ ᑕᓯᕐᒥᒃ ᕼᐋᑭᕈᒪᓪᓗᑎᒃ, ᑕᐅᕙᓂ 

ᑭᓐᖓᕐᓂ. ᑕᕝᕙᓂ ᒫᔅᓯᐅᑎᓪᓗᒍ ᐱᒋᐊᕋᒥ ᖃᐅᑕᒫᒃ ᐱᓕᕆᐊᕇᓐᓇᕋᒥᐅᒃ ᐅᖃᖅᑏ, ᑖᓐᓇ ᓱᓇᐅᕝᕙ 

ᐊᖏᔪᐊᓗᒻᒥᒃ ᐊᑐᐃᓂᖃᓚᖓᓐᓂᑰᓪᓗᓂ ᑖᓐᓇ ᑭᓐᖓᕐᓄᑦ ᕼᐋᑭᕐᓂᖅ ᐊᑐᖅᑕᐅᒍᒪᓗᐊᕐᓂᑯᖓᓄᑦ. 

 

ᐅᖃᖅᑏ, ᑖᓐᓇ ᑲᔪᓯᓂᖃᑦᓯᐊᓚᐅᕐᒪᑦ ᖁᔭᓐᓇᒦᕈᒪᑦᓱᒋᑦ ᐊᒻᒪᓗ ᐅᐱᒋᔪᒪᓗᐊᖅᓱᒋᑦ ᑖᒃᑯᐊ ᐅᕕᒃᑲᓛᖁᑎᕗᑦ 

ᓇᒻᒥᓂᖅ ᐊᐅᓚᔾᔭᕆᐊᓚᐅᕐᒪᑕ. ᐅᑯᐊᖑᓪᓗᑎ ᐅᖃᖅᑏ, ᐱᒋᐊᕈᑎᒋᓗᒍ: 

 



ᕿᑎᖅᑰ, ᒪᐃ 27, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐋᓐᑎ ᓵᒋᐊᖅᑐᖅ, ᓄᕗᐊᓕᐊ ᐊᓪᓚ, ᐊᐃᓴᐃᔭ ᓄᖑᑦᓱᐃᑦᑐᖅ, ᑖᓐᓇ ᐅᔪᕈᒋᓪᓗᒍ. ᐊᒻᒪᓗ ᐄᑕᓐ ᒫᓂᖕ. 

ᐅᖃᖅᑏ, ᑖᒃᑯᐊ ᓯᑕᒪᐅᓪᓗᑎᑦ ᑭᓯᐊᓂᑦᑕᐅᖅ ᐃᑲᔪᖃᑦᑕᓚᐅᖅᑐᑦ ᓇᓗᓇᖏᑦᑐᖅ ᐊᒻᒪᓗ ᑭᖑᓂᐊᒍᑦ ᐅᖃᖅᑏ, 

ᐊᓯᖏᓐᓄᑦ ᓲᕐᓗ ᓇᒻᒥᓂᖃᖅᑐᓄᑦ ᐃᑲᔪᖅᑕᐅᓕᓚᐅᕐᒪᑕ ᓴᓕᒎᑎᕋᓛᓄᑦ ᐳᐊᕐᕆᔭᐅᖅᑕᐅᓕᖅᑐᑎᒃ ᑕᒪᓐᓇ ᑕᓯᖅ. 

 

ᑖᓐᓇ ᕼᐋᑭᕐᓂᕐᒧᑦ ᐊᒻᒪ ᓯᐊᕐᕆᔮᕐᓂᒧᑦ ᐊᑐᖅᑕᐅᒍᓐᓇᖅᓯᔪᑯᓘᓚᐅᕐᒪᑦ ᖁᕕᐊᒋᕙᕋ ᐱᐅᔪᒥᒃ ᓴᖅᑮᔪᓐᓇᓚᐅᕐᒪᑕ. 

ᐊᒻᒪᓗ ᖃᑦᑎᕆᔨᒃᑯᓐᓄᑦᑕᐅᖅ ᑖᓐᓇ ᐃᒥᕐᒥᒃ ᑯᕝᕕᓯᕕᐅᒍᓐᓇᓚᐅᕆᓪᓗᓂ ᑖᓐᓇ ᓯᐊᕐᕆᔮᕐᕕᒃ ᕼᐋᑭᕐᕕ 

ᐊᑐᖅᑕᐅᒍᓐᓇᖅᓯᖁᓪᓗᒍ. ᖁᔭᓐᓇᒦᕈᒪᑦᓱᒋᑦ ᐊᒻᒪ ᐅᐱᒋᔪᒪᓪᓗᒋᑦ ᑖᒃᑯᐊ, ᐱᓗᐊᖅᑐᒥᒃ ᐊᒻᒪᓗ 

ᐊᖏᔪᖅᑳᕆᔭᖏᑦ ᓄᓇᖅᑲᖏᓪᓗ ᓇᓗᓇᓐᖏᑦᑐᖅ ᐅᐱᒍᓱᒻᒪᑕ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ, ᒪᓕᒐᓕᐅᖅᑎ ᐃᖃᓗᒃᑑᑦᑎᐊᕐᒧᑦ, ᒥᔅ ᐃᖃᓪᓗᐊᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 891 - 5(2): ᐃᓕᑕᕆᔭᐅᓂᖓ ᐄᒪᓕ ᐊᖑᓛᓕᒃ (ᐃᖃᓪᓗᐊᖅ)  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ ᐅᖃᖅᑏ. (ᑐᓵᔨᑎᒎᓕᖅᑐᖅ) ᒪᓕᒐᓕᐅᖅᑎᐅᖃᑎᒃᑳ ᖁᕕᐊᓇᖅᑯᖅ 

ᑲᑎᒃᑲᓐᓂᕋᑦᑕ ᓄᓇᕗᒻᒥᐅᓕᒫᓪᓗ ᓂᕈᐊᖅᑎᒋᓯᒪᔭᒃᑲ ᐱᓗᐊᖅᑐᒋᑦ, ᖁᔭᓐᓇᒦᖅᑲᒃᑲ. ᐃᖃᓗᑦᑑᑦᑎᐊᕐᒥᐅᑦ 

ᑕᐃᒍᒪᔭᒃᑲ ᐅᐱᒋᔪᒪᔭᒃᑲ ᐃᓕᓴᕆᓗᒍ ᐃᓚᖓ ᓂᕈᐊᖅᑎᒋᓯᒪᔭᕋ ᐃᒪᓕ ᐊᖑᓛᓕᒃ, ᑖᓐᓇ ᐱᕋᑖᑦᑎᐊᓚᐅᕐᖓᑦ 

2021-ᒥᑦ ᐃᓐᔅᐸᐃᔪᒥᑦ ᐱᔾᔪᓯᐊᖑᔪᒥᒃ, ᓄᓇᖃᖅᑳᖅᑐᒥᓂᕐᓂᑦ ᐅᐱᒍᓱᒍᑕᐅᖃᑦᑕᖅᑐᓂᒃ ᐃᑲᔪᖅᑐᓂ 

ᐃᓄᖁᑎᒥᓂᒃ, ᐃᓅᖃᑎᒥᓂᒃ. 

 

ᐅᑉᐱᕐᓂᕐᒧᑦᑕᐅᖅ ᑐᕌᖓᔪᒥᒃ ᐱᔾᔪᓯᐊᓚᐅᕐᒥᒻᒪᑦ, ᐅᖃᐅᓯᖅᐳᑦ ᐃᓕᖅᑯᓯᖅᐳᑦ ᑐᓐᖓᕕᓪᓚᕆᒋᒐᑦᑎᒍ ᐃᒪᓕᐅᑉ 

ᓇᓗᓇᐃᖅᓯᒪᔭᖓ. ᐊᕙᑎᓂ ᐊᕐᕌᒍᓂ ᐃᓕᓴᐃᔨᐅᓯᓚᔪᖅ, ᐊᒻᒪᑦᑕᐅᖅ ᐃᓕᖅᑯᓯᓕᕆᓂᕐᒧᑦ ᐅᓂᒃᑳᖅᑎᐅᒋᓪᓗᓂ 

ᓇᒧᕈᓘᔭᖅ.  

 

ᑖᓐᓇ ᐊᖏᖅᓯᒪᓂᖃᑦᑎᐊᖅᑐᖅ ᐃᓄᐃᓐᓇᖅᑐᑦ ᐃᓕᓴᑎᑦᑎᓂᕐᒥᓂᒃ ᐊᓯᒥᓂᒃ, ᑖᓐᓇ ᐅᐱᒋᓚᐅᕐᓚᕗᑦ ᐃᒪᓕ 

ᐊᖑᓛᓕᒃ. ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ, ᐊᑎᖁᑎᖃᕈᓐᓃᑕᐃᓐᓇᖅᑰᕋᒪ. ᑲᔪᓯᓗᑕ. ᐅᖃᐅᓯᒃᑯᑦ 

ᐊᐱᖅᑯᑎᒃᓴᑦ, ᒪᓕᒐᓕᐅᖅᑎ ᓇᑦᓯᓕᖕᒧᑦ ᒥᔅᑕ ᕿᓐᖑᖅ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 1287 - 5(2): ᑕᕆᐅᕐᒥ ᐊᐅᓚᑦᑎᓂᖅ (ᕿᓐᖑᖅ) 

 

ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᖃᖅᑎᑦᓯᔩ, ᐊᐱᖅᑯᑎᖃᕈᒪᔪᖓ ᐊᕙᑎᓕᕆᔨᒃᑯᑦ ᒥᓂᔅᑕᖓᓄᑦ. ᑖᒃᑯᓂᖓ 

ᐱᔾᔪᖃᖅᖢᖓ ᐃᒪᕐᒥᐅᑕᖅ ᒥᒃᓵᓄᑦ.  

 

ᐅᖃᖅᑎᑦᓯᔩ, ᐃᖅᑲᐅᒪᔪᒃᓴᐅᕗᖅ ᒥᓂᔅᑕ ᑖᒻᓇ ᐊᑕᐅᓯᖏᓪᓗᒍ ᐊᐱᖅᑯᑎᖃᕐᕕᖃᓕᕋᑉᑯ ᑖᑉᑯᐊ ᐃᒪᑯᑎᑉᑎᓐᓂ 

ᑕᒫᓂ ᓇᑦᑎᓕᐅᑉ ᐃᓗᐊᓂ ᐊᕐᕖᑦ ᑐᖁᕋᖅᑐᕕᓂᐅᒻᒪᑕ. ᐅᖃᖅᑎᑦᓯᔩ, ᑖᓐᓇ ᖃᐅᔨᒪᑦᑎᐊᖅᑐᖅ ᓇᓗᓇᖏᑦᑐᖅ 

ᒥᓂᔅᑕ ᑕᐃᒻᓇ ᑐᓴᐅᒪᓐᓇᖅᑐᒃᑰᖅᑎᓪᓗᒍ ᓄᓇᕗᑦ ᐃᒪᕐᒥᐅᑕᓕᕆᔨᖁᑎᖏᑦᑕ ᐃᓗᐊᓂ ᐅᖃᐅᓯᐅᒪᖕᒪᑦ. ᑖᓐᓇᓗ 

ᒫᓐᓇ ᖃᓂᑦᑐᒃᑯᑕᐅᖅ ᑐᓴᐅᒪᔭᐅᓕᖅᑐᖅᑕᐅᖅ ᑕᓗᕐᔪᐊᖅ ᖃᓂᖓᓂ ᐊᕐᕕᖕᒥᒃ ᑐᖁᖓᔪᖃᖅᓯᒪᖕᒪᑦ.  

 

ᑖᒻᓇ ᐱᕙᓪᓕᐊᔪᑎᒍᑦ ᑕᒪᓐᓇᖅᑎᓪᓗᒍ ᖁᓕᕐᓗ ᐊᑕᐅᓯᕐᓘᒋᔭᐅᓕᖅᑯᖅ ᐊᕐᕕᒃ ᑖᓐᓇ ᑐᖁᖓᔪᕕᓂᖅ 

ᓇᓗᓇᐃᖅᑕᐅᓯᒪᓪᓗᓂ ᑕᐅᕙᓂ ᑕᕆᐅᒥ, ᑕᕆᐅᑉ ᖃᓂᖓᓂ ᐋᑦᑑᕝᕙ 2020-ᖑᑎᓪᓗᒍ.  

ᒥᓂᔅᑕ ᓇᓗᓇᐃᖅᓯ ᑐᑭᓯᒃᑲᐃᔪᓐᓇᖅᐸ ᐱᓕᕆᕝᕕᒋᔭᖏᓪᓗ ᑖᒻᓇ ᓇᓗᓇᐃᖅᑐᒐᐅᓯᒪᔪᖅ ᑖᒃᑯᓄᖓ 

ᐃᖢᐊᖏᑦᑐᔭᖅᓯᒪᔪᓄᑦ ᐊᕐᕕᕐᓄᑦ ᑐᖁᖓᔪᕕᓂᕐᓄᑦ, ᖃᓄᐃᑦᑑᓕᕆᐊᖓ? ᖁᔭᓐᓇᒦᒃ, ᐅᖃᖅᑏᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᐱᒋᐊᓚᐅᖅᑳᕐᑎᓐᓇᑎ ᒥᓂᔅᑕ, ᓇᓗᓇᐃᔭᕈᒪᑐᐃᓐᓇᖅᐳᖓᐃᓛᒃ ᑖᒃᑯᐊ ᓈᓴᐅᑎᓕᒃ 4 

ᐊᒻᒪᓗ 5 ᖄᖏᓵᕋᒃᑭᑦ ᐅᔾᔨᕈᓱᖅᑰᔨᕗᓯ. ᑭᓯᐊᓂ ᑖᒃᑯᐊ ᐱᑕᖃᓐᖏᑎᓪᓗᒋᒃ ᖄᖏᓵᕋᒃᑭᑦ, ᓇᓗᓇᐃᖏᑦᑐᖅ 

ᖃᐅᑉᐸᑦ ᑖᒃᑯᐊ ᑲᔪᓯᑦᓯᐊᕈᓐᓇᕐᓂᐊᖅᑐᑦ. 

 

ᒥᓂᔅᑕᐅᔪᖅ ᐊᕙᑎᓕᕆᓂᕐᒧᑦ, ᒥᓂᔅᑕ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ. ᐄ, ᐅᖃᖅᑏ ᐊᐅᓚᔨᑦᓯᐊᖅᑐᖓ ᑖᓐᓇ ᒪᓕᒐᓕᐅᖅᑎ ᐊᐱᖅᓱᓚᐅᕐᖓᑦ 

ᑕᐃᒃᑯᐊ ᐊᕐᕖᑦ ᑐᖁᖓᔪᑦ ᓇᓂᔭᐅᓚᐅᕐᒪᑦ ᑕᐅᕙᓂᕐᔪᐊᖅ ᐃᓛᒃ, ᑰᒑᕐᔪᒃ ᓴᓂᐊᓂ. ᑖᓐᓇ ᓄᑖᒥᒃ 

ᑐᓴᒐᒃᓴᖃᖏᑦᑐᖓ ᑖᓐᓇ ᒥᒃᓵᓄᑦ. ᐃᓱᒪᒋᔭᐅᓚᐅᕐᒪᑕ ᐊᕐᓗᓄᒎᖅ ᑐᖁᑕᐅᓚᐅᕐᒪᑕ ᐊᒻᒪ ᑕᐃᓐᓇᒃᑕᐅᖅ 

ᓇᓂᔭᐅᔪᖅ ᑕᓗᕐᒧᐊᓂ ᐃᒻᒪᖄᑦᑕᐅᖅ ᐋᕐᓗᓄᑦ ᑐᖁᑕᐅᓯᓐᓇᕆᐊᖃᖅᑐᒃᑕᐅᖅ. ᑕᒫᓂ ᓄᓇᕘᑦ ᐃᓗᐊᓂ ᑖᒃᑯᐊ 

ᐋᕐᕖᑦ ᐊᒥᓱᖑᖅᐸᓪᓕᐊᕋᐅᔭᕐᒪᑕ ᐃᒻᒪᖄᖅ ᐊᒥᓲᓂᖅᓴᓂᒃ ᐊᕐᑕᕐᕕᕐᓂᒃ ᑐᖂᑦᓯᑕᕐᓂᖅ.  

 

ᐃᒪᕐᒥᐅᑕᓕᕆᔨᒃᑯᑦ ᒐᕙᒪᑐᖃᒃᑯᑦ ᑖᓐᓇ ᑲᒪᒋᒻᒪᒋᑦ ᐃᒪᕐᒥᐅᑕᑦ, ᑖᒃᑯᐊ ᐊᕐᕖᑦ ᐃᒪᕐᒥᐅᑕᐅᒻᒪᑕ ᑲᒪᒋᔭᐅᒻᒪᑕ 

ᐃᒪᕐᒥᐅᑕᓕᕆᔨᒃᑯᓐᓂᑦ. ᑭᓯᐊᓂ ᐱᓕᕆᖃᑎᒌᑦᑕᖅᑕᕗᑦ ᑖᒃᑯᐊ ᐃᒪᕐᒥᐅᑕᓕᕆᔩᑦ ᒥᒃᓵᓄᑦ ᐱᔾᔪᑎᒋᓪᓗᒋᑦ. 

ᑭᓯᐊᓂ ᒫᓐᓇᒧᑦ ᓄᑖᒥᒃ ᑐᓴᒐᒃᓴᖃᖏᑦᑐᖓ ᑖᒃᑯᐊ ᖃᓄᖅ ᑐᖁᓚᐅᕐᓂᕐᒪᖔᑖ ᑖᒃᑯᐊ ᐊᕐᕖᑦ. 

 

ᑭᓯᐊᓂ ᑖᓐᓇ ᐃᓚᒋᐊᒃᑲᓐᓂᕐᓗᒍ ᑭᓇᒥᐊᖅ ᓄᓇᕗᒻᒥᐅᑕᖅ ᓇᓂᓯᒃᐸᑦ ᓂᕐᔪᑎᒥᒃ ᐋᓐᓂᐊᖅᑑᔭᖅᐸᑦ ᐅᕝᕙᓘᕝᕙ 

ᐋᓐᓂᐊᓱᖏᓐᓂᖅᐸᒍ. ᑖᓐᓇ ᐃᓚᖓ ᐆᒪᔪᓕᕆᔨᒃᑯᓐᓄᑦ ᐊᔾᔭᕐᓗᒍ ᑖᓐᓇ ᐊᔾᔨᐅᖏᑦᑑᔭᖅᑐᖅ ᐅᕝᕙᓘᕝᕙ 

ᐊᓐᓂᐊᖅᑑᔭᖅᑐᖅ, ᑕᐃᑯᖓ ᐊᐅᓪᓚᖅᑎᑕᐅᓗᓂ ᖃᐅᔨᓴᖅᑕᐅᒐᔭᖅ ᑖᓐᓇ ᐊᓐᓂᐊᕐᓂᖃᓚᐅᕐᒪᖔᖅ ᑖᓐᓇ 

ᓂᕐᔪᑎ, ᓱᓇᒥᐅᒐᓗᐊᖅᐸ. ᒪ’ᓇ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑏᑦ ᐊᐱᖅᑯᑎᖕᓄᑦ, ᒥᔅᑕ ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᑖᑉᑯᐊ ᑐᑭᓯᓐᓇᖅᓯᒋᐊᒃᑲᓗᐊᖅᑎᓪᓗᒍ ᓯᕗᓪᓕᖅᐹᖅ ᐊᐱᖅᑯᑎᒋᔭᕋ ᑖᒻᓇ 

ᑐᒡᓕᕆᓂᐊᖅᑖ ᐃᓚᒋᐊᕈᑎᒋᔭᕋ, ᖃᑉᓗᓈᑑᑉᓗᒍ ᑐᑭᓯᓐᓇᖅᓯᑦᑎᐊᕐᓂᐊᕋᑉᑯ. 

 

(ᑐᓵᔨᑎᒎᓕᖅᑐᖅ) ᑕᒪᓐᓇ ᐊᕐᕌᓂ ᒪᓕᒐᓕᐅᕐᕕᖕᒥ ᓂᓪᓕᐅᑎᕆᒐᒃᑯ ᑖᓐᓇ ᒥᓂᔅᑕ ᐊᐱᕆᓚᐅᖅᓯᒪᔭᕋ ᑖᒃᑯᐊ 

ᐱᓕᕆᕕᖏᑦ ᖃᓄᖅ ᐃᖅᑲᓇᐃᔭᖃᑎᖃᕐᒪᖔᖅ ᓄᓇᕗᒻᒥ ᐳᐃᔩᑦ ᑲᑎᒪᔨᖏᓐᓄᑦ. ᑖᓐᓇᖃᐃ ᒥᓂᔅᑕᕆᔭᐅᔪᖅ 

ᓇᓗᓇᐃᖅᓯᔪᓐᓇᖅᐳᖅ ᐅᒡᓗᒥ ᑕᒪᓐᓇ ᖃᓄᐃᓕᖓᓕᕐᒪᖔᑦ? ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᖁᔭᓐᓇᒦᒃ, ᒥᓂᔅᑕ ᐊᕙᑎᓕᕆᔨᒃᑯᓐᓄᑦ ᒥᔅᑕ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ: ᖁᔭᓐᓇᒦᒃ ᐅᖃᖅᑎ. ᐅᖃᖅᑏ, ᓄᑖᕐᓂᑦ ᑐᓴᒐᒃᓴᓂᒃ ᐱᑕᖃᓐᖏᒻᒥᔪᖓ ᑭᓯᐊᓂ 

ᐃᖅᑲᓇᐃᔭᖃᑎᒋᖃᑦᑕᖅᑐᕗᑦ ᑕᐃᒃᑯᐊ ᑲᑎᒪᔩᑦ ᐊᑦᑕᓇᓐᖏᒃᑲᓗᐊᕐᒪᖔᑦ ᑖᒃᑯᐊ ᑕᕆᐅᕐᒥ ᐱᕙᓪᓕᐊᔪᑦ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ, ᐊᐃᑉᐹᓃᖔᕐᒪᑦ ᓯᕗᓪᓕᖅᐹᕆᓕᕐᓗᒍ ᐃᓚᒋᐊᕈᑎ, ᐊᐱᖅᑯᑎᖏᓐᓄᑦ ᒥᔅᑕ ᕿᕐᖑᖅ. 

 

ᕿᕐᖑᖅ: ᖁᔭᓐᓇᒦᒃ ᐅᖃᖅᑎᑦᑎᔩ (ᑐᓵᔨᑎᒍᑦ) ᑕᒪᓐᓇ ᑭᖑᓕᕐᒥ ᓂᓪᓕᐅᑎᒋᒐᒃᑯᑦ ᒪᓕᒐᓕᐅᕐᕕᒻᒥ ᒥᓂᔅᑕ 

ᐅᖃᓚᐅᖅᓯᒪᔪᖅ ᐅᖃᓪᓚᖃᑎᒋᖃᑦᑕᖅᓯᒪᔭᖏᒡᒎᖅ ᑲᓇᑕᐅᑉ ᒐᕙᒪᒃᑯᖏᑦ ᐱᔾᔪᑎᒋᓪᓗᒋᒃ ᒪᑯᐊ ᑕᕆᐅᕐᒥ 

ᐊᕙᑎᖓᓐᓃᑦᑐᑦ ᐱᖁᑎᕐᔪᐊᕐᓗ, ᑖᓐᓇᖃᐃ ᒥᔅᑕᕆᔭᐅᔪᖅ ᐅᓪᓗᒥ ᖃᓄᐃᑦᑐᒥᒃ ᓄᑖᕐᓂᒃ ᐱᑕᖃᓕᕐᒪᖔᑦ 

ᓇᓗᓇᐃᖅᓯᔪᓐᓇᖅᐸ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. ᖁᔭᓐᓇᒦᒃ, ᒥᓂᔅᑕᐅᔪᖅ ᐊᕙᑎᓕᕆᓂᕐᒧᑦ ᒥᔅᑕ ᓴᕕᑲᑖᖅ. 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᓇ ᓂᓪᓕᐅᑎᒋᔪᓐᓇᖅᑕᕋ 

ᐊᔾᔨᒋᓐᖏᑕᕋᓗᐊᖓᖃᐃ? ᑲᓇᑕᐅᑉ ᒐᕙᒪᒃᑯᖏᓐᓂᒃᑯᐊ ᐃᖅᑲᓇᐃᔭᖃᑎᒋᖃᑦᑕᖅᑕᕗᑦ ᑕᒪᒃᑯᐊ ᐱᖁᑎᕐᔪᐊᑦ 

ᐱᖁᑎᒋᓪᓗᒋᑦ, ᐱᕙᓪᓕᐊᔪᑦ ᓄᓇᕗᑦ ᐃᓗᐊᓂ ᓄᑖᓂᒃ ᑐᓴᒐᒃᓴᖃᓕᕈᒪ ᑖᓐᓇ ᒪᓕᒐᓕᐅᖅᑎ 

ᓇᓗᓇᐃᖅᓯᕕᒋᓛᖅᑕᕋ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᒃᓴᐃᑦ. ᒪᓕᒐᓕᐅᖅᑎ ᐊᕐᕕᐊᑦ ᐅᐊᖕᓇᖓᓄᑦ ᑎᑭᕋᕐᔪᐊᒥᓗ ᒥᔅᑕ 

ᒪᐃᓐ. 

 

ᐊᐱᖅᑯᑦ 1288 - 5(2): ᐋᓐᓂᐊᕕᓕᐊᕈᔾᔨᓂᖅ ᒫᓂᑑᐸᒧᑦ (ᒪᐃᓐ) 

 

ᒪᐃᓐ: ᒪᑦᓇ ᐅᖃᖅᑎᑦᑎᔩ. ᐅᖃᖅᑎᑦᓯᔩᑦ ᐊᐱᖅᕼᐅᑎᖅᕼᐊᖃᖅᑐᖓ ᐅᑉᓗᒥ ᐋᓐᓂᐊᖅᑕᑲᐃᓕᑎᑦᓯᔨᒃᑯᑦ 

ᒥᓂᔅᑕᖓᓐᓄᑦ ᑐᕌᖅᑐᓂᒃ. ᐅᖃᖅᑎᑦᓯᔩ ᑕᐃᒪ ᑭᕙᓪᓕᕐᒥᐅᑕᑎᒍᑦ ᑕᐅᓄᖓ ᒫᓂᑑᕙᒧᑦ ᐱᓚᑦᑕᐅᒋᐊᖃᓕᕌᖓᑉᑕ 

ᐅᕝᕙᓘᓐᓃᑦ ᑕᑯᔭᐅᒋᐊᖃᓕᕌᖓᑦᑕ ᐃᖢᐊᖅᓴᐃᒧᑦ ᐊᐅᓪᓚᕋᔪᑉᑲᑉᑕ.  

 

ᑕᒪᓐᓇ ᐃᕼᐅᒫᓗᓇᖅᑐᖅ ᒫᓐᓇ ᒫᓂᑑᕙᐅᑉ ᐃᓗᐊᓂ ᐊᑐᒐᐅᔪᖅ ᓄᕙᕐᓇᕐᔪᐊᖅ ᐱᒡᔪᑎᒋᑉᓗᒍ ᐱᕙᓪᓕᐊᔪᑎᒍᑦ 

ᑐᕼᐊᕐᓇᖅᕼᐃᒪᓕᕐᒪᑦ ᐅᑯᐊᒎᖅ ᒫᓂᑑᕙ ᐃᓗᐊᓂ ᐋᓐᓂᐊᖅᑲᐃᓕᒪᑎᑦᑎᔾᔪᑎᖏᑦ, ᐋᓐᓂᐊᖅᑕᐃᓕᒪᔾᔪᑎᖏᑦ 

ᒫᓂᑑᕙᐅᑉ ᐊᒥᒐᒃᕼᐃᒡᒐᓕᕆᕐᒪᑕᒎᖅ ᐃᒡᓕᕐᓂᒃ ᖃᑉᓗᓈᑎᑐᑦ Intention Care Unit beds ᐃᒡᓕᕐᓂᑦ 

ᐊᒥᒐᖅᕼᐃᔪᖃᖅᕼᐅᓂ ᐱᓕᕆᔨᓂᒡᓘᓐᓃᑦ ᓇᔭᖑᐊᕐᓂᒃ ᐃᖢᐊᖅᕼᐃᔨᓂᒡᓘᓐᓃᑦ ᐊᒥᒐᖅᖠᓂᖅᖢᑎᒃ 

ᓄᕙᒡᔪᐊᓂᖃᖅᑐᑦ ᐊᒥᓲᓗᐊᕐᓂᖏᑦ ᐱᔾᔪᑎᒋᑉᓗᒋᑦ.  

 

ᐊᒻᒪᓗᒎᖅ ᐱᓚᑦᑕᐅᔭᕆᐊᓖᒃ ᑭᖑᕙᕆᐊᖅᕼᐃᒪᖕᒪᑕ ᑕᖅᑭᓄᑦ ᐊᒥᕼᐅᓄᑦ ᒫᓂᑑᕙᐅᑉ ᐃᓗᐊᓂ ᐊᒻᒪᓗ 

ᐅᖃᖅᑎᑦᓯᔩᑦ ᐊᐅᓪᓚᖅᑎᑕᐅᒋᐊᖃᖅᕼᐃᒪᓕᕐᒪᑕᐃᓛᒃ ᒫᓂᑑᐸᒥᐅᑦ ᐊᕙᑎᑦ ᐅᖓᑖᓂᕼᐃᐅᖅᑐᑦ ᑕᒫᓂ 2 

dozen ᒫᓂᑑᐸᓂᐅᑕᐅᒐᓗᐊᐃᑦ ᓄᕙᕐᓇᕐᔪᐊᖃᖅᑐᑦ ᐊᓐᑎᐅᕆᔪᒧᑦ ᐊᐅᓪᓚᖅᑎᑕᐅᕼᐃᒪᓕᕐᒪᑕ ᐅᑯᐊ ᐃᒡᓖᑦ 

ᐊᒥᒐᖅᕼᐱᓗᐊᕐᓂᖏᑦ ᐱᔾᔪᑎᒋᑉᓗᒋᑦ.  

 

ᑕᒪᓐᓇ ᑭᕙᓪᓕᕐᒥᐅᑕᐅᒃᕼᐅᓂ ᐃᕼᐅᒫᓗᓇᕐᒪᑦ ᐊᐱᖅᕼᐅᑎᒋᕼᐅᐊᓕᖅᐸᕋ ᒥᓂᔅᑐᒧ ᑕᒪᓐᓇ ᓄᕙᕐᓇᕐᔪᐊᖃᕐᓂᖅ 

ᒫᓂᑑᐸᐅᑉ ᐃᓗᐊᓂ ᑕᑯᑉᓗᒍ ᖃᓄᖅ ᐊᕼᐃᐊᕐᖑᖅᑎᕆᕼᐃᒪᒻᒪᖔᑕ ᐋᓐᓂᐊᖅᑕᐃᓕᑎᑦᓯᔨᒃᑯᑦ ᐅᑯᐊ 

ᐊᐅᓪᓚᖅᑕᕆᐊᓖᑦ ᑕᐅᓄᖓ ᒫᓂᑑᐸᒧᑦ ᑕᑯᑉᓗᒋᑦ ᖃᓄᖅ ᐊᔾᔭᕈᖅᑎᕇᕼᐃᒪᕙᑦᑦ, ᖃᓄᖅ ᐊᓯᔾᔩᕼᐃᒪᕙᑦ 

ᒫᓐᓇᒧᑦ ᑎᑭᖦᖢᒍ? ᒪᑦᓇ ᐅᖃᖅᑎᑦᓯᔩ.  

 

ᐅᖃᖅᑎ: ᖁᔭᓐᓇᒦᒃ. ᖁᔭᓐᓇᒦᒃ ᒥᓂᔅᑕᐅᑉ ᐋᓐᓂᐊᖅᑕᐃᓕᓕᕆᔨᒻᒧᑦ ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ ᐅᖃᖅᑎᑦᓯᔩᒃ. ᖁᔭᓐᓇᒦᒡᓗ ᑕᒪᑐᒥᖓ ᐅᖃᖅᑎᑦᓯᔩ ᑕᒪᓐᓇ 

ᓄᕙᔾᔪᐊᕐᓂᖅ ᑎᑭᓚᐅᖅᑎᓪᓗᒍ ᑕᒪᒃᑯᐊ ᐋᓐᓂᐊᖅᑕᐃᓕᒪᔪᓕᕆᓂᕐᒧᑦ ᐋᓐᓂᐊᖅᑐᓂᓛᒃ ᖃᐅᔨᓴᖅᑕᐅᔭᕆᐊᓖᓪᓗ 

ᐱᓕᕆᐊᕆᔭᐅᓯᒪᐃᓐᓇᕐᒪᑕ ᖃᐅᔨᓴᖅᑕᐅᖏᓐᓇᓕᖅᖢᑎᒃ ᓇᓕᐊᒃ ᐊᐅᓪᓚᒻᒪᕆᒋᐊᖃᖅᐸ, ᓇᓕᐊᒃ 

ᖃᐅᔨᓴᖅᑕᐅᓂᖅ ᑕᒫᓂ ᓄᓇᕗᑦ ᐃᓗᐊᓂ ᐱᓕᕆᐊᖑᔪᓐᓇᖅᐸ, ᓱᓇ ᑭᖑᕙᕆᐊᕈᓐᓇᖅᐸ? ᓱᓇᓗ 

ᑭᖑᕙᕆᐊᕐᓂᖅ ᐊᔪᖅᐸ? ᑕᒪᓐᓇ ᓱᓕ ᑲᔪᓯᔪᖅ ᑕᐃᑲᓂ ᑭᕙᓪᓕᕐᒥ, ᒫᓂᑑᕙᒥ ᑕᒪᑐᒥᖓ ᓄᕙᔾᔪᐊᕐᓂᕐᒥᑦ 

ᐱᓕᕆᐊᖃᓪᓚᑦᑖᓕᖅᑎᒡᓗᒋᓂᓛᒃ ᖁᑦᑎᑦᓯᓯᒪᑎᒡᓗᒍᓗ.  

 

ᑕᒪᓐᓇ ᓄᕙᒡᔪᐊᕐᓇᖅ ᑕᐃᑲᓂ, ᑕᒪᒃᑯᐊ ᐋᓐᓂᐊᖅᑕᐃᓕᒪᔪᓕᕆᔨᔭᕗᑦ ᑕᒪᒃᑯᓂᖓ ᑲᒪᖃᑦᑕᖅᑐᑦ 

ᐋᓐᓂᐊᕐᕕᓕᐊᕆᐊᖃᖅᑐᓂᑦ ᓄᓇᕗᑦ ᓯᓚᑖᓄᑦ ᒫᓐᓇ ᐅᖃᐅᓯᕆᔭᑦᑎᓐᓂᒃ ᒫᓂᑑᕙᒧᑦ. ᑖᒃᑯᐊ ᐃᓛᒃᑯᑦ 

ᐊᑕᐅᓯᒃᑰᓈᖅᖠᖅᑐᒋᑦ ᖃᐅᔨᓴᖅᑕᐅᖃᑦᑕᖅᑐᑦ, ᐃᓄᒃ ᖃᐅᔨᓴᖅᑕᐅᒍᓂ ᐊᐅᓪᓚᕆᐊᖃᒻᒪᕆᑉᐹ 

ᐊᐅᓪᓚᕆᐊᖃᖅᐸᓪᓗ ᑕᐃᑲᓂ ᑲᒪᒋᔭᐅᔭᐅᔪᓐᓇᖅᐸ ᐅᕝᕙᓘᕝᕙ ᐊᓯᐊᓂ ᑲᒪᒋᔭᐅᔪᓐᓇᖅᐸ? ᑕᒪᒃᑯᓂᖓ 

ᑕᒪᕐᒥᓗᒃᑖᖅ ᖃᐅᔨᓴᑦᓯᐊᓚᐅᖅᑐᒋᑦ ᐃᓛᒃᑰᓈᖅᖠᖅᑐᒋᑦ ᐱᓕᕆᐊᖑᔪᖅ ᒫᓐᓇ ᐅᖃᖅᑎᑦᓯᔩ. ᐱᔭᕆᐊᓖᑦ ᑭᓯᐊᓂ 

ᐊᒻᒪ ᑕᐅᓇᓂ ᑲᒪᒋᔭᐅᔪᓐᓇᑦᓯᐊᕐᓂᖏᑦ ᒥᒃᓵᓄᑦ ᖃᐅᔨᓴᑦᓯᐊᓚᐅᖅᑐᑎᑦ ᑭᓯᐊᓂ ᑲᔪᓯᒋᐊᖃᖅᑕᖅᑐᑦ ᑕᒪᑐᒥᖓ 

ᐅᖃᖅᑎᑦᓯᔩ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑎ ᐊᐱᖅᑯᑎᖕᓄᑦ, ᒥᔅᑕ ᒪᐃᓐ. 



ᕿᑎᖅᑰ, ᒪᐃ 27, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

16 

 

ᒪᐃᓐ: ᒪᑦᓇ ᐅᖃᖅᑎᑦᓯᔩ. ᒪᑦᓇ ᒥᓂᔅᑐ. ᐄ, ᑕᒪᒃᑯᐊ ᑕᑯᔭᐅᒋᐊᖃᒡᓚᕆᑦᑐᑦ ᑭᓯᒥ ᕼᐃᕗᓪᓕᐅᑎᑕᐅᑦᑕᖅᖠᒃᑐᒋᑦ 

ᐃᓛᒃ ᑐᑭᓯᓱᐅᒪᔭᒃᑯᓂᓛᒃ, ᑐᑭᓯᓐᓇᒃᓯᐊᖅᑐᖅ ᑕᒪᓐᓇ ᒥᓂᔅᑐ ᐅᖃᐅᕼᐃᕆᔭᖓ. ᑭᕼᐃᐊᓂ 

ᓂᕆᐅᒋᔭᐅᓐᖏᑦᑐᓂᒃ, ᓂᕆᐅᓇᓐᖏᑦᑐᖅ ᑐᐊᕕᕐᓇᖅᑐᑦ ᕼᐊᖅᑭᐊᓚᕐᔪᐊᕼᐅᕐᒪᑕ ᖃᐅᔨᒪᓗᑉᑖᕋᑉᑕ. ᑕᐃᒪ 

ᐊᐱᖅᕼᐅᑎᕈᐊᓕᖅᐸᕋ ᑕᒪᓐᓇ ᒥᓂᔅᑕᒧ ᑐᕕᕐᓇᖅᑐᑕᖃᕋᔭᓂᖅᐸᑦ ᑭᕙᓪᓕᕐᒥᐅᑕᕐᒥᑦ, ᐊᕐᕕᐊᕐᒥᐅᑕᐅᓇᔭᖅᑐᖅ 

ᐆᒃᑑᑎᒋᓗᒍ ᐊᐅᓪᓚᖅᑎᑕᐅᒋᐊᖃᓕᕋᔭᕐᓂᖅᐸᑦ ᑎᖕᒥᕼᐆᒃᑯᑦ medivac-ᑯᑦ ᑐᐊᕕᕐᓇᖅᑑᓗᓂ 

ᐋᓐᓂᐊᖅᑎᐊᓕᑎᑦᓯᔨᒃᑯᑦ ᐸᕐᕆᐊᖅᕼᐃᒪᕙᑦ ᒫᓂᑑᕙᒨᓐᖏᑦᑐᖅ ᐃᑯᖓᖅᖠᖅ ᓴᔅᑳᑦᓱᐊᒧᒡᓘᓐᓃᑦ ᐅᕝᕙᓘᓐᓃᑦ 

ᐋᓐᓂᐊᑎᐅᕆᔪᒻᒧᖅᖠᖅ ᐊᕼᐃᐊᓄᖅᖠᖅ ᑐᕌᖅᑎᑕᔫᓪᓗᐊᓕᕋᔭᕐᓂᖏᑦᑕ ᒥᕼᐋᓄᑦ ᐸᕐᓇᐃᖅᕼᐃᒪᕙᑦ 

ᐋᓐᓂᐊᖅᑕᐃᓕᑎᑦᓯᔨᒃᑯᑦ? ᐅᖃᖅᑎᑦᑎᔩ ᐊᐱᖅᑯᑎᒋᕙᕋ ᑕᒪᓐᓇ ᒪᑦᓇ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᐋᓐᓂᐊᖅᑕᐃᓕᓕᕆᓂᕐᒧᑦ, ᒥᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᐄ. ᑕᐃᒪᓐᓇ ᐸᕐᓇᑦᓯᒪᔪᒍᑦ. ᑖᓐᓇᐃᓛᒃ ᑐᐊᕕᕐᓇᖅᑐᒧᑦ 

ᐊᐅᓪᓛᓪᓚᒋᐊᖃᓕᕐᓂᖅᐸᑦ ᓇᒧᑦ ᐱᓕᕆᐊᖑᑦᓯᐊᖑᓐᓂᖅᓴᐅᔪᓐᓇᖅᐸ, ᓇᒧᑦ ᐱᐊᓚᓂᖅᐹᒥ ᐱᑎᑦᑐᓐᓇᖅᐸ ᐊᒻᒪ 

ᐃᑲᔪᖅᑕᐅᑦᓯᐊᖑᓐᓂᖅᐹᖑᔪᓐᓇᖅᐸ ᑕᒪᓐᓇ ᖃᐅᔨᓴᖅᑕᐅᖏᓐᓇᖃᑦᑕᖅᑐᖅ ᐅᖃᖅᑎᑦᑎᔩ. ᐅᐃᓂᐹᒡᒨᕐᓂᖅ 

ᐊᔪᖅᐸᑕ ᓇᒧᑦ ᐱᓇᔭᕐᓂᖏᓐᓂ ᑕᒪᒃᑯᐊ ᐱᓕᕆᐊᖑᓯᑲᐅᑎᒋᐊᖃᑦᑕᖅᑐᖅ ᖃᓄᐃᑦᑐᖃᕌᖓ ᑕᒪᒃᑯᐊ ᐊᐱᖅᑯᑏᑦ 

ᑕᕝᕙ ᐊᐱᖅᓱᖅᑕᐅᓯᑲᐅᑎᒋᖃᑦᑕᖅᑐᑦ ᐅᖃᖅᑎᑦᑎᔩ. ᓇᒧᖑᓇ ᐊᐅᒡᓚᕐᓂᐊᖅᑐᖅ, ᓇᒥ 

ᐱᓕᕆᐊᖑᓂᑦᓯᐊᖑᓐᓂᖅᐹᖑᔪᓐᓇᖅᐸ ᐊᐅᓪᓚᖅᑎᑕᐅᔭᕆᐊᓕᒃ. ᖁᔭᓐᓇᒦᒃ ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᐸᐃᑉᐹᓐᓂᒃ ᐊᒻᒪᓗ ᑭᖑᓪᓕᖅᐹᕆᓕᕐᓗᒍᓗ ᐃᓚᒋᐊᕈᑏᑦ ᐊᐱᖅᑯᑎᖕᓄᑦ, ᒥᔅᑕ ᒪᐃᓐ. 

 

ᒪᐃᓐ: ᒪᑦᓇ ᐅᖃᖅᑎᑦᓯᔩ. ᒪᑦᓇ ᒥᓂᔅᑐ. ᑭᖑᓪᓕᖅᐹᒥᒃ ᐊᐱᖅᑯᑎᒋᓕᖅᐸᕋ ᑕᒪᓐᓇ ᐊᑐᖅᑕᐅᕼᐃᒪᓕᕐᒪᖔᖅ 

ᒫᓂᑑᐸᐅᑉ ᕼᐃᓚᑖᓄᑦ ᐃᓛᒃ ᐊᕼᐃᐊᓄᑦ ᐊᐅᓪᓚᖅᑎᑕᐅᕼᐃᒪᔪᖅᑕᐊᓕᕐᒪᖔᖅ ᑭᕙᓪᓕᕐᒦᓐᖔᖅᕼᐃᒪᔪᒥᒃ 

ᑐᐊᕕᕐᓇᖅᑑᓂᕋᖅᑕᐅᕼᐃᒪᔪᒥᒃ, ᐋᓐᓂᐊᕆᔪᒧᓪᓘᓐᓃᑦ ᓴᔅᑳᑦᓱᐊᒧᓪᓘᓐᓃᑦ ᐊᐅᓪᓚᖅᑎᑕᐅᔪᖃᖅᕼᐃᒪᓕᕐᒪᖔᑦ 

ᒥᓂᔅᑕ ᓇᓗᓇᐃᖅᕼᐃᔫᓪᓗᐊᖅᐸ? ᒪᑦᓇ ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᐋᓐᓂᐊᖅᑕᐃᓕᒪᔪᓕᕆᓂᕐᒧᑦ ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ ᐅᖃᖅᑎᑦᓯᔩᒃ. ᑕᐃᒪᓐᓇ ᐃᓗᓕᖅᑖᖅᑎᒋᔪᒥᑦ ᒫᓐᓇ ᑐᓴᖅᓯᒪᓐᖏᑦᑐᖓ 

ᐊᐅᓪᓚᖅᑎᑕᐅᓯᒪᔭᕆᐊᖃᓕᕐᒪᖔᖅ ᐅᐃᓂᐹᒃ ᐋᓐᓂᐊᕐᕕᖓᑦᑕ ᑕᐹᕐᓂᐊ ᑐᐊᕕᕐᓇᕐᓂᖓ ᐱᔾᔪᑎᒋᓪᓗᒍ ᑕᒡᕗᖓ 

ᐊᒃᑐᐊᔪᒥᒃ ᐊᐅᓪᓚᖅᑎᑕᐅᓯᒪᔪᖃᕐᓕᒪᖔᑦ ᑐᓴᐅᒪᓐᖏᑦᑐᖓ ᒫᓐᓇ ᐅᖃᖅᑎᑦᑎᔩ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᒃᑯᑦ ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᐊᒥᑦᑐᕐᒧᖅ, ᒥᔅᑐ ᖃᐃᕐᓂᖅ. 

 

ᐊᐱᖅᑯᑦ 1289 - 5(2): ᐊᒃᑐᐃᓂᐅᔪᑦ ᐋᓐᓂᐊᕕᓕᐊᕈᔾᔨᓂᕐᒧᑦ ᓄᕙᕐᓇᕐᔪᐊᖅ-19 ᐱᔾᔪᑎᒋᓪᓗᒍ 

(ᖃᐃᕐᓂᖅ) 

ᖃᐃᕐᓂᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᓱᖏᐅᖓᓐᖏᓐᓇᒃᑯᑦ ᓱᓕ. ᐅᖃᖅᑎᑦᑎᔩ, ᑕᐃᒪ ᐊᐱᖅᓱᕈᒪᖅᑲᐅᕙᕋ 

ᐋᓐᓂᐊᖃᖅᑕᐃᓕᒪᔪᓕᕆᔨᒃᑯᑦ ᒥᓂᔅᑕᖓᑦ ᑖᓐᓇ ᓄᕙᔾᔪᓇᐊᕐᓇᕐᓂᖏᓛᖅ ᐅᖃᐅᓯᒃᓴᑑᓐᖏᒃᑲᓗᐊᕐᒪᑦ ᑭᓯᐊᓂ 

ᐅᓗᕆᐊᓇᕐᓂᖓ ᓴᖅᑭᔮᕐᒪᑦ.  

 

ᐆᒪᒥᖓ ᓯᕗᓪᓕᖅᐹᒥᒃ ᐊᐱᕆᔪᒪᔭᕋ ᒥᓂᔅᑐ, ᖃᐅᔨᒪᕗᖃᐃ ᓇᐃᓴᐅᑎᑕᖃᖅᐳᑦ ᖃᔅᓯᑦ ᐆᒃᑑᑎᒋᓗᒍ ᐊᒥᑦᑐᕐᒥᐅᑦ 

ᓴᓂᕋᔭᕐᒥᐅᑦ ᐃᒡᓗᓕᖕᒥᐅᓪᓗ ᐋᓐᓂᐊᕐᕕᓕᐊᕋᓱᒃᑐᐃᑦ ᓄᖅᑲᖅᑎᑦᑎᓚᐅᕐᒪᖔᑖ ᑖᓐᓇ ᓴᖅᑭᓚᐅᖅᑎᓪᓗᒍ 

ᓄᕙᖕᓇᕐᔪᐊᖅ 19 ᑕᒫᓂ ᐃᖃᓗᖕᓂ, ᓇᐃᓴᐅᑎᑕᖃᖅᐸ ᖃᓄᑎᒋ ᐅᓄᖅᑑᑎᒋᖕᒪᖔᑕ ᓄᖅᑲᖅᑎᑦᑎᓚᐅᖅᑐᐃᑦ 

ᐋᓐᓂᐊᕕᓕᐊᕕᓕᐊᕋᓱᒃᑐᐃᑦ? ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᐋᓐᓂᐊᖅᑕᐃᓕᓕᕆᓂᕐᒧᑦ ᒥᔅᑐ ᑯᓱᒐᖅ. 

 



ᕿᑎᖅᑰ, ᒪᐃ 27, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ ᐅᖃᖅᑎᑦᓯᔩᒃ. ᖁᔭᓐᓇᒦᒡᓗ ᐊᐱᖅᓱᕐᒪᑦ ᑕᒪᑐᒥᖓ. ᐅᖃᖅᑎᑦᓯᔩ 

ᖃᐅᔨᒪᔪᖓ ᐊᒥᓱᑦ ᐊᐅᓪᓚᕆᐊᖃᓚᐅᖅᑑᒐᓗᐊᑦ ᑭᖑᕙᕆᐊᖅᑕᐅᓯᒪᔪᑦ ᖃᐅᔨᓴᖅᑕᐅᔾᔪᑎᒋᓇᔭᓚᐅᖅᑕᖏᑦ 

ᖃᑉᓗᓈᑉ ᓄᓇᖓᓐᓄᑦ ᓄᖅᑲᖅᑎᑕᐅᓯᒪᔪᖅᑕᖃᖅᑐᖅ ᑭᓯᐊᓂ ᓈᓴᐅᑎᒥᒃ ᖃᐅᔨᒪᓐᖏᑦᑐᖓ ᐅᖃᖅᑎᑦᓯᔩ. 

ᐃᒪᓐᓇ ᐊᒥᓲᑎᒋᔪᓂᒃ ᓄᖅᑲᖅᑎᑕᐅᔭᕆᐊᖃᓚᐅᕐᓂᖏᓐᓂᒃ ᓄᓇᕗᒻᒥ. ᖁᔭᓐᓇᒦᒃ ᐅᖃᖅᑎᑦᓯᔩᑦ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑏᑦ ᐊᐱᖅᑯᑎᖕᓄᑦ ᒥᔅᑐ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᓲᖃᐃᒻᒪ ᓈᓴᐅᑎᖃᓐᖏᑦᑐᖅ ᖃᖓᑦᑎᐊᖅ ᓴᖅᑭᓵᓚᐅᕐᒪᑦ. ᑕᐃᒪᓕ 

ᐅᓪᓗᒥᐅᔪᖅ ᓇᐃᓴᐅᑎᓂᒃ ᓴᖅᑭᑦᑐᖃᒃᑲᓐᓂᓐᖏᒻᒪᑦ ᒫᓐᓇ 22-ᖓᓃᒻᒪᑕᒎᖅ ᒫᓂ ᐃᖃᓗᖕᓂ. ᑕᐃᒪᓕᑭᐊᖅ 

ᒪᐅᖓ ᑕᒻᒫᑎᕐᕕᖕᒦᑎᓪᓗᒋᑦ ᑕᒫᑎᕐᕕᖕᒧᐊᕌᖓᒥᒃ ᖃᐅᔨᓴᖅᑕᐅᖃᑦᑕᖅᐹᑦ ᑕᒪᐅᓐᖓᖅᑐᐃᑦ ᐅᕝᕙᓘᓐᓃᑦ 

ᐊᐅᓪᓚᓚᐅᓐᖏᓐᓂᖏᓐᓂᒃ ᖃᐅᔨᓴᖅᑕᐅᕙᑦ ᐅᕝᕙᓘᓐᓃᑦ ᐊᖏᕐᕋᕈᑎᒃ ᖃᐅᔨᓴᖅᑕᐅᓂᕋᖃᑦᑕᖅᐸᑦ 

ᓄᕙᒡᔪᐊᕐᓇᒧᑦ 19-ᑖᓐᖏᒃᑲᓗᐊᕐᒪᖔᒃ ᓇᓕᐊᒃᑯᑦ ᐃᖏᕐᕋᕐᓂᖃᖅᐸᑦ ᐋᓐᓂᐊᖅᑕᐃᓕᒪᔪᓕᕆᔨᒃᑯᑦ ᑕᕝᕘᓇ? 

ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᐋᓐᓂᐊᖅᑕᐃᓕᓕᕆᔨᒃᑯᓐᓄᑦ ᒥᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ ᐅᖃᖅᑎᑦᓯᔩ. ᐅᖃᖅᑎᑦᓯᔩ ᑕᒪᓐᓇ ᓄᕙᒡᔪᐊᕐᓂᕐᒧᑦ 

ᐊᐅᓪᓚᕈᓐᓇᐃᓕᓯᒪᔪᑦ ᐊᒥᓲᖃᑦᑕᖅᓯᒪᖕᒪᑕ ᑭᓯᐊᓂ ᖃᐅᔨᒪᔪᖓ ᑕᒫᓂ ᐃᖃᓗᖕᓂ ᐊᒥᓱᓂᒃ 

ᐱᓕᕆᐊᖃᕈᓐᓇᖅᓯᖕᒪᑕ ᖃᓪᓗᓈᑦ ᓄᓇᖓᓐᓄᑦ ᐊᐅᓪᓚᕆᐊᖃᖃᑦᑕᓚᐅᖅᓯᒪᔫᒐᓗᐊᑦ ᑕᒫᓂᖔᖅ 

ᐱᓕᕆᐊᖑᖃᑦᑕᓕᕐᒪᑕ ᐊᔾᔨᓕᐅᖅᑕᐅᔪᑦ ᐊᒻᒪ ᐊᐅᖏᖅᓱᖅᑕᐅᔪᑦ ᑕᒪᒃᑯᐊ ᐊᒥᓱᑦ ᑕᒡᕙᓂ 

ᐱᓕᕆᐊᖑᖃᑦᑕᓕᖅᑎᓪᓗᒋᑦ ᐊᒥᓲᓐᖏᓐᓂᖅᓴᒻᒪᕇᑦ ᓄᓇᕗᑦ ᓯᓚᑖᓄᑦ ᐊᐅᓪᓚᕆᐊᖃᖃᑦᑕᖅᓯᒪᔪᑦ. ᑕᒡᕙᓂᓕ 

ᐅᖃᖅᑎᑦᓯᔩ ᐃᖃᓗᖕᓄᑦ ᑕᒻᒫᑎᕐᕕᖕᒦᑦᑐᓄᑦ ᐃᖢᖅᑭᓐᖏᑦᑐᖃᕋᔭᖅᐸᑦ ᑕᒪᒃᑯᐊᓗ ᓄᕙᒡᔪᐊᕐᓂᐅᑉ ᒥᒃᓵᓄᑦ 

ᐋᓐᓂᐊᕆᔭᖏᓐᓂᒃ ᓇᓗᓇᐃᖅᓯᒪᔪᖅᑕᖃᕆᐊᖏᑦᑕᕌᖓᑕ ᑕᒪᒃᑯᐊ ᖃᐅᔨᓴᖅᑕᐅᖃᑦᑕᖅᑐᑦ ᑕᒪᒃᑯᓄᖓ 

ᓄᕙᒡᔪᐊᓐᓇᖃᓐᖏᒃᑲᓗᐊᕐᒪᖔᑕ ᖃᐅᔨᓴᕐᓂᐅᔪᓄᑦ ᐅᖃᖅᑎᑦᓯᔩ, ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᐊᐃᑉᐹᓂ ᐊᒻᒪᓗ ᑭᖑᓪᓕᖅᐹᖑᓕᕐᓗᒍ ᐃᓚᒋᐊᕈᑎ ᒥᔅᑐ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᐃᓛᒃ ᑕᐃᒪᓕ ᐆᒥᖓ ᑐᑭᓯᔪᒪᓕᕆᕗᖓ ᑕᐃᒪ ᓄᓇᕘᒧᑦ ᓘᒃᑖᓄᑦ 

ᐊᖏᔪᖅᑲᖑᔪᖅ ᐹᑐᓴᓐ, ᐊᑐᐊᒐᒃᓴᓂᒃ ᓴᖅᑭᖅᑎᓚᐅᖅᓯᒪᖕᒪᑦ ᓄᓇᕘᒥᐅᑕᓄᑦ ᑕᖅᑭᐅᓚᐅᖅᑐᒥᒃ ᑕᒫᓃᑎᓪᓗᖓ 

ᑲᑎᒪᓂᖅᐳᑦ ᓄᖅᑲᕐᒪᑦ ᐊᖏᕐᕋᐅᒐᒪ ᐅᕙᖓ ᐃᓄᑑᓗᖓ ᐃᓄᑑᒃᑯᕕᖕᒦᒋᐊᖃᓚᐅᖅᑐᖓ ᐃᒡᓗᒥᐅᑕᐅᖃᑎᒃᑲ 

ᐊᒃᑐᖅᑕᐅᒐᓗᐊᖅᑎᓪᓗᒋᑦ. ᑕᒪᓐᓇᖃᐃ ᐋᖅᑭᒋᐊᖅᑕᐅᓯᒪᓕᖅᐳᖅ ᐊᐅᓪᓚᕈᑎᒃ ᐋᓐᓂᐊᕕᖕᒧᑦ ᐊᖏᕐᕋᕈᑎᒃ 

ᐳᓛᖅᑕᐅᒋᐊᖃᓐᖏᓪᓗᑎᒃ ᑖᓐᓇᑐᐊᖑᔪᓐᓇᖅᐳᖅ ᐅᕙᖓᑐᐊᖑᔪᓐᓇᖅᐳᖔ ᐊᖏᕐᕋᐅᓇᔭᕈᒪ 

ᐋᓐᓂᐊᕐᕕᖕᒦᓐᖔᕐᓗᖓ ᐊᓂᑦᑕᐃᓕᓕᕐᓗᖓ ᐃᒡᓗᓐᓂᒃ ᑕᕝᕙᓂ ᖃᑕᓐᖑᑎᒃᑲ ᑕᐃᒪᓐᓇ ᐱᔪᓐᓇᖅᐹ ᐅᒡᕙᓘᓐᓃᑦ 

ᒪᓕᒋᐊᓕᖕᓂᒃ ᓄᑖᒥᒃ ᐋᖅᑭᒃᓯᓯᒪᓕᖅᐸᑦ ᐋᓐᓂᐊᖃᑦᑕᐃᓕᑎᑦᑎᔨᒃᑯᑦ? ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐋᓐᓂᐊᖃᕐᓇᓐᖏᑦᑐᕆᓂᕐᒧᑦ, ᒥᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᑕᒪᓐᓇ ᐊᑐᖅᑕᐅᖁᔭᐅᓚᐅᖅᑐᖅ ᐊᑐᖅᑕᐅᔪᖅ ᑕᐃᒃᑯᐊ ᐃᖃᓗᖕᓃᓐᖔᖅᑐᖅ 

ᐊᖏᕐᕋᕈᑎᒃ ᓴᓇᑦᑕᐃᓕᓂᕐᒧᑦ ᒪᕐᕉᖕᓄᒃ ᐊᓂᑦᑕᐃᓕᔭᕆᐊᖃᖅᑐᑦ ᐃᓄᖕᓅᑲᑕᒋᐊᖃᓐᖏᑦᑐᑦ. ᖁᔭᓐᓇᒦᒃ 

ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᒃᓴᐃᑦ ᒪᓕᒐᓕᐅᖅᑎ ᐃᖃᓗᐃᑦ-ᒪᓂᕋᔭᕐᒧᑦ ᒥᔅᑕ ᓚᐃᑦᓯᑑᓐ. 

 

ᐊᐱᖅᑯᑦ 1290 - 5(2): ᓄᓇᓕᓐᓂ ᐃᖅᑲᓇᐃᔭᖅᑎᑖᖃᑦᑕᕐᓂᖏᑦ ᖃᖓᑕᓲᖅᑏᑦ (ᓚᐃᑦᓯᑑᓐ) 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒐ ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ.  

ᑕᒪᒃᑯᐊ ᓄᓇᓕᓐᓂ ᐃᖅᑲᓇᐃᔭᖅᐸᑦᑐᑦ ᑎᒻᒥᓲᓕᕆᔨᒃᑯᖏᓐᓂ, ᒥᓂᔅᑕ ᐊᐅᓚᔪᔅᓴᐅᕗᖅ ᐊᒻᒪ 

ᐃᓱᒫᓗᑎᖃᕐᓂᓚᐅᖅᓯᒪᒐᒪ ᓄᕕᐱᕆᒥ ᐊᕐᕌᓂ ᑖᒃᑯᐊ ᑐᓐᖓᕕᖃᓗᐊᖅᐸᓐᓂᖏᑦ ᓇᓕᐊᓐᓄᕋᖅᐸᑦᑐᑦ 

ᑎᒻᒥᓲᓕᕆᔨᒃᑯᖏᓐᓂ ᐃᖅᑲᓇᐃᔭᖅᑏᑦ. ᑕᐃᔅᓱᒪᓂ ᐅᖃᔪᒐᒪ ᐃᓱᒫᓗᑎᒥᒃ ᑕᒪᒃᑯᐊ ᐅᓪᓗ 14-ᓄᑦ 

ᐃᓄᑑᑯᕕᒻᒦᒋᐊᑐᖃᑦᑕᓐᖏᒻᒪᑕ ᐊᒻᒪᓗ ᐅᖃᔪᒻᒥᒐᒪ ᑕᒪᒃᑯᐊ ᐃᖅᑲᓇᐃᔮᑦ ᐊᒥᓱᑦ ᓄᓇᓕᒻᒥᐅᓄᑦ 

ᐱᔭᐅᓗᐊᕋᓗᐊᕐᒪᑕ.  

 

ᐅᖃᖅᑏ, ᐅᐊᑲᓪᓚᖔ ᐃᖃᓗᓐᓂ ᓄᕙᕐᔪᐊᕐᓇᖅ ᓴᖅᑭᕐᒪᑦ ᑕᒪᒃᑯᐊ ᐃᑭᑎᑕᐅᕙᑦᑐᑦ ᓄᖅᑲᖅᑎᑕᐅᓚᐅᖅᑐᑎᑦ 

ᑕᒪᒃᑯᐊ ᐃᖅᑲᓇᐃᔭᖅᑎᖏᑦ ᐊᒥᓱᑦ ᐃᓄᑑᒃᑯᕕᒻᒦᒋᐊᖃᓕᓚᐅᕐᒪᑕ. ᐊᐱᖅᑯᑎᒐ ᒥᓂᔅᑕᒧᑦ ᐅᓇ, ᒐᕙᒪᒃᑯᑦ 

ᐃᓱᒫᓗᑎᖏᓐᓂᒃ ᐊᖏᖃᑎᖃᖅᐹᑦ ᐄᓘᕝᕙ? ᐋᒡᒐᓘᕝᕙ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, ᒥᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᓇᓕᐊᑐᐃᓐᓇᖅ 

ᓇᒻᒥᓂᖁᑎᖃᖅᑐᑦ ᐱᓕᕆᕌᖓᑕᓗ ᓄᓇᕗᒻᒥ ᐃᓇᐃᒐᓱᓱᖑᔭᕗᑦ ᓄᓇᖃᖅᑐᓂ 

ᐃᖅᑲᓇᐃᔭᖅᑎᑖᕋᓱᖃᑦᑕᖁᓪᓗᒋᑦ ᐃᓄᓐᓂᒃ ᐊᔪᕐᓇᖏᑦᑕᕌᖓᑦ. ᑕᐃᒪᓐᓇᐃᒐᓱᖃᑦᑕᖅᓯᒪᕗᒍᑦ ᒐᕙᒪᓪᓗ 

ᓇᒻᒥᓂᖅ ᑕᐃᒫᒃ ᑕᐃᒪᓐᓇ ᐱᓇᓱᒃᓯᒪᓪᓗᑕᑦᑕᐅᖅ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐊᐱᖅᑯᑎᖕᓄᑦ ᐃᓚᒋᐊᕈᑎ, ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᒥᓂᔅᑕ. ᐊᒻᒪᓗ ᓇᕋᓱᓲᕆᒻᒥᒐᒃᑭᑦ ᓇᒻᒥᓂᖁᑎᖃᖅᑐᑦ 

ᓄᓇᖃᖅᑐᓂᒃ ᐃᖅᑲᓇᐃᔭᖅᑎᑖᖁᓪᓗᒋᑦ. ᑲᓇᐃᑎᐊᓐ ᓄᐊᑦ-ᑯᑦ ᒫᓐᓇ ᐃᖅᑲᓇᐃᔮᓂᒃ ᑕᐃᑲᓂ 

ᐅᓯᓕᖅᓱᐃᔨᐅᔪᓂᒃ, ᐅᖃᖅᑏ, ᑖᒃᑯᐊ ᑎᒻᒥᓲᓕᕆᔨᒃᑯᑦ ᓱᓕ ᖃᓪᓗᓈᓂᑦ ᓱᓕ ᐃᖅᑲᓇᐃᔭᕋᓱᖃᑦᑕᕐᒪᑕ ᐊᒻᒪᓗ 

ᐃᓪᓗᖃᖅᑎᑦᑎᕙᑦᑐᑎᒃ ᐊᒻᒪᓗ ᑕᒪᒃᑯᐊ ᓇᓕᐊᓐᓄᕋᖅᐸᓂᐊᕐᓂᖏᓐᓂᒃ ᓄᓇᓕᒻᒧᑦ ᐱᓇᓱᐊᕈᓯ ᐱᖓᓱᓄᑦ 

ᓄᖅᑲᖓᕙᓪᓗᑎᑦ.  

 

ᒥᓂᔅᑕ ᐅᖃᕈᓐᓇᖅᐸ ᖃᓄᖅ ᐅᖃᖃᑎᖃᖅᓯᒪᕕᓯ ᑖᒃᑯᓂᖓ ᑎᒻᒥᓲᓕᕆᔨᐅᔪᓂᒃ ᐊᒻᒪᓗ ᐃᖏᕐᕋᔪᓕᕆᔨᒃᑯᑦ 

ᑲᓇᑕᒥ ᑕᒪᒃᑯᐊ ᖃᓄᖅ ᒐᕙᒪᕗᑦ ᐃᓇᑦᑎᑲᓐᓂᕈᓐᓇᕐᒪᖔᑕ ᑎᒻᒥᓲᓕᕆᔨᒃᑯ ᓄᓇᖃᖅᑐᓂᒃ 

ᐃᖅᑲᓇᐃᔭᖅᑎᑖᐸᖁᓪᓗᒋᑦ ᐊᒻᒪᓗ ᑕᒪᒃᑯᓇᓐᖓᑦ ᐃᓕᑕᕆᔭᐅᔾᔪᑏᑦ ᓇᓗᓇᐃᒃᑯᑕᖏᑦ ᑕᒪᒃᑯᐊ 

ᐅᐸᑦᑕᐅᒍᓐᓇᓗᐊᓐᖏᑦᑐᓄᑦ ᑕᒪᒃᑯᐊ ᑐᓗᖅᓯᒪᐅᑎᐅᓗᐊᑲᑕᓲᖑᖅᑰᕐᒪᑕ ᐅᓱᓕᖅᓱᐃᔨᐅᔪᓄᑦ ᑕᒫᓂ ᐃᖃᓗᓐᓂ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, ᒥᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᑕᒪᒃᑯᐊ ᐅᖃᖃᑎᒌᓃᑦ 

ᑎᒻᒥᓲᓕᕆᔨᒃᑯᓂ ᑲᓇᑕᒥᓗ ᑎᒻᒥᓲᓕᕆᔨᒃᑯᖏᓐᓂ ᑲᔪᓰᓐᓇᐸᑦᑐᑦ ᐱᕙᓪᓕᐊᖏᓐᓇᖅᓱᑎᓪᓗ. 

ᓇᓖᕌᑦᑎᐊᕆᐊᖃᕐᒪᑕ ᐊᑦᑕᓇᖅᑐᒦᖁᓇᒋᑦ ᑎᒻᒥᓲᓕᕆᕝᕖᑦ ᐊᒻᒪᓗ ᐃᖅᑲᓇᐃᔭᖅᑎᖏᑦ. ᖃᓄᕐᓗ ᐱᓗᐊᖅᑐᖅ 

ᑲᒪᒋᔭᐅᔪᓐᓇᕐᒪᖔᖅ ᐅᖃᐅᓯᐅᓐᖏᓐᓇᖅᑐᖅ ᑭᓯᐊᓂ ᓇᓖᕌᑦᑎᐊᕆᐊᖃᕐᒥᒐᑦᑎᒍ ᑭᑐᓗᒃᑖᑦ ᑕᒪᒃᑯᐊ 

ᐊᐳᖅᓯᒪᐅᑎᐅᔪᑦ ᐅᔾᔨᕆᔭᐅᖃᑦᑕᖅᑐᑦ ᐊᒻᒪᓗ ᐋᖅᑭᑦᑕᐅᓇᓱᒃᓱᑎᒃ ᓇᐅᒃᑯᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᐊᐃᑉᐹ ᑭᖑᓪᓕᖅᐹᕐᓗ ᐊᐱᖅᑯᑎᓐᓄᑦ ᐃᓚᒋᐊᕈᑎ, ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᒥᓂᔅᑕ ᑭᐅᑦᓯᐊᕐᒪᑦ. ᐊᑏᑦᑐᖅ ᑕᒪᒃᑯᐊ 

ᐅᖃᖃᑎᒌᓐᓂᐅᕙᑦᑐᑦ ᐱᕙᓪᓕᐊᕈᑎᐅᓂᐊᖅᐳᑦ ᐊᒻᒪᓗ ᑕᑯᕙᓪᓕᐊᓕᕐᓗᑕ ᒐᕙᒪᒃᑯᑦ ᖃᓄᐃᓕᑦᑎᒋᐊᕐᓂᖏᑦ 

ᐃᑲᔪᕈᓐᓇᕐᓂᖏᓪᓗ ᐃᖃᓗᒻᒥᐅᓂᒃ ᐅᐸᑦᑕᐅᒍᓐᓇᓐᖏᑦᑐᑦ ᐱᔾᔪᑎᒋᓪᓗᒋᑦ.  

 

ᑭᖑᓪᓕᖅᐹᒧᑦ ᐊᐱᖅᑯᑎᓐᓄᑦ, ᓄᓇᕗᑦ ᒐᕙᒪᒃᑯᖏᑦ ᑐᓂᓯᓯᒪᒻᒪᑕ ᒥᓕᐊᖏᓐᓃᑦᑐᓂᒃ ᑮᓇᐅᔭᓂᒃ ᑲᓇᐃᑎᐊᓐ 

ᓄᐊᑦ-ᑯᑦ ᖃᖓᑕᐃᓐᓇᖁᓪᓗᒋᑦ ᓄᕙᕐᔪᐊᕐᓇᖃᖅᑎᓪᓗᒍ. ᐅᖃᕈᓐᓇᖂᖅᐳᖓ ᐃᓚᖓᓐᓂᒃ 

ᐱᔪᓐᓇᕐᓂᖃᕋᓗᐊᖅᐳᒍᑦ ᑭᓱᑦ ᒪᓕᑦᑕᐅᔭᕆᐊᖃᕐᒪᖔᑕ ᓈᒻᒪᒻᒪᖔᑕᓘᓐᓃᑦ ᑐᓂᔭᐅᓂᐊᕈᑎ ᑮᓇᐅᔭᒥᒃ.  



ᕿᑎᖅᑰ, ᒪᐃ 27, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒥᓂᔅᑕ ᐅᖃᑦᑎᐊᕈᓐᓇᖅᐸ ᑭᑐᑦ ᒪᓕᒋᐊᖃᕐᒪᖔᑕ ᐱᑕᖃᖅᐸ ᒫᓐᓇᐅᔪᖅ ᐃᓄᐃᑦ 

ᐃᖅᑲᓇᐃᔭᖅᑎᑕᐅᕙᓐᓂᖏᓐᓂᒃ ᑎᒻᒥᓲᓕᕆᔨᒃᑯᖏᓐᓂ ᖃᓄᐃᓕᖓᒻᒪᖔᑕ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, ᒥᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑖᓐᓇ ᐊᖏᖃᑎᒋᒍᑎᒋᓯᒪᔭᕗᑦ 

ᓄᕙᕐᔪᐊᕐᓇᖅ ᐱᓪᓗᒍ ᑖᒃᑯᓄᖓ ᐱᖓᓱᓂᒃ ᑎᒻᒥᓲᓕᕆᔨᐅᔪᓂᒃ ᑐᑭᒧᐊᕈᑎᖃᓪᓗᐊᑕᕋᑦᑕ ᑕᒪᒃᑯᐊ 

ᓄᓇᓕᓐᓅᖏᓐᓇᖃᑦᑕᖁᓪᓗᒋᑦ ᑎᒻᒥᓲᑦ. ᓇᓕᐊᓐᓄᕋᐅᑎᑐᐊᕆᒐᑦᑎᒍ ᑎᒻᒥᓲᑦ ᓄᓇᓕᑦᑎᓐᓂᑦ. ᑖᓐᓇ 

ᓯᕗᓪᓕᖅᐹᕇᓐᓇᕋᑦᑎᒍ ᖃᐅᑕᒫᖅᓯᐅᑎᓂᒃ ᓄᕙᕐᔪᐊᕐᓇᖃᖅᑎᓪᓗᒍ ᐅᕙᒍᑦ ᑳᓐᑐᕌᑎᒍᑦ ᐋᓐᓂᐊᖅᑐᓕᕆᔨᒃᑯᑎᒍᑦ 

ᐃᖅᑲᓇᐃᔮᒧᓪᓘᓐᓃᑦ ᐱᖃᓯᐅᑎᔫᒐᓗᐊᑦ ᑭᑐᓂᒃ ᑭᓯᐊᓂ ᑕᒪᓐᓇ ᓄᕙᕐᔪᐊᕐᓇᖅ ᐱᓪᓗᒍ ᓯᕗᓪᓕᐅᑎᓯᒪᒐᑦᑎᒍ 

ᑕᒪᓐᓇ ᓱᖁᓯᖁᓇᒍ ᐃᖏᕐᕋᔪᓕᕆᓂᖅ.  

 

ᓯᕗᓪᓕᐅᑏᓐᓇᕋᑦᑎᒍ ᑕᐃᒪᐃᖏᓐᓇᓂᐊᖅᓱᓂᓪᓗ ᐊᒻᒪᓗ ᖃᖓᒃᑯᑦ ᑕᒪᓐᓇ ᓄᕙᕐᔪᐊᕐᓇᖃᐃ ᐊᓂᒍᖅᐸᑦ 

ᑕᒪᒃᑯᐊ ᒪᓕᒋᐊᖃᓚᐅᖅᑐᑦ ᓲᖑᔫᒻᒪᑕᐃᓛᒃ ᑕᒪᒃᑮᓐᓄᑦ ᑳᓐᑐᕌᓯᒪᔭᑦᑎᓐᓂ ᑎᒻᒥᓲᓕᕆᔨᓄᑦ. ᑕᒪᒃᑯᐊ 

ᐅᖃᖃᑎᒌᓐᓂᐅᕙᑦᑐᑦ ᒪᓕᒋᐊᖃᖅᓯᒪᔪᓪᓗ ᒪᓕᑦᑕᐅᒋᐊᖃᕐᓂᖏᓐᓂᒃ ᓂᕆᐅᖏᓐᓇᓂᐊᖅᑐᒍᑦ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, ᒥᔅᑕ ᓯᒪᐃᓚᒃ.  

 

ᐊᐱᖅᑯᑦ 1291 - 5(2): ᐊᒃᑐᐃᓂᖃᕐᓂᖓ ᓄᕙᕐᔪᐊᕐᓇᖅ-19 ᐅᔭᕋᕐᓂᐊᕐᓂᕐᒧᑦ (ᓯᒪᐃᓚᒃ) 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑐᓐᖓᓱᒋᑦᑎ ᖃᒪᓂᑦᑐᐊᕐᒥ ᐊᓪᓚᕝᕕᒐ ᑕᒫᓂ. ᐅᖃᖅᑏ, ᐊᐱᖅᑯᑎᒐ 

ᐅᓪᓗᒥ ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓐᓄᓪᓗ ᒥᓂᔅᑕᖓᓐᓄᑦ ᑖᓐᓇ ᒥᓂᔅᑕᐅᒻᒪᑦ 

ᐅᔭᕋᓐᓂᐊᕐᕕᐅᔪᓂᒃ.  

 

ᐅᖃᖅᑏ, ᓄᕙᕐᔪᐊᕐᓇᖅ 19 ᐊᕐᕌᒍᓕᒫᖅ ᐅᖓᑖᓄᑦ ᐊᒃᐸᐃᔭᐅᓕᕋᑦᑕ ᐊᒃᑐᐃᓂᖃᖅᓯᒪᒻᒪᕆᑦᑐᓂ 

ᑮᓇᐅᔭᓕᐅᕈᑎᔅᓴᓐᓄᑦ. ᐅᔭᖅᑭᐊᕐᕕᓐᓂ ᓄᓇᕗᒻᒥ. ᓄᓇᕗᒻᒥ ᐊᒥᓱᑲᓪᓚᐅᕙᑦ ᓱᓕ ᐃᖅᑲᓇᐃᔭᖅᑐᑦ, ᐅᖃᖅᑏ, 

ᒥᓂᔅᑕ ᖃᐅᔨᒪᒻᒪᑦ ᐊᒥᓱᑦ ᐅᓄᖅᑐᑦ ᓄᓇᓕᑦᑎᓐᓂ ᐃᖅᑲᓇᐃᔭᖅᑎᑕᐅᕙᒻᒪᑕ ᐊᒡᓃᑯ ᐄᒍᒃᑯᓐᓄᑦ. ᑖᒃᑯᐊᓗ 

ᐅᖃᓵᓚᐅᖅᓱᑎᑦ ᑲᒻᐸᓂᐅᔪᑦ ᓄᓇᕗᒻᒥ ᑲᐱᔭᐅᕙᑦᑐᑦ ᐱᓇᓱᐊᖅᑕᐅᓂᖓ ᓯᕗᒧᐊᒃᓯᒪᑦᑎᐊᕐᒪᑦ 

ᐅᖃᖃᑎᒌᑉᐸᓪᓕᐊᓯᒪᓕᖅᐳᑦ ᓄᓇᖃᖅᑑᔪᓂᒃ ᐊᖏᔪᖅᑲᐅᑎᓂᒃ ᐃᓚᓕᐅᖅᑕᕙᓪᓕᐊᓕᖁᓪᓗᒋᑦ ᓄᓇᕗᒻᒥ 

ᐃᖅᑲᓇᐃᔭᖅᑎᐅᔪᑦ ᑲᒻᐸᓂᐅᔪᑦ ᐋᖅᑮᕙᓪᓕᐊᒐᓱᓕᖅᐳᑦ ᐅᑎᖅᑎᑕᐅᕙᓪᓕᐊᓂᐊᕐᓂᖏᓐᓂᒃ ᐃᖅᑲᓇᐃᔭᖅᑏᑦ.  

 

ᐃᓱᒪᒋᔭᐅᓗᓂ ᖃᓄᖅᑑᕆᐊᖃᕐᓂᖏᑦ ᐱᔭᕆᐊᖃᖅᑐᓪᓗ ᒪᓕᒋᐊᖃᖅᑐᓪᓗ. ᐃᓕᓴᐅᑎᔭᕆᐊᖃᕐᓂᐊᖅᑐᓪᓗ 

ᐅᑎᕈᓐᓇᑦᑎᐊᖁᓪᓗᒋᑦ. ᑭᓪᓕᓕᐅᖅᓯᒪᓐᖏᒻᒪᑕ ᑕᐃᒪᓐᓇ ᑐᓴᖅᑎᑦᑎᓚᐅᖅᓱᑎ. ᑖᓐᓇ ᐃᓱᐊ. ᐅᖃᖅᑏ, ᐊᒥᓱᑦ 

ᓂᕈᐊᖅᑎᖁᑎᒃᑲ ᐊᐱᕆᕙᒻᒪᑕ ᐅᕙᓐᓂᒃ ᒪᓕᒐᓕᐅᖅᑎᐅᓂᕐᓄᑦ ᖃᖓ ᐅᑎᓛᖅᑭᑕ ᐅᔭᖅᑭᐊᕐᕕᒻᒧᑦ? 

ᑭᐅᓇᓱᖃᑦᑕᖅᓯᔭᕋᓗᐊᒃᑲ ᐱᔪᓐᓇᕐᓂᕋ ᒪᓕᑦᑐᒍ. ᑭᓯᐊᓂ ᑭᐅᔭᐅᒍᓐᓇᖅᓯᓯᒪᓐᖏᓇᑦᑕ ᓱᓕ. ᓄᓇᕗᑦ ᒐᕙᒪᒃᑯᑦ 

ᐸᓯᔭᔅᓴᐅᓐᖏᑦᑑᒐᓗᐊᑦ ᖃᐅᔨᒪᔪᐃᓐᓇᐅᕗᒍᑦ.  

 

ᒥᓂᔅᑕ ᐅᓂᒃᑳᕈᓐᓇᖅᐸ ᐅᓪᓗᒥ ᖃᓄᓪᓚᑦᑖᖅ ᐱᓕᕆᓇᓱᒃᓯᒪᒻᒪᖔᑕ ᑲᒻᐸᓂᐅᔪᓂᒃ ᑕᒪᒃᑯᐊ ᓄᓇᖃᖅᑐᖁᑎᕗᑦ 

ᐅᑎᑦᑎᐊᖁᓐᓇᖁᓪᓗᒍ ᐊᑦᑕᓇᓐᖏᑦᑐᒥ ᐅᔭᖅᑭᐊᕐᕕᓐᓄᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, ᒥᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐱᓕᕆᕕᕗᑦ ᐱᓕᕆᕝᕕᑑᓐᖏᑦᑐᖅ 

ᐃᑲᔪᖅᑕᐅᒻᒪᕆᖅᓱᑕ ᐋᓐᓂᐊᖃᕐᓇᓐᖏᑦᑐᓕᕆᔨᒻᒪᕆᒻᒥᒃ ᐊᒃᓱᕈᓚᐅᕐᒪᑦ ᐊᒃᓱᕈᖃᑦᑕᓪᓚᕆᒻᒪᑦᑕᐅᖅ ᐸᕐᓇᐅᑎᕗᑦ 

ᑕᑯᓐᓇᖅᓱᒋᑦ ᐃᓛᒃ ᐅᔭᕋᓐᓂᐊᖅᑎᐅᔪᓂᒃ ᐸᕐᓇᐅᑎᓕᐊᖑᔪᒥ ᐊᒻᒪᓗ ᖃᓄᖅ ᐅᑎᖅᐸᓪᓕᐊᒍᓐᓇᖅᓯᓂᐊᕐᒪᖔᑕ 

ᐃᖅᑲᓇᐃᔭᖅᑎᖁᑎᕗᑦ. ᐱᓕᕆᐊᕆᔅᓴᐃᓐᓇᖅᑕᕗᑦ ᐱᕙᓪᓕᐊᖏᓐᓇᖅᑐᓂᓗ ᐱᓕᕆᐊᖃᕋᑦᑕ ᓄᕙᕐᔪᐊᕐᓇᕐᒥᒃ 

ᐊᒻᒪᓗ ᓄᕙᕐᔪᐊᑕᖃᕌᖓ ᓄᓇᓕᓐᓂ ᑕᒪᓐᓇ ᓯᕗᓪᓕᐅᓐᓇᕆᓲᕆᒐᑦᑎᒍ ᐱᓕᕆᖑᔪᑦᑎᐊᖅᓯᒪᔪᖅ. 

ᐃᖏᕐᕋᑦᑎᐊᖅᓯᒪᖅᑰᔨᖏᑦᑑᒐᓗᐊᖅ ᑭᓯᐊᓂ ᐃᖅᑲᓇᐃᔭᖅᑎᓄᑦ ᐊᒃᓱᕈᒻᒪᕆᑦᑐᑎᒃ ᐱᓕᕆᓯᒪᕗᑦ ᑕᒪᓐᓇ 

ᐸᕐᓇᐅᑕᖅ ᑲᔪᓯᕙᓪᓕᐊᓕᖁᓪᓗᒍ.  

 

ᐊᒥᓲᔭᕆᐊᖅᑐᑦ ᐱᓕᕆᔪᑦ ᑎᒥᐅᔪᓪᓗ ᒐᕙᒪᖁᑎᑦᑎᓐᓂᒃ ᓲᕐᓗ ᐊᑕᐅᓯᓐᖏᑦᑐᖅ ᑎᒥᐅᔪᑦ ᐱᓕᕆᖃᑕᐅᓪᓗᑎᑦ. 

ᑖᒃᑯᐊ ᐅᖃᐅᓯᕆᒍᒪᑐᐃᓐᓇᖅᑕᒃᑲ ᐃᖅᑲᓇᐃᔭᖅᑎᖁᑎᕗᑦ ᐱᔪᓐᓇᕐᓂᕗᑦ ᒪᓕᑦᑐᒍ 

ᐅᑎᕈᓐᓇᖅᓯᑎᕙᓪᓕᐊᒐᓱᑦᑕᕋᓗᐊᕗᑦ ᑭᓯᐊᓂ ᐃᓚᖏᓐᓂᒃ ᓄᓇᓕᓐᓂ ᓴᖅᑭᖅᑐᖃᕐᐸᒻᒪᑦ ᓄᕙᕐᔪᐊᕐᒥᒃ 

ᑕᐃᒪᐃᒻᒪᑦ ᓯᕗᓪᓕᐅᑎᖔᓯᖃᑦᑕᕋᑦᑎᒍᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑏᑦ ᐊᐱᖅᑯᑎᖕᓄᑦ, ᒥᔅᑕ ᓯᒪᐃᓚᒃ.  

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ ᒥᓂᔅᑕ ᑭᐅᒻᒪᑦ. ᐅᖃᖅᑏ, ᐊᒡᓃᑯ ᐄᒍᒃᑯᑦᑕᐅᖅ 

ᐅᖃᖅᓯᒪᒻᒥᒻᒪᑕ ᑐᓴᖅᑎᑕᐅᑎᑦᑎᓯᒪᒻᒥᒻᒪᑕ ᐅᖃᓕᒫᕐᓗᒋᑦ, ᓯᕗᓪᓕᖅᐹᖓᓂ ᐱᒋᐊᕐᖓᕐᓂᖓᓂ 21-ᖑᑎᓪᓗᒍ 

2021 ᓇᒻᒥᓂᖃᐅᑎᓕᐅ ᓄᓇᕗᒻᒥᐅᑕᐃᑦ ᐃᖅᑲᓇᐃᔭᖅᑎᖏᑦ ᐊᖏᕐᕋᖅᓯᒪᐃᓐᓇᖃᑦᑕᓚᐅᕐᖓᑕ ᓄᕙᕐᓇᕐᔪᐊᖅ 

19 ᒪᓕᑦᑕᐅᖁᔭᐅᔪᓂᒃ ᒐᕙᒪᒃᑯᓐᓄᑦ ᓄᓇᕗᑦ ᒐᕙᒪᒃᑯᖏᓐᓄᑦ ᒪᓕᑦᑐᑎᑦ ᑮᓇᐅᔾᔭᓴᐃᓐᓇᖅᑎᑕᐅᓐᖏᓐᓇᖅᑐᑎᑦ 

75%-ᖏᓐᓂᒃ ᑮᓇᐅᔾᔭᔅᓵᕆᓲᖏᑕ ᑲᑎᑦᑐᒋᑦ $4.1-ᒥᓕᐊᓐᓂᒃ ᑖᒃᓰᔭᐃᕐᕕᐅᓚᐅᖅᑎᓐᓇᒋᑦ.  

 

ᐅᖃᖅᑏ, ᖃᐅᔨᒪᔪᖓ ᐃᖅᑲᓇᐃᔭᖅᑎᓄᑦ ᑕᒪᓐᓇ ᖁᔭᒋᔭᐅᒻᒪᑦ ᑭᓯᐊᓂ ᑕᐅᕗᖓᓕᒫᕈᓐᓇᔮᓐᖏᒻᒪᑦ. ᒐᕙᒪᒃᑯᓪᓕ 

ᐃᖅᑲᓇᐃᔭᖅᑎᖏᑦ ᐊᒃᑐᖅᑕᐅᓗᐊᖅᓯᒪᓐᖏᑦᑑᒐᓗᐊᓪᓕ ᓄᕙᓐᓇᕐᔪᐊᒧᑦ ᑕᐃᒃᑯᐊ ᓄᓇᒥᐅᑕᓕᕆᔨᒃᑯᑦ 

ᐃᖅᑲᓇᐃᔮᓖᑦ ᓄᓇᒥᐅᑕᓕᕆᔨᕐᒥ ᐃᓱᒫᓗᒋᔭᖃᓪᓚᕆᓕᕐᖓᑕ ᐃᖅᑲᓇᐃᔮᒥᓂᒃ. ᖃᓄᕐᓕ ᐅᖃᐅᔾᔭᐅᓂᐊᖅᑲᑦ 

ᓄᓇᕗᑦ ᒐᕙᒪᒃᑯᖏᓐᓄᑦ ᐅᓪᓗᒥ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᕆᔭᐅᔪᖅ ᐃᖏᕐᕋᔪᓕᕆᓂᕐᒧᑦ ᐱᕙᓪᓕᐊᔪᓕᕆᓂᕐᒧᓪᓗ, ᒥᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᖁᔭᒋᔭᕋ ᖁᔭᒋᔭᒃᑲ 

ᓇᒻᒥᓂᖃᐅᑎᓖᑦ ᑮᓇᐅᔾᔭᔅᓴᑎᑦᑎᖃᑦᑕᕐᖓᑕ ᐃᖅᑲᓇᐃᔭᖅᑎᒥᓂᒃ ᐊᖏᕐᕋᖅᓯᒪᓂᐊᕐᖓᑕ 

ᓄᕙᓐᓇᕐᔪᐊᑕᓕᐊᓘᑎᓪᓗᒍ.  

 

ᒫᓐᓇ ᑖᓐᓇ ᑐᓴᖅᑕᐅᖁᓪᓚᕆᑦᑕᕋᓕ ᐃᖅᑲᓇᐃᔮᒧᑦ ᐅᑎᕐᓂᒃ ᐱᓪᓗᒍ ᑕᒪᓐᓇ ᑲᐱᔭᐅᖃᑦᑕᓂᕐᒥᒃ 

ᒪᓕᓪᓚᕆᓐᖑᓱᒻᒪᑦ ᓄᓇᓕᓐᓂᑐᐊᖑᓐᖏᑦᑐᖅ ᖃᓪᓗᓈᓂᒥᐅᑦᑕᐅᖅ ᐃᖅᑲᓇᐃᔭᖅᑎᖏᑦ ᑲᐱᔭᐅᒋᐊᖃᕐᒥᒻᒪᑕ. 

ᐅᖃᖃᑎᒋᔭᐅᖃᑦᑕᖅᓯᒪᔪᖅ ᑖᒃᑯᐊ ᖃᓄᖅ ᐊᑕᐅᑎᒃᑯᑦ ᐱᓕᕆᐊᖑᓂᐊᖅᑲᑦ ᑲᐱᓯᖃᑦᑕᕐᓂᖅ, 

ᐅᔭᕋᓐᓂᐊᖅᑎᖁᑎᕗᑦ ᓄᓇᑦᑎᓃᖔᖅᑐᐃᑦ ᖃᓪᓗᓈᓃᖔᖅᑐᐃᓪᓗ. ᑖᒃᑯᐊ ᒪᕐᕈᐃᓕᖅᑲᖓᒻᒪᑕ ᖁᔭᒋᔭᕗᓪᓕ 

ᖁᔭᒋᔭᕋ ᒐᕙᒪᕗᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᕗᓪᓗ ᑲᐱᓯᖃᑦᑕᑎᑦᑎᒻᒪᑕ ᑲᐱᔭᐅᑎᑦᑎᖃᑦᑕᕐᖓᑕ. 

ᐱᐅᔪᕕᔾᔪᐊᕌᓗᓪᓗᓂ ᑕᒪᓐᓇ. ᐃᓚᖏᖅᑲᐃ ᑕᐃᒃᑯᐊ ᑎᑭᑲᐃᓐᓇᖃᑦᑕᕆᐊᖃᓲᑦ ᐃᖅᑲᓇᐃᔭᖅᑏᑦ ᐅᔭᕋᓐᓂᐊᖅᑎ 

ᐃᓚᓕᐅᔾᔭᐅᑉᐸᑕ ᐃᓱᒪᒋᓯᒪᒐᑦᑎᒍ ᐅᖃᖃᑎᒋᔭᐅᔪᐃᑦ ᐅᖃᐅᓯᕆᔭᐅᔪᑦ ᒫᓐᓇ.  

 

ᐋᓐᓂᐊᖃᕐᓇᓐᖏᑦᑐᓕᕆᔨᒻᒪᕆᒃ ᓈᒻᒪᔅᓴᓕᖅᑲᑦ ᑕᒪᒃᑯᐊ ᒪᓕᑦᑕᐅᖁᔭᖏᑦ ᓴᖏᖅᑎᕋᔭᕐᒥᒻᒪᒋᑦ ᖃᓄᖅ 

ᑲᑎᒃᑲᓐᓂᕈᓐᓇᕋᔭᕐᒪᖔᑎ ᐃᖅᑲᓇᐃᔭᖅᑏᑦ. ᑖᓐᓇᓕ ᑕᑎᒋᓪᓚᕆᒃᑲᒃᑯ ᐋᓐᓂᐊᖃᕐᓇᓐᖏᑦᑐᓕᕆᔨᒻᒪᕆᑉᐳᑦ 

ᐋᖅᑮᑦᑎᐊᓛᕐᒥᒻᒪᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐊᐃᑉᐹᓂᒃ ᐊᒻᒪᓗ ᑭᖑᓪᓕᖅᐹᕆᓕᕐᓗᒍ ᐊᐱᖅᑯᑎᖕᓄᑦ ᐃᓚᒋᐊᕈᑎ, ᒥᔅᑕ ᓯᒪᐃᓚᒃ.  

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᕙᖓᓗᑦᑕᐅᖅ ᐅᑉᐱᕆᑦᑎᐊᕐᒥᔭᕋᑦᑕᐅᖅ 

ᐋᓐᓂᐊᖃᕐᓇᓐᖏᑦᑐᓕᕆᔨᒻᒪᕆᐅᔪᖅ ᐃᖅᑲᓇᐃᔭᑦᑎᐊᓪᓚᕆᔅᓯᒪᔪᐊᓘᒻᒪᑦ ᐊᕐᕌᒎᓯᒪᔪᒥᒃ 

ᓄᕙᓐᓇᕐᔪᐊᖅᑕᖃᖅᑎᓪᓗᒍᐃᓛᒃ ᓯᐊᒻᒪᔅᓯᒪᔪᐊᓗᒻᒥᒃ.  

 

ᐅᖃᖅᑏ, ᒥᓂᔅᑕ ᓇᓕᓇᐃᖅᓯᑦᑎᐊᕈᓐᓇᖅᑳ ᖃᓄᐃᑦᑐᓂᒃ ᒐᕙᒪᑐᖃᒃᑯᓐᓄᑦ ᐃᑲᔪᖅᑕᐅᒍᓐᓇᖅᓯᒪᕙᑦ 

ᐅᔭᕋᓐᓂᐊᖅᑏᑦ ᐊᑐᖅᑕᐅᓚᐅᖅᓯᒪᓐᖏᑦᑐᐊᓗᒻᒥᒃ ᐊᑐᕆᐊᖃᖅᑎᓪᓗᒋᑦᑕᐅᖅ? ᖁᔭᓐᓇᒦᒃ, ᐅᖃᖅᑏ.  

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᒥᓂᔅᑕᕆᔭᐅᔪᖅ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ, ᒥᓂᔅᑕ 

ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᒐᕙᒪᑐᖃᒃᑯᑦ ᑕᕝᕗᖓ 

ᑐᕌᖓᓪᓚᕆᑦᑐᓂ ᐃᑲᔪᕐᓂᖃᓪᓚᕆᓚᐅᖅᓯᒪᓐᖏᑦᑐᑦ ᐅᔭᕋᓐᓂᐊᖅᑎᓄᑦ, ᐅᔭᕋᓐᓂᐊᕕᓐᓄᑦ. ᓇᒻᒥᓂᕐᓕ 

ᐱᒋᓐᓇᖅᓯᒪᒻᒪᑕ ᐅᔭᕋᓐᓂᐊᖅᑏᑦ. ᐃᖅᑲᓇᐃᔮᖃᕈᓐᓂᖅᑐᖃᕋᐃᒪᓪᓗ ᑐᔅᓯᕋᖃᑦᑕᕈᓐᓇᐸᒻᒥᒻᒪᑕ. 

 

ᑕᐃᒃᑯᓂᐊ ᓇᐃᓪᓕᒋᐊᖅᑕᐅᓯᒪᔫᒐᓗᐊᓂᒃ ᓄᕙᒡᓇᕐᔪᐊᕐᒧᑦ ᑮᓇᐅᔭᖅᑖᖑᔪᓐᓇᖅᑐᓂ ᒐᕙᒪᑐᖃᒃᑯᓐᓂᒃ. 

ᐃᖅᑲᓇᐃᔭᕈᓐᓃᕋᐃᒻᒪᑕ ᑐᔅᓯᕋᕈᓐᓇᖃᑦᑕᖅᑐᐃᑦ ᐃᑲᔫᓯᐊᓂᒃ. ᒫᓐᓇᓕ ᐅᔭᕋᓐᓂᐊᖅᑏᑦ ᑖᒃᑯᐊ ᒪᕐᕉᒃ 

ᐊᐅᓚᓪᓚᕆᑦᑑᒃ, ᐃᖅᑲᓇᐃᔭᖅᑎᒥᓂᒃ ᓇᒻᒥᓂᖅ ᓄᓇᕘᒻᒥᐅᑕᕐᓂ ᐃᖅᑲᓇᐃᔭᖅᑎᒥᓂᒃ ᑮᓇᐅᔭᔅᓴᑎᑦᑎᔪᑦ 

ᐊᖏᕐᕋᖅᓯᒪᒍᓐᓇᕐᓂᐊᕐᖓᑕ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᖓᓕᐅᖅᑏᑦ ᐊᐱᖅᑯᑎᒃᓴᖏᑦ, ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅᑕ ᖃᒪᓂᖅ. 

 

ᐊᐱᖅᑯᑦ 1292 - 5(2): ᐸᓖᓯᒃᑯᑦ ᑎᒥᒥᒍᑦ ᐊᔾᔨᓕᐅᕈᑎᖃᕐᓂᖏᓐᓄᑦ ᐆᑦᑐᕋᐅᑎᒃ (ᖃᒪᓂᖅ) 

 

ᖃᒪᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒃᑲ ᑐᕌᖓᓐᖑᓱᑦᑐᐃᑦ ᒪᓕᒐᓕᕆᔨᒃᑯᑦ ᒥᓂᔅᑕᖓᓄᑦ. 

 

ᒥᓂᔅᑕ ᑕᐃᒪ ᖃᐅᔨᒪᒻᒪᑦ ᐱᖃᑕᐅᒍᓐᓇᓚᐅᕋᒪ ᐊᕐᕌᓂ ᓯᕗᓕᖅᑏᑦ ᑲᑎᒪᖃᑎᒌᑎᓪᓗᒋᑦ ᓄᓇᕘᑦ ᐃᑦᑐᕐᓂᒃ 

ᑲᑎᒪᔨᐅᔪᖃᐅᔪᖁᑎᖓ, ᐅᖃᐅᓯᖃᖅᑎᓪᓗᒍ ᐸᓖᓯᒃᑯᓐᓄᑦ ᐊᔾᔨᓕᐅᕈᑎᓂᒃ ᐊᑐᖅᑕᐅᖃᑦᑕᕐᓂᐊᖅᑐᓂᒃ. 

 

ᑖᓐᓇ ᑲᑎᒪᓂᐅᔪᔪᖅ ᐊᔾᔨᒌᓐᖏᑦᑐᕈᓘᔮᓗᓐᓂᒃ ᐊᐅᓚᑦᑎᔨᐅᔪᓄᑦ ᑲᑎᒪᔭᖅᑐᕐᕕᐅᔪᔪᖅ. ᑕᕝᕙᓂ 

ᐱᓇᓱᐊᕈᓯᑦᑎᓐᓂ ᐊᐃᑉᐱᐅᑎᓪᓗᒍ ᐸᓖᓯᒃᑯᑦ ᑐᓴᖅᑕᐅᑎᑦᑎᓚᐅᕐᖓᑕ ᑖᔅᓱᒥᖓ ᐆᑦᑐᕋᐅᑎᐅᔪᒥᒃ.  

 

ᐅᖃᓚᐅᖅᑐᖅ ᐃᒫᒃ, ᐅᖃᓕᒫᕐᓗᒋᑦ “ᓄᓇᕗᒻᒥ ᐸᓖᓯᒃᑯᑦ ᐃᖅᑲᓇᐃᔭᑎᑦᑎᒋᐊᕈᒪᕗᑦ ᑕᒪᒃᑯᐊ ᐊᔾᔨᓕᐅᕈᑏᑦ 

ᐊᑐᖅᑕᐅᓲᑦ ᕿᒥᕐᕈᔭᐅᓂᕐᒨᕐᓂᐅᓴᓕᕐᖓᑕ. ᔫᓂ 1, 2021-ᓕᖅᑲᑦ ᐃᖃᓗᓐᓂ ᐸᓖᓯᒃᑯᖏᑦ 

ᐊᑐᖃᑦᑕᔾᔮᓛᕈᓐᓃᕐᖓᑕ ᑎᒥᒧᑦ ᐋᖅᑭᔅᓯᒪᓲᓂᒃ ᐊᔾᔨᓕᐅᕈᑎᓂ. ᖃᐅᔨᓴᖅᑕᐅᓂᕆᐊᖅᑕᖓ ᐊᒡᒋᖅᑎᓪᓗᒍ 

ᖃᓪᓕᓕᖅᑎᓪᓗᒍ ᓄᓇᕗᒻᒥ. ᐸᓖᓯᒃᑯᒡᒎᖅ ᐊᕐᓇᒻᒪᑕ ᐊᔾᔨᓕᐅᖅᑕᐅᖃᑦᑕᖅᑐᕕᓂᕐᓂᑦ ᑕᑯᔭᐅᑎᑦᑎᓛᕐᖔᑕ.” 

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᐱᓕᕆᕕᖓ ᖃᓄᖅ ᐃᓱᒪᖃᕐᒪᖔᖅ ᑕᒪᑐᒥᖓ ᒥᔅᓵᓄᑦ, ᖃᐅᔨᒋᐊᕐᕕᐅᔪᒻᒪᖔᑕ 

ᐋᖅᑭᑦᑕᐅᔪᕕᓂᐅᔪᒥᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᒥᓂᔅᑕᕆᔭᐅᔪᖅ ᒪᓕᒐᓕᕆᓂᕐᒧᑦ, ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᖁᔭᓕᔭᕋ ᒪᓕᒐᓕᐅᖅᑎ ᐊᐱᕆᒻᒪᑦ 

ᑕᐃᒫᒃ. ᑖᓐᓇ ᐸᕐᓇᐅᑎᕗᑦ ᑕᑯᑉᐸᒍ ᑕᑯᒐᔭᖅᑐᖅ ᐸᓖᓯᒃᑯᑦ ᐅᓂᒃᑳᕆᐊᖅᑐᓛᕐᖓᑕ ᒪᓕᒐᓕᐅᖅᑎᓕᒫᓄᑦ. 

ᑖᓐᓇᓗ ᐊᐱᖅᑯᑎᖓ ᑭᐅᓗᒍ, ᐅᖃᖃᑎᒌᖏᓐᓇᖅᓯᒪᔪᐃᑦ ᐸᓖᓯᒃᑯᑦ ᒪᓕᒐᓕᕆᔨᒃᑯᓪᓗ ᐊᔾᔨᓕᐅᕈᑏᑦ 

ᐊᑐᖅᑕᐅᓲᑦ ᐆᑦᑐᕋᐅᑎᐅᓂᖏᑦ ᐱᔾᔪᑕᐅᓪᓗᓂ. ᐅᓪᓛᕐᓗ ᐅᖃᐅᓯᕆᖅᑲᐅᒻᒥᔭᕗᑦ, ᖁᔭᓕᖅᑲᐅᔭᕋ, ᖁᔭᓕᖅᑲᐅᔭᕋ 

ᐊᖏᔪᖅᑳᖓᑦ ᓄᓇᕘᒻᒥ ᐆᑦᑐᕋᕈᑕᐅᒍᓐᓇᖅᓯᒪᒻᒪᑦ ᐸᓖᓯᒃᑯᑦ ᐊᔾᔨᓕᐅᕈᓯᔭᖃᑦᑕᕐᓂᖓ. ᐱᐅᔪᒃᑯᑦ ᑖᓐᓇ 

ᐱᐅᓪᓗᒍ ᑖᓐᓇ ᑕᑯᓐᓈᖅᑕᐅᓯᒪᔪᖅ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑏᑦ ᐊᐱᖅᑯᑎᖕᓄᑦ, ᒥᔅᑕ ᖃᒪᓂᖅ. 

 

ᖃᒪᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ ᒪᓕᒐᓕᖅᐅᑎ ᐊᐱᕆᒻᒪᑦ. ᐅᖃᖅᑏ, ᐃᑲᔪᖅᓯᖅᑕᕋ 

ᑖᓐᓇ ᐊᖏᓪᓕᒋᐊᖅᑕᐅᓂᐊᖅᑲᑦ ᓄᓇᓕᕋᓛᖑᓂᖅᓴᐅᔪᓄᑦ ᐊᔾᔨᓕᐅᕈᓯᔭᖃᑦᑕᕐᓂᖅ. ᐱᖃᑕᐅᓗᓂ ᒥᑦᑎᒪᑕᓕᒃ 

ᓂᕈᐊᖅᑕᐅᓯᒪᕕᒐ, ᒥᓂᔅᑕ ᐊᖏᕈᓐᓇᖅᑳ ᐱᓕᕆᖃᑎᖃᕈᓐᓇᕐᓂᕋᕐᓗᓂ ᐸᓖᓯᒃᑯᓐᓂ ᒥᑦᑎᒪᑕᓕᒃ 

ᓇᓗᓇᐃᖅᑕᐅᓛᕐᖓ ᓯᕗᓂᕆᓛᖅᑕᑎᓐᓂ ᐆᑦᑐᕋᕐᕕᐅᓛᕐᒥᓗᓂᑦᑕᐅᖅ ᑖᔅᓱᒧᖓ? ᖁᔭᓐᓇᒦᒃ, ᐅᖃᖅᑏ. 



ᕿᑎᖅᑰ, ᒪᐃ 27, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᒪᓕᒐᓕᕆᔨᒃᑯᑦ ᒥᓂᔅᑕᖓ, ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᓯᓚᕐᔪᐊᖅ ᐊᐅᓚᑦᑎᐊᓪᓚᕆᑦᑐᑯᓘᑉᐸ 

ᓇᒥᓕᒫᓪᓚᕆᑯᓗ ᐊᔾᔨᓕᐅᕈᓯᔭᖃᑦᑕᖁᔨᒐᓗᐊᖅᑐᖓ ᓄᓇᓕᓕᒫᓂᒃ. ᑕᐃᒪᐃᒍᓐᓇᖅᓯᑎᑕᐅᓛᖅᑐᒍᑦ ᑕᐃᒪ 

ᒐᕙᒪᑐᖃᒃᑯᓐᓂᑦ ᑮᓇᐅᔭᖅᑖᖅᑎᑕᐅᒻᒥᒍᑦᑕ ᑕᐃᒪᐃᑦᑐᓕᕆᔾᔪᑎᔅᓴᓂᒃ, ᑕᒪᒃᑯᐊᓗ ᐊᔾᔨᓕᐅᕈᑏᑦ 

ᓈᒻᒪᔅᓯᓕᖅᑎᑕᐅᑦᑎᐊᖅᑲᑕ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐊᐃᑉᐹᓂᒃ ᐊᒻᒪᓗ ᑭᖑᓪᓕᖅᐹᕆᓕᕐᓗᒍ ᐃᓚᒋᐊᕈᑏᑦ, ᒥᔅᑕ ᖃᒪᓂᖅ. 

 

ᖃᒪᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ ᖁᔭᓐᓇᒦᖅᑕᕋ ᑭᐅᒻᒪᑦ ᑕᐃᒫᒃ. ᒥᓂᔅᑕᖑᓇ 

ᖃᖓᒃᑰᒐᔭᕐᒪᖔᖅ ᓇᓗᓇᐃᖅᓯᒍᓐᓇᖅᑳ ᖃᓄᖅ ᐊᑯᓂ ᖃᐅᔨᓴᖅᑕᐅᓂᐊᕐᒪᖔᖅ ᐊᔾᔨᓕᐅᕈᓯᐊᖃᑦᑕᕐᓂᒥᓂᖓ 

ᐸᓖᓯᒃᑯᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᒪᓕᒐᓕᕆᔨᒃᑯᑦ ᒥᓂᔅᑕᖓᑦ, ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑖᔅᓱᒥᖓ ᐆᑦᑐᕋᕐᓂᕐᒥᒃ 

ᐱᔭᕇᓕᑕᐃᓐᓇᕐᖓᑕ. ᑕᐃᒃᑯᐊᓗ ᐊᔾᔨᓕᐅᖅᑕᐅᖃᑦᑕᖅᑐᒥᓃᑦ ᓇᑲᑎᖅᑕᐅᒋᐊᖃᕋᔭᕆᓪᓗᑎᓪᓗ 

ᕿᒥᕐᕈᐊᖅᑕᐅᖅᑳᕆᐊᖃᕋᔭᕆᓪᓗᑎᒃ ᐃᑲᕐᕋᒐᓚᓐᓂ. ᖃᓄᖅ ᐊᑯᓂ ᖃᐅᔨᓴᕐᓂᖅ ᐊᑐᖅᑕᐅᓂᐊᕐᒪᖔᖅ 

ᖃᐅᔨᒪᓐᖏᑦᑐᖓ, ᐱᔭᓪᓕᐊᓂᖓ ᒪᓕᓪᓗᒍ ᖃᐅᔨᒪᑎᓐᓂᐊᖃᒃᑲ ᒪᓕᒐᓕᐅᖅᑎᐅᖃᑎᒃᑲ ᐸᓖᓯᒃᑯᓐᓂ 

ᑖᒃᑯᓂᖓᐃᓛᒃ ᐊᔾᔨᓕᐅᕈᓯᔭᖃᑦᑕᕐᓂᖏᓐᓂᒃ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐊᐱᖅᑯᑎᒃᓴᖏᑦ, ᒪᓕᒐᓕᐅᖅᑎ ᐃᖃᓗᐃᑦ-ᓂᐊᖁᓐᖒᒧᑦ, ᒥᔅ ᐊᕐᓇᒃᑲᖅ. 

 

ᐊᐱᖅᑯᑦ 1293 - 5(2): ᐃᖅᑲᓇᐃᔭᖅᑐᓕᕆᓂᕐᒧᑦ ᐋᖅᑭᒃᑕᐅᓯᒪᓂᖏᓐᓄᑦ ᒪᓕᒐᐃᑦ (ᐊᕐᓇᒃᑲᖅ) 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒃᑲ ᒪᓕᒐᓕᕆᔨᒃᑯᑦ ᒥᓂᔅᑕᖓᓄᑦ. ᐃᖅᑲᓇᐃᔭᖅᑏᑦ 

ᒪᓕᒋᐊᖃᓲᖏᓐᓂᒃ ᐱᔾᔪᑎᖃᕐᓂᐊᖅᑐᖅ. ᐃᖅᑲᓇᐃᒪᒻᒪᑦ ᑕᐃᒪ ᒥᓂᔅᑕ ᒪᓕᒐᓕᐅᖅᑎ, ᒪᓕᒐᓕᐅᖅᑎ ᓄᓇᕘᒥ 

ᐃᖅᑲᓇᐃᔭᖅᑏᑦ ᐱᖁᔭᖓᓄᑦ ᑲᔪᓯᑎᑦᑎᕋᑖᔪᒻᒪᑕ ᑐᐊᕕᕐᓇᑐᒃᑯᑦ ᕿᑲᕈᓐᓇᕐᓂᖏᓐᓂᒃ ᐊᒻᒪ 

ᐋᓐᓂᑎᖅᑕᐅᔪᖃᖅᑎᓪᓗᒍ ᕿᑲᑲᐃᓐᓇᕈᓐᓇᕈᑎᓂᒃ.  

 

ᑕᐃᒪᓕ ᓄᕙᖕᓇᕐᔪᐊᕐᒧᑦ ᒪᓕᑦᑕᐅᔭᕆᐊᓖᑦ ᓴᖅᑭᖅᑕᐅᕋᑖᔪᒻᒪᑕ ᓄᓇᕘᑦ ᒐᕙᒪᖓᑕ ᐱᕙᓪᓕᐊᔪᓕᕆᔾᔪᑎᖓᓂᒃ. 

ᐅᓪᓗᒥ ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖃᓄᑎᒋᑦ ᓄᓇᕗᒻᒥᐅᑕᐃᑦ ᐊᑐᖃᑦᑕᖅᓯᒪᒻᒪᖔᑕ ᐱᒋᐊᓕᒥᓂᒃ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᒥᓂᔅᑕᕆᔭᐅᔪᖅ ᒪᓕᒐᓕᕆᔨᒃᑯᓐᓄᑦ, ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᒪᓕᒐᖅ ᑖᓐᓇ ᐱᖁᔭᔅᓴᖅ ᑖᓐᓇ 

ᓰᑏᕝᕙᒥ ᐅᑭᐊᔅᓵᖅ ᓴᖅᑭᕋᑖᔪᒻᒪᑦ, 6-ᖃᐃᑦ 7-ᓘᓐᓃᑦ ᑕᖅᑮᑦ ᐊᓂᒍᓕᖅᑐᑦ. ᑖᒃᑯᐊ ᓈᓴᐅᑎᕈᓘᔭᐃᑦ 

ᑭᓪᓕᓯᓂᐊᖅᑕᐅᓯᒪᔪᕈᓘᔭᐃᑦ ᖃᐅᔨᒋᐊᕈᓐᓇᖅᓯᓚᐅᓐᖏᑕᒃᑲᓗ ᓱᓕ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑏᑦ ᐊᐱᖅᑯᑎᖕᓄᑦ. ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕᐃᓐᓇ ᖃᐅᔨᒪᔪᔅᓴᐅᔪᖅ ᓂᕆᐅᒋᑦᑎᐊᓂᐊᕐᒥᒐᑦᑎᒍ ᑕᐃᒃᑯᐊ 

ᑐᑭᓯᒃᑲᓐᓂᕈᑎᔅᓴᐃᑦ ᓯᕗᓂᕆᓛᖅᑕᑎᓐᓂ. 

ᐅᖃᖅᑏ, ᒥᓂᔅᑕᑦᑕᐅᖅ ᖃᐅᔨᒪᒻᒥᒻᒪᑦ ᑲᓇᑕᒥ ᑕᐃᒪ ᖃᑦᑎᒻᒪᕇᒃᑭᐊᖅ ᓂᕈᐊᖅᑕᐅᓯᒪᕕᐅᔪᐃᑦ 

ᒪᓕᒐᓕᐅᕆᕙᓚᐅᕐᖓᑕ ᐊᑭᓕᖅᓱᐃᖃᑦᑕᕈᒪᓪᓗᑎᒃ ᐋᓐᓂᐊᔪᓂᒃ ᐃᖅᑲᓇᐃᔭᓐᖏᑲᐃᓐᓇᖅᑐᓂᒃ 

ᓄᕙᒡᓇᕐᔪᐊᑕᖃᖅᑎᓪᓗᒍ. 

 

ᐅᖃᖅᑏ, ᑖᓐᓇ ᐃᑲᔪᓪᓚᕆᒃᑲᔭᖅᑐᒋᒐᒃᑯ ᐃᖅᑲᓇᐃᔭᖅᑎᓂᑦ ᐃᖅᑲᓇᐃᔭᕐᕕᐅᔪᓂᓪᓗ ᓄᓇᕗᒻᒥ, ᐱᓗᐊᖅᑐᒥ 

ᓄᓇᓕᓐᓂ ᐃᖃᓗᓐᓂᑎᑐᑦ ᐊᒥᓲᓂᖅᓴᐅᑎᓪᓗᒋᑦ ᓇᒻᒥᓂᖃᐅᑎᓄᑦ ᐃᖅᑲᓇᐃᔭᖅᑐᐃᑦ. ᖃᓄᓕᒫᓪᓗ 

ᓄᕙᒡᓇᕐᔪᐊᖅ ᓯᐊᒻᒪᑎᑦᑕᐃᓕᒪᒋᐊᖃᕋᑦᑎᒍ. 

 

ᖃᐅᔨᒪᔪᖓ ᑐᓐᖓᕕᒃᑯᑦᑕᐅᖅ ᒫᓐᓇᕈᓗᒃ ᒐᕙᒪᒃᑯᓂᑦᑕᐅᖅ ᐊᔭᐅᕆᒐᓱᓚᐅᕐᒥᒻᒪᑕ ᐱᓕᕆᒋᐊᖁᔨᓪᓗᑎᒃ.  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖃᖓᓕ ᓴᖅᑭᖅᓯᓛᖅᑲ ᐋᖅᑭᒋᐊᒃᑲᓐᓂᕈᑎᔅᓴᐅᔪᓂᒃ ᐃᖅᑲᓇᐃᔭᖅᑏᑦ ᐱᖁᔭᖓᓄᑦ, 

ᑖᔅᓱᒥᖓ ᑲᒪᒐᓱᓪᓗᓂ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᒥᓂᔅᑕᕆᔭᐅᔪᖅ ᒪᓕᒐᓕᕆᔨᒃᑯᓐᓄᑦ, ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐃᓚᒋᐊᕐᓗᒍ ᑭᐅᔾᔪᑎᒋᖅᑲᐅᔭᕋ. 

ᒪᓕᒐᕋᓛᖏᔅᓱᓕ ᐱᓕᕆᐊᖑᒻᒪᑕ ᐃᖅᑲᓇᐃᔭᖅᑏᑦ ᐱᖁᔭᔅᓴᖓ, ᓱᓕ ᐱᔭᕇᖏᒻᒪᑦ. ᐊᓯᖏᓪᓕ 

ᓂᕈᐊᖅᑕᐅᓯᒪᕕᐅᔪᐃᑦ ᐊᓯᔾᔩᖃᑦᑕᕐᖓᑕᑦᑕᐅᖅ ᐃᖅᑲᓇᐃᔭᕐᓂᕐᒧᑦ ᐱᖁᔭᖏᓐᓂᒃ. ᒫᓐᓇᑦᑎᐊᖅ 

ᐊᑐᖅᑕᐅᓂᐊᖅᑐᓂᑦ ᐃᓱᓕᕝᕕᖃᖅᑐᓂ ᐋᖅᑭᑦᑎᑲᐃᓐᓇᖃᑦᑕᖅᑐᐃᑦ ᓰᑏᕝᕙᒥ ᐃᓱᓕᒌᓛᖅᑐᓂᑦ, 

ᒫᓐᓇᑦᑎᐊᑯᓗᒻᒧᑦ ᐋᖅᑭᒋᐊᕆᑲᐃᓐᓇᖑᐊᖅᓯᒪᖃᑦᑕᖅᑐᐃᑦ. 

 

ᐊᓯᖏᑦ ᑕᐃᒪ ᓂᕈᐊᖅᑕᐅᓯᒪᕕᐅᔪᐃᑦ ᐊᑦᑐᖅᑕᐅᓂᖅᓴᐅᓯᒪᒻᒪᑕ, ᐊᒥᓲᓂᖅᓴᐅᔪᓂ ᓇᒻᒥᓂᖃᐅᑎᓄᑦ 

ᐃᖅᑲᓇᐃᔭᕐᕕᖃᖅᑐᑎᒃ.  

 

ᒪᓕᒐᓕᐅᕐᓂᕈᑦᑕ ᐊᑐᐃᓐᓇᐅᒐᔭᖅᑐᑦ ᑭᓯᐊᓂ ᓰᑏᕝᕙᐅᓕᖅᑲᑦ, ᑕᐃᑲᓂᓗ ᐊᓂᒍᖅᓯᒪᒐᔭᓐᖑᐊᖅᑑᔮᓕᕋᓗᐊᖅᑐᓂ 

ᑕᒪᓐᓇ ᑕᖅᑮᑦ ᐊᒥᓲᓗᐊᓐᖏᑦᑐᑦ ᐊᓂᒍᖅᑲᑕ ᑲᐱᔭᐅᖃᑦᑕᐃᑦ ᐊᒥᓱᕈᖅᐸᓪᓕᐊᑐᐃᓐᓇᑎᓪᓗᒋᑦ. ᓄᕙᒡᓇᕐᔪᐊᖅ 

ᐊᑦᑐᐃᖏᓐᓂᖅᓴᐅᓕᑐᐃᓐᓇᕆᐊᖃᓛᕐᖓᑦ ᑕᐃᔅᓱᒪᓂᐅᓛᖅᑐᖅ, ᓄᑖᒥᒃ ᒪᓕᒐᐅᑲᐃᓐᓇᕐᓂᐊᖅᑐᒥᒃ 

ᐱᖁᔭᐅᑲᐃᓐᓇᓂᐊᖅᑐᒥᒃ ᓴᖅᑭᖅᓯᒐᓱᔾᔮᖏᑦᑐᖓ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᐊᐃᑉᐹᓂᒃ ᐊᒻᒪᓗ ᑭᖑᓪᓕᖅᐹᕆᓕᕐᓗᒍ ᐃᓚᒌᐊᕈᑏᑦ ᐊᐱᖅᑯᖕᓄᑦ, ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪᑐᖅ ᓄᕙᒡᔪᐊᕐᓇᐃᑦ ᐊᓯᖏᓪᓗ ᐋᓐᓂᐊᕐᓇᕐᔪᐊᑦ 

ᐱᑕᖃᒃᑲᓐᓂᕐᔮᖏᒪᑦ. ᐊᒻᒪᓗ ᑲᓇᑕᒥ ᐃᓚᖓᑦ ᓴᖅᑭᑦᑐᖃᓚᐅᖅᓯᒪᖕᒪᑦ ᑕᐃᒃᑯᐊ ᐋᓐᓂᐊᖅᑐᑦ 

ᐊᖏᕐᕋᖅᓯᒪᐃᓐᓇᕋᓗᐊᖅᑎᓪᓗᒋᑦ ᐊᑭᓕᖅᓱᖅᑕᐅᖃᑦᑕᕐᒪᑕ. ᖃᓄᐃᑦᑐᓂᒃ ᐅᖃᐅᓯᖃᖃᑦᑕᖅᓯᒪᕕᓯ ᑕᐃᒃᑯᐊ 

ᐊᓐᓂᐊᖅᖢᑎᒃ ᐊᖏᕐᕋᖅᓯᒪᔪᑦ ᐊᑭᓕᖅᓱᖅᑕᐅᖃᑦᑕᕐᓂᐊᕐᒪᑕ? ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᒪᓕᒐᓕᕆᓂᕐᒧᑦ ᒥᓂᔅᑕᕆᔭᐅᔪᖅ, ᒥᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒃᑯᐊ ᐱᓯᒪᓐᖏᓐᓇᒃᑭᑦ ᐊᒃᑐᖅᑕᐅᓇᔭᖅᑐᑦ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔾᔪᑎᓕᕆᓂᕐᒧᓪᓗ ᒥᓂᔅᑕᕆᔭᐅᔪᖅ ᑖᓐᓇ ᐅᖃᓪᓚᖃᑎᒋᓂᐊᖅᐸᕋ ᑕᒪᑐᒪ ᒥᒃᓵᓄᑦ. 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᖅᑏᑦ ᐊᐱᖅᑯᑎᒃᓴᖏᑦ, ᒪᓕᒐᓕᐅᖅᑎ ᐊᐃᕕᓕᖕᒧᑦ ᒥᔅᑕ ᓇᑦᓯᖅ. 

 

ᐊᐱᖅᑯᑦ 1294 - 5(2): ᖃᓄᐃᓕᖓᓂᖓ ᓴᒃᑯ ᐃᓕᓐᓂᐊᕐᕕᐅᑉ ᓴᓇᔭᐅᓂᖓᓄᑦ ᐱᓇᓱᐊᕈᑎ (ᓇᑦᓯᖅ) 

 

ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᓐᓄᑦ ᐊᐱᖅᑯᑎᒃᓴᖃᕋᒪ ᐅᓪᓗᒥ.  

ᑕᐃᒪ ᓴᓪᓕᕐᒥᐅᑕᑎᒍᑦ ᐊᑯᓂᐊᓗ ᐃᓕᓐᓂᐊᕐᕕᕗᑦ ᑖᓐᓇ ᓴᓇᔭᐅᔭᕆᐊᖃᐃᓐᓇᕋᓗᐊᕐᒪᑦ ᐊᒻᒪ ᐊᖏᔪᒥ 

ᑮᓇᐅᔭᓂᒃ ᓴᓂᕐᕙᐃᓯᒪᓯᐸᓪᓗᑎᒃ ᑖᒃᑯᐊ ᐃᓕᓐᓂᐊᖅᑐᓕᕆᔪᐊᕐᑯᑦ. ᑕᒪᐅᖓ ᑎᑭᑉᐸᑦᓱᑎᒃ ᐊᑭᓕᖅᑕᐅᓯᒪᔪᒃᑯᑦ 

ᖃᖓᑕᓲᒃᑯᑦ ᓄᓇᓕᑦᑎᓐᓂ ᐊᐱᖅᓱᕆᐊᑐᖅᐸᔅᓱᑎᒃ ᑲᑎᒪᑎᖃᑎᖃᕆᐊᖅᐸᒃᓱᑎᒃ ᖃᓄᖅ ᓱᓇᒥᒃ 

ᑕᑯᔪᒪᓇᔭᕐᒪᖔᑕ. ᐊᒻᒪ ᑖᓐᓇ ᐃᓕᓐᓂᐊᕐᕕᕗᑦ ᖃᓄᖅ ᓴᓇᔭᐅᖁᔭᐅᖕᒪᖔᑦ ᑕᐅᑐᖅᑰᖅᑕᒥᓂᒃ 

ᐊᐱᖅᓱᖅᑕᐅᖃᑦᑕᖅᑲᐅᖕᒪᑕ ᐱᓕᕆᖃᑎᖃᑦᑎᐊᖅᑲᐅᓪᓗᑎᓪᓗ ᑖᒃᑯᓄᖓ ᐃᓕᓐᓂᐊᖅᑐᓕᕆᔨᒃᑯᓐᓂ. 

 

ᓂᕆᐅᓕᖅᑲᐅᒐᓗᐊᕋᑦᑕ ᐅᖃᖅᑏ, ᑖᓐᓇ ᐊᐅᔭᖅ ᓴᓇᔭᐅᕕᑦᓴᖓ ᓇᓪᓕᕐᒪᑦ-ᓂᐊᓕᖅᑲᐅᒻᒪᑦ ᐊᒻᒪ ᒫᔅᓯ ᑕᐃᑲᓂ 

ᓴᖅᑭᑕᐅᓚᐅᕐᒪᑕ ᐱᓇᓱᐊᕈᑎ ᒫᔅᓯ 2-ᖑᑎᓪᓗᒍ. ᑳᓐᑐᕌᒃᓴᐃᑦ ᓴᖅᑭᑕᐅᓚᐅᖅᓱᓂ ᐄᐳᓘ 13-ᒥ 

ᒪᑐᓚᐅᖅᓯᒪᓪᓗᓂ ᐊᒻᒪ ᑎᑎᕋᕐᕕᒋᕋᑖᓚᐅᖅᓯᒪᓪᓗᒍ ᒪᕐᕉᒃ ᐱᓇᓱᐊᕈᓰᒃ ᖄᖏᖅᑐᒃ ᑐᑭᓯᑎᑕᐅᔪᒪᓪᓗᖓ 

ᖃᓄᐃᓕᖓᓕᕐᒪᖔᑦ. 

 

ᑕᐃᒪ ᑐᓴᓕᖅᑲᐅᖕᒥᒐᑦᑕ ᐅᖃᖅᑏ, ᑖᓐᓇ ᑳᓐᑐᕌᒃ ᑲᔪᓯᑎᑕᐅᖏᒻᒪᕆᒃᓱᓂ ᓱᓇᒧᑭᐊᖏᓐᓇ ᐱᔾᔪᑎᖃᖅᓱᓂ ᑖᓐᓇ 

ᐃᓕᓐᓂᐊᕐᕕᕗᑦ ᓂᕆᐅᒌᓐᓇᖅᑕᕗᑦ ᓴᓇᔭᐅᕝᕕᒃᓴᖓ, ᓱᓇ ᐱᔾᔪᑕᐅᓪᓗᓂ ᑲᔪᓯᑎᑕᐅᖅᑲᐅᖏᒻᒪᖔᑦ 

ᓄᖅᑲᖅᑎᑕᐅᖅᑲᐅᖕᒪᖔᑦ ᓴᓇᔭᐅᓂᕆᒐᔭᖅᑕᕋᓗᐊᖓ? ᑐᑭᓯᔪᒪᔪᐊᓘᔪᒍᑦ ᐅᕙᒍᑦ ᓴᓪᓕᕐᒥᐅᑕᐅᔪᒍᑦ ᓱᓇ 

ᑕᐃᓐᓇ ᐱᔾᔪᑕᐅᖕᒪᖔᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᑦ ᐃᓕᓐᓂᐊᖅᑐᓕᕆᓂᕐᒧᑦ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᒃ ᒪᓕᒐᓕᐅᖅᑎ ᐊᐱᖅᑯᑎᖓᓄᑦ. 

ᐅᖃᖅᑏ, ᐄ ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ ᐊᑭᑐᔫᑎᓄᑦ ᑮᓇᐅᔭᓂᒃ ᐊᖏᖅᓯᓚᐅᕋᑦᑕ ᐅᑭᐊᒃᓵᖑᓚᐅᖅᑐᒥ 

ᐊᒻᒪᓗ ᑎᑎᕋᐅᔭᖅᑕᐅᓂᖓᓄᑦᑕᐅᖅ ᑖᓐᓇ ᑮᓇᐅᔭᖅ ᐊᖏᖅᑕᐅᕙᒌᖅᓯᒪᒐᓗᐊᖅᑎᓪᓗᒋᑦ. 

 

ᐅᖃᖅᑏ, ᑖᓐᓇ ᑳᓐᑐᕌᒃᒥᑦ ᐱᔪᒥᓵᕈᑎ ᒪᑐᐃᓚᐅᖅᑕᕘᒐᓗᐊᖅ ᒫᔅᓯᐅᑎᓪᓗᒍ ᐊᒻᒪᓗ 

ᐃᓱᓕᕝᕕᖃᖅᑎᑕᐅᓚᐅᖅᓱᓂ ᐄᐳᓘ 13, 2021. ᑖᓐᓇ ᐊᑕᐅᓯᑐᐊᑯᓪᓗ ᑖᓐᓇ ᑳᓐᑐᕌᒃᒥᑦ ᑎᒍᓯᒐᓱᐊᓚᐅᖅᑐᖅ 

ᑖᒃᑯᐊ ᑭᓇᐅᔭᐃᑦ ᓴᓂᕐᕙᖅᓯᒪᔭᕗᑦ $27-ᒥᓕᐊᓐᖑᒐᓗᐊᖅᑎᓪᓗᒍᒋᑦ ᓴᒃᑯ ᓴᓇᔭᐅᒃᑲᓐᓂᕈᑎᒃᓴᕆᓂᐊᖅᑕᖏᓐᓄᑦ. 

ᑭᓯᐊᓂ ᐅᖃᖅᑏ, ᑖᓐᓇ ᐊᑕᐅᓯᑐᐊᖑᓚᐅᖅᑐᖅ ᑳᓐᑐᕌᒃᒥ ᑐᒃᓯᕋᖅᑐᖅ $55-ᒥᓕᐊᓐ ᐅᖓᑖᓄᒻᒪᕆᒃ ᑖᓐᓇ 

ᓴᓇᒐᓱᐊᕈᒪᓚᐅᕐᒪᑦ.  

 

ᑖᓐᓇ ᖃᓄᖅᑑᖅ ᓄᖅᑳᕆᐊᖃᖅᓯᒪᔭᕗᑦ ᒫᓐᓇᒃᑯᑦ ᑳᓐᑐᕌᒃ ᖃᓄᐃᓕᖓᓂᐊᕐᒪᖔᖅ ᑭᓯᐊᓂ ᐅᖃᖅᑏ, ᑖᓐᓇ 

ᖁᔭᓈᖏᑕᕘᒐᓗᐊᖅ ᓴᒃᑯ ᐃᓕᓐᓂᐊᕐᕕᖓ ᓴᓇᔭᐅᒋᐊᖃᕐᒪᑦ ᖃᐅᔨᒪᓪᓗᒍ. ᑭᓯᐊᓂ ᐅᖃᖅᑏ, ᑖᓐᓇ 

ᖃᓄᖅᑑᕆᐊᒃᑲᓐᓂᕆᐊᖃᖅᑕᕗᑦ ᐊᒻᒪᓗ ᕿᒥᕐᕈᒋᐊᑦᓯᐊᒃᑲᓐᓂᕐᓗᑕ ᐃᒻᒪᖄ ᓇᐅᒃᑯᑦ ᐊᑲᐅᓂᖅᐹᖑᓂᐊᖅᑲᑦ 

ᓯᕗᒧᐊᒍᑎᒋᓂᐊᖅᑕᑦᑎᓐᓂ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐊᐃᑉᐹᓂᒃ ᐊᒻᒪᓗ ᑭᖑᓪᓕᖅᐹᕆᓕᕐᓗᒍ ᐊᐱᖅᑯᑎᖕᓄᑦ ᒥᔅᑕ ᐸᑎᖅ.  

 

ᓇᑦᓯᖅ: ᐄ, ᖁᔭᓐᓇᒦᒃ ᐅᖃᖅᑎ, ᐊᒻᒪᓗ ᖁᔭᓐᓇᒦᖅᐸᕋ ᒥᓂᔅᑕ ᐊᐱᕆᑎᑦᑎᖕᒪᑦ. ᑕᐃᒪ ᐊᑯᓂ ᐃᓛᒃ 

ᓯᕗᓪᓕᖅᐹᒥᖃᐃ ᓄᑖᕐᒥᒃ ᕿᓄᐊᕆᔭᐊᐃᓐᓇᖅᓯᒪᒐᓗᐊᕋᑦᑕ ᑖᓐᓇᓗ ᒥᓂᔅᑐ ᐅᖃᓚᐅᖅᓯᒪᓪᓗᓂ ᐅᓐᓄᒃ 

ᑕᑉᐱᑯᖓ cabinat room-ᒋᔭᖓᓐᓄᑦ ᒥᓂᔅᑐᒃᑯᑦ ᑲᑎᒪᕝᕕᖓᓅᖃᑎᒋᓚᐅᖅᓯᒪᒐᒃᑯ ᐊᒃᓱᕈᐊᕆᓂᐊᕐᓂᕋᖅᖢᓂᐅᒃ 

ᑖᓐᓇ ᐃᓕᓐᓂᐊᕐᕕᖃᑎᕗᑦ ᓴᒃᑯ ᐃᓕᓐᓂᐊᕐᕕᒃ. ᑕᐃᒪ ᐅᖃᕋᑖᕐᒪᑦ ᐃᓱᒪᒃᓴᖅᓯᐅᕈᑎᖃᕐᓂᖓᕐᓂᕋᖃᖅᖢᑎᒃ 

ᑖᒃᑯᐊ ᐃᓕᓐᓂᐊᖅᑐᓕᕆᔨᕐᔪᐊᒃᑯᑦ ᓱᓇᒥᒃᑭᐊᖅ ᐃᓱᒪᒃᓴᖅᓯᐅᕈᑎᖃᕐᓂᐊᖅᐸᑦ ᑖᒃᑯᐊ ᐃᓕᓐᓂᐊᖅᑐᓕᕆᔨᕐᔪᐊᒃᑯᑦ 

ᓯᕗᓪᓕᖅᐹᖑᓂᐊᖅᑰᕐᒪᑦ ᐅᔾᔨᕆᑐᐃᓐᓇᖅᑰᖅᑕᕋᓗᐊᖓ ᐅᖃᖅᑎ, ᖁᔭᓐᓇᒦᒃ. ᐊᐱᖅᑯᑎᒐ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᒥᔅᓂᑐ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ ᐅᖃᖅᑎ. ᐅᖃᖅᑏ ᐊᔾᔨᒌᓐᖏᑦᑐᓂᒃ ᑕᒪᒃᑯᓇᓂ 

ᕿᒥᕐᕈᓂᖃᕆᐊᖃᕐᓂᐊᖅᑐᒍ ᖃᓄᖅ ᑲᔪᓯᓂᐊᕐᒪᖔᖅ ᑖᓐᓇ ᓴᒃᑯ ᓴᓇᔭᐅᒋᐊᖃᕐᓂᖓ ᑭᓯᐊᓂ ᐃᒻᒪᖄ 

ᐊᔾᔨᒌᓐᖏᑦᑐᓂᑦ ᓇᓖᕌᕈᑎᔅᓴᓂᒃ ᕿᒥᕐᕈᓚᐅᖅᓯᒪᒐᑦᑕ ᓲᕐᓗ ᓄᑖᑦᑎᐊᒻᒪᕆᒻᒥᓪᓘᓐᓃᑦ ᐅᕝᕙᓘᓐᓃᑦ 

ᑖᓐᓇᓴᐃᓐᓇᖅ ᓴᓇᔭᐅᓗᓂ ᑕᒪᒃᑯᐊ ᕿᒥᕐᕈᒋᐊᑦᓯᐊᒃᑲᓂᖅᑕᐅᓗᑎᑦ ᓇᐅᒃᑯᑦ ᐱᐅᓂᖅᐹᖑᒻᒪᖔᖅ ᑮᓇᐅᔭᐃᑦ 



ᕿᑎᖅᑰ, ᒪᐃ 27, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖏᖅᓯᒪᔭᕗᑦ ᐊᒻᒪᓗ ᑖᒃᑯᐊ ᕿᒥᕐᕈᓪᓗᒋᑦ ᓇᓪᓕᐊᒍᑦ ᐊᑲᐅᓂᖅᐹᖑᓂᐊᕐᒪᖔᖅ ᖃᓄᖅᑑᓇᖅᑐᑦ ᐊᒻᒪᓗ 

ᕿᒥᕐᕈᒋᐊᑦᓯᐊᑲᓐᓂᕐᓗᒋᑦ, ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᓪᓚᓪᓚᑦᑖᖑᓕᕐᓗᓂ ᐊᒻᒪᓗ ᑖᔅᓱᒧᖓ ᐊᐱᖅᑯᑎᒧᑦ ᐃᓚᒋᐊᕈᑎᒧᑦ, ᒥᔅᑐ 

ᓇᑦᓯᖅ. 

 

ᓇᑦᓯᖅ: ᖁᔭᓐᓇᒦᒃ ᐅᖃᖅᑎ. ᓯᕗᓪᓕᖅᐹᖓᑕ ᑐᒡᓕᐊ. ᑕᐃᒪ ᐃᓕᓐᓂᐊᖅᑐᓕᕆᔨᒃᑯᓂᓛᒃ ᕼᐊᒻᓚᒃᑯᕗᓪᓗ 

ᓂᕆᐅᖏᓐᓇᕐᒪᑕ ᐊᒻᒪ ᑐᓴᐅᒪᑎᑕᐅᖃᑦᑕᕋᑦᑕ ᖁᔭᓐᓇᒦᖅᑐᒍᑦ ᑭᓯᐊᓂ ᐊᐱᕆᔪᒪᓕᖅᑕᕋ ᒥᓂᔅᑐ ᑕᐃᒪ 

ᐸᕐᓇᒍᑎᓕᐅᕐᓂᐊᕐᓂᕈᒪ ᖃᓄᖅᑑᕈᑎᖃᕐᓗᓂ ᐃᓕᓐᓂᐊᕐᕕᐅᑉ ᒥᒃᓵᓄᑦ ᓴᓇᔭᐅᔾᔪᑎᒃᓴᖓᓂᓪᓘᓐᓃᑦ ᐅᕝᕙᓗ 

ᓄᑖᑦᑎᐊᒻᒪᕆᖕᒥᒃ ᐃᓱᒪᒃᓴᖅᓯᐅᕆᑎᐊᖃᕐᓂᐊᕐᓂᕋᕐᒪᑦ ᑕᐃᒪᓕ ᐊᐱᔪᒪᓕᖅᐸᕋ ᐅᖃᖅᑎ ᑖᒻᓇ ᒥᓂᔅᑐ ᑖᒃᑯᐊ 

ᐃᓕᓐᓂᐊᖅᑐᓕᕆᔨᒃᑯᒡᓗ ᕼᐊᒻᓚᒃᑯᕗᓪᓗ ᐅᕙᖓᓗ ᑐᓴᐅᒪᑎᑕᐅᑦᑎᐊᕐᓗᑕ ᐃᓚᒋᔭᐅᓂᐊᕈᒪᒐᓗᐊᕋᑦᑕ. 

ᑕᒪᒃᓱᒧᖓᖃᐃ ᐊᖏᕈᓐᓇᖅᐸ ᑖᑉᑯᐊ ᓂᕆᐅᖏᓐᓇᕋᓗᐊᕋᑦᑕᐃᓛᒃ ᓄᓇᓕᑎᒍᑦ ᐊᑯᓂᐊᓗᒃ ᐃᓕᓐᓂᐊᕐᕕᐅᓕᕐᒪᑦ 

ᐊᒡᓛᒃ ᐃᓕᓐᓂᐊᕐᕕᒋᓚᐅᖅᓯᒪᒋᓪᓗᒍ ᓱᕈᓯᐅᓪᓗᖓ ᐃᓚᖓ ᐊᓯᓐᖑᕆᐊᖃᓪᓚᕆᓕᕋᓗᐊᕐᒪᑦ ᑕᒪᔅᓱᒧᖓᖃᐃ 

ᒥᓂᔅᑕ ᐊᖏᕈᓐᓇᖅᐸ ᑭᖑᓪᓕᖅᐹᖅ ᑖᓐᓇ ᐅᖃᖅᑏ ᐊᐱᖅᑯᑎᒐ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᒥᔅᓂᔅᑕ ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓ, ᒥᔅᑐ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ ᒪᓕᒐᓕᐅᖅᑎᐅᖃᑎᒐ ᐊᒻᒪᓗ ᑖᒃᑯᐊ ᐃᓕᓐᓂᐊᖅᑐᓕᕆᔩᑦ ᑖᒃᑯᐊ 

ᑲᑎᒪᔨᖏᑦ ᑐᒃᓯᕋᖅᓯᒪᒐᓗᐊᖅᑐᒍᑦᑕᐅᖅ ᑲᑎᒪᖃᑎᒋᓗᑎᒍ ᑖᑦᓱᒪ ᒥᑦᓵᓄᑦ ᑐᑭᓯᒋᐊᕈᒪᑉᐸᑕ ᐊᒻᒪᓗ ᖃᓄᖅ 

ᓯᕗᒧᐊᒐᓱᐊᕈᒪᓂᐊᕐᒪᖔᑦᑕ ᑖᓐᓇ ᐊᖏᕈᓐᓇᖅᑕᕋ ᑲᑎᒪᖃᑎᒋᔪᓐᓇᕐᓂᐊᖅᑕᕗᑦ ᐃᓕᓐᓂᐊᖅᑐᓕᕆᔩᑦ 

ᑲᑎᒪᔨᖏᑦ ᕼᐊᒻᒪᓚᒃᑯᓪᓗ ᑖᓐᓇ ᖃᓄᐃᓕᖓᕙᓪᓕᐊᒻᒪᖔᑦ ᓯᕗᓂᑦᓴᑦᑎᓐᓄᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᐃᖃᓗᐃᑦ-ᓂᐊᓐᖒᒧᑦ, ᒥᔅ ᐊᕐᓇᒃᑲᖅ. 

 

ᐊᐱᖅᑯᑦ 1295 - 5(2): ᖃᓄᐃᓕᖓᓂᖓ ᑲᑐᔾᔨᖃᑎᒌᑦ ᐋᔩᖃᑎᒌᓐᓂᖏᑦ (ᐊᕐᓇᒃᑲᖅ) 

 

ᐊᕐᓇᒃᑲᖅ: ᐊᓱᑯᓗᒃ ᖁᔭᓐᓇᒦᒃ. (ᑐᓵᔨᑎᒍᑦ) ᐅᖃᖅᑎ ᐊᐱᖅᑯᑎᒋᔪᒪᓂᐊᖅᑕᕋᐅᓇ ᐃᖅᑲᓇᐃᔭᖅᑐᓕᕆᔨᒃᑯᑦ 

ᒥᓂᔅᑕᖓᓐᓄᑦ.  

 

ᐊᒻᒪᓗ ᐋᔩᖃᑎᒌᓐᓂᕐᒥᑦ ᐱᔾᔪᑎᓂᒃ ᑕᒪᓐᓇ ᓂᓪᓕᐅᑎᒋᒐᒃᑯ ᒪᓕᒐᓕᐊᕐᕕᒻᒥ ᑮᓇᐅᔭᓕᕆᔨᒃᑯᑦ ᒥᓂᔅᑕᖓ 

ᐅᖃᓚᐅᖅᓯᒪᔪᖅ ᐃᖅᑲᓇᐃᔭᖅᑐᓕᕆᔨᒃᑯᒡᒎ ᓯᕗᒃᑲᑕᖅᑎᐅᖏᒻᒪᑕ ᑕᒪᑐᒧᖓ. ᑖᓐᓇ ᒥᓂᔅᑕᕆᔭᐅᔪᖅ 

ᖃᐅᔨᒪᑦᑎᐊᖅᑐᖅ ᓄᓇᕗᑦ ᒐᕙᒪᒃᑯᑦ ᐋᔩᖃᑎᒌᓐᓂᒃᑯᑦ ᐊᖏᖃᑎᒌᓐᓂᒃ ᓄᓇᕘᒥ ᐃᖅᑲᓇᐃᔭᖅᑏᑦ 

ᑲᑐᔾᔨᖃᑎᒌᖏᑦ ᓰᑏᑉᐱᕆ 2018-ᒥ ᐃᓱᓕᓚᐅᖅᓯᒪᒻᒪᑦ ᐊᕐᕌᒎᒃ ᒫᕐᕉᓕᖅᑑᒃ ᐅᖓᑖᓄᓪᓗ. ᖁᔭᓕᔪᒪᔭᒃᑲ ᑕᐃᒃᑯᐊ 

ᐃᖅᑲᓇᐃᔭᖅᑏᑦ ᐃᑲᕐᕋᕋᓵᓗᓐᓄᑦ ᐃᖅᑲᓇᐃᔭᖃᑦᑕᖅᓯᒪᒻᒪᑕ ᑕᒪᒃᑯᐊ ᐱᔨᑦᑎᕈᑏᑦ ᐊᑐᓪᓚᕆᑦᑐᑦ 

ᓴᖅᑭᔮᖏᓐᓇᕈᓐᓇᕐᓂᐊᕐᒪᑕ ᓄᕙᔾᔪᐊᕐᓇᖅ ᐊᑐᖅᑎᓪᓗᒍ. ᑕᐃᒃᑯᐊ ᑲᑐᔾᔨᖃᑎᒌᑦ ᐊᐱᕆᓯᒪᓕᖅᑐᑦ 

ᐅᖃᒡᓚᖃᑎᒋᔭᐅᖁᒡᓗᒋᑦ ᒪᓕᒐᓕᐅᖅᑎᓕᒫᑦ ᒐᕙᒪᒃᑯᑦ ᐊᔭᐅᖅᑐᖅᑕᐅᖁᒡᓗᒋᑦ ᐋᔩᖃᑎᒌᒍᑎᒋᔭᐅᔪᓐᓇᕐᓂᐊᕐᒪᑕ 

ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᑦ. ᐅᓪᓗᒥ ᓇᓗᓇᐃᖅᓯᔪᓐᓇᖅᐱᑖ ᖃᖓ ᑲᑎᖃᑎᒋᓛᕐᒪᖔᒃᑭᑦ? ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔾᔪᑎᓕᕆᓂᕐᒧᓪᓗ, ᐆ, ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ 

ᒥᓂᔅᑕᕆᔭᐅᔪᖅ ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐅᖃᖅᑎ ᒐᕙᒪᒃᑯᑦ 

ᐋᔩᖃᑎᒌᓐᓂᒃᑰᖃᑎᖃᑦᑎᐊᕈᒪᒻᒪᑕ ᐊᒻᒪᓗ ᖃᐅᔨᒪᖁᔭᒃᑲ ᑕᐃᒃᑯᐊ ᓄᓇᕗᒻᒥ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᑦ 

ᐋᔩᖃᑎᒌᓐᓂᕐᒧᑦ ᐅᑎᖁᓪᓗᒋᑦ. ᓄᓇᕗᒻᒥ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᑦ ᐃᖅᑲᖅᑐᐃᕕᑎᒎᕋᓱᒻᒪᑕ. ᑭᓯᐊᓂ 

ᐅᖃᖅᓯᒪᓪᓗᑎᒃ ᐋᔩᖃᑎᒌᓐᓂᖅᐳᒡᒎᖅ ᑕᐃᒫᑦᑎᐊᖑᔪᓐᓃᕐᒪᑦ. ᑕᐃᒪᐃᑦᑑᓐᖏᑦᑐᑦ ᑕᒪᒃᑯᐊ 

ᓄᖅᑲᐅᑎᒋᔭᐅᔭᕆᐊᖃᓐᖏᓛᑦ ᑕᐃᒪ ᐊᔭᐅᖅᑐᖅᐸᒃᑲ ᑕᐃᒃᑯᐊ ᐋᔩᖅᑏᑦ ᐊᒻᒪᓗ ᐃᖅᑲᓇᐃᔭᖅᑏᑦ 

ᑲᑐᔾᔨᖃᑎᒌᖏᑦ ᐋᔩᖃᑎᒌᓐᓂᕐᒧᑦ ᐅᑎᖁᓪᓗᒋᑦ. ᖁᔭᓐᓇᒦᒃ ᐅᖃᖅᑎ. 



ᕿᑎᖅᑰ, ᒪᐃ 27, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ. ᐃᓚᒋᐊᕈᑏᑦ ᐊᐱᖅᑯᑎᖕᓄᑦ, ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᖃᓄᐃᓘᕐᒪᖔᑦ ᓇᓗᓕᖅᐳᖓ ᒥᓂᔅᑕᐅᑉ ᑭᐅᔭᖓ ᐊᒻᒪᓗ 

ᑲᑐᔾᔨᖃᒌᓂᒃ. ᓄᓇᕗᒻᒥ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᑦ ᒫᓐᓇᕈᓘᓚᐅᖅᑐᖅ ᐊᑐᓕᖁᔭᕐᓂᒃ ᐋᒃᑳᓚᐅᖅᓯᒪᖕᒪᑕ 

ᐊᒻᒪᓗ ᐊᑯᓐᓂᖅᓱᖅᑎᒥᒃ ᐊᑐᓕᖅᖢᑎᒃ. ᒥᓂᔅᑕᕆᔭᐅᔪᖅ ᓇᓗᓇᐃᖅᓯᔪᓐᓇᖅᐹ ᐅᓪᓗᒥ ᒐᕙᒪᒃᑯᑦ ᑭᓱᒥᒃ 

ᐱᕐᔪᑎᖃᖅᖢᑎᒃ ᑕᐃᒪᓐᓇᐅᖕᒪᖔᑦ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᑲᓇᐃᔭᖅᑐᓕᕆᔨᒃᑯᑦ ᒥᓂᔅᑕᖓ, ᒥᔅᑕ ᐊᕿᐊᕈᑦ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᖅᑏ, ᐱᔭᕐᓂᖏᑦᑐᕐᔪᐊᒻᒪᕇᐊᓗᒃ 

ᐋᔩᖃᑎᒌᒐᓱᒃᖢᑕ ᐊᒻᒪᓗ ᓇᓗᖅᑯᑎᒋᓐᖏᑦᑎᐊᖅᑕᒃᑲ ᑕᐃᒃᑯᐊ ᐋᔩᖃᑎᒌᒃᑎᕗᑦ ᐱᔾᔪᑎᒋᓪᓗᒋᑦ ᑭᓱᑦ ᐊᖏᕈᑏᑦ 

ᐃᓗᐊᓄᑦ ᑎᑎᕋᖅᑕᐅᖃᓯᐅᔾᔭᐅᔭᕆᐊᖃᕐᓂᐊᕐᒪᖔᖏᑦ. ᑕᒪᒃᑯᐊ ᑎᒥᐅᔪᑦ ᒪᕐᕉᒃ ᐊᖏᖃᑎᒌᓕᕆᐊᓖᒃ. 

ᖃᓄᖅᑑᕈᑎᒃᓴᓕᐅᕈᒪᓐᖏᑦᑐᖓ ᑕᒪᑐᒪ ᓯᓚᑖᒍᑦ. ᑕᐃᒪᓐᓇ ᐱᐅᓯᖃᕋᓱᖃᑦᑕᕋᑦᑕ 

ᐋᔩᖃᑎᒌᖕᓂᒃᑰᖃᑎᕋᓕᕌᖓᑦᑕ ᑎᒥᐅᔪᓂᒃ. ᑕᐃᒪ ᐊᔭᐅᖅᑐᖅᐸᒃᑲ ᒐᕙᒪᒃᑯᑦ ᐊᒻᒪᓗ ᑕᐃᒃᑯᐊ ᐋᔩᖃᑎᒌᓐᓂᕐᒧᑦ 

ᐅᑎᕐᓗᑎᒃ ᑕᒪᒃᑯᐊ ᐋᖅᑭᒃᑕᐅᔪᓐᓇᖁᓪᓗᒋᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑐᒡᓕᐊ ᑭᖑᓪᓕᖅᐹᕐᓗ ᐊᐱᖅᑯᑎᒃᓴᐃᑦ. ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᑭᓱᒥᒃ ᐱᔾᔪᑎᖃᕐᒪᖔᑦ ᒐᕙᒪᒃᑯᑦ ᑭᐅᔾᔪᑖ ᑐᓴᓐᖏᑕᕋ. 

ᓇᓗᓇᐃᖅᓯᖏᒻᒪᑦ ᑖᓐᓇ ᒥᓂᔅᑕᕆᔭᐅᔪᖅ ᖃᓄᐃᒻᒪᑦ ᐋᔩᖃᑎᒌᖕᓂᕐᒧᑦ ᐅᑎᓐᖏᒻᒪᖔᖏᑦ. ᑕᒪᓐᓇ 

ᐅᖃᐅᓯᕆᒃᑲᓐᓂᓛᖅᑕᕋ ᖃᓄᑭᐊᖅ ᑭᓱᒥᒃ ᑭᑭᑦᑎᓯᒪᖅᑰᔨᖕᒪᑕ ᖃᓄᐃᒻᒪᑦ ᑕᐃᒪᐃᓕᖓᖕᒪᖔᑦ. ᓄᓇᕗᑦ 

ᒐᕙᒪᒃᑯᑦ ᐊᖏᕈᑎᖏᑦ ᐃᓕᓴᐃᔩᑦ ᑲᑐᔾᔨᖃᒌᖏᓐᓄᑦ ᐃᓱᓕᓐᓂᐊᕐᒪᑦ ᔫᓂ 30-ᒥ, 2021. ᒫᓐᓇᕈᓗᒃ 

ᑕᖅᑭᓕᒫᖑᓕᖅᑐᖅ. ᖁᓪᓕᒃᑯᓪᓗ ᐊᖏᕈᑎᖏᑦ ᓄᓇᕗᑦ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᓐᓄᑦ ᐃᓱᓕᓚᐅᖅᑐᖅ 

ᑏᓰᑉᐱᕆ 31, 2020-ᒥ. 6 ᑕᖅᑭᐅᓕᖅᑐᑦ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᓄᐃᓕᖓᓕᕐᒪᖔᖏᑦ ᑕᒪᒃᑯᐊᓕᒫᑦ ᐋᔩᖃᑎᒌᒍᑕᐅᔭᕆᐊᓖᑦ. ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᓴᓇᔪᓕᕆᓂᕐᒧᑦ ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᐅᖃᖅᑏ, ᐋᔩᖃᑎᒌᖕᓂᖅ ᑖᓐᓇ ᐊᑕᐅᓯᐅᕗᖅ ᐊᓯᖏᑦ 

ᑕᒪᔾᔭᐅᒐᓗᐊᕐᒥᑎᓪᓗᒋᑦ. ᐄ, ᐋᔩᖃᑎᒌᒍᑎᒋᔭᐅᔪᓐᓇᖅᑐᑦ ᐱᖃᑎᒋᔭᐅᓗᑎᒃ ᓄᓇᕘᒥ ᐃᖅᑲᓇᐃᔭᖅᑏᑦ 

ᑲᑐᔾᔨᖃᑎᒌᖏᑦ ᐊᒻᒪᓗ ᑕᐃᒃᑯᐊ ᐊᖏᕈᑏᑦ ᐋᔩᕈᑕᐅᓂᐊᕐᓂᖏᑦ ᓂᕆᐅᒃᑐᖓ ᑕᒪᒃᑮᖕᓄᑦ ᓄᓇᕗᑦ ᐃᓕᓴᐃᔩᑦ 

ᑲᑐᔾᔨᖃᒌᖏᑦ ᐊᒻᒪᓗ ᖁᓪᓕᒃᑯᑦ ᑖᒃᑯᐊ ᑕᒪᕐᒥ ᒐᕙᒪᒃᑯᓪᓗ ᐅᖃᖅᓯᒪᔪᑦ ᐋᔩᒋᐊᕈᑎᒋᔭᐅᔪᓐᓇᖅᓯᔪᑦ ᓄᑖᓂᒃ 

ᓴᖅᑭᑦᑐᖃᕐᓂᐊᕐᒪᑦ ᐊᖏᕈᑎᒥᒃ. ᐄ, ᐊᖏᖃᑎᒌᒃᓯᒪᔪᒍᑦ ᐃᓱᓕᑦᑎᕙᓪᓕᐊᓕᕐᒪᑦ ᐱᖃᑖᓗ ᐃᓱᓕᓯᒪᓕᕐᒪᑦ 

ᐅᕝᕙᐅᕗᖅ ᐋᔩᖃᑎᒋᓂᐊᖅᑕᓯ ᑕᐃᒪᓐᓇᐃᓘᖅᓯᒪᔪᒍ ᑖᒃᑯᓄᖓ ᒪᕐᕉᖕᓄᒃ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᓐᓄᑦ. 

ᐄ, ᑕᒪᓐᓇ ᓯᕗᓪᓕᖅᐹᑦᑎᐊᕐᒥᒃ ᐱᖓᓱᒻᒪᕆᐊᓗᖕᓂᒃ ᑕᑯᖅᑰᕋᑦᑕ ᐊᑕᐅᑦᑎᒃᑯᐊᓗᒃ ᐋᔩᕈᑕᐅᔪᓂᒃ ᐊᒻᒪᓗ 

ᓂᕆᐅᒃᐳᒍᑦ ᑕᐃᒃᑯᐊ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᑦ ᐱᔭᕇᖅᑕᐅᖁᓪᓗᒋᑦ ᑕᐃᒪᐃᑦᑐᓂᒃ ᐱᔭᕇᖅᓯᒪᔪᓂᒃ 

ᑕᑯᔪᒪᔪᐃᓐᓇᐅᒐᑦᑕ ᒐᕙᒪᐅᓪᓗᑕ ᐋᔩᖃᑎᒌᒍᒪᑦᑎᐊᖅᑕᕗᑦ ᐱᔭᕆᕐᓗᑎᒃᑯᓪᓗ ᑕᐃᒃᑯᐊ ᐱᖓᓱᑦ 

ᐋᔩᕈᑕᐅᔭᕆᐊᓖᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᔾᔨᕈᓱᖕᓂᐊᖅᐳᑦ. ᒥᔅᑐ ᖃᐃᕐᓂᖅ. 

ᐱᒋᐊᖅᑎᑕᖅ 113 - 5(2): ᐊᐱᖅᓱᕐᓇᐅᑉ ᐃᓚᔭᐅᓂᖓ (ᖃᐃᕐᓂᖅ)  

 

ᖃᐃᕐᓂᖅ: ᖁᔭᓐᓇᒦᒃ ᐅᖃᖅᑎ. ᒪᓕᒐᓕᐅᕐᕕᐅᑉ ᒪᓕᒐᖓ ᓈᓴᐅᑎᖓ 39(7) ᓅᑦᑎᒋᐊᖅᐳᖓ 

ᐊᐃᑉᐱᖅᑕᐅᓪᓗᖓ ᐊᕐᕕᐊᑦ ᐅᐊᖕᓇᖓᓄᑦ ᑎᑭᕋᕐᔪᐊᕐᒧᓪᓗ ᑖᓐᓇ ᐊᐱᖅᓱᕐᓂᕆᔭᕗᑦ ᐅᐃᒍᔭᐅᖁᓪᓗᒍ. 

ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓅᑦᑎᒋᐊᕈᑎ ᑖᓐᓇ ᓈᒻᒪᖕᒪᑦ ᐊᒻᒪᓗ ᐊᐃᕙᔭᐅᔪᓐᓇᖏᖦᖢᓂ. ᓈᒻᒪᒃᓴᖅᑐᑦ? 

ᓈᒻᒪᒃᓴᓗᐊᓐᖏᑦᑐᑦ? ᓅᑦᑎᐊᕈᑎᒃ ᑲᔪᓯᕗᖅ ᐊᒻᒪᓗ ᑖᓐᓇ ᐊᐱᖅᓱᖃᑦᑕᕐᓂᖅ ᑲᔪᓯᒋᐊᒃᑲᓐᓂᕐᓂᐊᖅᑐᖅ 30 

ᒥᓂᑦᔅ-ᒥᒃ. ᒪᓕᒐᓕᐅᖅᑏᑦ ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑏᑦ ᑲᖏᖅᖠᓂᕐᒧᑦ ᐊᒻᒪᓗ ᐃᒡᓗᓕᒑᕐᔪᖕᒧᑦ, ᒥᔅ 

ᑕᐅᑐᓐᖏ. 

 

ᐊᐱᖅᑯᑦ 1296 - 5(2): ᓄᕙᕐᔪᐊᕐᓇᖅ-19-ᒧᑦ ᑲᐴᑎᑦ ᐃᒡᓗᓕᒑᕐᔪᒻᒧᑦ (ᑕᐅᑐᓐᖏ) 

 

ᑕᐅᑐᓐᖏ: ᖁᔭᓐᓇᒦᒃ ᐅᖃᖅᑏ. ᑕᐃᒪ ᐊᐱᖅᓱᕈᒪᓪᓗᖓ ᐋᓐᓂᐊᖅᑕᐃᓕᒪᓂᒃᑯᑦ ᒥᓂᔅᑕᖓᓐᓄᑦ.  

 

ᐃᒡᓗᓕᒑᕐᔪᖕᒥ ᑎᑎᖅᑲᖅᑖᓚᐅᕋᒪ ᐃᓱᒫᓗᒃᑐᒥᒃ ᑲᐴᑏᑦ ᐱᔾᔪᑎᒋᓪᓗᓂᔾᔪᒃ ᑕᐃᒪᒎᖅ ᐋᓐᓂᐊᕐᕕᖕᒧᑦ 

ᖃᐅᔨᒋᐊᖃᑦᑕᓚᐅᕐᒪᑕ ᑕᐃᒃᑯᐊ ᓄᕙᒡᔪᐊᕐᓇᕐᒧᑦ ᑲᐴᖅᑕᐅᕐᓂᖅ ᐃᒡᓗᓕᒑᕐᔪᒻᒥ ᖃᑯᒍᑦ ᑲᔪᓯᓇᔭᕐᒪᖔᑦ? ᐊᒥᓱᒡᒎ 

ᐃᓄᐃᑦ ᐅᑕᖅᑭᒻᒪᑕ ᓱᓕ ᓯᕗᓪᓕᖅᐹᒧᑦ ᑲᐱᔭᐅᔪᒪᓪᓗᑎᒃ ᐊᒻᒪ ᑐᒡᓕᖓᓄᑦ. ᑭᓯᐊᓂ ᓱᓇᑕᖃᓐᖏᒻᒪᒡᒎᖅ 

ᐃᒡᓗᓕᒑᕐᔪᒃ ᓄᓇᖓᓐᓂ. ᐊᒻᒪᓗ ᑕᐃᒪ ᑕᒪᐴᕌᖓᑕᒎᖅ ᐋᓐᓂᐊᕐᕕᖕᒧᑦ ᑐᓴᖅᑎᑕᐅᖃᑦᑕᕐᒪᖔᑕ ᑖᒃᑯᐊ 

ᐋᓐᓂᐊᕕᖕᒥ ᐱᓕᕆᔩᑦ ᑐᓴᐅᒪᓐᖏᒻᒪᑕ ᖃᑯᒍᑦ ᑲᐴᑎᑖᒃᑲᓐᓂᕋᔭᕐᒪᑕᖔᑕ.  

 

ᑕᐃᒪᓕᖃᐃ ᐋᓐᓂᐊᖅᑕᐃᓕᒪᑎᑦᑎᓂᕐᒧᑦ ᒥᓂᔅᑐᕆᔭᐅᔪᖅ ᖃᐅᔨᑎᑦᑎᒍᓐᓇᖅᐳᖅ ᖃᑯᒍᑦ ᑕᒪᒃᑯᐊ ᓄᓇᓕᕋᓛᑦ 

ᐃᓚᒋᔭᐅᓪᓗᓂ ᐃᒡᓗᓕᒑᕐᔪᒃ ᑲᐴᑏᑦ ᑖᔅᓱᒧᖓ ᓄᕙᕐᔪᐊᓂᕐᒧᑦ ᐊᑐᐃᓐᓇᐅᒍᓐᓇᕐᒪᖔᑕ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᐋᓐᓂᐊᖅᑕᐃᓕᒪᔪᓕᕆᓂᕐᒧᑦ ᒥᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ ᐅᖃᖅᑎᑦᓯᔩ. ᐅᖃᖅᑎᑦᓯᔩ, ᐃᒻᒪᖃ ᑕᐃᒃᑯᐊ ᐅᖃᓗᓚᐅᖅᑐᖅ 

ᓈᒻᒪᓈᖅᑐᒃᓴᐅᓐᓂᕐᒪᑕ ᐱᑕᖃᓐᖏᓈᖅᓯᓚᐅᕐᓂᖅᐸᑕ ᑭᓯᐊᓂ ᑐᑭᓯᐅᒪᔭᒃᑯᓪᓕ ᓄᓇᓖᑦ ᑕᒪᕐᒥᒃ ᑲᐴᑎᓂᒃ 

ᐊᑐᐃᓐᓇᖅᑕᖃᖅᑐᑦ ᑕᐃᒃᑯᐊ ᓈᒻᒪᒃᓯᔭᕌᖓᑕ ᑲᐱᔭᐅᔪᒪᓂᕆᓯᒪᔭᖏᑦ ᐊᒥᓲᓂᖏᑦ ᑲᐱᔭᐅᓕᖃᑦᑕᖅᑐᑦ ᑖᒃᑯᐊ, 

ᐃᒪᖓᐃᓛᒃ, ᑖᓐᓇ ᑲᐴᑎᐅᑉ ᐃᒪᖓ ᐊᖕᒪᖅᑕᐅᓱᖓᕌᖓᑦ ᐊᑐᕐᓗᒍ ᑭᓯᐊᓂᐅᖃᑦᑕᕐᒪᑦ. ᑕᐃᒪᓐᓇᒧᑦ 

ᑐᑭᓯᐅᒪᔭᒃᑯᑦ ᑕᒪᕐᒥᓗᒃᑖᖅ ᓄᓇᓖᑦ ᑲᐴᑎᒥᒃ ᐊᑐᐃᓐᓇᖅᑕᖃᖅᑐᑦ. ᑖᒃᑯᐊ ᑲᐱᔭᐅᔪᒪᔪᑦ ᓈᒻᒪᒃᓯᔭᕌᖓᑕ 

ᐊᒥᓲᓂᖏᑦ ᖃᒡᓕᔭᕌᖓᑕᓗ ᐊᒥᓲᓂᖏᓐᓄᑦ ᑲᐱᔭᐅᔪᓐᓇᖅᓯᖃᑦᑕᖅᑐᑦ. ᑕᐃᒪᓐᓇᐃᓐᓇᔭᖅᑐᖅ ᓄᓇᕗᓗᒃᑖᒥ, 

ᐅᖃᖅᑎᑦᑎᔩ. ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑏᑦ ᐊᐱᖅᑯᑎᖕᓄᑦ, ᒥᔅ ᑕᐅᑐᓐᖏ.  

 

ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑏ ᐊᒻᒪ ᖁᔭᓐᓇᒦᖅᐸᕋ ᒥᓂᔅᑕ. ᑭᓯᐊᓂ ᖃᐅᔨᔪᒪᓪᓗᑕ ᑐᓴᒐᒃᓴᑎᒍᑦ 

ᑐᓴᖅᓯᒪᓚᐅᖅᓯᒪᖕᒥᖕᒪᑕ ᑕᒪᒃᑯᐊᒎᖅ ᐊᑖᓂ ᐅᑭᐅᖃᖅᑐᑦ 12-ᓂᒃ ᐊᑖᓂ ᐅᑭᐅᖃᖅᑐᑦ 12-ᓂᒃ, ᑕᐃᒪ 

ᐃᓱᒫᓗᖕᒪᑕ ᐊᖓᔪᖅᑳᑦ ᑲᐳᖅᑕᐅᓕᖅᐸᑕ ᓄᑕᕋᖏᑦ, ᐊᖓᔪᖅᑳᖃᐃ ᐊᖏᖅᑎᑕᐅᓯᒪᖃᑦᑕᕐᓂᐊᖅᐳᑦ ᓄᑕᕋᖏᑦ 

ᑲᐳᖅᑕᐅᒋᐊᓕᖅᐸᑕ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ, ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᐅᖃᖅᑎᑦᑎᔩ, ᐅᖃᕈᒪᕗᖓ 12 ᑐᖔᓂᑦ ᐅᑭᐅᖃᖅᑐᓂᒃ 

ᑲᐱᔭᐅᔪᖅᑕᖃᔾᔮᓐᖏᑦᑐᖅ 12-ᓂᒃ ᑕᐃᑯᖓ ᐊᖏᔪᖅᓰᕐᓂᖏᓐᓄᑦ ᑕᐃᑯᖓ 18 ᑐᖔᓄᑦ 12-ᓄᑦ ᑎᑭᕝᕕᖃᕐᓗᒍ 

ᐅᑭᐅᓖᑦ ᑲᐱᔭᐅᔪᓐᓇᖅᓯᔪᒫᖅᑐᑦ ᐃᑉᐸᒃᓵᒎᖅ ᑖᒃᑯᐊ ᑲᐴᑎᑦ ᑕᒪᒃᑯᓄᖓ ᐊᑐᒐᒃᓴᐅᔪᓐᓇᕐᓂᖏᑦ ᓇᓗᓇᖅᓯᒪᔪᑦ 

5 ᑕᒪᐅᖓ ᓄᓇᕗᒻᒧᑦ ᑎᑭᑉᐸᑕ ᑲᐴᖅᑕᐅᕙᓪᓕᐊᔪᓐᓇᖅᓯᓂᐊᖅᑐᑦ ᑕᐃᒃᑯᐊ 18 ᑐᖔᓂ ᐅᑭᐅᓖᑦ 12-ᒥᒃ 

ᐅᑭᐅᖃᖅᑐᓄᑦ ᑭᒡᓕᖃᕐᓗᒍ.  



ᕿᑎᖅᑰ, ᒪᐃ 27, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᒃᑯᐊ ᑲᐱᔭᐅᔪᒪᔪᑦ ᒫᓐᓇ ᒪᓕᒃᖢᒋᑦ ᐋᓐᓂᐊᖅᑕᓕᒪᔪᓕᕆᔨᒃᑯᑦ ᒪᓕᒐᖏᑦ ᐊᖓᔪᖅᑳᖏᑦ 

ᐊᖏᖅᑎᑕᐅᓯᒪᔭᕆᐊᖃᖅᑑᖅᓯᒪᔪᓂᒃ ᐱᑕᖃᓐᖏᑦᑐᖅ ᑭᓯᐊᓂ ᑖᓐᓇ ᐅᓪᓗᖅ ᖃᒡᓕᕙᓪᓕᐊᓂᖓ ᒪᓕᒃᖢᒍ ᐊᒻᒪ 

ᑕᒪᒃᑯᐊ ᑲᐳᒐᒃᓴᐃᑦ ᖃᓄᐃᑦᑑᓂᐊᕐᓂᖏᓐᓂᒃ ᓇᓗᓇᓐᖏᑦᑐᖅ ᑐᓴᐅᒪᑎᑦᑎᓂᐊᕐᒥᔪᒍᑦ ᓄᓇᓕᖕᓄᑦ 

ᑎᑭᑉᐸᓪᓕᐊᓚᐅᓐᖏᑉᐸᑕ ᑕᒪᒃᑯᐊ ᑲᐴᑏᑦ ᒪᒃᑯᒃᑐᓄᑦ ᓄᑕᖅᑲᓄᑦ ᐊᑐᖅᑕᐅᔪᓐᓇᕐᓂᐊᖅᑐᑦ 

ᖃᓄᐃᓕᖓᓂᐊᕐᓂᕆᔭᖏᓐᓂᒃ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᐊᐃᑉᐹᓂᒃ ᐃᓚᒋᐊᕈᑏᑦ ᑭᖑᓪᓕᖅᐹᕆᓕᕐᓗᒍᓗ ᐊᐱᖅᑯᑎᖕᓄᑦ, ᒥᔅ ᑕᐅᑐᓐᖏ.  

 

ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑏ ᐊᒻᒪᓗ ᒥᓂᔅᑕ ᑐᑭᓯᑎᑦᑎᑦᑎᐊᕋᕕᑦ ᐊᖓᔪᖅᑳᑦ ᑕᐃᒪ ᓈᓚᒃᐸᑕ ᑐᑭᓯᑦᑎᐊᖅᐳᑦ 

12 ᐅᖓᑖᓄᑦ ᐅᑭᐅᖃᖅᑐᑦ ᑭᓯᒥ ᑲᐱᔭᐅᓇᔭᖅᐱᑦ. ᑕᐃᒪᓕ ᓄᓇᓕᕋᓛᖅ ᑭᒡᒐᖅᑐᖅᑕᕋ ᐊᐱᕆᓪᓚᑦᑖᓚᐅᕐᒪᑦ 

ᑎᑎᕋᖅᑐᓂ ᐃᒪᓐᓇ ᒪᓕᒐᒃᓴᒥᖃᐃ ᑕᖅᑮᑦ ᖃᐃᔪᑦ ᓄᓇᓕᕋᓛᑦ ᑐᕌᖅᑐᒋᑦ ᓇᓗᓇᓐᖏᑦᑐᒥᒃ 

ᑲᐳᖅᑕᐅᓂᕆᔭᐅᓂᐊᖅᑕᖏᑦ ᒪᒃᑯᒃᑐᐃᑦ ᓄᓇᓕᖕᓂᐅᔪᖅ ᓴᖅᑭᑦᑐᖃᕈᒫᖅᐸ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᐋᓐᓂᐊᖅᑕᐃᓕᕆᓂᕐᒧᑦ, ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒡᓗ ᑲᑎᒪᔨᐅᖃᑎᒐ ᑖᒃᑯᓂᖓ ᐊᐱᖅᓱᕐᒪᑦ 

ᑐᑭᓯᑦᑎᐊᕐᓇᕐᓂᐊᕐᒪᑦ. ᖁᔭᓐᓇᒦᕌᓗᒃ ᑖᒃᑯᓂᖓ ᐊᐱᖅᓱᕋᕕᑦ.  

 

ᐄ, ᓲᕐᓗ ᓇᓗᓇᐃᖅᓯᓯᒪᓚᐅᕋᑉᑕ ᓄᓇᓕᖕᓄᑦ ᐃᖏᕐᕋᖃᑦᑕᕐᓂᐊᕐᓂᕆᔭᑉᑎᓐᓂᒃ ᑲᐴᑎᓂᒃ 

ᑲᐴᕙᓪᓕᐊᓕᕆᓚᐅᖅᓯᒪᓂᑦᑎᓐᓂᒃ ᑕᐃᒪᓐᓇᑦᑎᐊᖅᑕᐅᖅ ᐊᑐᕐᓂᐊᕐᒥᔪᒍᑦ ᑖᒃᑯᓄᖓ ᑲᐴᑎᓂᒃ 

ᑲᐳᐃᕙᓪᓕᐊᓕᕐᒥᒍᑦᑕ ᑖᒃᑯᓂᖓ ᓄᑕᖅᑲᓂᒃ.  

 

ᐅᖃᖅᑎᑦᑎᔩ, ᑎᖕᒥᓲᓛᓂᒃ ᐊᑐᕆᐊᖃᕐᓂᐊᖅᑐᒃᓴᐅᖕᒥᔪᒍᑦ ᑖᒃᑯᐊ ᒪᓕᒐᕆᔭᖏᑦ ᑖᒃᑯᐊ Phizer ᑲᐴᑏᑦ 

ᓱᑲᖓᖏᓐᓂᖅᓴᒻᒪᕆᐊᓘᓂᐊᕐᒥᖕᒪᑕ ᐃᑲᕐᕋᖏᓪᓗ ᒪᖑᓯᖅᑕᐅᓚᐅᕐᓂᖏᓐᓂᒃ ᑕᐃᑯᖓ ᐊᑑᑎᖏᓐᓄᑦ ᐃᑲᕐᕋᖏᑦ 

ᐅᓪᓗᖏᑦ ᓇᐃᑦᑑᓂᖏᓐᓄᑦ ᑕᒪᒃᑯᐊ ᒪᓕᒐᒃᓴᐃᑦ ᐊᑐᐃᓐᓇᖅᑕᖃᕐᓂᐊᖅᑐᖅ ᑖᒃᑯᐊ ᓄᓇᓖᑦ ᓇᓕᖏᑦ 

ᓯᕗᓪᓕᐅᑎᑕᐅᓂᐊᕐᒪᖔᑕ ᑕᐅᕗᖓ ᓄᓇᓖᑦ ᑕᒪᕐᒥᒃ ᑎᑭᑕᐅᓇᓱᓐᓂᓗᒃᑖᖓᓄᑦ ᓇᓗᓇᐃᖅᓯᒪᑦᑎᐊᖅᑐᓂᒃ 

ᓴᖅᑭᑎᑦᑎᓯᒪᓂᐊᕐᒥᔪᒍᑦ ᑕᒪᑐᖓ ᒥᔅᓵᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᐅᖅᑯᕐᒥᐅᓄᑦ, ᒥᔅᑕ ᕿᔪᒃᑖᖅ.  

 

ᐊᐱᖅᑯᑦ 1297 - 5(2): ᐃᓕᓐᓂᐊᕐᕕᓐᓂ ᐊᖓᔪᖅᑳᖅᑖᕆᔭᐅᖃᑦᑕᕐᓂᖏᑦ (ᕿᔪᒃᑖᖅ) 

 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒃᑯᑦ ᒪᓕᒐᓕᐅᖅᑎᐅᖃᑎᒃᑲ ᐊᑯᓂ ᐊᐱᕆᓚᐅᖅᓯᒪᔪᓐᓃᕋᒪ. 

ᓯᕗᓪᓕᖅᐹᒥᒃ ᐊᐱᖅᑯᓯᕆᔪᒪᓪᓗᒍ ᐊᐱᕆᔪᒪᔪᖓ ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᓐᓄᑦ.  

 

ᐅᖃᖅᑎᑦᑎᔩ, ᑕᐃᒪ ᐃᓱᒫᓘᑕᐅᓯᒪᒻᒪᑦ ᑖᓐᓇ ᑭᒡᒐᑐᖅᑕᓐᓄᑦ ᓄᓇᓕᒻᒧᑦ ᓄᓇᓕᖁᑎᒋᔭᒪ ᐊᐃᑉᐹᓄᑦ 

ᐃᓱᒫᓗᑕᐅᖃᑦᑕᖅᓯᒪᒻᒪᑦ ᒪᑯᐊ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐃᓕᓴᐃᔨᐅᔪᑦ ᐃᓕᓴᐃᔩᑦ ᐊᖏᔪᖅᑳᕆᔭᖏᑦ ᐃᓛᓐᓂ 

ᐊᔪᕐᓇᖅᓯᑲᓴᖃᑦᑕᖅᑰᕐᒪᑕ ᑕᒫᓂ ᐱᓇᓱᐊᕋᓗᐊᖅᑎᓪᓗᒋᑦ ᐃᓕᓴᐃᔨᓄᑦ ᐊᖓᔪᖅᑳᖅᑖᖑᓂᐊᖅᑐᓂᒃ. ᑕᒪᓐᓇᖃᐃ 

ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᑦ ᓇᓗᓇᐃᖅᓯᑎᑦᑎᔪᓐᓇᖅᑲ ᖃᓄᖅ ᓂᕈᐊᖃᑦᑕᕐᒪᖔᑕ ᑖᒃᑯᐊ ᐃᓕᓴᐃᔨᓄᑦ 

ᐊᖓᔪᖅᑳᖅᑖᖑᓂᐊᖅᑐᓂᒃ ᓄᓇᓕᐅᑉ ᐃᓗᐊᓂ ᐃᓕᓐᓂᐊᖅᑐᓕᕆᓂᕐᒧᑦ ᐃᓕᓴᐃᔨᐅᔪᓂᒃ? ᓇᐅᒃᑯᑦ ᖃᓄᖅ 

ᓂᕈᐊᖅᐸᒻᒪᖔᑕ? ᓯᕗᓪᓕᕐᒥᒃ ᐊᐱᖅᑯᓯᕆᔭᕋ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᑦ) ᒥᓂᔅᑕ ᐃᓕᓐᓂᐊᕐᓂᓕᕆᓂᕐᒧᑦ, ᒥᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᐊᐱᖅᓱᕐᒪᑦ. ᐅᖃᖅᑏ, ᑖᒃᑯᐊ 

ᐃᓕᓐᓂᐊᖅᑐᓕᕆᔨᒃᑯᑦ ᐊᕕᒃᑐᖅᓯᒪᔪᐃᑦ ᐊᓪᓚᕝᕕᖁᑎᖏᑦ ᐱᓕᕆᖃᑎᖃᖅᓱᑎᒃ ᑖᒃᑯᓇᓐᖓᑦ ᓄᓇᓖᑦ 

ᐃᓕᓐᓂᐊᖅᑐᓕᕆᔨᖏᑦᑕ ᑲᑎᒪᔨᖏᓐᓂᒃ. ᐃᖅᑲᓇᐃᔮᑦ ᑕᒪᒃᑯᐊ ᒪᑐᐃᖃᑦᑕᑎᓪᓗᒋᑦ ᐊᐱᖅᓱᕐᓂᖃᓲᖑᒻᒪᑕ 



ᕿᑎᖅᑰ, ᒪᐃ 27, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓇᓪᓕᐊ ᐊᖏᔪᖅᑳᕆᔭᐅᔪᓪᓘᓐᓃᑦ ᐅᕝᕙᓘᓐᓃᑦ ᑖᒃᑯᐊ ᐃᓕᓴᐃᔩᑦ ᐃᖅᑲᓇᐃᔮᖅᑕᕐᓂᐊᕐᒪᖔᑕ ᑕᐃᒪᓐᓇ 

ᐊᑐᖅᑕᐅᕙᑦᑐᖅ, ᐅᖃᖅᑏ. ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑏᑦ ᐊᐱᖅᑯᑎᖕᓄᑦ, ᒥᔅᑕ ᕿᔪᒃᑖᖅ.  

 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᑕᒪᒃᑯᐊᖃᐃ ᑕᒫᓂ ᓄᓇᕗᑦ ᐃᓗᐊᓂ 

ᐃᓕᓐᓂᐊᖅᑎᑦᑎᔪᖃᖃᑦᑕᓐᖏᑦᑎᐊᖅᑲᑦ ᑕᐃᒪᐃᑦᑐᒥᒃ ᓲᕐᓗ ᐊᖏᔪᖅᑳᖑᔭᕆᐅᖅᓴᓂᕐᒥᒃ ᐃᓕᓐᓂᐊᖅᑐᓕᕆᓂᕐᒧᑦ 

ᐃᓕᓴᐃᔨᐅᔪᓂᒃ ᐃᓕᓐᓂᐊᑎᑦᑎᔪᖃᖅᐸᓐᖏᓚᖅ ᑕᒫᓂ ᓄᓇᕗᑦ ᐃᓗᐊᓂ ᑕᐃᒪᐃᑦᑐᖅᑖᖑᕙᓪᓕᐊᓂᐊᖅᑐᓂᒃ 

ᐃᓕᓴᐃᔨᓄᑦ ᐊᖓᔪᖅᑳᖅᑖᖑᕙᓪᓕᐊᓂᐊᖅᑐᑦ? ᑕᒫᓂ ᐃᓕᓐᓂᐊᖅᑎᑕᐅᔪᖃᖅᐸᓐᖏᓚᖃᐃ? ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᐃᓕᓐᓂᐊᖅᑐᓕᕆᓂᕐᒧᑦ, ᒥᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᐊᐱᖅᓱᕐᖓᑦ ᑕᒪᔅᓱᒪ ᒥᔅᓵᓄᑦ. ᐅᖃᖅᑏ, 

ᐋᒃᑲ ᑕᒪᒃᑯᓇᓐᖓᑦ ᐃᖅᑲᓇᐃᔭᖅᑖᕋᓱᐊᕈᒪᔪᓂᒃ ᐃᓕᓐᓂᐊᕐᕕᒻᒥ ᐊᖏᔪᖅᑳᖑᓂᕐᒧᑦ ᑕᒪᒃᑯᓇᓐᖓᑦ ᐊᒻᒪᓗ 

ᐱᓕᒻᒪᒃᓴᖅᑕᐅᒍᓐᓇᖅᕈᑎᔅᓴᖏᓐᓂᑦᑕᐅᖅ ᐊᑐᐃᓐᓇᖃᕐᕕᐅᒍᓐᓇᖃᑦᑕᖅᑐᑦ ᑖᒃᑯᐊ ᓇᓕᐊᑐᐃᓐᓇᖅ ᐃᓕᓴᐃᔨ 

ᑕᐃᒪᐃᑦᑐᓐᖑᕈᒪᒍᓂ ᓇᓗᓇᐃᕈᓐᓇᖅᑐᖅ ᐊᒻᒪᓗ ᑖᓐᓇ ᖃᓪᓗᓇᐅᔭᕐᓗᒎᒐᓗᐊᖅ Certificates, Educational 

Leadership in Nunavut, ᑖᓐᓇ ᑕᐃᑰᓇ ᐃᓕᓐᓂᐊᕈᑎᑖᖅᐸᑕ ᑕᒪᒃᑯᓇᓐᖓᑦ ᐊᔪᓐᖏᔾᔪᑎᑦᓴᓂᒃ ᑖᑦᓱᒧᖓ 

ᐃᖅᑲᓇᐃᔮᖑᔪᒧᑦ ᑕᒪᒃᑯᐊ ᐊᑐᐃᓐᓇᐅᑎᑕᐅᖃᑦᑕᖅᑐᑦ, ᐅᖃᖅᑏ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᐊᐃᑉᐹᓂᒃ ᑭᖑᓪᓕᖅᐹᕆᓕᕐᓗᒍᓗ ᐊᐱᖅᑯᑎᖕᓄᑦ ᐃᓚᒋᐊᕈᑎ, ᒥᔅᑕ ᕿᔪᒃᑖᖅ.  

 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ ᒥᓂᔅᑕ ᓇᓗᓇᐃᔭᐃᒻᒪᑦ ᑖᔅᓱᒥᖓ. ᒥᓂᔅᑕᖃᐃ 

ᓇᓗᓇᐃᖅᓯᔪᓐᓇᖅᑲ ᑕᒪᒃᑯᐊ ᐃᖅᑲᓇᐃᔮᖅᑖᕋᓱᑦᑐᑦ ᑕᒫᓐᖓᑦ ᓄᓇᕗᒻᒥ ᐃᓗᐊᓂ ᓯᕗᓪᓕᐅᑎᑕᐅᖃᑦᑕᖅᑲᑦ 

ᓄᓇᓕᐅᑉ ᐊᓯᐊᓄᑦ ᓲᕐᓗ ᐱᓇᓱᑦᑐᖃᓚᐅᓐᖏᓐᓂᖓᓂ. ᑕᒫᓐᖓᑦ ᓄᓇᕗᒻᒥ ᐱᓇᓱᐊᖅᑳᖃᑦᑕᖅᑳᑦ ᐅᕝᕙᓗᓐᓃᑦ 

ᑲᓇᑕᒥ ᐊᕗᖔᓗᒃ ᐃᓚᖏᑦ ᐊᕙᓐᖔᓗᒃ ᐃᓚᖏᑦ ᐱᖃᑦᑕᖅᑰᕐᒪᑕ ᑲᓇᑕᒥᐅᓐᖏᒻᒪᕆᑦᑐᖅ ᑲᓇᑕᐅᑉ 

ᓯᓚᑖᓂᓪᓘᓐᓃᑦ ᐃᓕᓴᐃᔨᒃᑯᑦ ᐊᖓᔪᖅᑳᖅᑖᖃᑦᑕᕐᓂᕋᖅᑕᐅᑎᓪᓗᒋᑦ ᐅᖃᐅᔾᔭᐅᖃᑦᑕᖅᓯᒪᒐᒪ. ᑖᒃᑯᐊ 

ᐃᓱᒫᓗᒍᑕᐅᖃᑦᑕᖅᓯᒪᒻᒪᑕ ᐃᓚᖏᑦ.  

 

ᑕᒫᓐᖓᖅᑲᐃ ᓯᕗᓪᓕᐅᔾᔨᖅᑳᖃᑦᑕᖅᑲᑦ ᓄᓇᕗᑦ ᐃᓗᐊᓂ ᐅᕝᕙᓘᓐᓃᑦ ᑲᓇᑕᒥ ᐱᓇᓱᐊᖅᑳᖃᑦᑕᖅᑲᑦ ᑖᔅᓱᒧᖓ 

ᑖᒃᑯᓄᖓ ᐃᓂᐅᔪᓄᑦ ᐃᓕᓴᐃᔨᒃᑯᑦ ᓲᕐᓗ ᐃᓕᓐᓂᐊᑎᑦᑎᔪᒥ ᐊᖓᔪᖅᑳᖅᑖᖑᓂᐊᖅᑐᓂᒃ ᑕᒫᓐᖓᑦ 

ᕿᓂᖅᑳᖃᑦᑕᖁᖅᑲᐃ? ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᐃᓕᓐᓂᐊᖅᑐᓕᕆᓂᕐᒧᑦ, ᒥᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ. ᐄ, ᑕᒪᒃᑯᐊ ᓄᓇᕗᒻᒥ ᕿᒥᕐᕈᔭᐅᖅᑳᕐᓂᖅᓴᐅᖃᑦᑕᖅᑐᑦ 

ᓲᕐᓗ ᐅᖃᕈᓐᓇᕈᒃᑯ Priority 1-ᖑᓂᕋᖅᑕᐅᔪᑎᑕᐅᖃᑦᑕᕐᓗᑎᑦ ᓯᕗᓪᓕᐅᑎᑕᐅᓂᖅᓴᐅᖃᑦᑕᖅᑐᑦ ᓄᓇᕗᒻᒧᑦ 

ᐅᕝᕙᓘᓐᓃᑦ ᓄᓇᕗᒻᒥᐅᑕᐅᓪᓗᓂ ᐃᓅᑉᐸᑕᓘᓐᓃᑦ ᑖᒃᑯᐊ ᐊᔪᓐᖏᔾᔪᑎᖏᑦᑕᐅᖅ ᓈᒻᒪᑦᓯᐊᕐᓗᑎᑦ ᑕᒪᒃᑯᐊ 

ᕿᒥᕐᕈᔭᐅᖃᑦᑕᖅᑐᑦ ᐊᒻᒪᓗ ᓯᕗᓪᓕᐅᔾᔭᐅᑎᑕᐅᒋᐊᒐᓱᐊᖃᑦᑕᕐᒥᔪᑦᑕᐅᖅ ᐃᖅᑲᓇᐃᔮᑦ ᒪᑐᐃᖓᖃᑦᑕᑎᓪᓗᒋᑦ. 

ᑭᓯᐊᓂᑦᑕᐅᖅ ᑕᒪᓐᓇ ᑕᐃᒪᐃᒃᑲᓗᐊᖅᑎᓪᓗᒍ, ᐄ, ᓄᓇᕗᑦ ᓯᓚᑖᓄᑦ ᕿᓂᕆᐊᖃᖅᓯᖃᑦᑕᕋᑦᑕ 

ᑕᐃᒪᐃᓐᓂᑯᖓᓄᑦ ᐃᒻᒪᖃ ᐊᒥᒐᖅᓯᑎᓪᓗᑕ ᐃᓕᓴᐃᔨᓂᓪᓘᓐᓃᑦ ᐅᕝᕙᓗᓐᓃᑦ ᐊᖏᔪᖅᑳᖑᓂᐊᖅᑐᓂᒃ. ᑭᓯᐊᓂ 

ᓯᕗᓪᓕᐅᑎᑕᐅᓂᖅᓴᐅᒐᓱᐊᖃᑦᑕᖅᑐᑦ ᓄᓇᕗᒻᒥ ᑕᒪᒃᑯᓇᓐᖓᑦ ᐊᔪᓐᖏᔾᔪᑎᓖᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐊᐱᖅᑯᑎᒃᓴᖏᑦ. ᐊᑎᖁᑎᖃᕈᓐᓃᕋᒪ ᑲᔪᓯᓗᑕ. ᑎᑎᖅᑲᒃᑯᑦ ᐊᐱᖅᑯᑏᑦ. 

ᐅᑎᕐᓗᑕ. ᓈᓴᐅᑎᓕᖕᒥᒃ 6. ᒪᒥᐊᓇᖅ. ᐊᐱᖅᑯᑎᒃᓴᑦ ᐅᖃᐅᓯᒃᑯᑦ. ᒪᓕᒐᓕᐅᖅᑎ ᐊᕐᕕᐊᑦ ᐅᐊᖕᓇᖓᓄᑦ 

ᑎᑭᕋᕐᔪᐊᕐᒧᓪᓗ, ᒥᔅᑕ ᒪᐃᓐ.  

 



ᕿᑎᖅᑰ, ᒪᐃ 27, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐱᖅᑯᑦ 1298 - 5(2): ᒐᕙᒪᒃᑯᑦ ᐃᖅᑲᓇᐃᔭᖅᑎᑖᖃᑦᑕᕐᓂᖏᑦ ᓄᕙᕐᔪᐊᕐᓇᖅ-19 ᖃᓂᒪᓐᓇᐅᑎᓪᓗᒍ 

(ᒪᐃᓐ) 

ᒪᐃᓐ: ᒪ’ᓇ, ᐅᖃᖅᑎᑦᑎᔩ. ᑎᑎᕋᒃᑲᓐᓂᖅᑑᓪᓗᐊᕋᒪ ᐃᖅᑲᓇᐃᔭᖅᑐᓕᕆᔨᒃᑯᑦ ᒥᓂᔅᑕᖓᓄᑦ 

ᐊᐱᖅᑯᓯᒃᓴᖃᖅᑐᖓ, ᐅᖃᖅᑎᑦᑎᔩ, ᒫᓐᓇ.  

 

ᐅᖃᖅᑎᑦᑎᔩ, ᑕᐃᒪ ᑐᓴᕐᓇᖅᑕᖁᕐᒪᑦ ᖃᓄᓗᒃᑖᖅ ᒪᓕᒐᓕᐅᖅᑎᐅᓪᓗᓂ ᐃᓄᓐᓃᖔᖅᑐᓂᒃ ᐅᖃᐅᓯᕐᓂᒃ 

ᐊᔾᔨᒌᓐᖏᑦᑐᓂᒃ ᑐᓴᕐᓇᖅᐸᔪᖕᒪᑦ ᐱᕙᓪᓕᐊᔪᕋᓗᖕᓂᒃ ᒐᕙᒪᒋᔭᑉᑕ ᐃᓗᐊᓂ. ᑐᓴᓚᐅᕋᒪ ᑕᒪᓐᓇ 

ᓱᓕᒐᓗᐊᕐᒪᖔᖅ ᒥᓂᔅᑕ ᐊᐃᖅᓱᕈᐊᖅᑐᒍ. ᐅᑯᐊ ᐃᖅᑲᓇᐃᔭᖅᑐᓕᕆᔨᒃᑯᑦ ᐱᓕᕆᐊᒃᓴᓂᒃ ᖁᐊᖅᓯᒪᔪᖅᑎᑐᑦ 

ᐱᓕᕆᐊᖃᕐᓂᕋᖅᑕᐅᓯᒪᑎᓪᓗᒋᑦ ᖃᓪᓗᓈᑎᑐᑦ Hiring Freeze. ᒥᓂᔅᑕ ᐊᐱᕆᒍᐊᖅᑐᒍ ᑏᑦᑐᖅᑕᖃᕐᒪᖔᑦ 

ᐃᖅᑲᓇᐃᔭᖅᑐᓕᕆᔨᒃᑯᑦ ᐃᓗᐊᓂ ᖁᐊᖅᑎᑕᐅᓯᒪᔪᖅᑎᑐᑦ ᐱᓕᕆᐊᒃᓴᓂᒃ ᐱᓕᕆᓂᖅᑕᖃᖅᐸ ᒫᓐᓇᐅᔪᖅ? 

ᒥᓂᔅᑕ ᓇᓗᓇᐃᖅᓯᔫᓪᓗᐊᓂᖅᐸᑦ. ᒪ’ᓇ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ, ᒥᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᐋᒃᑲ, ᒫᓐᓇ ᑕᐃᒪᓐᓇᐃᓯᒪᓐᖏᑦᑐᒍᑦ 

ᑕᒪᒃᑯᐊ ᓲᕐᓗ ᖁᐊᖅᑎᑕᐅᓯᒪᔪᓂᒃ ᐱᓐᖏᑦᑐᒍᑦ ᑭᓯᐊᓂ ᒫᓐᓇ ᑖᒃᑯᐊ ᓴᖅᑭᒋᐊᓖᑦ ᑕᒪᒃᑯᓂᖓ ᑖᒃᑯᐊ 

ᐱᓕᕆᐊᕆᔭᐅᓇᓱᑦᑐᑦ ᓱᓕ ᒫᓐᓇ. ᑭᓯᐊᓂ ᑖᒃᑯᐊ ᐋᖅᑭᒋᐊᑦᑎᐊᕋᓱᒃᓯᒪᒻᒪᑕ ᒫᓐᓇᐅᔪᖅ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ: ᓯᕗᓪᓕᖅᐹᒥᒃ ᐃᓚᒋᐊᕈᑏᑦ ᐊᐱᖅᑯᑎᖕᓄᑦ, ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᒥᓂᔅᑕ ᐊᐱᕆᑦᑎᐊᒻᒪᕆᓕᕐᓚᒍᐃᓛᒃ ᐅᓪᓗᒥᒧᑦ 

ᖃᓄᐃᓕᖓᕙᒻᒪᖔᖅ ᓇᓗᓇᐃᖅᓯᒍᓐᓇᕐᒪᖔᖅ ᐃᖅᑲᓇᐃᔮᖅᑎᑦᑎᒐᓱᐊᕐᓂᐅᖃᑦᑕᖅᑐᖅ. 

ᖁᐊᖅᓯᒪᑎᑦᑎᖏᑦᑐᓰᓛᒃ ᓄᖅᑲᖓᑎᑦᑎᖏᑦᑐᓯ? ᑭᖑᕙᖅᓯᒪᔪᖃᖅᑳ ᐅᕝᕙᓘᓐᓃᑦ ᓱᒃᑲᐃᓕᓯᒪᔪᖃᖅᑲ ᑕᖅᑭᓂᒃ 

ᐊᓂᒍᕋᑖᖅᓯᒪᔪᓂᒃ ᓄᕙᓐᓇᕐᔪᐊᕐᒥ ᒪᓕᑦᑕᐅᔭᕆᐊᓖᑦ ᐱᓗᐊᖅᑕᐃᓕᒪᓕᕆᔾᔪᑏᑦ ᓱᒃᑲᐃᓕᑎᑦᑎᓯᒪᕚ 

ᐃᖅᑲᓇᐃᔮᖅᑖᑎᑦᑎᒐᓱᓐᓂᕆᔭᔅᓯᓐᓂ ᑕᖅᑭᓂᒃ ᐊᓂᒍᕋᑖᖅᓯᒪᔪᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ, ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᖁᔭᓕᔭᕋ ᒪᓕᒐᓕᐅᖅᑎ 

ᐊᐱᖅᑯᑎᖓᓂ ᓇᓗᓇᐃᖅᓯᑎᐊᕐᖓᑦ.  

 

ᑕᐃᒪ ᐊᖏᔪᖅᑲᐅᑎᓂᒃ ᐱᓕᕆᕈᓘᔭᖅᑐᖃᖅᑐ ᕿᒥᕐᕈᓪᓗᑕ ᐃᖅᑲᓇᐃᔭᖅᑎᐅᔪᓂᒃ ᐃᖅᑲᓇᐃᔭᖅᑏᑦ 

ᐊᖏᕐᕋᖅᓴᖏᓐᓂᒃ ᐊᒻᒪᓗ ᖃᑦᑎᑦ ᐃᓄᖃᓐᖏᒻᒪᖔᑕ ᐃᓐᓄᑦᑕᐅᓯᒪᓐᖏᒻᒪᖔᑕᓗ ᐃᖅᑲᓇᐃᔮᑦ. ᑕᖅᑲᐅᖓᓗ 

ᓴᖅᑭᖅᑕᐅᖃᑦᑕᖅᑐᐃᑦ ᑕᒪᒃᑯᐊ ᐃᖅᑲᓇᐃᔮᔅᓴᐃᑦ.  

 

ᓄᖅᑲᖓᑎᑦᑎᔪᖃᓐᖏᑦᑐᖅ ᖃᐅᔨᓴᑦᑎᐊᕋᓱᐃᓐᓇᖅᑕᕗᑦ ᑭᓲᒻᒪᖔᖅ ᐊᑐᐃᓐᓇᐅᑎᑕᕗᑦ. ᖃᓄᐃᑦᑐᓗ ᓇᓕᐊᒃ 

ᓯᕗᓪᓕᐅᑎᑕᐅᒋᐊᖃᕐᓂᐊᖅᑑᔮᕐᒪᖔᖅ.  

 

ᒫᓐᓇ ᐊᓯᔾᔨᐸᓪᓕᐊᓂᕐᒦᒃᑲᑦᑕᐃᓛᒃ ᐃᖅᑲᓇᐃᔭᖅᑏᑦ, ᐃᖅᑲᓇᐃᔭᖅᑏᑦ ᐊᖏᕐᕋᔅᓴᖏᑦ ᖃᑦᑏᓐᓇᕕᔾᔪᐊᕌᓘᒻᒪᑕ 

ᒫᓐᓇ. ᑭᓯᐊᓂ ᓇᓗᖅᑯᑎᖏᑎᐊᖅᑐᖓ ᐱᓕᕆᕕᒐ ᐊᒻᒪᑦᑕᐅ ᐊᓯᖏᑦ ᒐᕙᒪᒃᑯᑦ ᐱᓕᕆᕕᖏᑦ, 

ᐋᖅᑭᒍᑎᔅᓴᖅᓯᐊᖃᑦᑕᕐᓂᐊᕐᒥᔪᐃᑦ ᒫᓐᓇᕈᓘᓛᖅᑐᖅ ᐋᖅᑭᒍᑎᔅᓴᖅᓯᐊᓛᖅᑐᑦ.  

 

ᐃᖅᑲᓇᐃᔮᓪᓗ ᑕᒪᒃᑯᐊ ᓴᖅᑭᔮᑦᑎᐊᖅᑎᑕᐅᒃᑲᓐᓂᖃᑦᑕᓛᖅᑐᐃᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᐊᐃᑉᐹ ᐊᐱᖅᑰᑏᑦ ᐃᓚᒋᐊᕈᑏᑦ, ᒥᔅᑕ ᒪᐃᓐ. 

 



ᕿᑎᖅᑰ, ᒪᐃ 27, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᐅᖃᖅᑎᑦᓯᔩ, ᒪ’ᓇ ᒥᓂᔅᑕ. (ᑐᓵᔨᑎᒎᓕᖅᑐᖅ) ᒥᓂᔅᑕ ᓇᓗᓇᐃᖅᓯᒋᐊᒃᑲᓐᓂᕈᓐᓇᖅᑳ 

ᐅᖃᐅᓯᕆᕋᑖᖅᑕᖓᓂᑦ ᐊᖏᔪᖅᑲᐅᑎᖏᒡᒎᖅ ᐃᖅᑲᓇᐃᔭᖅᑏᑦ ᕿᒥᕐᕈᑎᐊᕐᖓᑕ ᐃᖅᑲᓇᐃᔭᖅᑏᑦ ᐊᖏᕐᕋᔅᓴᖏᑦ 

ᐊᑐᐃᓐᓇᐅᓂᖏᓐᓂᒃ ᐊᒻᒪ ᐃᖅᑲᓇᐃᔮᔅᓴᐃᑦ ᓴᖅᑭᖅᑕᐅᖃᑦᑕᕐᖓᑕᒎᖅ.  

 

ᒥᓂᔅᑕ ᓇᓗᓇᐃᖅᓯᑦᑎᐊᕈᓐᓇᖅᑳ ᒪᓕᒐᓕᐅᕐᕕᒻᒧᑦ ᑕᒪᓐᓇ ᖃᓄᐃᑦᑐᓂᒃ ᐱᑕᖃᕐᒪᖔᖅ ᖃᐅᔨᓴᕐᓂᖅ ᖃᓄᖅ 

ᖃᓄᓪᓚᑦᑖᖅ ᐱᓕᕆᐊᖑᒻᒪᖔᖅ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᒥᓂᔅᑕᕆᔭᐅᔪᖅ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ, ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑕᐃᒪᐃᓛᒃ 

ᖃᐅᔨᒍᒪᔪᐃᓐᓈᓘᓲᖑᒐᑦᑕ ᐱᓕᕆᕕᓕᒫᑦᑎᐊᐸᓗᑉᐳᑦ ᐊᒥᓱᐊᓗᓐᓂᒃ ᐃᖅᑲᓇᐃᔮᓂᒃ 

ᐃᓐᓄᑦᑕᐅᓯᒪᓐᖏᑦᑐᖁᑎᖃᕐᖓᑕ. ᑕᐃᒫᓪᓗ ᓴᖅᑭᖅᑕᐅᒋᐊᓕᕕᔾᔪᐊᕌᓘᓪᓗᑎᒃ ᐃᖅᑲᓇᐃᔮᑦ ᐃᓪᓗᔅᓴᖃᕐᓗᑎᒃ 

ᐃᓪᓗᔅᓴᖃᖏᓪᓗᑎᓪᓘᓐᓃᑦ. 

 

ᑖᒃᑯᐊ ᐊᖏᔪᖅᑲᐅᑎᖏᑦ ᕿᒥᕐᕈᒍᓐᓇᖅᓯᒪᔪᐃᑦ ᖃᓄᖅ ᐱᓕᕆᐊᖃᕈᒪᒻᒪᖔᕐᒥᓂᒃ, ᐋᖅᑮᒐᓱᒋᐊᖃᖅᓯᒪᔪᑦ 

ᓯᕗᓪᓕᐅᒋᐊᓖᑦ ᓯᕗᓪᓕᐅᑎᑕᐅᒐᓱᑦᑐᑎᒃ ᐃᓐᓄᑦᑕᐅᓯᒪᓐᖏᑦᑐᑦ ᑕᐃᒃᑯᐊ. ᑕᐃᒪᐃᓕᐅᖅᑯᑦ ᑕᕝᕙ ᒫᓐᓇ. 

 

ᓄᕙᒡᓇᕐᔪᐊᖅ ᑕᒪᓐᓇ 19, ᐊᑦᑐᐃᓯᒫᕐᔪᑦᑑᒐᓗᐊᖅ ᐊᑦᑐᐃᓯᒪᔫᒐᓗᐊᖏᓛᒃ. ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ 

ᐃᓚᓕᐅᑎᒐᔭᖅᑐᓄᑦ ᐃᖅᑲᓇᐃᔮᔅᓴᓂᒃ ᓴᖅᑭᖅᓯᖃᑦᑕᕐᓂᖅ ᑲᔪᓯᔪᖅ. 

 

ᐊᖏᔪᖅᑲᐅᑏᑦ ᐊᓪᓚᕕᒻᒥ ᕿᒥᕐᕈᑦᑎᐊᕆᐊᖃᓚᐅᕐᖓᑕ. ᐃᖅᑲᓇᐃᔭᖅᑏᑦ ᐊᖏᕐᕋᔅᓴᖏᑦ ᐱᓪᓗᒋᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᐅᖅᓱᖅᑑᒧᑦ ᒥᔅᑕ ᐋᖁᐊᖅ. 

 

ᐊᐱᖅᑯᑦ 1299 - 5(2): 14-ᓄᑦ ᐅᓪᓗᓄᑦ ᐃᓄᑑᒋᐊᖃᖅᑐᓄᑦ ᒪᓕᒐᐃᑦ (ᐋᖁᐊᖅ) 

 

ᐋᖁᐊᖅ: ᖁᐊᓇᖅᑯᑎᑦ ᑖᓐᓇ ᐅᖃᖅᑏ. ᐊᐱᖅᑯᑎᒋᓂᐊᖅᑕᒃᑲ ᐋᓐᓂᐊᖃᖅᑕᐃᓕᑎᑦᑎᓂᕐᒧᑦ ᒥᓂᔅᑕᖓᑦ. 

ᒥᓂᔅᑕᐃᑦ ᐅᖃᐅᓯᖃᕋᖓᑦ ᐅᒃᐱᕆᔭᐅᓂᖅᓴᐅᖃᑦᑕ’ᒪᑕ ᐊᐱᕆᔭᐅᒍᑎᑐᑦ ᑭᐅᑦᓯᐊᕈᕕᑦ. 

 

ᐅᓇ ᐊᐱᖅᑯᑎᒋᓂᐊᖅᑕᖅ ᐋᓐᓂᐊᖅᑕᐃᓕᓂᕐᒧᑦ ᑐᕌᖓᔪᖅ, ᕿᑎᕐᒥᐅᑦ ᕿᑎᕐᒥᐅᓂᒃ ᐅᖃᖅᑑᒥ ᑕᒪᖓᑦ 

ᐊᐅᓪᓚᖅᑎᑕᐅᖃᑦᑕᕐᒪᑕ ᔭᓗᓇᐃᒧᓪᓗ ᐊᑦᒪᓐᑕᒧᓪᓗ. ᐅᓇ ᐊᐱᖅᑯᑎᒋᔭᐅᓯᒪᔭᕋ, ᓇᓗᓇᐃᖅᑐᒐᐅᑐᐊᖅᐸᑕ 

ᖃᐅᔨᓴᖅᑕᐅᑐᐊᖅᐸᑕ ᐊᓂᑦᑕᐃᓕᔭᐅᖃᑦᑕᕐᒪᑕ ᐅᓪᓗᓂᒃ 14-ᓂᒃ. 

 

ᐅᓇ ᐃᓚᐃᓗ ᐱᑦᓯᐊᖃᑦᑕᖅᑑᒐᓗᐃᑦ ᓇᑦᓯᖃᑦᑕᕐᒪᑕ ᐅᑉᓗᓂ ᑭᓯᐊᓂ ᐃᓚᓪᓗ ᓯᖁᒥᒃᓴᖃᑦᑕᕐᒪᑕ ᒪᓕᒐᕐᒥᒃ. 

ᐊᓂᑦᑕᓕᒑᖓᒥᒃ ᐅᑉᓗᓂᓪᓗ ᑕᐃᓂᒃ ᓯᖁᒥᑦᓯᑉᐸ ᑖᒻᓇ 14 ᐅᑉᓗᒃᑲᓐᓂᕐᓂᑦ ᐱᓇᔭᖅᐹᑦ? ᑐᑭᓯᓇᕐᓂᕈᒪ. 

ᖁᐊᓇᖅᑯᑎᑦ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᐋᓐᓂᐊᖅᑕᐃᓕᓕᕆᓂᕐᒧᑦ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᑲᑎᒪᔨᐅᖃᑎᒐ ᑖᑉᓱᒥᖓ ᐊᐱᕆᖕᒪᑦ ᑐᑭᓯᑦᓯᐊᕈᒪᓐᓇᕐᒪᑦ. ᑖᔅᓱᒪ 

ᐊᐱᖅᑯᑎᒋᔭᖓ ᓇᐃᓈᕐᓗᒍ ᑭᐅᓇᔭᕈᒃᑯᑦ ᐄ, ᑕᐃᒪᓐᓇᐃᖃᑦᑕᖅᑐᑦ ᐅᑉᓗᓄᑦ ᖁᓕᓄᑦ ᓯᑕᒪᓄᓪᓗ 

ᐊᓂᑦᑕᐃᓕᔭᕆᐊᖃᓲᖑᖕᒪᑕ ᖃᑉᓗᓈᑦ ᓄᓇᖓᓐᓂ ᐊᑦᓴᓐᑕᓐᒦᖔᖅᑐᑦ ᔭᓗᓇᐃᑎᒍ. ᑕᒪᐅᖓ ᓄᓇᕗᒻᒧᑦ 

ᐃᑎᓚᐅᓐᖏᓐᓂᖏᓐᓂᒃ ᐊᓂᑦᑕᐃᓕᕝᕕᖕᒧᐊᓲᖑᖕᒪᑕ ᑖᒃᑯᓄᖓ ᐅᑉᓗᓄᑦ ᐊᓂᑦᑕᐃᓕᔭᕆᐊᖃᓕᖅᖢᑎᒃ.  

 

ᒪᓕᒋᐊᖃᖅᖢᑎᒡᓗ ᑖᒃᑯᐊ ᒪᓕᒃᑕᐅᔭᕆᐊᖃᕐᓂᕆᔭᖏᓐᓂᒃ, ᐊᔪᕐᓇᖃᑦᑕᖅᑐᖅ ᖃᐅᔨᒪᔪᖓ 

ᐃᓄᑑᓐᖑᓇᖃᑦᑕᖅᑐᖅ ᑕᒪᓐᓇ ᑐᑭᓯᐅᒪᑦᓯᐊᖅᑕᕋᓗᐊᕗᑦ ᑭᓯᐊᓂ ᒪᓕᒃᑕᐅᔭᕆᐊᖃᕐᒪᑕ ᑕᒪᒃᑯᐊ. ᐃᓚᖏᓐᓂᒃ 

ᖃᐅᔨᓯᒪᔪᖓ ᐅᖃᖅᑎᑦᓯᔩ ᖃᐅᒃᐸᑦ ᐊᖏᕐᕋᕐᓂᓕᖅᑑᒐᓗᐊᓂᒃ ᓯᖁᒥᑦᓯᖦᖤᕐᓂᕈᑎᒃ ᑖᒃᑯᓂᖓ 

ᐊᓂᑦᑕᐃᓕᔾᔪᑎᒋᔭᕆᐊᖃᖅᑕᖏᓐᓂᒃ. ᓱᓕ ᐅᑕᖅᑭᒃᑲᓐᓂᕆᐊᖃᓕᖃᑦᑕᖅᑐᑦ ᐱᒋᐊᓕᓵᒃᑲᓐᓂᕐᓗᒍ ᑖᒃᑯᐊ ᐅᑉᓗᑦ 

ᐊᓂᑦᑕᐃᓕᔭᕆᐊᖃᕐᓂᕆᔭᖏᑦ. ᐃᓚᖏᑦ ᐊᑕᐅᓯᐊᖏᖦᖢᑎᒃ ᑕᒪᓐᓇᐃᖃᑦᑕᖅᓯᒪᔪᑦ. ᓈᓚᖁᓐᓇᐅᒐᓗᐊᖅ 

ᓄᓇᕗᒻᒥᐅᑦ ᑖᒃᑯᐊ ᐅᑉᓗᑦ ᐊᓂᑦᑕᐃᓕᔭᕆᐊᖃᕐᓃᑦ ᐱᓐᖑᐊᖑᖏᑦᑐᑦ ᐊᐃᓵᓕᖁᔨᒐᓗᐊᕋᑉᑕ.  

 

ᑖᒃᑯᐊ ᓈᑦᓯᑦᓯᐊᕋᓱᖃᑦᑕᕐᓂᐊᖅᐳᑦ ᑕᒪᒃᑯᓂᖓ ᐊᓂᑦᑕᐃᓕᓂᐅᔪᓂᒃ. ᐅᖃᖅᑎᑦᓯᔩ, ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑏᑦ ᐊᐱᖅᑯᑎᖕᓄᑦ, ᒥᔅᑕ ᐋᖁᐊᖅ. 

 

ᐋᖁᐊᖅ: ᖁᐊᓇᖅᑯᑎᑦ, ᐃᒃᓯᕙᐅᑖᖅ. ᖁᐊᓇᖅᑯᑎᓪᓗ ᒥᓂᔅᑕ. ᒪᓕᒐᕐᒥ ᑖᑉᑯᓂᖓ ᓯᖁᑖᕆᑉᓯ ᓯᖁᒥᑦᓯᕐᓂᖅᐸᑦ 

ᐊᒥᓱᐊᖅᑎᕐᓗᓂ, ᐊᑭᓕᖅᑐᒐᐅᖏᓐᓇᕐᓂᐊᖅᐹ ᓯᓂᒃᑕᕐᕕᒋᓂᐊᕐᓂᖓᓐᓂᒃ ᐊᒻᒪᓘᓐᓃᑦ ᓇᖕᒥᓂᖅ 

ᐊᑭᓖᑎᑕᐅᖃᑦᑕᕐᓂᐊᖅᐸᑦ ᑕᐃᑉᑯᐊ ᐊᓂᖃᑦᑕᖅᑐᑦ ᒪᓕᒐᕐᒥᒃ ᓯᖁᒥᒃᑎᓯᒪᔪᑦ? ᖁᐊᓇᖅᑯᑎᑦ, ᐃᒃᓯᕙᐅᑖᖅ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᐋᓐᓂᐊᖅᑕᐃᓕᓕᕆᓂᕐᒧᑦ, ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᖃᖅᑎᑦᓯᔩ, ᐊᑭᓖᑎᑦᓯᔪᒪᓐᓇᖃᑦᑕᖏᑦᑐᖅ ᐊᒥᓱᑦ 

ᑕᐃᓐᓇᐃᑦᑐᒃᑰᖅᑐᑦ ᐋᓐᓂᐊᕐᕕᓕᐊᖅᓯᒪᔪᑦ ᑮᓇᐅᔭᓂᒃ ᓈᒻᒪᐅᑎᓂᒃ ᐊᔪᕐᓇᓲᖑᒻᒪᑦ ᐊᐅᓪᓚᖅᓯᒪᕕᒃᓯᓐᓇᖅᖢᓂ. 

ᑕᒪᒃᑯᐊ ᑕᐃᑯᖓ ᑎᑭᑦᑕᐃᓕᖃᑦᑕᖅᑕᕗᑦ ᐋᑭᓖᔭᕆᐊᖃᕐᓂᕆᓇᔭᖅᑕᖏᓐᓄᑦ, ᐱᓕᕆᖃᑎᒋᔭᐅᖃᑦᑕᖅᑐᑦ 

ᐋᓐᓂᐊᖅᑕᐃᓕᒪᔪᓕᕆᔨᒃᑯᓐᓄᑦ ᐊᒻᒪ ᑕᐃᒃᑯᓇᓂ ᐅᑕᖅᑭᕕᐅᔪᓂᒃ ᐃᓄᑑᒃᑯᕕᖕᓂ ᐱᓕᕆᔨᓄᑦ 

ᐅᖃᖃᑎᒋᔭᐅᖃᑦᑕᖅᑐᑦ ᐃᓱᒪᓕᕆᔨᓄᓪᓗ ᐅᖃᖃᑎᒋᔭᐅᖃᑦᑕᖅᑐᑦ ᑕᐃᑲᓂ ᓯᖁᒥᑦᓯᑎᑕᐅᑦᑕᐃᓕᓪᓗᑎᒃ, 

ᐅᖃᖅᑎᑦᓯᔩ. 

 

ᐋᖅᑭᒋᐊᕐᓂᖅᑕᕋᕆᐊᖃᕐᓂᖅᐸᑦ ᑕᐃᑲᓂ ᐅᑕᖅᑭᕕᐅᔪᒥᒃ ᐅᕝᕙᓘᓐᓃᑦ ᓱᕋᐃᖃᑦᑕᖅᑐᖅ ᑖᑯᓇᓂ ᒪᓕᒐᕐᓂᒃ, 

ᐱᓕᕆᖃᑎᒋᓇᓱᖃᑦᑕᖅᑕᕗᑦ ᐊᔪᓐᖏᓐᓂᓗᒃᑖᑉᑎᓐᓄᑦ ᑖᓐᓇ ᐊᑭᓖᑎᑦᑕᐃᓕᒪᓇᓱᒃᖢᒍ 

ᐊᖏᕐᕋᖅᑎᑦᓯᐊᕈᓐᓇᖁᓪᓗᒍ ᑕᕝᕗᖓ ᓄᓇᕗᒻᒧᑦ ᐅᑎᖁᓐᓇᕐᒪᑕ ᑕᐃᒃᑯᐊ ᑕᐅᓄᖓ ᐋᓐᓂᐊᕐᕕᓕᐊᖅᓯᒪᔪᑦ 

ᐅᑕᖅᑭᔭᖅᑐᖅᓯᒪᔪᓪᓗ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐊᐃᑉᐹᓂᒃ ᑭᖑᓪᓕᖅᐹᕆᓕᕐᓗᒍ ᐃᓚᒋᐊᕈᑏᑦ ᐊᐱᖅᑯᑎᖕᓄᑦ, ᒥᔅᑕ ᐋᖁᐊᖅ. 

 

ᐋᖁᐊᖅ: ᖁᐊᓇᖅᑯᑎᑦ, ᐃᒃᓯᕙᐅᑖᖅ. ᖁᐊᓇᖅᑯᑎᒡᓗ, ᒥᓂᔅᑕ. ᑐᑭᓯᒃᑲᐃᑦᑎᐊᕋᕕᑦ. ᑭᖑᓪᓕᖅᐹᖅ 

ᐊᐱᖅᑯᑎᒋᓂᐊᖅᑕᕋ ᐊᓐᓂᐊᕐᕕᖕᒦᖔᖅᑐᑦ ᐊᓂᒃᑲᐃᓕᔪᑦ ᐊᓂᑦᑕᓕᔭᐅᓯᒪᔫᒐᓗᐊᑦ ᐅᑉᓗᓂᒃ 14-ᓂᒃ 

ᐃᓄᒃᓯᒃᑎᐊᖅᓱᓪᓗ. ᐊᒻᒪᓗ ᐊᖏᕐᕋᐅᒪᓕᖅᐸᑕ ᓄᓇᒥᖕᓄᑦ, ᐅᓇ ᐊᐱᖅᑯᑎᒋᓂᐊᖅᓯᒪᔭᕋ ᐊᐱᕆᔭᐅᖃᑦᑕᕋᒪᓗ, 

ᐊᖏᕐᕋᐅᒪᓕᖅᐸᑕ ᐅᑉᓗᐃᑦᑕᐅᖅ 14-ᓂᒃ ᐊᓂᒃᑕᐃᓕᔭᐅᓂᐊᓯᒪᔪᒃᑕᐅᖅ? ᑐᑭᓯᓐᓇᕐᓂᕈᒪ. ᖁᐊᓇᖅᑯᑎᑦ, 

ᐃᒃᓯᕙᐅᑖᖅ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑕᖓ, ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒃ ᑖᑉᓱᒥ ᑐᑭᓯᓇᖅᓯᒋᐊᕐᓂᐊᖅᐸᖃ. 

ᐊᔾᔨᒌᖃᑦᑕᖏᒻᒪᑕ ᐊᓂᑦᑕᐃᓕᔭᐅᓂᐊᔪᑦ ᐃᓚᖏᑦ ᖃᑉᓗᓈᑦ ᓄᓇᖓᓐᓄᑦ ᐊᓐᓂᐊᕐᕕᓕᐊᖅᑐᖅ ᑎᑭᓕᖅᖢᑎᒡᓗ 

ᐊᓂᑦᑕᐃᓕᕕᖕᒧᐊᓲᖑᖕᒪᑕ ᐊᒻᒪ ᑕᒪᒃᑯᓂᖓ ᐋᓐᓂᐊᓕᕇᒃᑯᑎᓂ ᖁᐱᕐᕆᑦᑕᐃᓕᔾᒧᑎᓂ ᐊᑐᖅᖢᑎᒃ 

ᐋᓐᓂᐊᕐᕕᖕᒧᑦ ᐅᕐᓂᒍᑎᓲᖑᒻᒪᑕ. ᐊᒻᒪ ᑕᐃᑲᖓ ᐅᕗᖓ ᐊᓂᑦᑕᐃᓕᕕᖕᒧᑦ ᐅᑎᑦᓴᐃᓐᓇᖅᖢᑎᒃ, 

ᖃᐅᔨᓴᖅᑕᐅᕌᓂᒃᑯᑎᒡᓗ ᖃᐅᔭᕌᖓᑦ ᐃᓚᖏᑦ ᐊᖏᕐᕋᕈᓐᓇᓲᖑᖕᒪᑕ. 

 

ᑕᒪᕐᒥᒃ ᑕᐃᒪᓐᓇᑦᑐᓐᓇᖏᑦᑐᑦ ᑭᓯᐊᓂ ᐊᔪᓐᖏᓐᓂᒃ ᑕᐃᒪᓐᓇᐃᑦᑐᓐᓇᖅᑎᑕᐅᓂᖏᑦ ᑐᐊᕕᖅᑐᒃᑯᑦ 

ᐊᐅᓪᓛᓲᖑᖕᒪᑕ. ᐊᖏᕐᕋᕌᖓᑕᓗ ᐃᒻᒥᓂᒃ ᐅᔾᔨᖅᑐᕆᐊᖃᖃᑦᑕᖅᑐᑦ ᐋᓐᓂᐊᓗᕿᓕᓐᖏᒃᑲᓗᐊᕐᒪᖔᕐᒥᒃ.  

 

ᐃᓚᖏᓪᓗ ᑕᐅᓇᓂ ᖃᑉᓗᓈᑦ ᓄᓇᖓᓐᓂ ᐋᓐᓂᐊᕐᕕᒻᒦᓚᐅᖅᖢᑎᒃ ᐅᑎᖅᑐᑦ ᑕᒪᐅᖓ 14-ᓄᑦ ᐅᑉᓗᓄᑦ 

ᐅᑕᖅᑭᓂᖅ ᐊᔪᕌᖓᑕ ᐱᔾᔪᑎᖃᑦᓯᐊᖅᖢᑎᒃ ᐋᓐᓂᐊᖅᑕᐃᓕᒪᔪᓕᕆᔨᕐᔪᐊᖅ ᐱᔾᔪᑎᖓᓂᒃ ᓈᒻᒪᒃᓴᖓᕌᖓᑦ 

ᐅᑎᖅᓵᓕᔪᓐᓇᖅᑐᖃᖃᑦᑕᕐᒥᔪᖅ. ᐃᒻᒪᖄ ᐃᓚᐃᖅᑐᖃᖅᑐᒥᓂᐅᔭᕌᖓᑦ ᐅᕝᕙᓘᓐᓃᑦ ᖁᓚᕐᓇᖅᑐᒦᓕᕌᖓ ᑖᒻᓇ 

ᖃᑉᓗᓈᑦ ᓄᓇᖓᓐᓄᑦ ᐋᓐᓂᐊᕐᕕᓕᐊᖅᓯᒪᓂᑰᔪᖅ. 

 

ᑕᐃᒃᑯᐊ ᐊᖏᕐᕋᖅᑕᐅᓵᓕᔪᓐᓇᖃᑦᑕᖅᑐᑦ ᑭᓯᐊᓂᖃᖅᖢᑎᒃᑕᐅᒃ ᐊᓂᑲᑕᒃᑕᐃᓕᔭᕆᐊᖃᖅᖢᑎᒃ 

ᐅᕐᓂᑲᑦᑕᐅᖃᑦᑕᕆᐊᖃᖏᖦᖢᑎᒡᓗ ᐃᓄᑑᔭᕆᐊᖃᕐᓗᑎᒃ ᐊᖏᕐᕋᕈᑎᒃ. 

 

ᑕᒪᒃᑯᓂᖓ ᐄ, ᐱᑕᖃᖅᑐᖅ ᑭᓯᐊᓂᓕ ᑕᒃᑯᐊ ᐋᓐᓂᐊᕐᕕᖕᒦᓐᖔᖅᖢᑎᒃ ᓴᓇᑦᑕᐃᓕᓄᑦ ᒪᕐᕉᖕᓄᑦ 

ᐊᓂᑦᑕᐃᓕᓚᐅᖅᖢᑎᒃ ᐊᖏᕐᕋᖅᑐᑦ ᐊᖏᕐᕋᕌᒐᑕ ᐃᓱᒪᑦᑎᐊᒻᒪᕆᓕᖃᑦᑕᖅᑐᑦ ᐊᓂᑦᑕᐃᓕᖏᑦᓯᐊᓕᖅᖢᑎᒃ ᐊᒻᒪ 

ᐃᒡᓗᒥᐅᑕᖃᑎᖏᑦ ᐊᓂᑦᑕᐃᓕᑲᑕᒍᓐᓃᓲᑦ, ᑕᐃᒃᑯᐊ ᐊᓂᑦᑕᐃᓕᕝᕕᖕᒦᓐᖔᖅᖢᑎᒃ ᐊᖏᕐᕋᕐᓂᑰᔪᑦ. 

ᑐᑭᓯᓇᖅᑐᒃᓴᐅᕗᖅ. ᐅᖃᖅᑎᑦᓯᔩ, ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐊᐱᖅᑯᑎᒃᓴᖏᑦ, ᒪᓕᒐᓕᐅᖅᑎ ᐊᒥᑦᑐᕐᒧᑦ, ᒪᓕᒐᓕᐅᖅᑎ ᖃᐃᕐᓂᖅ. 

 

ᐊᐱᖅᑯᑦ 1300 - 5(2): ᖃᓄᐃᓕᖓᓂᖏᑦ ᐊᑭᑐᔫᑎᑦ ᐱᓕᕆᐊᖑᔪᑦ ᓄᕙᕐᔪᐊᕐᓇᖅ-19 

ᖃᓂᒪᓐᓇᐅᑎᓪᓗᒍ (ᖃᐃᕐᓂᖅ) 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑏ. ᐃᓕᓴᕆᒃᑲᓐᓂᕈᓐᓇᕋᕕᖓ. (ᑐᓵᔨᑎᒎᓕᖅᑐᖅ) ᐅᓇ ᐊᐱᖅᑯᑎᒋᓂᐊᖅᑕᕋ 

ᓄᓇᓕᖕᓂ ᒐᕙᒪᒃᑯᓂᓪᓗ ᐱᔨᑦᑎᖅᑏᑦ ᒥᓂᔅᑕᖓᓐᓄᑦ. ᑕᐃᒃᑯᐊ ᐊᖏᖅᑕᐅᓚᐅᖅᑐᑦ ᖃᐅᔨᑎᑕᐅᔪᒪᑐᐃᓐᓇᖅᑐᖓ 

ᖃᔅᓯᑦ ᒐᕙᒪᒃᑯᓐᓄᑦ ᐱᒋᐊᖅᑎᑕᕕᓂᐅᒐᓗᐊᖅ ᓄᖅᑲᖅᑎᑕᐅᓯᒪᓕᕐᒪᖔᖏᑦ ᓄᕙᒡᔪᐊᕐᓇᖅ ᐱᓪᓗᒍ? ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᓄᓇᓕᖕᓂ ᒐᕙᒪᒃᑯᓂᓪᓗ ᐱᔨᑦᑎᖅᑏᑦ ᒥᓂᔅᑕᖓᑦ, ᒥᔅ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ 

ᐊᐱᖅᑯᑎᒋᖕᒪᒍ. ᑕᐃᒃᑯᐊ ᐱᓕᕆᐊᖅ ᓄᖅᑲᖅᑎᑕᐅᓯᒪᔪᑦ ᓄᓇᕗᑦ ᒐᕙᒪᒃᑯᓐᓄᑦ, ᒪᑯᐊ ᐊᑭᑐᔪᖅᑐᕈᑎᓂᒃ 

ᐊᑐᖅᑐᑦ ᑮᓇᐅᔭᓂᒃ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑏᑦ ᐊᐱᖅᑯᑎᖕᓄᑦ, ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒎᓕᖅᑐᖅ) ᐄ, ᓄᖅᑲᖅᑎᑕᐅᔪᖅᑕᖃᖏᒻᒪᑦ ᖁᕕᐊᓱᒃᐳᖓ. 

ᑭᖑᕙᕆᐊᖅᑕᐅᔪᖅᑕᖃᖅᐸᑦ ᓄᖅᑲᖅᑎᑕᐅᔪᖅᑕᖃᖅᐸᓪᓘᓐᓃᑦ ᐊᖏᖅᑕᐅᓯᒪᕙᒌᖅᑐᒥᒃ ᖃᓄᖅ 

ᐊᒃᑐᐃᓂᖃᕋᔭᖅᐸ? ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᓄᓇᓕᖕᓄᑦ ᒐᕙᒪᒃᑯᖏᓐᓄᑦ ᐊᒻᒪᓗ ᐱᔨᑦᓯᕋᖅᑎᓄᑦ, ᒥᔅ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ, ᐅᖃᖅᑏ. (ᑐᓵᔨᑎᒎᓕᖅᑐᖅ). ᓄᕙᒡᓇᕐᔪᐊᖅ ᐱᓪᓗᒍ 

ᐅᖃᓪᓚᖃᑎᒌᕈᓘᔭᖃᑦᑕᖅᑐᑦ ᑭᒃᑯᓕᒫᑦ, ᖃᓄᖅ ᑕᒪᒃᑯᐊ ᐃᒡᓗᓕᐊᕆᔭᐅᔪᑦ ᑮᓇᐅᔭᖅᑐᕈᑎᖏᑦ 

ᖃᓄᐃᑉᐸᓪᓕᐊᓂᓕᕐᒪᖔᖏᑦ. ᒐᕙᒪᒃᑯᓐᓄᑦ ᐊᐅᓚᑕᐅᔪᑦ ᓄᖅᑲᖅᑎᑕᐅᔪᖅᑕᖃᔮᖏᑦᑐᖅ ᑭᓯᐊᓂ ᐃᓚᖏᑦ 

ᐱᓕᕆᐊᓐᖑᖅᑎᑕᐅᓯᒪᔪᑦ ᐊᒃᑐᖅᑕᐅᓇᔭᖅᑐᑦ ᐊᑐᕈᒫᕐᓂᐊᖅᑐᖁᑎᖏᑦ. 

 

ᒫᓐᓇ ᑕᒪᒃᑯᐊ ᐅᖃᐅᓯᕇᓐᓇᖅᑕᕗᑦ ᐊᒻᒪᓗ ᖃᓄᐃᑉᐸᓕᐊᓃᑦ ᖃᓪᓗᓈᑦ ᓄᓇᖏᓐᓂ ᐅᔾᔨᖅᓱᐃᓐᓇᖅᖢᑎᒃᑯᑦ. 

ᑕᐃᒪᖓᓕᒫᖅ ᐅᔾᔨᖅᓱᑦᑎᐊᖅᑐᒍᑦ ᓄᖅᑲᖅᑎᑕᐅᔪᖅᑕᖃᖅᐸᑦ ᖃᓄᐃᑦᑐᖃᕐᓂᐊᕐᒪᖔᖅ ᑭᓱᓂᒡᓗ 

ᐊᒃᑐᖅᑕᐅᓂᐊᕐᒪᖔᑦ ᑭᓯᐊᓂ ᑕᐃᒪᐃᑦᑐᖅᑕᖃᖅᓯᒪᖏᑦᑐᖅ ᓱᓕ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᑭᖑᓪᓕᖅᐹᖑᓕᕐᓗᓂᓗ ᐃᓚᒋᐊᕈᑏᑦ ᐊᐱᖅᑯᑎᖕᓄᑦ, ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑭᖑᓪᓕᖅᐹᖑᓵᖅᑑᒐᓗᐊᖅ ᑭᓯᐊᓂ ᐊᐱᖅᑯᑎᒃᓴᒥᒃ ᓴᖅᑭᑎᒃᑲᓐᓂᕐᒪᑦ. 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᖁᔭᓐᓇᒦᖅᖢᒍ ᑭᐅᖕᒪᑦ. ᑭᖑᕙᕆᐊᖅᓯᒪᔪᖅᑕᖃᓕᖅᐹ? 

ᓄᖅᑲᖅᑎᑕᐅᔪᖅᑕᖃᓐᖏᒻᒪᑦ ᑭᖑᕙᕆᐊᖅᑕᐅᔪᖅᑕᖃᓕᖅᐸ ᐊᐅᔭᖅ ᐱᓕᕆᐊᕆᔭᐅᓂᐊᓚᐅᖅᑑᒐᓗᐊᑦ? 



ᕿᑎᖅᑰ, ᒪᐃ 27, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᖅᑲᖅᑎᑕᐅᔪᖅᑕᖃᓐᖏᒻᒪᑦ ᑭᖑᕙᕆᐊᖅᑕᐅᔪᖅᑕᖃᖅᐹ ᐊᖏᖅᑕᐅᓯᒪᕙᒌᖅᑑᒐᓗᐊᓂᒃ ᒐᕙᒪᒃᑯᓐᓄᑦ? 

(ᑐᓵᔨᑎᒎᕈᓐᓃᖅᑐᖅ) ᑭᖑᓪᓕᖅᐹᑦᑎᐊᖑᓕᖅᐳᖅ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᓄᓇᓕᖕᓄᑦ ᒐᕙᒪᓕᕆᓂᕐᒧᑦ ᐊᒻᒪᓗ ᐱᔨᑦᑎᕋᖅᑎᖏᓐᓄᑦ, ᒥᔅ ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ, ᐅᖃᖅᑏ. (ᑐᓵᔨᑎᒎᓕᖅᑐᖅ) ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᑎᖅᑏᑦ 

ᒥᓂᔅᑕᐅᓪᓗᖓ ᑐᓴᖅᑎᑕᐅᓯᒪᓐᖏᑦᑐᖓ ᑭᖑᕙᕆᐊᖅᑎᑕᐅᔪᖅᑕᖃᖅᓯᒪᒻᒪᖔᖅ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᑖᓐᓇ ᐊᐱᖅᑯᑎᖃᕐᓂᖅ ᐃᓱᓕᒻᒪᑦ. ᑲᔪᓯᓗᑕ. ᓈᓴᐅᑎᓕᒃ 7. ᑎᑎᖅᑲᒃᑯᑦ 

ᐊᐱᖅᑯᑏᑦ. ᓈᓴᐅᑎᓕᒃ 8. ᐅᑎᖅᑎᓂᖅ ᑎᑎᖅᑲᒃᑯᑦ ᐊᐱᖅᑯᑎᕕᓂᕐᓄᑦ. ᒥᔅᑕ ᑎᑎᕋᖅᑎ.  

 

ᑲᑎᒪᔾᔪᑎᒃᓴᖅ 8: ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑕᐅᓚᐅᖅᓄᑦ 

 

ᑭᐅᔾᔪᑎᒃ ᑎᑎᖅᑲᒃᑯᑦ ᐊᐱᖅᑯᑎᒧᑦ 083 - 5(2): ᓄᓇᕗᒻᒥ ᓄᓇᓂᒃ ᓄᓇᒥᐅᑕᕐᓄᑦ ᐊᖏᖃᑎᒌᒍᑎ 

(ᑎᑎᕋᖅᑎ) 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓴᖅᑭᑦᑎᕗᖓ ᑎᑎᖅᑲᑎᒍᑦ ᐊᐱᖅᑯᑏᑦ ᑭᐅᔾᔪᑎᖏᑦ 

ᓈᓴᐅᑎᓕᒃ 83, ᓴᖅᑭᑕᐅᓚᐅᖅᑐᖅ 2020-2021-ᒥ ᐅᑭᐅᕐᒥ ᑲᑎᒪᕐᔪᐊᑎᓪᓗᒋᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᑎᑎᖅᑲᑎᒍᑦ ᐊᐱᖅᑯᑎᕕᓂᕐᓄᑦ ᑭᐅᔾᔪᑏᑦ. ᐅᖃᐅᓯᕐᖓᐅᑎᓄᑦ 

ᑭᐅᔾᔪᑏᑦ. 10. ᐊᑎᓕᐅᖅᓯᒪᔪᑎᒍᑦ ᑐᒃᓯᕋᐅᑏᑦ. 11. (ᑐᓵᔨᑎᒎᕈᓐᓃᖅᑐᖅ) ᑭᐅᔾᔪᑏᑦ ᐊᑎᓕᐅᖅᑕᐅᓯᒪᔪᕕᓂᕐᓄᑦ. 

12. (ᑐᓵᔨᑎᒎᓕᖅᑐᖅ) ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᑦ ᐅᓂᒃᑳᐅᑎᖏᑦ ᒪᓕᒐᒃᓴᑦ ᐊᓯᖏᓪᓗ ᐱᓪᓗᒋᑦ. 

ᒪᓕᒐᓕᐅᖅᑎ ᐊᕐᕕᐊᑦ ᐅᐊᓐᓇᖓᓄᑦ ᑎᑭᕋᕐᔪᐊᕐᒧᓪᓗ, ᒥᔅᑕ ᒪᐃᓐ.  

 

ᑲᑎᒪᔾᔪᑎᒃᓴᖅ 12: ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

 

ᑲᑎᒪᔨᕋᓛᑦ ᐅᓂᒃᑳᖓᑦ 037 - 5(2): ᒪᓕᒐᒃᓴᖅ 57, ᑕᑉᐹᑲᓄᑦ ᓱᐴᖅᑐᕐᓂᕐᒧᓪᓗ ᒪᓕᒐᖅ (ᒪᐃᓐ) 

 

ᒪᐃᓐ: ᒪ’ᓇ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᐅᖃᖅᑏ, ᒪᓕᒐᒃᓴᖅ 57, ᑕᕝᕚᑭᓄᑦ ᓯᒡᒐᓕᐊᖅᑐᓂᕐᒧᓪᓗ 

ᒪᓕᒐᕐᔪᐊᖅ ᐱᖁᔭᓕᕆᓂᕐᒧᑦ ᑲᑎᒪᔨᕋᓛᓄᑦ ᕿᒥᕐᕈᓇᒃᑕᐅᓯᒪᓕᖅᑐᖅ ᑲᑎᒪᑐᐃᓐᓇᕈᑕᐅᔪᓐᓇᖅᓯᓪᓗᓂᓗ.  

 

ᐅᖃᖅᑏ, ᐊᖏᖅᑕᐅᔪᒪᔪᖓ ᑖᓐᓇ ᒪᓕᒐᒃᓴᖅ 57 ᑲᑎᒪᔾᔪᑎᔅᓴᓅᖅᑕᐅᖁᓪᓗᒍ ᐅᓪᓗᑐᐃᓐᓇᕐᒥ, ᒪᐃ 28, 2021. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖏᖅᑕᐅᔪᒪᔪᖅ ᑖᓐᓇ ᒪᓕᒐᒃᓴᖅ 57 ᑲᑎᒪᔾᔪᑎᔅᓴᖅᓅᖅᑕᐅᖁᓪᓗᒍ 

ᐅᓪᓗᑐᐃᓐᓇᖅ, ᒪᐃ 28. ᐊᖏᖅᐱᓰ?  

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ.  

 

ᐅᖃᖅᑎ (ᑐᓵᔨᑎᒍᑦ): ᐊᖏᕐᒪᑕ ᒪᓕᒐᒃᓴᖅ 57 ᑲᑎᒪᑐᐃᓐᓇᓂᕐᒨᖅᑕᐅᓂᐊᖅᐳᖅ ᐅᓪᓗᑐᐃᓐᓇᕐᒥ ᒪᐃ 28-

ᖑᓕᖅᐸᑦ.  

 

ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᐅᓂᒃᑳᖏᑦ ᒪᓕᒐᒃᓴᑦ ᐊᓯᖏᓪᓗ ᐱᓪᓗᒋᑦ. (ᑐᓵᔨᑎᒎᕈᓐᓃᖅᑐᖅ) 

ᑲᔪᓯᓗᑕ ᓈᓴᐅᑎᓕᒃ 13. (ᑐᓵᔨᑎᒎᓕᖅᑐᖅ) ᑎᑎᖅᑲᑦ ᓴᖅᑭᑕᐅᓂᖏᑦ.  

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

ᓴᖅᑭᑕᐅᔪᖅ ᑎᑎᖅᑲᒃ 389 - 5(2): 2019-2020 ᐊᕐᕌᒍᑕᒫᖅᓯᐅᑦ ᐅᓂᒃᑳᖓ ᐅᖃᐅᓯᕐᓄᑦ ᑲᒥᓯᓇᐅᑉ 

ᑎᑎᕋᕐᕕᐊ (ᐅᖃᖅᑎ) 

 

ᒪᓕᒐᓕᐅᖅᑏᑦ ᓴᖅᑭᑦᑎᓂᐊᖅᑐᖓ 2019-2020 ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᓐᓂ ᓄᓇᕗᒻᒥ ᐅᖃᐅᓯᓕᕆᓂᕐᒧᑦ 

ᑲᒥᓯᓇᐅᑉ ᑎᑎᕋᕐᕕᖏᓐᓃᖔᖅᑐᒥᒃ. ᖁᔭᓐᓇᒦᒃ.  

 

ᑎᑎᖅᑲᑦ ᓴᖅᑭᑕᐅᓂᖏᑦ. 14. ᐱᖁᔨᕗᖔᓕᐅᕐᓂᐊᓂᕐᒧᑦ ᖃᐅᔨᒃᑲᐅᑦ. ᒪᓕᒐᓕᐅᖅᑎ ᐊᕐᕕᐊᑦ ᐅᐊᓐᓇᖓᓄᑦ 

ᑎᑭᕋᕐᔪᐊᒧᓪᓗ, ᒥᔅᑕ ᒪᐃᓐ.  

 

ᑲᑎᒪᔾᔪᑎᒃᓴᖅ 14: ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ 

 

ᐱᒋᐊᖅᑎᑕᖅ 114 - 5(2): ᐃᓚᒋᐊᖅᑕᐅᓂᖏᑦ ᑲᑎᒪᓃᑦ ᐃᑲᕐᕋᖏᑦ ᐅᓪᓗᖏᓪᓗ - ᖃᐅᔨᒃᑲᐃᒍᑦ (ᒪᐃᓐ) 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᐅᖃᖅᑎᑦᓯᔩ, ᖃᐅᔨᒃᑲᐃᔪᒪᕗᖓ ᓇᒡᒐᔾᔭᐅᒥ, ᒪᐃ 31-ᒥ, ᐅᓇ 

ᐱᖁᔨᕗᖔᕈᑦ ᐱᒋᐊᖅᑎᓐᓂᐊᕋᒃᑯ, ᐊᐃᑉᐱᖅᑕᐅᓪᓗᖓ ᑲᖏᖅᓯᓂᐅᑉ ᓂᒋᐊᓄᑦ, ᑖᓐᓇ ᐅᖃᖅᑎ 

ᐱᔪᓐᓇᕐᓂᖅᑖᖅᑎᑕᐅᖁᓪᓗᒍ ᐃᑲᕐᕋᓂᒃ ᐅᓪᓗᓂᓪᓗ ᐅᖓᕙᕆᐊᖅᑎᑦᑎᔪᓐᓇᕐᓗᓂ ᑲᑎᒪᔾᔪᑎᒋᔭᐅᔭᕆᐊᓖᑦ 

ᐅᐱᕐᖔᖅᓯᐅᖅᑎᓪᓗᑕ ᐱᔭᕇᖅᑕᐅᔪᓐᓇᕐᓂᐊᕐᒪᑕ. ᓈᒻᒪᓯᑉᐸᑦ ᑖᓐᓇ ᐱᖁᔨᕗᖔᓕᐊᕋ ᐅᖃᓕᒫᖅᑕᐅᖁᓂᐊᖅᑕᕋ 

ᐅᓪᓗᒥ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᓕᐅᕐᓂᐊᓂᕐᒧᑦ ᖃᐅᔨᒃᑲᐅᑦ. 15. ᐱᖁᔨᕗᖔᓕᐅᕐᓂᐊᕐᓂᕐᒧᑦ ᖃᐅᔨᒃᑲᐅᑦ 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ. ᑮᓇᐅᔭᓕᕆᔨᒃᑯᑦ ᒥᓂᔅᑕᖓᓄᑦ, ᒥᔅᑕ ᕼᐃᒃᔅ.  

 

ᑲᑎᒪᔾᔪᑎᒃᓴᖅ 15: ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 69 - ᑮᓇᐅᔭᐃᑦ ᐊᑐᖅᑐᒃᓴᓄᑦ ᐃᓚᒋᐊᕈᑎᖏᓐᓄᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) 

ᒪᓕᒐᖅ, ᓈᓴᐅᑎᖓ 3, 2020-2021 - ᖃᐅᔨᒃᑲᐃᒍᑦ 

 

ᒪᓕᒐᒃᓴᖅ 70 - ᑮᓇᐅᔭᐃᑦ ᐊᑐᖅᑐᒃᓴᓄᑦ ᐃᓚᒋᐊᕈᑎᖏᓐᓄᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) 

ᒪᓕᒐᖅ, ᓈᓴᐅᑎᖓ 1, 2021-2022 - ᖃᐅᔨᒃᑲᐃᒍᑦ 

 

ᒪᓕᒐᒃᓴᖅ 71 - ᑮᓇᐅᔭᐃᑦ ᐊᑐᖅᑐᒃᓴᓄᑦ ᐃᓚᒋᐊᕈᑎᖏᓐᓄᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, ᓈᓴᐅᑎᖓ 

1, 2021-2022 - ᖃᐅᔨᒃᑲᐃᒍᑦ 

 

ᒪᓕᒐᒃᓴᖅ 72 - ᑮᓇᐅᔭᐃᑦ ᐊᑐᖅᑐᒃᓴᐅᑲᐃᓐᓇᖅᑐᓄᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2022-2023 - 

ᖃᐅᔨᒃᑲᐃᒍᑦ 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖃᐅᔨᒃᑲᐃᕗᖓ ᒪᐃ 28, 2021-ᒥ ᐅᑯᐊ 

ᒪᓕᒐᒃᓴᐃᑦ ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒋᑦ, ᒪᓕᒐᒃᓴᖅ 69, ᐊᐅᓚᔾᔪᑏᑦ ᒪᑭᒪᐅᑎᓪᓗ 2023, ᓈᓴᐅᑎᓕᒃ 

3, ᒪᓕᒐᒃᓴᖅ 70, ᑮᓇᐅᔭᑦ ᐃᓚᒋᐊᕈᑏᑦ ᐊᐅᓚᔾᔪᑏᑦ ᒪᑭᒪᐅᑎᓪᓗ ᒪᓕᒐᕐᔪᐊᖓ ᓈᓴᐅᑎᓕᒃ 1, 2021-2022, 

ᒪᓕᒐᒃᓴᖅ 71, ᑮᓇᐅᔭᑦ ᐃᓚᒋᐊᕈᑏᑦ ᐊᑭᑐᔪᖅᑐᕈᑎᔅᓴᓄᑦ ᒪᓕᒐᕐᔪᐊᖅ ᐊᒻᒪᓗ 72, 2022-2023. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᐱᖁᔨᕗᖔᓕᐅᕐᓂᐊᓂᕐᒧᑦ ᖃᐅᔨᒃᑲᐅᑦ ᓯᕗᓪᓕᖅᐹᒥ 

ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ. 16. ᐱᖁᔨᕗᖔᕈᑎᑦ. ᒪᓕᒐᓕᐅᖅᑎ ᐊᕐᕕᐊᑦ ᓂᒋᐊᓄᑦ ᑎᑭᕋᕐᔪᐊᕐᒧᑦ, ᒥᔅᑕ 

ᒪᐃᓐ.  

ᑲᑎᒪᔾᔪᑎᒃᓴᖅ 16: ᐱᒋᐊᖅᑎᑕᐃᑦ 

 

ᒪᐃᓐ: ᒪ’ᓇ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᐃᓘᓐᓇᖏᓐᓄᑦ ᐊᖏᖅᑕᐅᔪᒪᕗᖓ ᐱᖁᔨᕗᖔᓕᐅᕈᑎᒐ 

ᑲᒪᒋᔭᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᒪᓕᒐᓕᐅᖅᑎ ᑐᒃᓯᕋᕐᒪᑦ ᐊᖏᖅᑕᐅᔪᒪᑦᑎᐊᖅᖢᓂ ᑖᓐᓇ ᓅᒃᑎᒋᐊᕈᑎᖓ ᑲᔪᓯᖁᓂᐊᖅᑐᓂᐅᒃ. 

ᐋᒡᒑᖅᑐᖃᖅᐸ? ᑐᓴᓐᖏᓐᓇᒪ, ᑲᔪᓯᒋᑦ ᒥᔅᑕ ᒪᐃᓐ.  

 

ᐱᒋᐊᖅᑎᑕᖅ 114 - 5(2): ᐃᓚᒋᐊᖅᑕᐅᓂᖏᑦ ᑲᑎᒪᓃᑦ ᐃᑲᕐᕋᖏᑦ ᐅᓪᓗᖏᓪᓗ (ᒪᐃᓐ)  

 

ᒪᐃᓐ: ᒪ’ᓇ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᖓ ᑲᖏᖅᓯᓂᐅᑉ ᓂᒋᐊᓄᑦ 

ᒪᓕᒐᓕᐅᖅᑎᒧᑦ ᐊᐃᑉᐱᑕᐅᓪᓗᖓ, ᐅᓪᓗᓂᒃ ᐃᑲᕐᕋᓂᓪᓗ ᐅᖓᕙᕆᐊᖅᑎᑦᑎᔪᓐᓇᖁᓪᓗᒍ ᑲᑎᒪᔾᔪᑕᐅᔭᕆᐊᓖᑦ 

ᑕᒪᒃᑯᐊ ᐱᔭᕇᖅᑕᐅᔪᓐᓇᓂᐊᕐᒪᑕ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓅᑦᑎᒋᐊᕈᑎ ᑖᓐᓇ ᓈᒻᒪᖕᒪᑦ. ᓅᑦᑎᒋᐊᕈᑎᒧᑦ. (ᑐᓵᔨᑎᒎᓕᖅᑐᖅ) ᐊᖏᖅᑐᐃᓐᓇᐃᑦ? 

ᐊᑭᕋᖅᑐᖅᑐᑦ? ᐱᖁᔨᕗᖔᕈᑦ ᑲᔪᓯᕗᖅ.  

 

ᐱᖁᔨᕗᖔᕈᑏᑦ. (ᑐᓵᔨᑎᒎᕈᓐᓃᖅᑐᖅ) ᑲᔪᓯᓗᑕ. ᓈᓴᐅᑎᓕᒃ 17. ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ 

ᒪᓕᒐᒃᓴᐃᑦ. 18. ᑐᒡᓕᐊᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 19. ᐃᓱᒪᒃᓴᖅᓯᐅᕈᑎᖃᕐᓂᖅ ᑲᑎᒪᑐᐃᓐᓇᕐᓂᒃᑯᑦ 

ᒪᓕᒐᒃᓴᓂᒃ ᐊᓯᖏᓐᓂᒡᓗ. ᐱᑕᖃᓐᖏᒻᒪᑦ ᐅᓪᓗᒥ. (ᑐᓵᔨᑎᒎᕈᓐᓃᖅᑐᖅ) ᐱᑕᖃᓐᖏᒻᒪᑦ ᑖᓐᓇ 

ᐅᓂᒃᑳᕈᓐᓇᖅᑐᒃᓴᐅᓐᖏᒻᒥᔪᖅ ᐅᓂᒃᑳᖅᑐᖃᑦᑐᖅᓴᐅᓐᖏᒻᒪᑦ 20-ᒥ ᐊᒻᒪᓗ 21, ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 22. (ᑐᓵᔨᑎᒎᓕᖅᑐᖅ) ᑲᑎᒪᔾᔪᑎᒃᓴᐃᑦ. ᑎᑎᕋᖅᑎ.  

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᖅᑲᐃᑎᑦᑎᒋᐊᕈᒪᓪᓗᖓ ᐱᖁᔭᓕᕆᓂᕐᒧᑦ ᑲᑎᒪᔨᕋᓛᑦ 10:30-

ᒧᐊᖅᐸᑦ ᑲᑎᒪᓂᕐᒪᑕ. 

 

ᑲᑎᒪᔾᔪᑎᒃᓴᐃᑦ ᒪᐃ 28-ᒧᑦ: 

  

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

12. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 



ᕿᑎᖅᑰ, ᒪᐃ 27, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

 ᒪᓕᒐᒃᓴᖅ 69 

 ᒪᓕᒐᒃᓴᖅ 70 

 ᒪᓕᒐᒃᓴᖅ 71 

 ᒪᓕᒐᒃᓴᖅ 72 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

 ᒪᓕᒐᒃᓴᖅ 57 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᒻᒪᓗ ᐱᔪᓐᓇᕐᓂᖅᑖᖅᑎᑕᐅᓯᒪᓂᕋ ᐱᖁᔨᕗᖔᕈᑦ 114 - 5(2) 

ᓄᖅᑲᖓᓚᐅᐱᓪᓚᖕᓂᐊᖅᐳᒍᑦ ᑭᓯᐊᓂ ᐅᓪᓗᑐᐃᓐᓇᕐᒥ, ᒪᐃ 28, 2-ᒧᐊᖅᐸᑦ ᐅᓐᓄᓴᒃᑯᑦ ᐅᖅᑯᕐᒥᐅᑦ 

ᓯᕿᓐᖑᔭᖓᑦ ᒪᓕᒡᓗᒍ.  

 

ᐃᖅᓱᖅᑏ.  

 

>>ᓄᖅᑲᖅᑐᑦ 16:14ᒧᐊᖅᑎᓪᓗᒍ 



 

 

 


